
ՆԵՐԱԾՈՒԹՅՈՒՆ

1952 թ. հուլիսյան հեղափոխությունը եգիպտական ժողովրդի կյան
քում նշանավորեց հասարակական-տնտեսական ու քաղաքական նոր 
հարաբերությունների սկիզբը։

Եգիպտոսի նորագույն պատմության ուսումնասիրվող ժամանակա
հատվածը (1952—1956 թթ-) շրջադարձային մի փուլ է եգիպտական 
ժողովրդի ազգային֊ ազատագրական, հակագաղութատիրական ու սո
ցիալական պայքարում։ Այդ փուլի կարևորությունն այն է, որ հենց 
այդ ժամանակամիջոցում եգիպտական ժողովրդին հաջողվեց թոթափել 
դարավոր գաղութային լուծը, միջազգային ասպարեզում կանգնել հա֊ 
կաիմպերիալիստական ու դրական չեզոքության դիրքերում, սկիզբ դնել 
սոցիալ֊տնտեսական վերափոխումների։

Համաշխարհային առաջին և երկրորդ պատերազմներում իմպերիա
լիզմի առավել հետադեմ և հանցագործ տարատեսակն հանդիսացող 
գերմանական ծավալապաշտության ջախջախումը և աշխարհի առաջա
դիմական ուժերի հաղթանակի շնորհիվ սոցիալիստական համագործակ
ցության երկրների խմբակցության կազմավորումը նոր լիցք հաղորդե- 
ցին գաղութային երկրների ժողովուրդների ազգային֊ ազատագրական 
պայքարին։ Անկարող լինելով զսպել իրենց երկրների անկախության հա
մար պայքարի ելած գաղութային ժողովուրդների հուժկու ելույթները, իմ
պերիալիզմն ստիպված էր ժամանակ առ ժամանակ փոխել իր գործու
նեության տակտիկան և մեթոդները։ նա ձգտում էր երկարաձգել իր տի
րապետությունն ամեն մի երկրռւմ և, երբ նրա ջանքերը հաջողություն

չէին ունենում, աշխատում էր այդ երկրներում պահպանել իր ազդեցու- 
յունը' իշխանությունը հանձնելով իմպերիալիստամետ խավերին, կաշ
կանդելով այդ երկրներին զանազան համաձայնագրերով ու պայմանա
գրերով։ Իմպերիալիզմն իր գործունեության հիմնական սլաքն ուղղելով 
առաջադիմության և ազատության հենարան հանդիսացող սոցիալիստա
կան երկրների և առաջին հերթին Սովետական Միության դեմ, ամեն 
գնով աշխատում էր արդեն անկախություն ձեռք բերած երկրներին ներ
քաշել հակասովետական ռազմական տարբեր խմբակցությունների մեջ։

Առաջին համաշխարհային պատերազմից հետո բրիտանական գա
ղութարարները, ձգտելով օրինականացնել իրենց ներկայությունը Եգիպ
տոսում, ամեն կերպ ջանում էին նրան պարտագրել մի այնպիսի պայ
մանադիր, որը նրանց թույլ կտար ստրատեգիական դիրք ունեցող այդ 
երկրում պահպանել իրենց դիրքերը, ուժեղացնել իրենց ազդեցությունը։ 
Եգիպտոսի բուրժուակալվածատիրական ավագանին անհանգստացած 
30-ական թվականների սկզբներին նոր թափ ստացած սոցիալական հու
զումներից և հույս չունենալով, թե իշխանությունը իր ձեռքում կարող է 
պահել առանց անգլիացիների օգնության, 1936 թ. օգոստոսի 26-ին 
Բրիտանիայի հետ կնքեց մի պայմանագիր, ըստ որի, փաստորեն շա
րունակվելու էր բրիտանական օկուպացիան և, ի հավելումն դրա, Եգիպ
տոսն իր վրա վերցնում էր զանազան պարտավորություններ, որոնք 
սահմանափակում էին երկրի անկախությունն ու ինքնուրույնությունը^։

Հիտլերյան Գերմանիայի ջախջախումը, միջազգային ասպարեզում 
պատերազմից հետո ստեղծված նոր իրադրությունը պայմանավորեցին 
ինչպես ամբողջ աշխարհում, այնպես էլ Մերձավոր արևելքում ազգա- 
յին-ազատագրական պայքարի թափի հզորացումը։ 1945—1946 թթ. 
եգիպտական ժողովրդի բուոն ելույթներն ընդդեմ 1936 թ. պայմանագրի 
և Սուեզի ջրանցքի գոտուց բրիտանական զորքերի դուրս բերման հա
մար, հանգեցրին նրան, որ եգիպտական կառավարությունն ընդունեց, 
որ երկկողմ ձգձգվող բանակցությունները վերոհիշյալ պայմանադիրը 
վերանայելու համար այլևս անօգուտ են և 1947 թ. հարցը փոխադրեց 
ՄԱԿ ֊ի Անվտանգության խորհուրդ։ Չնայած սովետական պատվիրա
կության ջանք երին' Եգիպտոսի օրինական պահանջները բավարարելու 
ուղղությամբ, Անվտանգության խորհուրդն ի վիճակի չեղավ որևէ լու
ծում գտնել այդ հարցին։

Պետք է նշել, որ այդ ժամանակներում իմպերիալիստական հակա
մարտությունները Մերձավոր արևելքում ավելի սրվեցին, երբ այդ շըր- 
ջ անում սկսեցին ակտիվորեն ներթափանցել ամերիկյան մոնոպոլիա- 

ները։ Ներթափանցման արտաքին շղարշներն էին ամ երիկյան զանազան 
«վարգապետություներն» hl «օգնության ծրագրերը»։ Նպատակը, սակայն 
պարզ էր. ԱՄՆ-ը ցանկանում էր նավթով հարուստ և ստրատեգիական 
գիրք ունեցող շրջանում հաստատել իր ռազմաքաղաքական և տնտեսա
կան գերակայությունը և իր հակակաշռի տակ առնել այդ շրջանի եր- 
կըրներին։ նրան նպաստում էր բրիտանական գաղութատիրության դիր
քերի աստիճանական թուլացումը, որն արդյունք էր այդ շրջանի ժողո- 
վարգների օրավուր աճող հ ակաբրիտ անական ելույթների։

Ազգային և սոցիալական ազատագրական պայքարի ելած եգիպտա
կան ժողովրդի ուշադրությունը շեղելու համար Եգիպտոսի պալատական 
ավագանու համար հարմար առիթ հանդիսացավ 1948 թ. մայիսին ըս- 
կըսված պաղեստինյան պատերազմը։ Սակայն, ինչպես մյուս արաբա- 
բան երկրների, այնպես էլ եգիպտական բանակի մարտունակության 
թուլությունը և պալատական սպեկուլյանտների կողմից զորքերի հին և 
անպետք զենքերով զինումը կանխորոշեցին պատերազմի ելքը։ Պաղես- 
տինում մասնավորապես Եգիպտոսի պարտությունը, սակայն, չի կարե
լի բացատրել միայն եգիպտական ներքին գործոնների ազդեցությամբ։ 
Երբեք էլ երկրորդական դեր չունեցավ այն հանգամանքը, որ միջազգա
յին իմպերիալիզմը, Իսրայելին ռազմական խոշոր օգնություն տրամա
դրելով և, ընդհակառակը, աշխատելով որքան հնարավոր է արաբական 
երկրներին հնարավորություն չտալ միասնականորեն գործելու, ստեղծեց 
այնպիսի պայմաններ, որ ի վերջո Իսրայելը կարողացավ առանձին-ա- 
ռանձին ջախջախել արաբական բանակները։ Իսկապես, դա «ազգային 
աղետ»2 էր արաբական երկրների համար, իսկ ավելի ճիշտ աղետի ըս- 

կիզբը։
Անկասկած Եգիպտոսի ազգային֊ ազատագրական և սոցիալական 

պայքարի մեջ 1949—1952 թվականները գրավում են առանձնահատուկ 
տեղ։ Եգիպտական ժողովրդի ետպատերազմյան պայքարը ընթանում էր 
1936 թ. անհավասար պայմանագրի վերացման, երկրի լիակատար ան
կախության հաստատման, ներքին բարենորոգումներ ձեռնարկելու շուր
ջը։ 1950 թ. մարտից սկսած բանակցությունները, սակայն, շարունակ
վում էին ձգձգվել բրիտանական կողմի բոն ած դիրքի պատճառով։

Ի <LbI4n։ 1951 թ՝ հոկտեմբերի 8-ին, Եգիպտոսի վաֆդական2 կա
ռավարությունը, ժողովրդական զանգվածների ճնշման ներքո, պառլա
մենտի քննարկմանը ներկայացրեց 1936 թ. պայմանագիրը և Սուդանի 
համատեղ կառավարման վերաբերյալ 1899 թ. համաձայնագիրը չեղյալ 
հայտարարելու օրինագիծը։ Հաջորդ օրը, հոկտեմբերի 15-ին, եգիպտա- 

կան պառլամենտը չեղյալ հայտարարեց վերոհիշյալ պայմանագիրն ու 
համաձայնագիրը։ Ըստ այդմ էլ փոփոխման ենթարկվեցին երկրի 
1923 թ. Սահմանադրության 159 և 160-րդ հողվածները։ 159-րդ հոդվա
ծը փոփոխված էր հետևյալ ձևով. «...Չնայած Եգիպտոսը և Սուդանը 
մեկ ազգ են, Սոլդանի կառավարման վարչակարգը պետք է որոշվի հա
տուկ օրենքովս։ 160-րդ հոդվածը Եգիպտոսի թագավոր Ֆարուկ առաջի
նին տիտղոսավորում էր «Թագավոր Եգիպտոսի և Սոլդանիս^։

Անգլիան հրաժարվեց ընդունել եգիպտական պառլամենտի ընդու
նած որոշումների օրինականությունը։

Եգիպտա֊անգլիական հակասությունների սրումն իր արտահայտու- 
թյունը գտավ Սուեզի ջրանցքի գոտում 1951 թ. և 1952 թ. սկզբներոլմ 
տեղի ունեցող ընդհարումների բորբոքման և ձգձգվող անարդյունք բա
նակցությունների մեջ, որոնց անհանգստությամբ էին հետևում ԱՄՆ-ում։ 
Հատկանշական է, որ Կահիրեի հրդեհից6 հետո, երբ իշխանությունն ան
ցավ պալատական ավագանուն, ԱՄն-ի ներկայացուցիչներն ■ ավելի հա
ճախակի սկսեցին այցելել Եգիպտոս։ 1952 թ. փետրվարին Եգիպտոսում 
էր գտնվում պետական դեպարտամենտի ներկայացուցիչ Բ. Ռուզվելտը, 
որը ձգտում էր եգիպտական կառավարությանը հակել դեպի Մ ի ջին ա֊ 
րևելյան հրամանատարության դաշինքը։ Այնուհետև Եգիպտոս են այցե
լում ամերիկյան բարձրաստիճան ուրիշ գործիչներ, կոնգրեսականներ։ 
Սակայն, մինչև 1952 թ. հուլիս տևած անգչո-եգիպտական և ամերիկա- 
եգիպտական բանակցությունները մնում են անարդյունք։

Այսպիսով, բրիտանական գաղութարարների' իրենց դիրքերը Մեր
ձավոր արևելքում ամեն կերպ պահպանելու ձգտման, Եգիպտոսի բուր- 
ժուակալվածատիրական վերնախավի երկակի բնույթ կրող արտաքին 
քաղաքականության և եգիպտական ժողովրդի ազգային֊ ազատագրա
կան պայքարի ուժեղացման պատճառով երկրի դրությունը 1952 թ. հե
ղափոխության նախօրյակին էլ ավելի անկայուն էր դարձել։

Եգիպտոսի արտաքին անկայուն վիճակը միաժամանակ արդյունք էր 
եգիպտական հասարակության ներքին պառակտվածության , հետադի
մական վարչակարգի սոցիալ-տնտեսական հետամնաց հարաբերություն
ների և բյուրոկրատական վարչական համակարգի։ Բուրժուա կալվածա
տիրական վերնախավի վարած ներքին հակաժողովրդական քաղաքա
կանության պատճառով երկրում գնալով խորանում էր սոցիալ-դասա- 
կարգային անջրպետը հասարակության տարբեր խավերի միջև։

Եգիպտոսը գյուղացիական երկիր էր։ Այս առումով էլ հողային հա
րաբերությունների հարցը առաջնակարգ նշանակություն ուներ երկրի 

Հասարակական և տնտեսական զարգացման համար։ Բայց իշխող վեր
նախավը, որի մեծ մասը կալվածատեր էր և միաժամանակ քաղաքում 
ներկայացնում էր ազգային բուրժուազիայի կորիզը, ոչ մի քայլի չէր 
գիմում եգիպտական գյուղում սոցիալական ծայրահեզ բևեռացման ըն
թացքը կանգնեցնելու համար։ Բնակչության բուռն աճը և նոր հողերի 
յուրացման չափազանց դանդաղ ընթացքը ավելի ու ավելի էին սրում 
առանց այն էլ ծայրաստիճան լարված եգիպտական գյուղի սոցիալա
կան հակասությունները։

Վ. Ի. Լենինը դեռ առաջին աշխարհամարտից առաջ գրում էր. 
•'...Անգլիան Եգիպտոսը ավելի ու Հ դարձնում է մի երկիր, որն արտա
դրում է միայն բամբակ... և դժվարացնում է արդյունաբերական զար
գացումը...»6։ Այո, բրիտականական գաղութարարները Եգիպտոսին ցան
կանում էին տեսնել իբրև իրենց երկրի հումքային կցորդի։ Բամբակի 
պահանջարկի մեծացումը միջազգային շուկաներում պայմլսնավորում 
4/» եգիպտական կապիտալիստների վերաբերմունքն իրենց կապիտալի 
ներդրման նկատմամբ։ Նրանք իրենց կապիտալը նախընտրում էին 
ներդնել հողային գործարքների մեջ և կամ էլ տնտեսության այնպիսի 
ճյուղերում, որոնք արագ և մեծ շահույթ էին բերում։ Ազգային արդյու
նաբերության զարգացումը բնավ նրանց չէր մտահոգում։

Հետպատերազմյան տարիներին երկրի սոցիալ-տնտեսական անբա
րենպաստ վիճակի վրա ավելի էր անդրադառնում նրա արտաքին տըն֊ 
տեսական կապերի անհավասարակշռությունը։ Արտահանության ասպա
րեզում բամբակի մեծ բաժինը միակողմանի բնույթ էր տալիս դրան: 
Արտաքին առևտրական հաշվեկշիռը մշտական դեֆիցիտով էր արտա
հայտվում լ

Տեղի տալով արտաքին ճնշումն երին և սեփական շահերից ելնելով, 
եգիպտական վերնախավը պատերազմից հետո ավելի մեծ հնարավո
րություններ ընձեռեց օտարերկրյա կապիտալին։ Առաջվա պես լայն 
գործողության ասպարեզ ունեին անգլիական ընկերությունները։ Մեծ 
չափով աճեց նաև ԱՄՆ-ի տնտեսական գործունեության ծավալը։ 1939— 
1951 թթ. ամ երիկյան մասնավոր ներդրումներն աճեցին ավելի քան 
հինգ անգամ7։ Եգիպտոսի շուկան և տնտեսության զանազան ոլորտները 
ներխուժող ամերիկյան մոնոպոլիաները հաջողությամբ պայքարում էին 
բրիտանական կապիտալի դեմ։ Եգիպտոսում տնտեսական ակտիվ գոր
ծունեություն էին ծավալում նաև Ֆրանսիան և ԳՖՀ-ը։ Օտարերկրյա 
կապիտալն ստանում էր մեծ արտոնություններ և փաստորեն իր ձեռքն 
էր առնում երկրի տնտեսական կյանքի "րոջիլ լծակները։ Արտաքին

ռազմաքաղաքական և տնտեսական ազդեցությունը հետզհետե ուժեղա
նում էր։

Երկրի տնտեսական կյանքի բևեռացումը, որը հետևանք էր օտար
երկրյա և եգիպտական մոնոպոլիաների գործունեության, հանգեցրեց 
նրան, որ 1947—1951 թթ. եգիպտական բազմաթիվ մանր ընկերություն
ներ սնանկացան։ Հատկապես հիշարժան է 1947 թ., երբ սնանկ հայտա
րարվեցին 377 առևտրական ընկերություններ8։ Եգիպտոսի կենսամա
կարդակն ամենացածրերից մեկն էր աշխարհում։ Մինչև 1952 թ. մեկ 
անձին ընկնող եկամուտը Եգիպտոսում ամսական հասնում էր մոտ 10 
գինեյի8։ Մի կողմ թողնելով այդ գումարի բաշխումը, քանի որ դա վեր
ջին հաշվով միջին գումար է, նկատենք, որ եթե բնակչության տարեկան 
աճը կազմում էր 200—300 հազ. մարդ, ապա փաստորեն մեկ շնչին ընկ
նող եկամուտը նվազեցման մշտական հակում պետք է ունենար, և հե
տևաբար ժողովրդի ցածր խավը և աղքատ էր, և շարունակում էր լս
վել ի աղքատանալ։ Մինչև 1952 թ. երկրռւմ անգրագետները կազմում 
էին բնակչության 75 տոկոսը։ Սա ուներ երկակի բացասական ազդեցու
թյուն մասնավորապես բանվոր դասակարգի վրա։ Աոաջին դեպքում 
որակյալ կադրերը նրանց մեջ բնականաբար քիչ էին և երկրորդը' ան
գրագիտությունն ազդում էր նրանց քաղաքական հասունության վրա։ 
Գործազրկության բարձր մակարդակն ավելի դաժան էր դարձնում նրանց 
շահագործումը ձեռնարկատերերի կողմից։ Փաստորեն դեռ իր կազմա
վորման ընթացքում գտնվող բանվոր դասակարգը, որի կորիզը գյուղի 
հավելյալ աշխատուժի քաղաք տեղափոխված մասն էր, պահպանում 
էր ֆալլահի դարավոր հոգեբանության գծերը։ Չնայած որոշակի տեղա
շարժերին, այն դեռ հեռու էր քաղաքական ազդեցիկ ուժ ներկայացնե
լուց թե թվաքանակով, և թե իր քաղաքական հասունությամբ։ Այնուա
մենայնիվ, եգիպտական երիտասարդ բանվոր դասակարգն իր արհ
միությունների միջոցով հետպատերազմյան տարիներին որոշակի պայ
քար էր մղում իր սոցիալական դրության բարելավման և երկրի անկա
խության համար։

թագավորական հետադիմական վարչակարգի վարած բացահայտ 
հակակոմունիստական քաղաքականությունը երկար տարիների ընթաց
քում ի վիճակի չեղավ արգելելու կոմունիստական գաղափարների մուտ
քը Եգիպտոս։ Եգիպտոսում կոմունիստական գաղտնի խմբեր սկսել էին 
կազմավորվել դեռևս 20-ական թվականներին, բայց առավել կազմա
կերպվածը և առավել եգիպտական բնույթ ունեցողը ՀաԴեթՈԻ-ն էր 
(Եգիպտոսի ազգային-ազատագրական դեմոկրատական շարժում), ո- 

րը կազմավորվել էր J942 թ.։ Մյուս խմբերն ավելի սակավաթիվ էին 
և դաժան հալածանքի պայմաններում' ավելի քիչ կենսունակ։ Նույնիսկ 
ՀաԴեխՈԻ-ն, որը գործում էր խոր ընդհատակում, մեծ ազդեցություն 
չուներ բանվորական շրջաններում։ Ընդհանրապես պետք է ասել որ 
եգիպտական կոմունիստական խմբերը, հիմնականում կազմված լինե
լով առաջադեմ մտավորականներից, թույլ կապեր ունեին պրոլետարիս,֊ 
տի հետ։ Բայց բանվոր դասակարգի թուլությունը նույնպես խանգարում 
էր արմատական հեղափոխական ուժերի ասպարեզ ելնելուն և պրոլետա
րական ազդեցիկ կուսակցության առաջ գալուն։

Եգիպտոսի հետադեմ վերնախավի կուսակցությունները, որոնք տոն 
էին տալիս երկրի ներքին և արտաքին քաղաքականությանը, հեղափո
խության նախօրյակին գաղափարական ճգնաժամ էին ապրում։ Ժողո- 
վըրդական զանգվածների ճնշման տակ առերևույթ դեմ կանգնելով բրի
տանական օկուպացիային, նրանք, իրենց դասակարգային շահերից ել
նելով, իրականում համագործակցում էին արտաքին ուժերի հետ ջանա
լով պահպանել երկրռւմ հաստատված թագավորական բռնապետությու
նը! նրանց հակաժողովրդական բնույթը հատկապես ցայտունորեն էր 
երևում ներքին քաղաքականության ասպարեզում, ուր նրանք մշտապես 
դեմ էին որևէ վերափոխության։ Այդ ժամանակ մեկը մյուսին փոխարի
նող կուսակցական և անկուսակցական կառավարություններից ոչ մե
կը ի վիճակի չէր երկրռւմ տիրող անկայունության դեմն առնել, դրա
նով ապացուցելով, որ Եգիպտոսի բուրժուակալվածատիրական վերնա
խավն այլևս գոյատևելու ամուր հենարաններ չունի։

Եգիպտական միջին և մանր բուրժուազիան, դեմ լինելով օտարերկ
րյա տիրապետությանը, ազդեցությանը և տնտեսական ճնշմանը, որո
շակիորեն ձգտելով թուլացնել տեղական խոշոր կապիտալի դիրքերը, 
որը խոչընդոտում էր միջին խավի տնտեսական և քաղաքական հզո
րացմանը, պատերազմից հետո հիմնավորապես անցավ ազգայնակա
նության դիրքերը։ Իհարկե, դժվար է պնդել, թե այն եգիպտական հա
սարակության մեջ մի. համախումբ տարր էր ներկայացնում, սակայն 
պատերազմի տարիներին մանր արդյունաբերողների, առևտրականների, 
մտավորականների, սպայական կազմի և միջին խավի այլ ներկայա
ցուցիչների թվաքանակի մեծացումը որակական նոր փոփոխություն էր 
մտցնում եգիպտական հասարակության շարժիչ ուժերի հարաբերակցու
թյան մեջ։ Եգիպտական մանր ու միջին բուրժուազիայի դժգոհությունն 
ընդդեմ օտարերկրյա տնտեսական ճնշման, կոմպրադորական բուրժուա
զիայի և հետևաբար' ավատակալվածատիրական վերնախավի, օբյեկ֊ 

աիվորեն համընկնում էր ժողովրդական լայն զանգվածների տրամա
դրություններին։ Չնայած սրան, դաժան հետապնդումների, հալածանք
ների, ճնշման և ներքին պառակտվածության պայմաններում եգիպտա
կան առաջադիմական ուժերն ի վիճակի չէին գլխավորելու ազգային- 
ազատագրական և սոցիալական շարժումը։ Ինչպես նշում է Խ. Մոհի էդ- 
Դինը, միակ ազգային ուժը, որին հարված չէր հասցվել իշխանություն
ների կողմից բանակն էր10։ Բայց բանակն էլ միատարր չէր։ Խոսքը մի
ջին և ստորին խավերից ելած հայրենասեր երիտասարդ սպաների մա
սին է, որոնք հատկապես պաղեստինյան պատերազմից հետո սկսեցին 
ակտիվորեն համախմբվել Գ. Ա. նասերի ստեղծած Ազատ սպաներ 
գաղտնի բանակային կազմակերպության մեջ։

Որոշ ուսումնասիրողներ կարծում են, որ Ազատ սպաներ կազմա
կերպության հիմնադրումը տեղի է ունեցել 1939 թ., իսկ ուսումնասի
րողների մեծամասնությունը այն համարում է 1942-ի ծնունդ։ Սակայն 
մի բան պարզ է, որ այդ կազմակերպությունը հաստատուն կերպով 
ոտքի է կանգնել միայն պաղեստինյան պատերազմից հետո։ Կազմա
կերպության անդամները հիմնականում երիտասարդներ էին, որոնք, 
ավելի ցավագին ընդունելով պաղեստինյան աղետը, ամբողջապես ըմ- 
բըռնեցին, որ իշխող վերնախավը, թաղված լինելով կաշառակերության 
մեջ և խարդախ ճանապարհներով հար՛ստություն դիզելու մոլուցքով 
տարված, չի խորշում նույնիսկ ազգային շահերը դրանց ծառայեցնելուց։ 
1949 թ. Ազատ սպաները կազմակերպչորեն ամրապնդեցին իրենց շար
քերը' ստեղծելով ղեկավար մարմին' գործադիր կոմիտե' որը սկսեց 
բացատրական աշխատանքներ տանել բանակի սպայական կազմի մեջ' 
հակաբրի տան ական և հակա արքունական թռուցիկներ տարածելով։ 
1949 թ. տարբեր քաղաքներում տարածվեցին նրանց առաջին թռուցիկի 
օրինակները։ Նրանք պահանջում էին հայրենի հողի ազատագրում, բա
նակի վերակազմավորում, ազգային հարստությունների օգտագործում' 
ի շահ ընչազուրկ զանգվածների^։

1950 թ. հունվարին տեղի ունեցան գործադիր կոմիտեի նախագա
հության ընտրությունները։ Փոխգնդապետ Գ. Ա. Նասերն ընտրվեց նա
խագահ, անդամներ' մայոր Աբդել Հաքիմ Ամերը, փոխգնդապետ Աբդել 
Լատիֆ Բաղդադին, մայոր Քամ ալ էդ֊Դին Հուսեյնը, Մայոր Հասան 
Իբրահիմը, մայոր Խալեդ Մոհի էդ-Դինը, փոխգնդապետ Անվար աս- 
Սադաթը, փոխգնդապետ Գամալ Սալիմը և մայոր Սալահ Սալիմը։ 
Նույն 1950 թ., ինչպես նշում է առ-Ռաֆիին, բրիգադային գեներալ 
Մոլհամմեդ Նադիրին, առանց իրեն տեղյակ պահելու մինչև 1951 թ. դեկ- 

• տ եմ բերը, երբ տեղի ունեցան սպայական ակումբի ընտրությունները, 
Ազատ սպաները ընտրում են շարժման ղեկավար^։ Ուսումնասիրողները 
համարյա միահամուռ կերպով նշում են, որ Ազատ սպաների այդ քայ
լը նպ ատ ա կա ուղղված էր օգտագործել հայտնի գեներալի անունը և նա
խապես քողարկել հեղաշրջումն իրագործողներին և նրանց նպատակ
ները։ Հարկ է նշել, որ այդ սպաները, եթե սոցիալական կազմով հա
մարյա միատարր էին, ապա նրանց քաղաքական համոզմունքները դեռևս 
վերջնականապես չձևավորված պտտվում էին զանազան կուսակ
ցությունների և քաղաքական այլ կազմակերպությունների շուրջն այն
քան ժամանակ, քանի դեռ հիմնավորապես չէր ձևավորվել իրենց կազ
մակերպությունը։ նրանց մեջ կային Վաֆդի, Միսր ալ-Ֆաթաթի, մու
սուլման եղբայրների և այլ կուսակցությունների կողմնակիցներ։

1950—1951 թթ. և 1952 թվականի առաջին կեսում Ազատ սպաներ- 
կազմակերպությունը ընդլայնում էր իր ազդեցությունը եգիպտական բա
նակի տարբեր զորատեսակներում։ Կառավարական ճգնաժամը, որը- 
1952 թ. սկզբից առաջացել էր Եգիպտոսում, անհաղթահարելի մնաց- 
մինչև հուլիսի 22-ը։ Օգտվելով այդ հանգամանքից, Ազատ սպաներ 
կազմակերպոլթյան գործադիր կոմիտեն, որը նախապես նպատակ էր 
դրել երկրում իշխանությունը իր ձեռքը վերցնել, բայց ավելի ուշ ժամ
կետներ նշելով դրա համար, հուլիսի 22-ին նիստ գումարելով որոշում՜ 
ընդունեց լույս 23-ի գիշերը իշխանությունն իր ձեռքը վերցնել։ Այղ 
նույն նիստում որոշվեց Ազատ սպաների գործադիր կոմիտեն վերանվա-. 
նել Հեղափոխության ղեկավար խորհուրդ (ՀՂԽ)։

ԳԼՈ Ի Խ ԱՌԱՋԻՆ

ՊԱՅՔԱՐ ՆՈՐ ՎԱՐՋԱԿԱՐԳԻ ՍՏԵՂԾՄԱՆ ՀԱՄԱՐ: 
ՀԵՂԱՓՈԽԱԿԱՆ ՈՒԺԵՐԻ ՀԱՂԹԱՆԱԿԸ

1. ՌԱԳԱՎՈՐԻ ԳԱՃԱԶՔԿՈԻՄՆ ՈՒ 2ԵՌԱ8ՈՒՄԸ ԵՐԿՐԻՑ

1952 թ. հուլիսի 23-ի առավոտյան ժամը յոթին Կահիրեի ռադիոն 
գեներալ Մուհամմեդ Նւսգիբի անունից ձայնասփռեց հետևյալ հայտա
րարությունը։

«Եգիպտական ժողովրդին.
Եգիպտոսը վերջերս ապրեց փտածության, կաշառակերության և իշխա-

ն ութ յան անկայունության ծանր ժամանակաշրջան։ Այս բոլոր գործոն
ները մեծ ազդեցություն ունեցան բսնակի վրա։ Շահամոլ կաշառակեր
ները պաղեստինյան պատերազմում մեր պարտության պատճառը դար
ձան։ Ինչ վերաբերում է այն ժամանակամիջոցին, որը հետևեց այս պա
տերազմին, ապա փտածության գործոնները այդ ժամանակ միահյուսվե
ցին և դավաճանական խումբը դավադրություն սարքեց' բանակի վրա 
թարգելով իշխանության ներկայացուցիչներ' կամ տգետի, կամ դավա
ճանի, կամ կաշառակերի, մինչև որ Եգիպտոսը զրկվեց բանակից, որը 
պաշտպանելու էր նրան։ Այս պատճառով մենք զտում կատարեցինք 
փտած իշխանության մեջ և մեր ներկայացուցիչ մարդկանց նշանակե
ցինք բանակում, որոնց կարողությանը, տրամադրվածությանը և հայրե
նասիրությանը հավատում ենք։

Անկասկած, ողջ Եգիպտոսն այս լուրը կընդունի ուրախությամբ և 
,ողջունելով։ Ինչ վերաբերում է բանակի նախկին ղեկավարների ձերբա
կալմանը, ապա նրանց ոչ մի վտանգ չի սպաոնում և նրանք կազատվեն 
համապատասխան ժամանակին։ Ես հավատացնում եմ եգիպտական ժո
ղովրդին, որ բանակն այսօր ամբողջապես սկսել է աշխատել հայրենիքի 
շահերի համար' սահմանադրության ներքո և զերծ որևէ այլ նպատա- 

АЬвг
Օգտվում եմ առիթից պահանջելու ժողովրդից, որ թույլ չտա ոչ մի 

դավաճանի դիմել քայքայիչ և ահաբեկչական գործունեության, որովհե
տև դա Եգիպտոսի օգտին չէ։ Այդ կարգի որևէ գործունեությունը կը- 
ստանա ծանր հակահարված և նրա կատարողը անմիջապես կստանա դա
վաճանության փոխհատուցումը։ Բանակը կատարելու է իր պարտքը ոս
տիկանների համագործակցությամբ և ես վստահեցնում եմ օտարերկրա
ցի եղբայրներին, որ նրանց շահերի, անձնական և ֆինանսական ապա
հովության պատասխանատվությունը բանակն իր վրա է վերցնում»Ն

Հեղաշրջումից հետո ՀՂ,Խ֊ի այս առաջին հայտարարությունը հան
րությանը իրազեկ էր պահում այն պատճառների մասին, որոնք դրդել 
էին զինվորականներին իշխանությունը իրենց ձեռքը վերցնել։ Միաժա
մանակ նրանք իրենց աներկբա հավատարմությունն էին հավաստում 
սահմանադրության նկատմամբ։ Ակնառու է, որ այս հայտարարությունն 
իր ոգով ուղղված լինելով նախորդ իշխանությունների դեմ, առավելա
պես նպատակ ուներ շարժման նկատմամբ հնարավոր ընդդիմություննե
րը կանխել, ինչպես ժողովրդին ուղղված հանգստություն պահպանելու 
և «դավաճաններին» հակահարված տալու հորդորներով, այնպես էլ 
բացարձակ լռություն պահպանելով հեղաշրջման նպատակների և իրա- 

գործողների մասին։ Ինչպես վկայում են եգիպտացի ականատես հեղի
նակները, առաջին ժամերին ժողովուրդը հեղաշրջման մասին լուրն ըն
դունեց տարակուսանքով և շփոթվածությամբ։ Շատ հարցերին պատաս
խան չէր տրվում առաջին հայտարարությամբ։ Ովքե՞ր են նրանք, ինչի՛՞ 
են ձգտում, ինչքանո՞վ է անկեղծ կաշառակերների և դավաճանների դեմ 
գործելու նրանց հայտարարությունը։ Ռ. ալ-Բարավին ասում է, որ 
մարդիկ իրար հարց էին տալիս, թե «ո՞վ է այդ Մուհամմեդ նադիրը,, 
որ մտադրվել է երկիրը մաքրել փտածությունից, կաշառակերությունից, 
դավաճանությունից ու տգիտությունիցս։ Այնուամենայնիվ, հուլիսի 
23-ի առավոտյան, երբ Կահիրեի փողոցներում բաց մեքենաներով 
երևացին հեղաշրջման ղեկավարները, ժողովուրդը նրանց դիմավորեց 
ցնծությամբ և ոգևորությամբ։

Հեղաշրջման նախօրեին զինվորական ստորաբաժանումների տեղա
շարժերը չէին կարող ուշադրություն չգրավել և այդ մասին Ֆարուկ թա
գավորին տեղյակ էր պահվել։ Վերջինս լրջորեն չվերաբերվեց դրանց, 
բայց երբ հուլիսի 23-ի վաղ առավոտյան հեռախոսով իր անվտանգու
թյան ծառայությունից տեղեկացավ և ապա ռադիոյով լսեց Կահիրեից 
տրվող հայտարարությունը, նրան .տիրեց շփոթմունքը, քանի որ «չէր ի- 
մանում ի՛՛նչ է հեղափոխության նպատակըԱ։

Այդ նույն ժամանակ, նախորդ օրը կազմված կառավարությունը- 
Նադիր ալ-Հիլալիի գլխավորությամբ Ալեքսանդրիայում նիստ էր գու
մարում։ Այն որոշում կայացրեց ներքին գործերի մինիստր Մուրթադսր 
ալ-Մարաղի ին որպես պատվիրակ ուղարկել Կահիրե' ՀՎԽ֊ի հետ բա
նակցություններ վարելու համար։ ՀՎԽ-ն ալ-Հիլալիի կառավարությու
նից պահանջեց վերականգնել սահմանադրությունը, վերացնել արտա
կարգ դրությունը, բանակի մեջ զտումներ անցկացնել և պաղեստինյան 
պատերազմի մեղավորներին պատասխանատվության ենթարկեի։ Կառա
վարությունը, զգալով, որ այդ բոլորը փաստորեն ուղղված է արքունի
քի դեմ, որի շահերն ինքը կոչված է պաշտպանելու, անմիջապես հրա
ժարական տվեց։

Ֆարուկը նույնպես, իր հերթին, հուլիսի 23-ի առավոտյան թագու
հի Նարիմանի հորեղբորն ուղարկել էր Կահիրե Մ. Նադիրին առաջար֊ 
կելու՛ ռազմական մինիստրի պաշտոնը։ ՀՎԽ֊ն մերժեց այս առաջարկը 
և թագավորի բանագնացին տեղեկացրեց, որ թագավորը պետք է համա
ձայնություն տա նախկինում արդեն վարչապետի պաշտոն գրաված ան
կուսակցական գործիչ Ալի Մահերին անմիջապես վարչապետ նշանակե
լու համար։ Բանագնացը շուտով նորից վերադարձավ Կահիրե և հայտ֊ 

՜նեց Ֆարուկի ցանկությունը, որ շարժման ղեկավարներն իրենք կազմեն 
կառավարություն6։ Այս հանգամանքը ցույց է տալիս, որ Ֆարուկը լավ 

^պատկերացնելով իրադրությունը խուսանավում էր։ Անհայտ սպաներին 
առաջարկելով կառավարություն կազմել, նա դրանով ՀՎԽ-ի անդամնե
րին դնում էր բարդ իրադրության մեջ։ ՀՎԽ-ն ժամանակին կռահեց այդ 
և բանագնացին ժխտական պատասխան տվեց։ Պետք է պատշաճը հա
տուցել երիտասարդ սպաներին և հատկապես նրանց ղեկավար 
Գ. Ա. նասերին, որ այդ դժվարին կացության մեջ կողմնորոշման հիա
նալի հատկություններ ցուցաբերեցին, իրենց կամքը թելադրելով իրա
դարձությունների ծավալմանը։

Ֆարուկն զգալով, որ դրությունը բարդանում է, դիմեց բրիտանա
կան և ամերիկյան դեսպաններին' փրկելու համար իր դահը։ Բայց այդ 

,բանը նրան չհաջողվեց։
Կեսօրին մոտ Մ. Նադիրը մի խումբ սպաների ուղեկցությամբ այ

ցելեց Ալի Մահերի Գի զայում^ գտնվող բնակարանը և նրան աոաջարկեց 
կառավարություն կազմել։ Վերջինս համաձայներ, պահանջելով սակայն, 

.որ դա կատարվի «օրինական ճանապարհով» այն է' թագավորի նշանա
կումով՛։ Ապս/ները նրան առաջարկեցին նաև ՀՂիւ֊ի պայմանները ներ
կայացնել Ֆարուկին, որոնք հանգում էին հետևյալին. Հայդար փաշան' 
Եգիպտոսի զինված ուժերի գլխավոր հրամանատարը, հեռացվում է իր 
պաշտոնից, Մ. Նադիրը նշանակվում է նրա փոխարեն6, ըստ երևույթին, 
'նույնպես «օրինական ճանապարհով»։

Հուլիսի 24-ի առավոտյան Ֆարուկը թագավորական հրամանագրով 
■Մ. Նադիրին շնորհեց գեներալ-լեյտենանտի աստիճան և նրան նշա
նակեց երկրի զինված ուժերի գլխավոր հրամանատար։ Վերջինս երեկո
յան մամուլի ասուլիսում հայտարարեց, որ զինվորական շարժման նպա
տակն է պահպանել սահմանադրական միապետական վարչակարգը և 
սահմանադրության ճիշտ կիրառումը երկրռւմ, նրա շրջանակներում լա
վագույն մի վարչակարգ ստեղծելով։ Նա ասաց նաև, որ երկրի բոլոր զո
րատեսակները ՀՂԽ֊ի հսկողության տակ են, միաժամանակ նորից հան֊ 
գըստացնելով օտարերկրացիներին նրանց անձի և ինչքի ապահովության 
համար0։

Կատարելով զինվորականների պահանջի հաջորդ կետը, թագավորը 
վարչապետ հաստատեց Ալի Մահ երին։ Նույն օրը կազմվեց նոր կառավա
րություն, որի մեջ Ա. Մահերը զբաղեցնում էր ոչ միայն վարչապետի 
այլև արտաքին գործերի, ներքին գործերի և ռազմական մինիստրի 
պաշտոնները։ Փաշաներից և բեյերից կազմված այս կառավարությունը 

ոչ մի տարբերություն չուներ նախորդ կառավարություններից թե' իր 
սոցիալական կազմով, և թե' իր քաղաքական հավատամքով, մի բան, 
որն իր արտացոլումը գտավ հետագա իրադարձությունների մեջ։

Այդ ժամանակ .Ազատ սպաները նախապատրաստվում էին Ֆաբու
կին գահազրկել և հեռացնել երկրիցւ Հուլիսի 25-ին զորքեր ուղարկվե
ցին Ալեքսանդրիա, որոնք թաքարիա Մոհի էդ-Դինի հրամանատարու
թյամբ շրջապատեցին Դաս աթ֊Բ՚ին (որտեղ գտնվում էր թագավորը) 
և Մոնթազա պալատները։ 26-ի առավոտյան ժամը 9-ին գերագույն 
հրամանատար Մ. նա գիրը Ալեքսանդրիայի կառավարական տանը Ա/ի 
Մահերին հանձնեք Ֆարուկ թագավորին ուղղված վերջնագիրը, ուր աս
վում էր.

ոԻ նկատի առնելով, որ վերջին ժամանակներս համընդհանուր 
անիշխանականությունը ընդգրկել է ողջ երկիրը, որն արդյունք է Տեր 
կամայականությունների, սահմանադրության ոտնահարման և Ժո
ղովրդի կամքն արհամարհելու, որը հասցրեց այն բանին, որ ոչ մի քա
ղաքացի վստահ չէ իր կյանքի, գույքի և արժանապատվության ապահո
վությանը.

Ի նկատի ունենալով, որ Եգիպտոսը Ձեր համառության հետևանքով 
վարկաբեկվել է աշխարհի ժողովուրդների աչքում, քանի որ դավաճան
ները և կաշառակերները Ձեր հովանու ներքո գտնում են ապաստան, 
ապահովության, անսահման հարստության և անզուսպ ցոփությունների 
հնարավորություն և այս բոլորը խեղճ ու քաղցած ժողովրդի հաշվին.

Ի նկատի ունենալով, որ այդ բոլորն ի հայտ եկան պաղեստինյան 
պատերազմի ընթացքում և նրան հետևած անպետք զենքի սկանդալների 
ժամանակ, որոնք հանգեցրին դատավարությունների և որոնց Դուք բա
ցահայտորեն միջամտեցիք, որը և մթագնեց ճշմարտությունն ու սասա
նեց վստահությունը արդարադատության նկատմամբ՝ ոգևորելով դավա
ճաններին շարունակել Ձեր գիծը' անչափ ու անսահման հարստություն
ներ դիզել և վարել ցոփ ու շռայլ կյանք.

Ի նկատի ունենալով այս բոլորը, բանակը, որ ներկայացնում է 
ժողովրդի ուժը, ինձ լիազորել է որպեսզի պահանջեմ Զերդ Մեծությու
նից հրաժարվել գահից հօգուտ Ձեր որդի գահաժառանգ իշխան Ահմեդ 
Ֆուադի հենց այսօր մինչև ժամը 12-ը (շաբաթ, հուլիսի 26, 1952...) և 
հեռանաք երկրից մինչև երեկոյան ժամը 6֊ըլ

Բանակը Զերդ Մեծության վրա կդնի պատասխանատվությունն այն 
բոլոր հետևանքների համար, եթե Դուք ժողովրդի կամքին հակառակ 
չհրաժարվեք գահիցս։

Արդեն ժամը 10-ին վերջնագիրը հանձնված էր Ֆարուկին։ Վերջինս 
փորձեց առաջ քաշել որոշ պայմաններ, որոնք վերաբերում էին պալատ
ների հարստությունները և որոշ կամակատարներին իր հետ տանելուն, 
սակայն ՀՎԽ-ն դրանք մերժեց։ Կեսօրին նա ստիպված էր ստորադրելու 
հրաժարականը.

«Մենք, Ֆարուկ առաջին, թագավոր Եգիպտոսի և Սուդանի, ցանկա
նալով մշտապես մեր երկրին բարիք, երջանկություն և առաջադիմու
թյուն, ցանկանալով ձերբազատել երկիրն այն դժվարություններից, ո- 
րոնց նա դիմագրավում է այս կրիտիկական պայմաններում և անսալով 
Ժողովրդի կամքին.

Որոշեցինք հրաժարվել գահից հօգուտ մեր թագաժառանգ իշխան 
Ահմեդ Յւոլարփ...!^։

1952 թ. 65-րդ համարը կրող այս հրամանագիրը փաստորեն հան
դիսացավ վերջինն այն հրամանագրերից, որոնց տակ դրվել էր Մուհամ- 
մեդ Ալի ի հարստությանը պատկանող թագավորի ստորագրությունը։ Հու
լիսի 26-ի երեկոյան ժամը 6-ին «Մահրուսաօ զբոսանավը, եգիպտական 
վերջին թագավորին կրելով իր տախտակամածին, հեռացավ Ալեքսանդ
րիս։ յի նավահանգստից' ուղղություն վերցնելով դեպի ճենովա։ Սա եգիպ
տական հեղափոխության առաջին քայլն էր իշխանությունը գրավելուց 
հետո և առաջին հարվածը ավատատիրական ավագանուն։ Հեղաշրջումը 
և թագավորի հեռացումն ընթացան համարյա անարյուն։ ՀՎԽ֊ի ան
դամների վախը հետզհետե փոխարինվում էր մտահոգությամբ։ Վախը, 
թե շարժումը չի հաջողվի, մնացել էր ետևում։ Իհարկե երկրռւմ արդեն 
տիրում էր ոգևորություն, զանազան կազմակերպություններ իրենց հա
մերաշխությունն էին հայտնում զինվորական շարժմանը։ Վերջինիս ղե
կավարությունն էլ ժամանակ առ ժամանակ ռադիոյով այնպիսի հայտա
րարություններ էր անում, որոնք բոլորը հանգում էին մի բանի' պահպա
նել հանգստություն, կարգ ու կանոն։ Բայց այժմ զինվորականներին 
հուզում և մտահոգում էր հետագայի հարցը։ Այդ օրերը հիշելիս 
Գ. Ա. նասերը խոստովանում է. «Մենք պատրաստ չէինքյ№։ նա պատ
մում է, որ ՀՎհ-ի անդամներն այդ դրությունից դուրս գալու ուղիներ 
գտնելու համար հանդիպումներ էին ունենում զանազան երևելի անձանց 
ու կազմակերպությունների ղեկավարների, գիտնականների հետ։ Սա
կայն, այդ հանդիպումները, ինչպես ինքն է նշում, ապարդյուն և անօ
գուտ էին13։

2. ՀԵՂԱՓՈԽՈՒԹՅՈՒՆՆ ՈՒ ՀԻՆ ԿՈՒՍԱԿՑՈՒԹՅՈՒՆՆԵՐԸ

Այս իրադրության մեջ, հուլիսի 27-ին, Եահիրեում տեղի ունեցավ 
հեղաշրջումից հետո- ՀՂե1~ի առաջին նիստը։ նախագահող Գ. Ա. նասերը, 
խորհրդի անդամների համար անսպասելիորեն, հրաժարական ներկա
յացրեց ՀՂԽ֊ի նախագահի պաշտոնից։ Չնայած հեղաշրջման առաջին 
օրերն էին, սակայն ՀՂթս֊ի անդամների միջև արդեն տարաձայնություն
ներ էին ծագել։ Դրանք, սակայն, ավելի ցայտուն դարձան, երբ Ազատ 
սպաների առջև ծառացավ երկրի հետագա զարգացման ուղին որոշելու 
հարցը։ Չնայած ամեն առիթով նրանք իրենց հավատարմությունն էին 
արտահայտում Ս ահմանադրությանը, այնուամենայնիվ, նրանց մեջ բա
վականին թիվ էին կազմում նրանք, ովքեր գտնում էին, որ պառլամեն- 
տական հին համակարգով շարունակելու դեպքում հին քաղաքական կու
սակցությունները նորից կգան իշխանության գլուխ և կշարունակվի հի
նը։ Դրա առաջն առնելու համար վերջիններս պահանջում էին ցրել բո
լոր կուսակցությունները։ Գ. Ա. նասերը պատճառաբանելով, որ այդ 
բանը մարդիկ կարող են հասկանալ իբրև զինվորական դիկտատուրայի 
հաստատում, դեմ դուրս եկավ կուսակցությունների ցրման գաղափա
րին^^։ Սակայն ՀՀԷԽ-ի անդամների մեծամասնությունը պնդում էր իր 
պահանջը։ Եվ ահա այդ պատճառով առաջին նիստում Գ. Ա. Նասերը 
հրաժարական ներկայացրեց։ Երկար վիճաբանությունից հետո նիստի 
մասնակիցներն ընդունեցին փոխզիջումային որոշում առաջարկել կու
սակցություններին ինքնազտում կատարել։ Այդպիսի որոշման առա
ջարկն արեց Գ. Ա. նասերը, որը և նույն նիստում վերընտրվեց ՀՂիւ-ի 
նախագահ^5։ ժամանակը ցույց տվեց, որ տյդ որոշումը փաստորեն 
նպատակ ուներ կուսակցություններին վարկաբեկել ժողովրդի ալքում, 
քանի որ սպաները հաստատ համոզված էին, որ այդ ինքնազտումը որ
ևէ արդյունք չի տա։

Այն ժամանակ, երբ Ազատ սպաները քննում էին կուսակցություն
ների լին ել-չլինելու հարցը, մինչև այդ լռություն պահպանած կուսակ
ցությունների ղեկավարները կարծես խոսքերը մեկ արած Ալեքսանդրիա- 
յում հավաքվում էին գեներալ Մ. նագիբի մոտ, «բարենորոգիչշարժման» 
հաջողության համար շնորհավորելու а ազգի պահապանին», «Սահմա
նադրության ազատարարին» և «ժողովրդի մարդուն», ինչպես այդ օրե
րին հորջորջում էին Մ. նադիրին։ Այդ նպատակով իրենց հանգիստը 
ընդհատեցին Վաֆդի առաջնորդներ Մ. Նահհասը և Ֆ. Սիրագ էդ-Դինը, 
որոնք ամառն անց էին կացնում Շվեյցարիայում։

Մին, կուսակցությունների մաքրագործումներին անցնելը, երկրռւմ



իրագործվում էին առաջին հայացքից աննշան, բայց կարևոր միջոցա
ռումներ։ Հուլիսի 26-ին, Ֆարուկի հրաժարումից հետո, Եգիպտոսի և 
Սուդանի թագավոր հռչակվեց Ֆարուկի անչափահաս որդի Ահմեդ Ֆուա- 
դը։ Այս կապակցությամբ կառավարությունը հայտարարեց, որ թագա
վորի սահմանադրական իրավունքները վերցնում է իր վրա, մինչև խնա
մակալական մի խորհրդի ստեղծումը1՞։ Հաջորդ օրը վարչապետ Ալի 
Մահերի հրամանով, սահմանադրական երդման ձևը փոխվում է' «Թա
գավոր» բառին փոխարինում է «Հայրենիք» բառը։ Պետական հիմնար֊ 
կություններում այլևս արգելվում էր թագավորի նկարը կախել։ Օտար 
դեսպաններն ու հավատարմատարներն իրենց նոր հավատարմագիրը 
ներկայացնելու էին Ահմեդ Ֆուադ 2-րդին, «թագավոր Եգիպտոսի և Ս ու
զան ի» տիտղոսի նշումովս։ Հուլիսի 28-ին, Մինիստրների խորհրդի 
որոշմամբ, վերացվեցին «փաշա» և «բեյ» քաղաքացիական տիտղոս
ները^։ Օգոստոսի 1֊ին վերացվեցին գաղտնի ոստիկանությունն ու նրա 
հատուկ ծառայությունը^։ Օգոստոսի 2-ին հայտարարվեց, որ կազմվել 
է խնամակալական խորհուրդ բաղկացած երեք անձից, որոնք էին իշ
խան Աբդել Մոնեյմը' Արաս Հա լի մ երկրորդ խեդիվի անդրանիկ որդին, 
Մ ուհամմեդ Բահա էդ-Դինը' առողջապահության նախկին մինիստրը, 
պառլամենտի նախկին նախագահը և վիճակագրական խորհրդի նախկին 
նախագահը (սա, միաժամանակ խոշոր կալվածատեր էր և Վաֆդի 
ղեկավարներից մեկը), փոխգնդապետ Մուհամմեդ Ռաջադ Մահաննան, 
որը հուլիսի 29-ին նշանակվել էր ռազմական ակադեմիայի պետ, 30-ին' 
տրանսպորտի մինիստր (առաջին զինվորականը կառավարության մեջ) 
և խնամակալական խորհրդում ներկայացնելու էր ՀՂԽ-ին20։ Շարունակ
վում էին զտումները բանակում և կառավարական ապարատում։ Զբա
ղեցրած պաշտոններից հեռացվում էին նախկին վարչակարգի առավել 
նվիրված բարձրաստիճան սպաներն ու պաշտոնյաները։

Մինչ հին կուսակցությունների ղեկավարներն ու նրանց մամուլն 
իրենց ուշացած հրճվանքն էին արտահայտում զինվորակպն շարժման 
հաջողության առթիվ, եգիպտական մի շարք հասարակական կազմա
կերպություններ' Եգիպտական բժիշկների միությունը, Թագավորական 
առևտրական ակրւմբը, Եահիրեի Ւբրահիմի համալսարանի դասախոս
ները, Կասր Ալ-Այնի բժշկական քոլեջի դասախոսները, Հողագետների 
միությունը և ուրիշներ հանդես եկան մի հայտարարությամբ, որով պա
հանջում էին զտումներ կատարել ոչ միայն բանակում և կառավարական 
ապարատում, այլև քաղաքական կուսակցություններում։ նրանք պահան
ջում էին, որ նախկին վարչակարգի մեղսակիցները հեռացվեն այդ կու
սակցությունների շարքերից21։ Հարց է առաջանում, ի՞նչն էր պատճառը, 



որ եգիպտական ողջ հասարակությունը զինվորական հեղաշրջման ըս- 
կըղբից ևեթ առաջին պլանի վրա էր մղում պետական և հասարակական 
ամբողջ համակարգում զտումներ անցկացնելու հարցը։ Հաշվի առնելով 
այն հանգամանքը, որ զինվորական հեղաշրջումը սոցիալական հեղա
փոխության միայն սկիզբն էր հան գի и անում, և դեռ հայտնի չէր, թե ի՞նչ 
ուղղությամբ էր շարժվելու այն (այստեղ հիշենք Գ. Ա. նասերի խոսքե
րը. «Ինչի՞ ենք ձգտում մենք և ո րն է դրան հասնելու ուղին։ Առաջին 
հարցի պատասխանը քիչ թե շատ գիտեի...։ Рш/д երկրորդ հարցի պա
տասխանը... խոստովանում եմ, իմ գիտակցության մեջ ոչ մի բան այն
պես չէր փոխվում, ինչպես դա)ո երբ բացակայում էր գործունեության 
որևէ կոնկրետ ծրագիր, ապա կաշառակերության, չարաշահումների և 
անօրինականությունների այդ երկրում պարզ է, որ իշխանությունը 
փոխվելուց հետո առաջնակարգ միջոցառում էր լինելու պայքարը դրանց 
դեմ։ Հարված հասցնելով բանակային հետադեմ վերնախավին, կառավա
րական հնաոճ ապարատին, կուսակցությունների ղեկավարությանը, 
զինվորականները, առանց ա՜յդ ամբողջապես գիտակցելու, հարված էին 
հասցնում ավագանուն, բուրժուակալվածատիրական վերնախավին և, 
ընդհանուր առմամբ, եգիպտական հետադիմությանը։ Անկախ ամեն ին
չից, այդ միջոցառումները հեղափոխական բնույթ էին կրում։

Վերջապես, հուլիսի 31-ին, Եգիպտոսի ռազմական ուժերի գլխավոր 
հրամանատարի անունից Կահիրեի ռադիոն ձայնասփռեց հայտարարու

թյուն, որով կուսակցություններին և քաղաքական այլ կազմակերպու- 
թշունն երին առաջարկվում էր զտել իրենց շարքերը և կառավարությանը 
ներկայացնել իրենց կոնկրետ ծրագրերը^։ Ինչպես տեսնում ենք, ՀՂ,հ-ն, 
գործելով կուլիսների ետևից և չունենալով որևէ սեփական կոնկրետ 

ծրագիր, հաստատակամորեն, օրը օրի ետևից ձեռնարկում էր այնպիսի 
քայլեր, որոնք, նորը դեռ չստեղծելով, որոշակիորեն խարխլում էին 
նախկին հասարակական կյանքի հիմքերը։ նախնական անորոշ խանդա

վառության և զուսպ սպասողականության պայմաններում այդ բանը 
դժվար էր նկատել։ նույնիսկ թագավորի գահազրկումն nt հեռացումը 
երկրից չօգնեցին որևէ բան հասկանալ։ Ֆարուկը չափից դուրս հեղի

նակազուրկ էր։ Իայց օգոստոսի սկզբներին արդեն սկսեցին երևալ ան
հանգստության առաջին նշանները։ նախ այն լուրերը, որ կուսակցու
թյունների գոյությանը սպառնալիք էր սպասվում, որն ավելի հաստատ
վեց, երբ վաֆդական «ալ-Միսրի» թերթը, որպես զգայացունց նորու- 

h-л, օգոստոսի 9-ին հրապարակեց մի հաղորդագրություն այն մասին, 
Որ եթե կուսակցություններն ինքնազտում չկատարեն, ապա նրանքՀլոլ-



ծարքի կենթարկվեն, և արդեն օգոստոսի 6֊ին հայտնի դարձած իշխա
նությունների այն մտադրությունը, որով հողատիրության չափը իջեցվե
լու էր՜Հ, սկսեցին Եգիպտոսի նախկին տերերին անհանգստացնել։ Եթե 
առաջ թերթերի առաջին էջերից չէր իջնում հեղափոխության առաջին 
լոզունգը' «Միասնություն, կարգապահություն, աշխատանք», ապա այժմ 
ավելի ու ավելի շատ երևում էր «Կեցցե Սահմանադրությունը» արտա
հայտությունը։

Հայտնի է, որ Ազատ սպաները ցանկանում էին տեսնել «՛ազատա
գրված և ուժեղ Եգիպտոս»^, ազատագրված օտարերկրյա ռազմական 
ներկայությունից և ազդեցությունից, ավատատիրական ավագանուց, 
ներքին հետադիմությունից' հանձինս բուրժուա կալվածատիրական կու
սակցությունների պարագլուխների։ Սակայն երկրի քաղաքական համա
կարգի փոփոխումը, կարելի է ասել, նրանց մտքով չէր էլ անցնում։ Հայ֊ 
րենասեր սպաները լրջորեն գիտակցում էին, որ օտար զորքերի դուրս
բերումը և երկրի անկախության ապահովումն անհնար է առանց նախա
պես երկրի ներսում կայունության հաստատման։ Ի՞նչն էր խանգարում 
այդ կայունության հաստատմանը։ Կապիտալի իշխանությունը երկրի 
կառավարման վրա և սոցիալական ծայրահեղ տարբերությունը քաղա
քում ու գյուղում։ Չնայած ակնառու էր, որ գործող 1923 թ. սահմանա
դրության շրջանակներում դրանք անհնար էր վերացնել, սակայն Ազատ 
սպաների մտքով չէր անցնում ձեռք բարձրացնել հենց այդ Սահմանա
դրության վրա։ Նրանք դեմ չէին երկրռւմ վերականգնել պառլամենտի 
գործունեությունը, հույս ունենալով, որ այգ պառլամենտը կգործի նոր 
պայմաններին և նոր պահանջներին համապատասխան։ Այս նպատա
կով, Ազատ սպաները, հիմնականում լինելով Վաֆդի համակիրները, 
դիմեցին վերջինիս ղեկավարությանը։ Հուլիսի 27-ին Գ. Ա. Նասերը, 
Գ. Սալիմի և Ա. Հ. Ամերի հետ Ազատ սպաներից մեկի տանը հանդի
պում է Վաֆդի գլխավոր քարտուղար Ֆուադ Սիրագ էդ֊Դինին և առա
ջարկում է պայմաններ, որոնք ընդունելու դեպքում Վաֆդը կանցներ իշ
խանության գլուխ։ Այդ պայմաններն էին.

1. Հողատիրության սահմանափակումը հողային բարեփոխումների 
միջոցով։

2. Երկրի կառավարման վրա կապիտալի իշխանության վերացու
մը, մի հանգամանք, որ վնաս է հասցնում հասարակ ժողովրդին, քանի 
որ բանվորը կամ գյուղացին չեն կարողանում օգտվել իրենց իրավունք
ներից, երբ գործատերը ինքը իշխողն Հ2®»

Լսելով նրանց Ֆուադ Սիրագ էդ-Դինն ասում է. «... հողատիրու-

թյան սահմանափակումը երկիրը կկործանի։ Այդ դեպքում մենք չենք, 
կարող զսպել ֆ ալլահն երին»27։ Երկրորդ պայմանին նա համաձայնում 
է, բայց ինչպես պարզվում է' տակտիկական նկատառումներով, այն է' 
մենք կվերադառնանք' հետո կտեսնենք։ Ահա թե ինչպիսին էր հին կու
սակցություններից առավել հեղինակավոր բուրժուակալվածատիրական 
կուսակցության ղեկավարների դիրքը։ Եվ դա հասկանալի է, քանի որ 
հենց այդ ղեկավարները և մասնավորապես Մուստաֆա նահհասը և 
Ֆուադ Սիրտդ էդ-Դինը հանդիսանում էին խոշոր հողատերեր։ Ինչևիցե, 
Դ. Ա. նասերը պնդում էր իր պայմ՜անները։ Եվ ահա կուսակցություն
ները զգալով, որ բանակը չի պատրաստվում մոտ ապագայում լքել իշ
խանությունը, կարծես խոսքները մեկ արած, սկսում են խոսել а առողջ 
դեմոկրատիայից» և առ Սահմանադրությունը անհրաժեշտ հարգանքից։ 
Ի դեպ, սկզբնական շրջանում Ազատ սպաների մեջ միասնությունը այն
քան էլ կուռ չէր սահմանադրական պառլամենտարիզմի վերաբերյալ։ 
Դրա արտահայտությունը հանդիսացավ այն հայտարարությունը, որը 
արվեց հուլիսի 31 ֊ին Մ. նադիրի կողմից։ Հայտարարության մեջ աս
վում էր, որ բանակն իր պարտականությունները կատարել է և շատ շու
տով ետ քաշվելով զբաղվելու է իր գործերով, և որ բոլոր այն գործերը, 
որոնք կապ ունեն երկրի կառավարման հետ, հանձնվելու են Մինիստր
ների խորհրդին, որպեսզի ամեն ինչ վերադառնա իր аբնականոն վիճա֊ 
կին»™-

Օգոստոսի սկզբին ներքին գործերի մինիստրությունում գրանցվե
ցին 16 կուսակցություններ։ Դրանք էին Վաֆդը, Լիբերալ-սահմանա
դրական, Վաֆդական բլոկ, Սաադական, Ազգային, Սոցիալիստական, 
Աշխատանքի, Ֆալլահների, Կանանց ազգային, նեղոսի դուստրերի, 
Ֆալլահական սոցիալիստական, նոր դեմոկրատական, նոր սոցիալիս
տական, նեղոսի դեմոկրատական, նոր ազգային կուսակցությունները 
և Մուսուլման եղբայրների կազմակերպությունը։ Եգիպտացի պատմա
բան Ս. Մ. Տամավին այս կապակցությամբ գրում է, որ, չնայած կու
սակցությունների այս մեծ բանակին, նրանց ծրագրերը համարյա նույնն 
էին, իսկ նրանց գոյությունը հիմնված էր մարդկանց վրա և ոչ թե ըս- 
կըզբունքների^։ Որ կուսակցությունների ծրագրերը շատ քիչ նորություն 
էին բերելու երկրին մենք կհամոզվենք, սակայն նախքան այդ ծրագրերի 
հիմնական դրույթներին անցնելը, կուզեինք անդրադառնալ անգլիական 
համալսարաններում սովորող եգիպտացի 500 ուսանողների պահանջա- 
դըրին, որ հուլիսի 31֊ին նրանք հեռագրել էին ՄՀ նադիրին, Ա. Մահ երին 
և երկրի կուսակցություններին։ ներկայացվում էին հետևյալ պահանջ-

ները' արտակարգ դրության վերացում, վերադարձ . պառլամենտական 
կյանքին, Ս ահ ման ա դրության բարեփոխում' ապահովելու համար երկրին 
մի իսկական ժողովրդական կառավարությունով, թագավորին ղրկել 
պառլամենտը ցրելու, կառավարություն նշանակելու և հրաժարեցնելու, 
արտակարգ դրություն մտցնելու, պատերազմ հայտարարելու, բանակի 
հրամանատարներ, պառլամենտի նախագահներ և դեսպաններ նշանա
կելու իրավունքից և դրանք ենթարկել պառլամ ենտի իրավասությանը։ 
Ուսանողները պահանջում էին նաև թագավորական գրասենյակի, սենա
տորներ նշանակելու իրավունքի, դեպուտատական թեկնածության երաշ- 
խավորագնի վերացում։ Դեպուտատության թեկն ածուի առաջադրումը 
պետք է պայմանավորվի տարիքային սահմանափակումով, անկախ նրա 
սոցիալական ծագումից։ Պետք է ճանաչել ֆալլահի, բանվոր դասակար
գի և սոցիալական այլ խավերի իրավունքներն ու նրանց արհմիություն
ները։ Պահանջվում էր նաև բոլոր քաղբանտարկյալներին ընդհանուր նե- 
րուվ շնորհել, քաղաքական ոստիկանության և նրա «հատուկ գրասեն
յակի» վերացում, ժողովների և մամուլի ազատություն, նախկին թա
գավորի հանցակիցների պատժում, հողային հարկերի նվազեցում, գյու
ղատնտեսական և արդյունաբերության մեջ աշխատող բանվորների օրա
վարձի բարձրացում, հարկերի արդար բաշխում։ Անհրաժեշտ էր համար
վում ժողովրդական լայն խավերից միացյալ մի ճակատի ստեղծումը' 
ետ մղելու համար իմպերիալիստական ռազմ ական, տնտեսական կամ 
քաղաքական որևէ հարձակում, կազմակերպել եգիպտացի և սուդանցի 
ժողովուրդն երի պայքարը, ճանաչելով սուդան ցիների ինքնորոշմ ան իրա
վունքը և, վերջապես, խուսափել այնպիսի ռազմ ական դաշինքների 
մասնակցելուց, որոնք կստիպեին Եգիպտոսին մխրճվել իմպերիալիս
տական հակասությունների մեջ' հակառակ իր շահերի^։ Ուսանողների 
այս պահանջները կարծես որոշ հիմք հանդիսացան կուսակցությունների 
հետագայում ա ռաջա դրած ծրագրին, որում կհամոզվենք ստորև։ Բոլոր 
դեպքերում, դրանք ավելի համընդհանուր բնույթ ունեին, քան որևէ կու
սակցության ծրագիր և դրանց մի մասը ՀՕ,Խ-ն ապագայում կիրառեց 
իր գործունեության մեջ։

Օգոստոսի սկզբներին եգիպտական թերթերը հայտարարեցին երկ
րի տարբեր կուսակցությունների ծրագրերը։ Դրանք շատ էին նման ի֊ 
րար։ Այդ պատճառով էլ մենք կտանք այն հիմնական դրույթները, ո- 
րոնք առաջադրում էին երկրի հիմնական կուսակցությունները' Վաֆդը, 
Վաֆդական բլոկը, Սաադականը, Ազգայինը, էիբերալ-սահմանադրա
կանը և Մուսուլման եղբայրները^ իրենց ծրագրերում։

Արտաքին քաղաքական ասպարեզում.
1. Նեղոսի հովտի միություն, Եգիպտոսի և Սուդանի միավորում։
2. Սուեզի ջրանցքի չեզոքության ապահովում։
3. Արաբական երկրների լիգայի ամրապնդում։

ներքին քաղաքական ասպարեզում.
1. 1923 թ. Սահմանադրության պահպանում։
2. նոր ընտրությունների անցկացում։
3. Թագավորական իշխանության սահմանափակում, պառլամենտի- 

օր են ս դր ա կ ան իրավունքների ընդլայնում. ենթակա յելով նրան գործա
դիր մարմինները։

4. Սահմանադրական ոգու և ազատությունների ամրապնդում։
5. Արտակարգ դրության վերացում։
G. -Рաղաքական ոստիկանության, նրա հատուկ գրասենյակի և 

գաղտնի գործակալությունների վերացում։
7. Զտումների անցկացում բանակում և հասարակական ու պետա-- 

կան կազմակերպություններում։
8. Բանակի հզորացում։
Սոցիալական ասպարեզում.
1. Պայքար աղքատության դեմ։
2. Պայքար անգրագիտության դեմ։
3. Եգիպտական կապիտալին ավելի մեծ արտոնությունների ընձե-՜ 

ռում' վերացնելով նրա ծավալումը սահմանափակող գործոնները։ Հատ- 
կապես ընդլայնել նրա գործունեությունն սպասարկման ոլորտումք 
Եգիպտական ձեռնարկումների բաժնետերերի շահերի պաշտպանում։

4. Պրոգրեսիվ հարկի կիրառում^։
Եգիպտական կուսակցությունների պահանջներն արտաքին քաղա

քական հարցերում, ինչպես տեսնում ենք, ոչ մի նորություն չէին բերում։ 
Նրանք կրկնում էին թագավորական վարչակարգի արտաքին քաղաքա՛
կան սկզբունքները, այն է' չճանաչել Սուդանի ժողովրդի ինքնորոշման 
իրավունքը, ուժեղացնել Արաբական երկրների լիգայի դերն այն ետին 
մտքով, որ ապահովվեր. Եգիպտոսի հեգեմոնիան արաբական աշխարք 
հում կ, միայն ակնարկելով Սուեզի ջրանցքի գոտուց բրիտանական 
զորքերի դուրսբերման անհրաժեշտության մասին, լռության մ ատն ել 
ջրանցքի շահագործման, դրա նկատմամբ եգիպտական ժողովրդի օրի
նական իրավունքների հարցը։ Ներքին քաղաքական հարցերում ակներև 
են բոլոր կուսակցություննեի ջանքերը' պահպանել 1923 թ. Սահմանա
դրությունը և, հետևապես, միապետական կարգերը Եգիպտոսում։ Ամեն 

ինչ ուղղված էր պառլամենտի դերի մեծացմանը, պառլամենտ, որտեղ, 
անտարակույս, տեր ու տնօրինություն էին անելու այդ կուսակցություն
ները։ Սոցիալական հարցերում եգիպտական կուսակցություններն ընդ
հանուր արտահայտություններով խոսելով աղքատության և անգրագի
տության դեմ պայքարի մասին, և ոչ էլ ուղիներ նշելով ղրանց վերաց
ման համար, միանգամայն որոշակիորեն իրենց պաշտպանության տակ 
էին առնում եգիպտական բուրժուակալվածատիրական վերնախավի շա
հերը։ Նրանք լռում էին հողային հարաբերությունների մասին, երկրի 
թերևս ամենացավոտ հարցի մասին։ Եվ ինչու չպետք է լռեին, եթե այդ 
կուսակցությունների ղեկավարների մեծամասնությունը խոշոր հողատե
րեր էին և նրանց համար հողային գործող հարաբերությունները միան
գամայն բնականոն էին։ Առաջ չքաշելով սոցիալ-քաղաքական և տնտե
սական ոչ մի լիարժեք և նոր պահանջ, եգիպտական բոլրժուակալվածա- 
տիրական կուսակցությունն երը հաստատեցին իրենց գաղափարական 
սնանկությունը։ Դրա համար էլ, ինչպես Շ. Ն. Կուրդղելաշվիլին է նշում, 
■«Կոնֆլիկտը...ՀՂԽ-ի... և բուրժուակալվածատիրական կուսակցություն
ների միջև օբյեկտիվորեն անխուսափելի էր»33։ Ստեղծված իրադրու
թյունն այդ կուսակցություններից ոչ մեկը չկարողացավ ըստ ամե
նայնի գեահատել։ Հենց դա էր պատճառը, որ նրանք լրջորեն չվերա
բերվեցին ինքնազտման վերաբերյալ Հ՚էե/֊ի պահանջին։ Ինքնազտումը 
ենթադրում էր, առաջին հերթին, կուսակցությունների այն անդամների 
հեռացումը, որոնք նախկինում թագավորական վարչակարգի մեղսակի- 
ցըն են եղել, նրանում զբաղեցնելով զանազան բարձր պաշտոններ։ Եվ 
այս առումով առավել աչքի էին ընկնում Վաֆդ կուսակցության ղեկա
վարները, հատկապես Մ. Նահհասը, Ֆ. Սիրագ էդ-Դինը և Մ. Սալահ 
■էդ-Դինը։ Այս կուսակցությունը, որը եգիպտական այլևայլ կուսակցու
թյունների ծնողն էր հանդիսանում, իր շարքերը զտելու, իր ղեկավարնե
րից ձերբազատվելու պահանջը դիտում էր իբրև հարձակում եգիպտա
կան ազգային սրբազան հիմունքների վրա։ Այնուամենայնիվ, ձգտելով 
թոզ փչել հասարակության աչքերին, օգոստոսի 4֊ին և 5-ին Վաֆդի 
գործադիր մարմնից հեռացվեցին 15 քիչ թե շատ ազդեցիկ անդամներ, 
■որոնցից երեքը նախկին մինիստրներ էին։ Բայց շուտով պարզվեց, որ 
հեռացվածները արդեն փաստորեն հեռու էին քաղաքական գործունեու
թյունից, քանի որ նրանք «ծեր և անկարող» մարդիկ էին3*։ Օգոստոսի 
6-ին Մ. Նագիբը հայտարարում է, որ զտումն այդ կուսակցության մեջ 
կատարյալ չէ և որ գլխավոր դեմքերը փաստորեն գործի գլուխ են կանգ
նած36։ Սա արդեն ուղղակիորեն ցույց էր տալիս, թե ի՞նչ է պահանջում 

բանակը։ Այդ օրերին եգիպտական բոլոր թերթերը, բացառությամբ 
■ «ալ֊Միսրիի», պահանջում էին Մ. Նահհասի, Ֆ. Սիրագ էդ-Դինի և 

Մ. Սալահ էդ-Դինի հրաժարականները։ «Ալ-Մի Արին» էր, որ իր ճա
կատը մշտապես զա՛րդարում էր «Չկա Վաֆդ առանց Նահհասի» արտա
հայտությամբ։

Մյուս կուսակցությունները նույնպես փաստորեն հրաժարվեցին 
լուրջ մաքրագործումներից։ Սաադականները հեռացրեցին իրենց նախա
գահ Իբր ահ ի մ Աբդել Հա դիին և կուսակցության գլխավոր կոմիտեի ան
դամ Համիդ Գովդային։ Էիբերալ-սահմ անադրականները չուզեցին նույ
նիսկ այդպիսի մի խորհրդանշական քայլ կատարել։ նրանք հայտարա
րեցին, որ կարիք չունեն ինքնազտման^։ Այդ նույն ժամանակ երկրռւմ 
կուսակցությունների հրահանգով տեղի էին ունենում ցույցեր ի պաշտ
պանություն այդ կուսակցությունների և դրանց ղեկավարների։ Ցուցա
րարները պահանջում էին պահպանել սահմանադրական կարգը։ Այս ծա- 
նըր իրադրության մեջ ՀՂԽ-ն ցուցաբերեց մեծ տոկունություն և պնդեց 
իր պահանջը՝ ինքնազտման և հողային բարեփոխումների անհրաժեշտու
թյան վերաբերյալ։ Իրադրությունն ավելի սրվեց, երբ օգոստոսի 10-ին 

ունեցավ Ա. Մահերը, հաստատելով նախորդ օրվա «ալ-Միսրիի» 
զգուշացնող հաղորդագրությունն այն մասին, որ կուսակցությունները 
որոշակի պայմաններում կարող են լուծարքի ենթարկվել։ Ա. Մահերն 
իր ելույթում ասաց, որ Եգիպտոսի ներկայիս կուսակցությունները օտար 
միջամտության կենտրոնացման ուժ են հանդիսանում։ Մենք, շարունա
կեց նա, բացատրեցինք կուսակցություններին այն առողջ հիմունքները, 
որոնց վրա պետք է նրանք կառուցեն իրենց ծրագրերը, բայց նրանք այդ 
բանը չարեցին։ Ներկայումս կուսակցական հակամարտությունները հա
սել են հանցավոր չափերի։ Այժմ կուսակցությունները կամ պետք է վե
րակազմավորվեն, կամ վերանան^՞1 ։ Նույն օրը Մ. Նադիրը, ելույթ ունե
նալով, հայտարարեց, որ ինքը վարչապետի հետ համաձայնության է 
եկել, որ ա) 1953 թ. փետրվարին տեղի կունենան պառլամենտական 
ընտրություններ, բ) անցկացվելու են հողային բարեփոխումներ։ Մ. Նա
դիրը ավելացրեց, որ ինքը երբեք միտք չի ունեցել ցրել կուսակցու
թյունները^։

Ինչպես տեսնում ենք, արդեն այստեղից սկսվում է եգիպտական 
«բարենորոգիչ շարժման» երկու հակադիր հոսանքների տարանջատումը։ 
Վարչապետի և գլխավոր հրամանատարի նույն օրն արած հայտարա
րություններն իրար հակասում էին։ Տարօրինակն այստեղ այն է, որ այդ. 
երկուսն էլ ինչ որ ձևով նույն ճամբարի ներկայացուցիչներն էին։ Պետք 

Է ենթադրել, որ Ա. Մահերի վրա առավել չափով զգացվում էր ՀՂԽ-ի 
ճնշումը և, ընդհակառակն, Մ. նադիրը, որ մի գիշերվա մեջ «ազգային 
հերոս» և «ազգի առաջնորդ» էր դարձել, հարբած իր փառքով, այլևս 
իրեն ազատ էր զգում առաջադրելու իր իսկական մտքերը։ Երկրորդա
կան դեր չուներ այս հարցում նաև այն, որ բուրժուական կուսակցու
թյունները, և մասնավորապես նրանցից ավելի ազդեցիկն ու գլխավորը' 
Վաֆդը, անդրկուլիսյան գործունեություն էին ծավալում Մ. Նագիբին 
ՀՂԽ-ի դեմ պայքարի կենտրոնական դեմք դարձնելու համար։

Օգոստոսի 17-ին տեղի ունեցավ ՀՂԽ-ի այն նիստը, որը զինվորա
կաններին փաստորեն տանելու էր կառավարության անմիջական մաս
նակցության։ Նիստին ներկայացվեց մի որոշման նախագիծ, որով բոլոր 
կուսակցությունները լուծարքի էին ենթարկվում, և քաղաքական բոլոր 
հին գործիչները, որոնք համագործակցել էին պալատի և գաղութա
րարների հետ հ եռացվում էին քաղաքական գործունեությունից։ Այս 
որոշմանը դեմ դուրս եկավ Գ. Ա. Նասերը։ Նա ասաց. «...ես վախե
նում եմ, որ այս որոշումը ոմանք կհասկանան այնպես, թե մենք գնում 
ենք դեպի դիկտատուրա...։ Մեր հեղափոխությունը... դեմոկրատական 
հեղափոխություն է և մենք չենք կարող հաստատել դիկտատուրա։ Ավելի։ 
լավ է կուսակցություններին և կազմակերպություններին հնարավորու
թյուն տանք իրենք իրենց մաքրել և որոշել իրենց ծրագրերը և նպա
տակները համապատասխան այս նոր իրադրության»^։ Հակառակ դեպ
քում Դ. Ա. Նասերը սպառնում էր հրաժարական տալ։ ՀՂԽ-ն ստիպված 
էր տեղի տալ նրա պահանջին, համաձայնվելով, որ ընտրությունները 
պետք է տեղի ունենան 1953 թ. որպես ծայրագույն ժամկետ, բայց այն 
բանից հետո, երբ կուսակցությունները կզտեն իրենց շարքերը^։ Գ. Ա. 
Նասերի առաջարկությամբ ՀՂԽ-ն ընդլայնվեց' 4 մարդ ընդգրկելով իր 
մեջ։ Դրանք էին թաքարիա Մոհի էդ֊Դինը, Աբդել Մոնեյմ Ամինը, Յու֊ 
и ուֆ Սագիկը և գեներալ Մ. Նագիբը, որը Նասերի պնդմամբ դարձավ 
ՀՂԽ֊ի նախագահ։ Նրա տեղակալ ընտրվեց ինքը' Գ. Ա. Նասերը։ Թվում 
■է, որ իսկապես Մ. Նադիրի այդ օրերի ծանր փառքը կարող էր ազդեցու
թյուն ունենալ նաև Գ. Ա. Նասերի վրա։ Հավանական է նաև, որ դա 
տակտիկական քայլ էր, որով Նասերը Մ. Նագիբին դարձնելով ՀՂԽ-ի 
անդամ, դրանով նրան դնում էր ՀՂԽ-ի սահմանների մեջ, որը նրան 
հնարավորություն չէր տա ինքնակամ քայլեր կատարելու։

Կուսակցությունների դեմ օգո и տո ս֊սեպտ եմբեր ամիսներին ՀՂԽ-ի 
մղած պայքարը, որը վերջնականապես կազմալուծեց այդ կուսակցու
թյունների գործունեությունը և հանգեցրեց հողատիրության սահ մ ան ա֊ 

փակման վերաբերյալ օրենքի ընդունմանը, որը և Ա. Մահերի կառա
վարության անկման պատճառ դարձավ, Ս. և Ժ. էակուտյուրները ներ
կայացնում են իբրև "ձախ* հեղաշրջում^։ .Դեռ օգոստոսի սկզբից Հ՚ԷԽ֊ի 
և գործադիր իշխանության միջև մի կողմից և ՀՂԽ֊ի ու նադիրի միջև 
մյուս կողմից, սկսեցին ի հայտ դալ տարաձայնություններ։ Մ. նադիրը 
դառնալով ՀԴ,Խ-ի նախագահ մի առ ժամանակ կարծես լոյալ դիրք էր 
գրավում ՀՂԽ֊ի միջոցառումների նկատմամբ։ Ընդհակառակն, Ա. Մա
հերը, եթե աոաջին օրերին լոյալ էր, ապա հողատիրության սահմանա
փակման վերաբերյալ ՀՂԽ֊ի մտադրությունների առարկա յավորմ անը 
զուգընթաց սկսեց ավելի ու ավելի հակադիր դիրք գրավել նրա նկատ
մամբ։ Խոշոր հողատեր Ա. Մահերին հավասարակշռությունից հանեց 
եգիպտական տնտեսագետներ Ռ. ալ֊Բարավիի և Ահ մեգ Ֆուադի կազ
մած հողային բարեփոխումների օրենքի նախագծի հատկապես այն 
հոդվածը, որով առավելագույն հողատիրությունը սահմանվում էր 50 
ֆեգան*2։ Բուրժուակալվածատիրական հին կուսակցությունները, ելնե
լով իրենց դասակարգային բնույթից, իրենց հերթին պնդաճակատ և 
ձևական մոտեցում էին ցուցաբերում երկրի քաղաքական֊ տնտեսական 
համակարգում որոշակի փոփոխություններ կատարելու ՀԴ,Խ֊ի պահանջ
ների նկատմամբ։ ՀՂԽ֊ն չէր կարող թույլ տալ վերադարձ դեպի հինը, 
որովհետև բանակային շարժումը միանգամայն կկորցներ իր իմաստը։ 
նա վճռականորեն դեմ էր իշխանության հին համակարգին, սակայն 
նորը ստեղծելու ուղին հայտնի չէր նրան։ Բյուրոկրատիայի և կաշառա
կերության մեջ թաղված հին պետական մեքենան նրան դուր չէր գալիս, 
բայց նա վախենում էր փշրել այն։ նա հարվածներ էր հասցնում աջ և 
ձախ, բայց դրանից նրա կողմնակիցների թիվը չէր ավելանում։ Հետևա
բար, այստեղ սխալ է խոսել ինչ-որ <էհեղաշրջման» մասին, այլ բա
նակային շարժումը, սկզբնական շրջանում լինելով վերանորոգիչ մի 
շարժում, իր առջևից դեն էր նետում այն ամենը, ինչը իր հասկացողու
թյամբ խանգարում էր իրեն։ Իսկ կուսակցությունները, որոնց մեղսակ
ցությունը հին վարչակարգի անօրինակություններին կասկած չէր հարու
ցում, իսկապես դարձել էին եգիպտական հետադիմության նոր իշխա
նությունների դեմ սքողված պայքարի հիմնական գործիքները։ Հետևա
բար, ՀՂԽ֊ի նպատակների իրագործման ճանապարհին նրանք ոչ միայն 
խանգարիչ դեր ունեին, այլև հենց օգոստոսի երկրորդ կեսից, արդեն, 
կոնկրետ հակառակորդներ էին։ Եվ այդ ժամանակվանից մինչև 1954 թ. 
գարնանային ճգնաժամը թերևս գլխավոր հակառակորդներ, որովհետև

193



եգիպտական հետադիմությունը ձգտում էր հենց կուսակցությունների 
միջոցով հիմնական հարվածը հասցնել նոր իշխանություններին։

Ա. Մահերն ընդհանրապես դեմ լինելով հողատիրության սահմանա
փակմանը և այնուամենայնիվ զգալով, որ այն անխուսափելի է, ձգտում 
էր հնարավորին Լափ բարձր սահմաններ հաստատել ’այդ բնագավառում։ 
Երբ պարզ դարձավ, որ դա անհնարին է, նա սեպտեմբերի 7֊ին ներկա
յացրեց իր հրաժարականը։ Այս հրաժարականը խորհրդանշական էր։ 
Չնայած Ա. Մահերը պնդում էր, որ եկել է ժամանակը իշխանությու
նը կենտրոնացնելու մեկ ձեռքում*3, բտյց արդեն պարզորոշ կերպով 
հայտնի դարձավ, որ կառավարական հին մեքենան սկսել է խափանում
ներով գործել։ նախկին փաշաներից և բեյերից կազմված այդ կառավա
րության հրաժարականը եգիպտական հետադիմության պարտությունն 
էր։ 45-օրյա պայքարի ընթացքում նա չկարողացավ վերացնել կուսակ
ցություններին, Սահմանադրությանը, պառլամենտական կյանքին, պե
տական հնաոճ բյուրոկրատական մեքենային սպառնացող վտանգը։ նա 
անկարող եղավ նաև հողատիրության սահմանափակման դեմն առնել։ 
Սա, Ֆարուկի գահազրկումից հետո, եգիպտական հետադիմության առա
ջին խոշոր պարտությունն էր։ Վերջացնելով այս մասին խոսելը, չենք 
կարող չնշել Ա. Մահերի վերջին հայտարարության հուդայական բնոլյ֊ 
թր։ Եգիպտական հասարակությունը, որ արդեն տասնամյակներ շարու
նակ օգտվում էր բոլրժոլական կիսատ-պռատ ազատություններից, ամ
բողջապես սարսափում էր «դիկտատուրաս բ առից։ Ա. Մ ահերի «իշխա
նությունը մեկ ձեռքում կենտրոնացնելում արտահայտությունը, այս 
առումով, բավականին պերճախոս էր։

Սեպտեմբերի 7-ին Մ. նագիբը կազմեց նոր կառավարություն, որի 
մեջ ինքը գլխավորում էր նաև պաշտպանության և ռազմածովային 
մինիստրությունները։ Գ. Ա. նասերը առաջին անգամ մտնելով կառա
վարության մեջ զբաղեցրեց վարչապետի տեղակալի պաշտոնը։ Այս կա
ռավարությունը հիմնականում քաղաքացիական էր։ Չնայած դրան, այ- 
ժըմ արդեն կարելի էր վստահությամբ ասել, որ ՀՎԽ-ն իր վերահսկո
ղությունը վերջնականապես հաստատեց կառավարության գործունեու
թյան վրա։ Գ. Ի. Միրսկին միանգամայն իրավացիորեն գտնում էր, որ 
հենց այս ժամանակից է, որ զինվորականները որոշեցին մնալ իշխանու
թյան գլուխ**։

Սեպտեմ բերի 9-ին ընդունվեց հողատիրության սահմանափակման 
վերաբերյալ օրենքը և ապա Л5 179 օրենքը, որը վերաբերում էր կու
սակցություններին։ Վեց կետից կազմված այս օրենքը կուսակցություն֊ 

ների գոյությունը փաստորեն դնում էր ներքին գործերի մինիստրի հա
յեցողության տակ։ Այն արգելում էր կուսակցության ղեկավարներին և 

■ վարչության անդամներին պաշտոններ զբաղեցնել ընկերությունների մեջ 
և կամ տիրել հողա՛յին կալվածքների։ Կուսակցության ղեկավարը և 
վարչությունն ընտրվում էին 3 տարի ժամանակով։ Կուսակցությունն իր 
ծրագրի, կանոնադրության, հիմնադիր անդամների թվի և ֆինանսական 
միջոցների մասին տեղեկությունները ներկայացնելու էր ներքին գործերի 
մինիստրությանը։ Արգելվում էր կուսակցական գործունեությունը բանա
կում^'I Այս օրենքը կարելի է համարել կուսակցությունների մահավճիռ։ 
Եվ պատահական չէ, որ հենց սրանից հետո է, որ բոէոր կուսակցու
թյունները (թերևս բացառությամբ Մուսուլման եղբայրների կազմա
կերպության J արդեն բացահայտորեն անցան ընդդիմադրության նոր 
իշխանությունների հանդեպ։

Եգիպտական հետադիմությունը, ինչպես ասվեց, դիմում էր զանա
զան միջոցների ՀՀԼԽ-ի մտադրությունները խափանելու համար հատկա
պես հողատիրության սահմանափակման վերաբերյալ։ Նրա դրդմամբ 
այս անդամ հողային բարեփոխումների դեմ դուրս եկան խնամակալա
կան խորհրդի նախագահ Բահա էդ-Դին Բարաքաթը և խորհրդի անդամ 
գնդապետ .Ռաշադ Մահաննան։ հոկտեմբերի 14-ին նրանց փաս
տորեն հեռացրեց քաղաքական գործունեությունից՝ ցրելով խնամակա
լական խորհուրդը և խնամակալ թողնելով միայն իշխան Աբդել Մոնեյ- 
մին,

Սեպտեմբերի 9-ի կուսակցություններին վերաբերող օրենքին հա
մապատասխան ամսի 2-րդ կեսին կուսակցությունները ներկայացրեցին 
իրենց ծրագիրը։ Մի ավելորդ անդամ էլ պարզվեց, որ դրանք համարյա 
փոփոխություններ չէին կրել։ Այդ ժամանակ արդեն գլխավոր կուսակ
ցության' Վաֆդի ղեկավարությունը մասամբ փոխվել էր։ Սեպտեմբերի 
15-ին Վաֆդի կոմիտեից և անդամությունից հրաժարական ներկայաց
րեց գլխավոր քարտուղար Ֆ. Սիրագ էդ-Դինը։ 21-ին Մ. Նահհասը 
նույնպես դուրս է գալիս Վաֆդի քաղաքական գործունեության շրջանա
կից, դառնալով նրա «պատվավոր նախագահ»։ Կուսակցության նոր ա֊ 
ոաջնորդ է ընտրվում Աբդել Սալամ Ֆահմի Գումաան։ Չնայած այս նորու
թյուններին, ներքին գործերի մինիստր Սուլեյման Հաֆիզն իր դժգոհու- 
թյունն արտահայտեց Վաֆդում կատարված զտումների կիսատ-պռատ 
բնույթից։ Պետք է ասել, որ այդ օրերին Վաֆդը կրակի տակ էր առնված 
բոլոր կողմ երից։ Այս դրության մեջ, սեպտեմբերի 27-ին տեղի ունեցած 
Վաֆդի կոմիտեի նիստն ընդունեց որոշում, ըստ որի։ քանի որ ձգտում 

Լա վերացնելու Վաֆդը, ապա նպատակ չունի ներկայացնել վերակազ
մակերպման մի նոր ծրագիր ներքին գործերի մինիստրին։ Այս քա][ը 
իշխանությունների կողմից գնահատվեց իբրև մանևր Վաֆդի կողմից, 
որով վերջինս ցանկանում էր իր ղեկավարներին զերծ պահել վերակազ
մակերպման օրենքից։ Կառավարության ներկայացուցիչը նույն օրը հայ
տարարեց, որ «Եգիպտոսը այսօր չի ճանաչում բացառություններ և 
ապագայում էլ չի ճանաչի»*6։ Փաստորեն այս օրերից սկսած Վաֆգը, 
որպես քաղաքական ազդեցիկ ուժ կազմալույծ եղավ- նախքան դրա օրի
նական ձևակերպումը։ Հոգևարք ապրող մյուս կուսակցությունները 
նույնպես հարատևելու դեղամիջոց չգտան։ Մուսուլման եղբայրները, 
որոնք որոշակի ազդեցություն ունեին ՀՎԽ-ի մեջ. շնորհիվ վերջինիս ո- 
րոշ անդամների համակրանքի, գտնվում էին ավելի գերադաս վիճա
կում։ Նրանք, սեպտեմբերի վերջին իրենց գործադիր կոմիտեի նիստ 
դումարելով, որոշ ձևական փոփոխություններ կատարեցին իրենց կանո
նադրության մեջ*Ն Սակայն հետագայում զգալով որ դա չի գոհացնի 
իշխանություններին, նոյեմբերի 7-ին մի հուշագիր ներկայացրին ներ
քին գործերի մինիստրություն, որով հայտնում էին, թե քանի որ իրենց 
կազմակերպությունը «համաշխարհային իսլամական կազմակերպու
թյուն» է, ապա ներկայումս իշխանությունը չի համարում իր նպատակը 
և չի մասնակցի ընտրություններին, եթե դրանք տեղի ունենան։ Սակայն 
իրեն վերապահում է ազգային քաղաքական գործերում քարոզելու և 
քննադատելոլ իրավունք*6։ Սա տակտիկական քայլ էր և մուսուլման 
եղբայրներին առժամանակ հնարավորություն տվեց ուժեղացնելու իրենց 
դիրքերը երկրի զանազան քաղաքներում ու շրջաններում' ընդլալնելով 
կամ հիմնելով կազմակերպության մասնաճյուղերը։ Այս գործում նը֊ 
րանց հովանավորում էր մասնավորապես Մ. Նադիրը։

Հին կուսակցությունների դեմ մղված պայքարը ՀՎԽ-ի անդամների 
համար պարզ դարձրեց, որ վերադարձը պառլամենտական կյանքին իր 
հետևից բերելու է վերադարձ դեպի հինը, քանի որ կուսակցություննե
րի ներկայացրած ծրագրերը հիմնականում ոչ մի փոփոխություն լէիև 
նախատեսում երկրի սոցիալ-տնտ եսական և քաղաքական կյանքում։ 
Պարզ դարձավ նաև, որ կուսակցությունների համառորեն հին սկզբունք
ներից կառչելը օրգանապես կապված է այդ կուսակցությունների ղեկա
վարության երկրի բուրժուակալվածատիրական վերնախավի շահերի 
արտահայտիչը լինելու հանգամանքի հետ։ Անհնար էր հարվածել վեր
նախավին առանց հարվածելու կուսակցությունների ղեկավարությանը, 
անհնար էր հին վարչակարգին հ արվածել առանց հարվածելու. նրա մեղ- 

Ասկիցներին։ Չնայած արդեն սեպտեմբերի երկրորդ կեսին ձերբակալ
ված էին հին վարչակարգի առավել աչքի ընկնող գործիչներ, այդ թվում 
նաև Վաֆդի կոմիտեի դլխավոր քարտուղար Սիրագ էդ-Դինը, Սաա- 
դական կուսակցության նախագահ Իբրահիմ Աբդել Հաղին, նախկին 
վարչապետ Ահմեդ ՛հագիր ալ-Հիլալին, խարխլված էին բուրժուակալվա- 
ծատիրական ավագանու դիրքերը հողային բարեփոխումների օրենքի 
ընդունումով, սակայն եգիպտական հ ետ ադիմ ությո ւն ը դեռ հզոր միջոց
ներ ուներ իր դիրքերը պաշտպան ելու' ի դեմս 1923 թ. սահմանադրու
թյան, որին նույնիսկ Ազատ սպաներն իրենց աներկբա հավատարմու- 

, թյունն էին արտահայտում ։ Ս ահ մ անադրոլթյան վրա ձեռք բարձրացնե
լը եգիպտական իրականության մեջ հասկացվում էր տասնամյակներ 
շարունակ բուրժուական ազատությունների հասարակարգի հիմքը 
խարխլել, և այն ժամանակ կհաոներ «դիկտատուրաս սարսափելի բառը։ 
Այդ էր պատճառը, որ թեև արդեն օգոստոսի 2-ին հարկ համարվեց փո
փոխել Սահմանադրության որոշ դրույթներ, այնուամ ենայնիվ այդ նպա
տակով ստեղծված Սահմանադիր խորհուրդը, որը հիմնականում բաղ
կացած էր կառավարական բարձրաստիճան անձերից' Ալի Մ ահերի գըլ- 
խավորությամբ, գլխավորապես այդ փոփոխություններն ուզում էր հան
գեցնել իշխանությունների և տնտեսության ղեկավարման ապակենտրո
նացմանը^,

Ալի Մ ահերի հրաժարումից հետո ՀԴթս-ն փաստորեն իր ձեռքը 
՚ վերցրեց Սահմանադիր խորհուրդը, գիտակցելով, որ գործող օրենքի 
շրջանակներում կուսակցությունների և դրանով իսկ հետադիմության 
դեմ պայքարելը որոշակի դժվարությունների հետ է կապված, Pujjg քա
նի որ եգիպտական հետադիմությունը դրա մեջ տեսնում էր Սահմանա
դրության նկատմամբ սպառնալիք և աշնան ամիսներին երկրռւմ հրա
հրում էր անկարգություններ' դր դելով մասնավորապես ուսանողներին 
ցույցերի, այդ պատճառով էլ Գ. Ա. նասերը նոյեմբերի 15-ին ելույթ ու
նենալով Կահիրեի համալսարանի ուսանողների առջև, բանակի «հավա
տարմությունը}) արտահայտեց Սահմանադրության նկատմամբ, ասելով, 
«... որ բանակային շարժումը կատարվել է միայն հայրենիքի ազատպ- 
գրմանյ նորմալ սահմանադրական կյանքը երկրին վերադարձնելու հա
մար, և որ մեր ամբողջ նպատակն է ժողովրդին ապահովել կատարյալ 
և անկապտելի ազատությունն. Այս հայտարարությունը, հատկապես 
նրա «նորմալ սահմանադրական կյանքի)) վերադարձին վերաբերող ար
տահայտությունը, իհարկե, տառացիորեն չպետք է հասկանալ։ նասերն 
արդեն գիտակցում էր, որ սահմանադրական ազատությունները միայն

ունևոր և ազդեցիկ խավի համար էին և հեղափոխության գլխավոր նպա
տակը համարելով ժողովրդին ապահովել «կատարյալս ազատությամբ, 
նա ի նկատի չուներ անպայման հին սահմանադրական ազատություննե
րը։ Այդ է վկայում հոկտեմբերի 21-ից երկրռւմ մտցված գրաքննությու
նը, որը որոշակիորեն սահմանափակեց հ ետադիմոլթյան սահմանա
դրությունը փրկելու քողի տակ ծավալած հակահեղափոխական պրոպա
գանդան։ Այդ է վկայում նաև ընդամենը 25 օր անց' դեկտեմբերի 10-ին 
հին Սահմանադրության վերացումը։ Հին Սահմանադրության վերացու
մը Ֆարուկի հեռացումից և հողային բարեփոխումների օրենքի ընդու
նումից հետո, զինվորականների երրորդ խոշոր միջոցառումն էր 
1952 թ.։ Պայքարը ներքին հետադիմության դեմ ինքնըստինքյան զին
վորականներին հանգեցրեց այդ քայլին։ Հին Սահմանադրությունը հե
տադիմության կողմից օգտագործվում էր որպես իրավական զենք' 
պաշտպանելու համար վերնախավի շահերը։ Այն կաշկանդում էր երկ
րռւմ հասարակական նոր հարաբերությունների ստեղծման համար ան
հրաժեշտ միջոցառումների ձեռնարկումն ու ծավալումը։ Այդ երևաց 
մասնավորապես հողային բարեփոխումների օրենքի ընդունումից հե
տո, երբ խոշոր հողատերերը կառավարությանն ուղարկած իրենց հու
շագրում, հենվելով հին Սահմանադրության դրույթների վրա, դրա ըն
դունումը համարում էին հակասահմանադրական և անօրինական5^։ Սա
կայն սխալ կլիներ պնդել, որ Գ. Ա. Նասերը և ՀՂ^֊ի մյուս անդամները, 
էլ չենք ասում Մ. Նա գիրը, այդ քայլով տվյալ ժամանակամիջոցում 
նպատակ ունեին երկրռւմ վերացնել պառլամենտը և հաստատել զինվո- 
րական-խուետայական վարչակարգ։ Դեկտեմբերի 10-ին Սահմանադրու
թյան վերացման առթիվ ելույթ ունենալով Մ. Նադիրը հայտարարեց, 
որ որոշված է շուտով ստեղծել սահմանադրական մի հանձնաժողով 
մշակելոլ համար նոր Սահմանադրության նախագիծը, որը զերծ կլինի 
նախորդ Սահմանադրության թերի կողմերից և դրանով «կիրականացնի 
ազգի հույսերը պառլամենտական մաքուր և նորմալ իշխանության վե
րաբերյալ))52։ ՀՂ,Խ—ի կողմից հին Սահ մանս։ դրության վերացումը ուղի- 
հարթեց երկրի ս ո ց ի ա լ- տն տ ե ս ա կան ասպարեզներում վերափոխումնե
րի ծավալման համար։ Այս հեղափոխական միջոցառումը խարխլեց 
եգիպտական հետադիմության օրենսդրական պատվարը, նրա արդեն 
հոգևարք ապրող կուսակցությունների վերջին հենարանը։ Այն հող նա
խապատրաստեց նաև երկրռւմ միապետական կարգերի վերացման հա-

Այսպիսով, ՀՂԽ-ն իշխանությունն իր ձեռքը վերցնելուց հետո

միանգամայն գիտակցված ձևով աստիճանաբար վարկաբեկեց հին կու
սակցություններին, որպես վերափոխիչ շարժման դեմ եգիպտական հե- 
ասւգիմության գլխավոր գործիքի և, պարբերաբար հարվածներ հասցնե
լով, արգեն 1952 թ.' վերջին փաստորեն կազմալուծեց նրանց գործու
նեությունը։ Այս առումով բացարձակապես սխալ է Ս. Օքաշայի այն 
պնգումը, իբր Ազատ սպաները հավատում էին, որ կուսակցությունների 
ղեկավարները շահագրգռված են վերափո քսությունն երով և այգ պատճա
ռով "մի կողմ քաշվեցին և սկսեցին դիտել նրանց գործունեությունը»^։ 
Նասերն ու իր կողմնակիցները հենց սկզբից էլ համոզվեցին, որ կու
սակցությունների գրաված գիրքը, երկիրը վերակառուցելու ձգտման 
հանդեպ, ժխտական էր, բայց բուրժուական ազատությունների սովոր 
երկրում միանգամից կուսակցությունները ցրելը կդիտվեր իբրև ռազմա
կան դիկտատուրայի հաստատում, որը հղի կլիներ ամեն տեսակ անա- 
կընկալներով։ Աստիճանաբար հարվածներ հաиցնելով, արդեն 1952 թ. աշ
նանը կուսակցությունները փաստորեն 1ւ կազմակերպչորեն, և գաղա- 

ւ փարապես ջախջախված էին։ Այս բանն իր օրինական ձևակերպումն 
ստացավ 1953 թ. հունվարի 18-ին ընդունած օրենքով, որով բոլոր կու
սակցությունները լուծարքի էին ենթարկվում, բացի Մուսուլման եղբայր
ներ կազմակերպությունից։ Կուսակցություններին պատկանող բոլոր ֆի
նանսական միջոցները բռնագրավվում էին պետության օգտինԱ։ նախ
քան այդ, հունվարի 16֊ին վարչապետ Մ. նադիրը հայտարարեց. «Քա
նի որ կուսակցություններն իրենց հին ուղու վրա են և հետադեմ հա
յացքներով մեծ վտանգ են ներկայացնում երկրի գոյության և ապագա
յի համար, դրանից ելնելով, ես հայտարարում եմ, որ այսօրվանից լու
ծարքի են ենթարկվում բոլոր քաղաքական կուսակցությունները»^։ Հին 
կուսակցությունների ցրումը եզրափակեց 6 ամիս տևած դաժան պայ
քարը եգիպտական հետադիմության առավել խոշոր ուժերի դեմ։ Եգիպ
տական հեղափոխությունն իր ծավալման համար վերացրեց բուրժուա- 
կալվածատիրական վերնախավի ստեղծած բոլոր հիմնական խոչըն
դոտները։

3. ԱՆՑՈՒՄԱՅԻՆ ԺԱՄԱՆԱԿԱՇՐՋԱՆԻ ՀԱՍՏԱՏՈՒՄՆ 
ՈԻ ՀԱՆՐԱՊԵՏՈՒԹՅԱՆ ՀՌՉԱԿՈՒՄԸ

Երկրի հասարակական հիմունքները և կազմակերպությունները վե
րացված էին, մինչև այժմ ժխտվում էր հինը, իսկ ո՞րն էր այլոլղին։ 
ՀՂ,հ-ն, պարզ է, չէր կարող անվերջ փոխարինել պառլամենտին։ Բացի 

այդ, զինվորականները նախապես արդեն հայտարարել էին, որ փետըր- 
վարին տեղի կունենան պառլամենտական ընտրություններ։ Իսկ այժմ 
կուսակցությունների ցրումով այդ բանն արդեն անհնար էր դաոնում, 
քանի որ երկրռւմ չկար գոնե մեկ հասարակական֊քաղաքական կազ
մակերպություն, որի առաջադրած կոնկրետ նպատակների և լոզունգների 
վրա հենված' երկիրը զարգանար որոշակի ուղղությամբ։ Գ. Ա. Նասերը 
Л իր ընկերները պարզորոշ գիտակցում էին ստեղծված դրությունը։

1953 թ. հունվարի 13-ին կազմվեց նոր Սահմանադրության նախա
գիծը մշակող հանձնաժողով։ Այն կազմված էր 50 մարդուց, որոնք կու
սակցական և անկուսակցական հայտնի հին գործիչներ էին։ 4 հոգի 
վաֆդականներ էին, 2-ը' լիբերալ-սահմ անաղրականներ, 2-ը' սաա-
դականներ, Յ֊ը' Ազգային կուսակցության անդամներ, 3-ը' մուսուլման 
եղբայրներից, 2-ը Նոր ազգային կուսակցության անդամներ, ինչպես 
նաև եգիպտական հասարակության տարբեր խավերը ներկայացնող 
իրավաբաններ, նախկին մինիստրներ, բժիշկներ, դասախոսներ և այլն։ 
Հանձնաժողովի կազմում կային նաև 3 զինվորականներ66։ Հանձնաժո
ղովի այս խայտաբղետ կազմն իր կնիքը դրեց նրա հետագա գործու
նեության վրա, չնայած նրա կազմման դեկրետում կոնկրետ նշված էր, 
որ «Նոր Սսահմանադրությունը պետք է համապատասխանի հեղափոխու
թյան նպատակներին61 ։ Այս հանձնաժողովն իր աշխատանքներն սկսեց 
հունվարի 15-ին և առաջին նիստում նախագահ ընտրեց նախկին վար֊ 
չապետ Ալի Մահերին։ Արգել Ռահման առ֊Ռաֆիին ասում է, որ հանձ
նաժողովի կողմից ճյուղային մի հանձնախմբի, որը կազմված էր հինգ 
հոգուց, որոնցից մեկն էլ ինքն էր, հանձնարարված էր ուսումնասիրել 
պետական ո՞՛ր կարգն է հարմար Եգիպտոսին' միապետությու՞ն ը, թե՞ 
հանրապետությունը66։ Անկասկած այս հարցը հազիվ թե բխեր սահմա
նադիր հանձնաժողովից։ Պետք է ենթադրել, որ ՀՂԽ-ն այդ ժամանակ 
արդեն ներքին համաձայնության էր եկել վերացնելու միապետությու
նը, որպես երկրի զարգացմանը խոչընդոտող գործոն։

Հունվարի 16-ի վերը նշված իր ելույթում ՀՂԽ-ի նախագահ և վար- 
չապետ Մ. Նագիբը հայտարարեց, թե երկրի կայունությունն ապահո
վելու համար հաստատվում է եռամյա անցումային մի ժամանակաշըր- 
ջան, մինչև որ հնարավոր լինի «դեմոկրատական, սահմանադրական 
նորմա լա մի իշխանության ստեղծումը։ Երկրի ամբողջ գործադիր և 
օրենսդիր իշխանությունը մինչև այդ ժամանակաշրջանի վերջը իրակա
նացնելու էին ՀՂԽ-ն և կառավարությունը։ Ի դեպ, արդեն փետրվարի 
10-ին ընդունվեց 11 հոդվածներից բաղկացած Ժամանակավոր иահմա֊ 

’ նադրությունը, որով իշխանությունը կենտրոնացվում էր այդ երկու 
մարմինների ձեռքերում™։

Այսպիսով, զինվորականները, որոնք նախապես խոստացել էին վեց 
ամսից հետո իշխանությունը հանձնել պառլամենտին, տեսնելով, որ 
այդ բանը էական ոչ մի նոր բան չի տա երկրին, ստիպված էին իրենց 
իշխանությունը երկարաձգել ևս երեք տարով։

Հայտնի է, որ ՀՂթս-ի բոլոր միջոցառումները հրապարակվում էին 
Մ. նադիրի անունից և նա էր ամեն առիթով ելույթներ ունեցողս ու 
լուսանկարիչների առջև դիրք գրավողը։ Pujjg հայտնի է նաև, որ հատ
կապես 1952-ի սեպտեմբեր ամսից սկսած ՀՂ,Խ-ի անդամներն ավելի ու 
ավելի ակտիվորեն էին ելույթներ ունենում, հանգամանք, որ ի վերջո 
նո յեմբեր-դեկտեմբեր ամիսներին հայտնի դարձրեց բանակային 
շարժման իրական ղեկավարներին։ Այս դրության մեջ Մ. նադիրն սկսեց 
իր բավականին բարդ խաղը։ նա չէր կարող ՀՂ^-ին անտեսել իր գոր
ծունեության մեջ, բայց և չէր կարող անտեսել, որ իր դիրքերը գնալով 

, թուլանում են։ Մի գիշերվա մեջ հերոս դաոնալով և Ազատ սպաների 
ջանքերով մեծ հեղինակություն ձեռք բերելով ժողովրդի մեջ, նա այնու
ամենայնիվ հեռու էր բանակային շարժման բուն իմաստն ըմբռնելուց։ 
նա կարծում էր թե այդ շարժման լավագույն ծառայությունը կլինեին 
պառլամենտական կարգի վերականգնում ը և բուրժուա կան ազատու
թյունների վերահաստատումը$օ։ Անցած ժամանակամիջոցում նրա հա
կասությունները նասերի և ՀՂԽ֊ի հետ հանգնում էին հիմնականում ո- 
րոշ զինվորական և քաղաքական գործիչների ձերբակալություններին 
ընդդիմանալուն^։ Եվ ահա, երկրի գործադիր և օրենսդիր իշխանությու
նը նա սկսեց անվանապես գլխավորել։ Արևմտյան մամուլն այս բանը 
զնահատեց իբրև նագիբի հաղթանակը անկայուն դրությունից Եգիպտոսի 
դուրս գալու ուղղությամբ։ Լոնդոնի «Ւայմսը» գրում էր, «Միջոցառումը, 
որը ձեռնարկեց Մ. նագիբը, իր մեջ կրում է առավել ամուր հիմքերով 
և կայունությամբ մի անկողմնակալ իշխանության կանխատեսու
թյուն»^։ Արաբական ձախ ուժերը՛ սահմանադրության և կուսակցու
թյունների վերացումը Եգիպտոսում ՛այդ նույն ժամանակ գնահատում 
էին իբրև ռազմական դիկտատուրայի հաստատում6^։ Եթե անկողմնա- 
կալորեն մոտենանք հարցին, արտաքին կողմով դա այդպես էր, եգիպ
տական բանակային շարժման ընթացքի անհայտությունն անհնարին 
էր դարձնում ճիշտ գնահատել, կամ կանխատեսել այդ շարժման իրա
կան ուղղվածությունը։ Եգիպտական հեղափոխությունն սկսվեց յուրօրի
նակ ձևով։ նախ հեղաշրջում, թագավորի վտարում, բայց ոչ միապետա-

201



կան կարգերի տապալում, կալվածատիրական կարգերի խարխլում, բայց 
ոչ կալվածատիրության վերացում, ազգային արդյունաբերության խթա
նում, բայց հովանավորություն ազգային բուրժուազիային և օտարերկ
րյա կապիտալին։ Եվ ահա սրանց կողքին, երբ վերացան բուրժուական 
ազատությունները և դրանց հիմունքներն ու կազմակերպությունները, 
երբ զինվորականներն ամբողջ իշխանությունն իրենց ձեռքը կենտրոնաց
րին, երբ փաստորեն բացակայում էր երկրի զարգացման այլուղին, ա- 
պա դժվար էր Եգիպտոսում տեղի ունեցածը այլ կերպ գնահատել։ Դրա 
համար ժամանակ էր հարկավոր։ Puijg եգիպտական հեղափոխության 
այս յուրօրինակ ընթացքը պատահականություն չէր։ Այն պայմանավոր
ված էր երկրի իրականության ներքին գործոններով։ Այդ իրականու
թյունն ամբողջ ժողովրդի մեջ դարեր շարունակ ներծծված լինելով, 
անհնար էր դարձնում մի հարվածով վերացնել այն բոլոր հիմունքները, 
որոնց վրա հառնում էր եգիպտական հասարակական և սոցիալ-տըն֊ 
տեսական կյանքը։ Ավելորդ է ասել, որ զինվորականներն իրենք էլ լի
նելով այդ իրականության ծնունդը, իրենց ազնիվ և արդարամիտ մտա
դրություններով հանդերձ, միջոցառումների էին դիմում միայն այն 
դեպքում, երբ կենսափորձով համոզվում էին տվյալ միջոցառման ան֊ 
հըրաժեշտռւթյռւնը և անհետաձգելիությունը։

Այս իրողությունն էլ զինվորականներին կուսակցությունների վե
րացումից հետո տարավ քաղաքական մի կազմակերպություն ստեղծե
լուն, որն հանդիսանալու էր, ըստ նրա կազմակերպիչների մտադրու
թյունների, նոր վարչակարգի քաղաքական հենարանը։ 1953 թ. հունվա
րի 23-ին ելույթ ունենալով հեղափոխության վեցամսյակի առթիվ Կա֊ 
հիրեի աթ֊Թահրիր հրապարակում տեղի ունեցած հանդիսությունների 
ժամանակ, Մ. նադիրը հայտարարեց, որ այլևս հանցագործություն է 
թույլ տալ կուսակցական հակամարտությունների շարունակումը, և որ 
«մենք որոշեցինք սկսել սկզբիցս և ստեղծել մի կազմակերպություն, որը 
կարտահայտի ժողովրդի միասնությունը, կոորդինացնի տարբեր ասպա
րեզների աշխատավորների ջանքերըմԿ Այդ կազմակերպությունը կոչ
վեց Ազատագրության կազմակերպություն։ Փետրվարի 6-ին կազմա
կերպության նախագահ դարձավ Գ. Ա. նասերըւ Նախքան այդ, հուն
վարի 16-ին, հրապարակվել էր նոր ստեղծվող այդ կազմակերպության 
ծրագիրը։ Այն հանդում էր հետևյալին։

1. Օտար զորքերի լրիվ և անվերապահ դուրսբերում նեղոսի հով֊

տՒ9։
2. Ինքնորոշում Սուդանին։

3. Մի նոր սահմանադրության ընդունում, որն արտահայտի ե- 
դիպ տա կան ժողովրդի ձգտումները։

4. Մի սոցիալական համակարգի ստեղծում, որով բոլոր քաղաքա
ցիները իրավունք կունենան պաշտպանվելու գործազրկությունից, հի
վանդություններից և ծերությունից։

5. Մի տնտեսական համակարգի ստեղծում, որը կապահովի հա- 
րըստության հավասար բաշխումը, մարդկային և բնական ռեսուրսների 
ամբողջական օգտագործումը և այդպիսով նոր կապիտալների առավելա
գույն ներդրումը։

6. Մի քաղաքական համակարգի ստեղծում, որով բոլոր քաղաքա
ցիները հավասար կլինեն օրենքի առջև և որով խոսքի, հավաքույթ
ների, մամուլի և կրոնական համոզմունքների ազատությունը կերաշխա
վորվի օրենքի սահմաններում։

7. Մի կրթական համակարգի ստեղծում' զարգացնելու համար հա
սարակական պատասխանատվության զգացումը, որպեսզի երիտասար
դությունը, գիտակցելով ինչպես իր իրավունքները, այնպես էլ իր պար
տականությունները, հասկանա, որ երկրի համար արտադրության աճը 
կենսամակարդակի բարձրացման նախապայմանն է։

8. Բարեկամական հարաբերությունների հաստատում բոլոր արա
բական պետությունների հետ։

9. Մի ռեգիոնալ ուժի ստեղծում' Արաբական լիգայի ազդեցությու
նը ուժեղացնելու համար։

10. Բարեկամական հարաբերությունների հաստատում բոլոր բա
րեկամ երկրների հետ։

11. Անփոփոխ հավատարմություն ՄԱԿ-ի սկզբունքներին և հատ
կապես կախյալ ժողովուրդների շահերի նկատմամբ^։

Ազատագրության կազմակերպության լոզունգն էր' «Միություն, 
կարգապահություն, աշխատանքս։

Ինչպես տեսնում ենք, 3-րդ և 6-րդ կետերում նոր կազմակերպու
թյունն իր նպատակն է համարել նոր սահմանադրության և նոր քաղա
քական համակարգի ստեղծումը։ Բայց այս 2 կետերն էլ փաստորեն ո֊ 
չինչ չեն ասում, թե ի՞նչ հիմունքների վրա է կազմվում նոր սահմանա
դրությունը, կամ ի՞նչն է որոշելու քաղաքական այդ նոր համակարգի 
բովանդակությունն ու ձևը։ Եթե արտաքին քաղաքական հարցերը հիմ
նականում կոնկրետ են դրված, ապա սոցիալ-տնտեսական ու ներքա
ղաքական համակարգին վերաբերող դրույթները փաստորեն պարզորոշ 
չեն։ Անդրադառնալով Ազատագրության կազմակերպությանը Ի. Պ. Բել- 

յաևն իր մի հոդվածում նշում է, որ այն «... ա մ են ա անգույնն էր ա յ քւ բոլոր 
քաղաքական կազմակերպություններից, որոնք երևան եկան բանակա
յին սպաների 1952 թ. հուլիսի 23-ի գիշերվա հաջողությունից հետո»66։ 
Անշուշտ, այս կազմակերպության ծրագրի անարտահայտիչ դրույթներն 
արդյունք էին Ազատ սպաների և, մասնավորապես, նրանց առաջնորդ 
Գ. Ա. նասերի քաղաքական և գաղափարական ոչ լիարժեք սկզբունքնե
րի մշակվածության, որը գալիս ■ էր նրանց երիտասարդությունից և 
փորձի պակասից։ Բոլոր դեպքերում, այս կազմակերպությունը, լինելով 
եգիպտական ազգային-դեմոկրատական հեղափոխության առաջին հաս
տատությունը, իր ստեղծումով խորհրդանշեց հին քաղաքական-գաղափա- 
րախոսական ուղղությունների ժխտումը և նոր ուղղության սկիզբը։ Շու
տով երկրի տարբեր քաղաքներում ու նահանգներում սկսեցին հիմնա
դրվել կազմակերպության կենտրոնները։ 1953 թ. գարնանը ելույթներ 
ունենալով նոր բացվող այդ կենտրոններում, Գ. Ա. Նա սերն ամեն առի
թով բացատրում էր, որ Ազատության կազմ ակերպությունը քաղաքա
կան կուսակցություն չէ, այլ գործիք' կազմակերպելու համար ժողովրդի 
ուժը վերակառուցելու իր հասարակարգը նոր և առողջ հիմքերի վրա։ 
նա ուղղություն տալով ժողովրդական պայքարին ասում էր. «Մեր թշնա
միներից առավել թշնամականը երեքն են. հասարակական ՛ճնշումը, քա
ղաքական ստրուկություն ը և բրիտանական տիրապետությունը»^ ։

Բանակային շարժման մի առանձնահատուկ կողմն էր անհանդուր
ժողական վերաբերմունքն իր իրական և երբեմն կարծեցյալ թշնամինե
րի դեմ։ Եթե եգիպտական հետադիմության հրահրումով Ռաֆաթ Շալա- 
բին^ (սեպտեմբերին) և Դամ անհուրի եղբայրները (հունվարին) բանա
կում խռովություն դրդելու համար իրենց արժանի հակահարվածն ստա
ցան, եթե Ռ. Մահաննան, դեմ կանգնելով ՀՂ,Խ-ի հեղափոխական գծին, 
անցավ նրա հակառակորդների շարքը և բանակում խառնակչությունների 
ու ղեկավարությունը զավթելու մեղադրանքով իր խմբի անդամների 
հետ արժանիորեն դատապարտվեց բանտարկության^, ապա ոչնչով 
արդարացված չէր այն դաժան վերաբերմունքը, որ նա ունեցավ Քաֆր 
ադ-Դավվարի մանածագործարանների բանվորների նկատ մ ամբ10։ 
ՀՂեւ-ն փաստորեն այդ ժամանակ շարունակում էր վարել նախորդ վար
չակարգի հետապնդումների և հալածանքների քաղաքականությունը կո
մունիստների հանդեպ, երկրի առաջադիմական ուժերի հանդեպ։ 1953 թ. 
մայիս֊հունիս ամիսներին ձերբակալվեցին և բանտ նետվեցին Եգիպ
տոսի խաղաղության կողմնակիցներից շատերը, այդ թվում Խաղաղու
թյան կողմնակիցների ազգային կոմիտեի նախագահ Իբրահիմ Ռաշադը 

և գլխավոր քարտուղար Յուսուֆ Հոլմին։ Փակվեց նրանց թերթը, որը 
կոչվում էր <րալ-Բաթիբ»1^։ ՀՂ^-ի այս համահավասար անհանդուրժո
ղական վերաբերմունքը երկրի աջ և ձախ ուժերի նկատմամբ անտարա
կույս բխում էր այն բանից, որ ամեն տեսակ ելույթների մեջ նրանք 
զինվորական աղղամ տությամբ տեսնում էին սպառնալիք իրենց շարժ
ման ապագայի նկատմամբ։

1953 թ. հունիսի սկզբին սահմանադրական հանձնաժողովի «Հինգի 
հանձնախումբը» ՀՂվս-ին ներկայացրեց Եգիպտոսի պետական կարգի 
վերաբերյալ իր զեկուցագիրը։ զեկուցագրի հ եղինակները, վկայակոչե
լով աշխարհի շատ երկրներում միապետական կարգերի աստիճանական 
փլուզումը և վերլուծելով Մոլհամեդ Ալիի հարստության թագավորների 
իշխանության չարաշահումները Եգիպտոսի վերջին 150 տարվա պատ
մական ժամանակահատվածում, այլևս նպատակահարմար չէին գտնում 
երկրռւմ միապետական կարգերի գոյատևումը և առաջարկում էին հան
րաքվե անցկացնել երկրռւմ հանրապետական կարգ հաստատելու հա֊ 
մար1^։ ՀՂվս֊ն, որը Ժամանակավոր սահմանադրությունն ընդունելուց 
հետո իշխանությունն ամբողջապես իր ձեռքն էր վերցրել, ինչպես 
երևում է, անհրաժեշտ չգտավ այդ հարցի առթիվ լայն հանրաքվե անց
կացնել երկրռւմ, քանի որ այն բխում էր երկրի զարգացման շահերից։ 
Որպես ՀՂԽ֊ի իշխանության ամրապնդման արդյունք, հունիսի 18-ին 
նրա մի շարք անդամներ կառավարության և բանակի մեջ գրավեցին 
որոշիչ պաշտոններ։ Գ. Ա. Նասերը վարչապետի տեղակալի պարտա
կանությունների հետ ստանձնեց նաև ներքին գործերի մինիստրի պար
տականությունները, փոխգնդապետ Ա. է. Բաղդադին դարձավ ռազմա
կան մինիստր, մայոր Սալահ Սալիմը, որը 1952 թ. նոյեմբերից գլխա
վորում էր նոր ստեղծված ազգային կողմնորոշման մինիստրությունը, 
դրան ավելացրեց նաև սուդանական գործերի պետական մինիստրի 
պաշտոնը, մայոր Աբդել Հաքիմ Ամերն ստացավ բրիգադային գեներալի 
աստիճան և դարձավ Եգիպտոսի վինված ուժերի գլխավոր հրամանա
տար13։ Այժմ արդեն կարելի է ասել, որ ՀՂԽ-ն ամբողջապես իր վերա
հսկողությունն հաստատեց կառավարության վրա։ Նույն օրը ՀՂԽ-ն որո
շում կայացրեց վերացնել թագավորական վարչակարգը, Եգիպտոսը հըռ- 
չակել հանրապետություն և գեներալ Մ. Նագիբին նշանակել երկրի պրե
զիդենտ' «ժամանակավոր սահմանադրության հովանու ներքո», մինչև 
որ կընդունվի նոր սահմանադրություն և կընտրվի նոր պրեզիդենտ1՛’։ 
Որոշումը, որը հրապարակվեց նույն օրը, ստորագրել էին Մ. Նա գիրը, 
Գ. Ա. Նասերը և ՀՂԽ֊ի տաս անդամներ։ Անկասկած, հանրապետու- 

թյան հռչակումը տպավորիչ և խորհրդանշական փաստ էր եգիպտա
կան ժողովրդի կյանքում, միաժամանակ այն անսպասելի չէր և իրակա
նում հասունանում էր հետադիմության դեմ մղվող անցած ամիսների 
պայքարի ընթացքում։ Երբ հունիսի 17-ին «ալ-Ահրամի» թղթակիցը 
Գ. Ա. Նասերին հարցրեց, թե ճի՞շտ են արդյոք այն լուրերը, որ Եգիպ
տոսը հանրապետություն է հռչակվելու, նա պատասխանեց. «... հանրա
պետությունն ինքն անկասկած գալիս £...Л75» Հանրապետության հըռ- 
չակումը խորհրդանշականորեն իր ավարտին հասցրեց եգիպտական ազ
գային դեմոկրատական հեղափոխական ուժերի հանուն իրենց իշխանու
թյան ամրապնդման մղած պայքարի առաջին խոշոր գոտեմարտը 
1952 թ. հուլիսի 26-ից հետո։ Եգիպտական հանրապետության առաջին 
պրեզիդենտ դարձավ Մ. Նագիբը, պահպանելով միևնույն ժամանակ 
վարչապետի և ՀՎհ-ի նախագահի իր պաշտոնները։

4. ՎՃՌԱԿԱՆ ԳՈՏԵՄԱՐՏԻ ՆԱԽՕՐԵԻՆ

Եգիպտական հասարակության համար արդեն հստակ կերպով 
հայտնի դարձավ, որ հին կարգերն անվերադարձ անցան պատմության 
գիրկը։ Սակայն հետադիմությունը, շնորհիվ Վաֆդի մեծ հեղինակու
թյան և մուսուլման եղբայրների ընդլայնվող ազդեցության և իշխանու
թյան նկատմամբ ունեցած հավակնությունների, սկսեց իր դեմագոգիկ 
արշավ ր ընդդեմ զինվորականների «դիկտատուրայի», հանուն «Սահմա
նադրության» և «դեմոկրատիայի» վերականգման, այսինքն' հանուն 
պառլամենտական հին կարգերի։ Եթե հաշվի առնենք, որ Հ՚ԷԽ-ն անցած 
ժամանակամիջոցում վարում էր համեմատաբար որոշակի սկզբունքնե
րից զուրկ և բավականին իներտ արտաքին քաղաքականություն, որ սո֊ 
ցիալ-տնտեսական ասպարեզում նրա գործունեությունը գյուղական 
շրջաններում ստեղծել էր քաոսային իրադրություն (ոչ առանց խոշոր հո
ղատերերի ջանքերի) իսկ արդյունաբերության մեջ օրավուր ընդ
լայնվում էին ազգային բուրժուազիային տրվող արտոնությունները, որ 
նա բանվորական շարժման և դեմոկրատական այլ ուժերի նկատմամբ, 
մեղմ ասած, անբարյացակամ վերաբերմունք ուներ, ապա զարմանալի 
չէ, որ զինվորականների վարչակարգի հաստատմանը ընդդիմ ացողնե- 
րի թվում էին նաև եգիպտական ձախ ուժերը, որոնք այդ վարչակարգի 
հաստատման մեջ տեսնում էին ազգային բուրժուազիայի հաղթանակը։ 
Տվյալ դեպքում շարժառիթներն, իհարկե, միանգամայն տարբեր էին և 

այսպես ասած "միասնական ընդդիմադրության ճակատ» չէր ստեղծվել 
մի կողմից Վաֆդի, մյուս կողմից մուսուլման եղբայրների և երրորդ 
կողմից ձախ ուժերի միջև, ինչպես ձգտում են ներկայացնել որոշ բուր֊ 
մա ական պատմաբաններ1^: Վերևում մենք խոսեցինք այն հանդամ անք- 
ների մասին, որոնք կանխորոշեցին եգիպտական ձախ ուժերի դիրքը 
նոր վարչակարգի նկատմամբ։ Պարզ էր նաև Վաֆդի դիրքը։ Բնչ վերա
բերում է մուսուլման եղբայրներին, ապա հանգամանքներն ու շարժա
ռիթները որոշակիորեն այլ բնույթ ունեին։ Բանակային հեղաշրջումից 
անմիջապես հետո մուսուլման եղբայրները, որոնք հին վարչակարգի օ- 
րոք հալածվում էին իբրև ծայրահեղականներ և քաղաքական ահաբեկ
չության կողմնակիցներ1՜1, գործելու ազատություն ստացան։ Այնուամ ե- 
նայնիվ մուսուլման եղբայրների առաջնորդ Հասան ալ-Հոդեյբիի և 
Գ. Ա. նասերի միջև որոշակի տարակարծություններ առաջացել էին դեռ 
հողային բարեփոխումների օրենքի ընդունումից առաջ և շարունակվում 
էին դրանից հետո, երբ Հ. ալ-Հոդեյբին ձգտում էր վերահսկողություն 
հաստատել ՀՀԷԽ-ի և կառավարության վրա™։ Բայց զինվորական իշ
խանության ամրապնդմանը զուգահեռ ոչ միայն անիրական ալի էր դառ
նում բանակային շարժումը թեոկրատական մի պետություն ստեղծելու 
գործին ծառայեցնելը, այլև ՀՎԽ-ն, իր հերթին, որոշակի քայլերի էր 
դիմում այդ կազմակերպությունը աստիճանաբար իր հակակշռի տակ 
առնելու ուղղությամբ։ 1953 թ. օգոստոսին Մուսուլման եղբայրների 
կազմակերպության անդամ ալ-Բահի ալ-Խուլին ՀՎԽ-ի կողմից նշա
նակվեց այդ կազմակերպության և Ազատագրության կազմակերպու
թյան կապի ծառայության պետ և վերջինիս կրոնական կողմն որոշման 
տնօրեն™։ Եվ սա կատարվեց շրջանցելով Հ. Հոդեյբիին։ Չնայած վերո֊ 
հիշյալ հանգամանքներին, մուսուլման եղբայրների հարաբերությունները 
ՀՎԽ-ի հետ 1953 թ. աշնան սկղբին արտաքնապես դեռ մնում էին բա
վականաչափ սերտ։

Մյուս կողմից, Մ. նադիրը, որը երկրռւմ գրավում էր բոլոր բարձ
րագույն պաշտոնները, և չնայած դրան, զգում էր իր դիրքերի խախուտ 
լինելը, ձգտում էր Գ. Ա. նասերի հետզհետե աճող հեղինակության 
հանդեպ զինվորականների մեջ ստեղծել իր հենարանը։ Անկասկած, 
հատկապես հունիսի 18-ից հետո, երբ ՀՂ^-ի որոշ անդամներ կառավա
րության և բանակի մեջ գրավեցին կարևոր պաշտոններ, երբ նագիբը 
փաստորեն հեռացվեց բանակային գործերից, նա որոշակիորեն զգաց, 
որ ինքն այլևս դաոնալու է Գ. Ա. նասերի և ՀՀԷԽ֊ի կամքը կատարողը։ 
Միջազգային հասարակական կարծիքն այդ լիբերալիստական հայացք- 

ների տեր զինվորականին անվանում էր «դիկտատոր», իսկ իրականում 
փառամոլ գեներալը հուսահատ ջանքեր էր թափում իր երևակայական 
իշխանությանը հենարաններ գտնելու համար։ Գ. Ա. նասերը, որն այդ 
ժամանակ քաղաքական գործունեության բավականին փորձ էր ձեռք 
բերել, բառացիորեն կաշկանդել էր գեներալին։ Օրինակ, երբ օգոստո
սին Մ. Նա գիրը փորձեց մարգարեի գերեզմանին ուխտի գնալ Կահի- 
րեի կայազորի պետ, նասերի հակառակորդ գնդապետ Ահմեդ Շավկիի 
հետ, նասերը դրա մեջ տեսավ պոտենցիալ սպառնալիք և պրեզիդենտի 
հետ ուխտի ուղարկեց իր զինակիցներ Սալահ և Գամալ Սալիմներին ու 
Հուսեյին Շաֆիին№։

Ջնայած խոշոր հողատերերին հասցված հարվածներին, չնայած 
որոշ հին գործիչների ձերբակալություններին, եգիպտական հետադիմու
թյունը դեռ շատ խոշոր ուժ էր ներկայացնում երկրռւմ։ Հին վարչակար
գի ղեկավար գործիչների մեծ մասը օգտագործելով պետական բյուրո
կրատական հին, բայց գործող ապարատի և երկրի հասարակական գոր
ծունեության վրա իր ազդեցությունը, ամեն կերպ ջանում էր ՀՂհ-ին 
հեռացնել իշխանությունից: Դեմագոգիկ պահանջներով նրանք երկրռւմ 
արհեստականորեն շիկացնում էին դրությունը' տարփողելով Սահմա
նադրությունը, դեմոկրատիան և ազատությունները։ Բացի այդ, 1953 թ. 
ամռանն արդեն նախանշաններ կային, որ Վաֆդի ղեկավար գործիչները 
և մուսուլման եղբայրները, մի կողմ թողնելով իրենց հակամարտու
թյունները, սկսում են միավորվել ընդդիմադիր մի ճակատի մեջ։ Մու
սուլման եղբայրների դժգոհությունը ՀԴ,Խ-ի հանդեպ գնալով աճում էր։ 
նրանց ոչ մի կերպ չէր հաջողվում իշխանությունն իրենց ձեռքն առնել, 
մի բան, որ նրանք ժամանակի խնդիր էին համարում մինչև հանրապե
տության հռչակումը։ Ահմեդ Աբոլլ Ֆաթհը միանգամայն որոշակիորեն 
ասում է, որ Մ. նագիբը դեմ էր միապետության վերացման գաղափա
րին։ Իշխանատենչ գայթակղությամբ համաձայնելով դաոնալ պրեզփ- 
դենտ, նա ընդդիմանում էր զինված ուժերի գլխավոր հրամանատարի 
պաշտոնը թողնելուն^։ ՀՂխ֊ի և նագիբի այս առաջին խոշոր տարաձայ
նությունը վերջինիս դարձրին այն առանցքը, որի շուրջը սկսեց հյուսվել 
հետադիմության ■ դավադրությունների ցանցը։ Ահա նագիբի' ՀՂԽ-ի հետ 
ունեցած այս ընդհարման ելքը կանխորոշեց մուսուլման եղբայրների 
իշխանության հավակնությունների անիրական ա լիո ւթչուն ը, ինչն էլ 
եգիպտական այդ միակ հին լեգալ քաղաքական կազմակերպությանը 
աստիճանաբար տարավ համայյլելոլ նոր վարչակարգի ընդդիմադիրների 
շարքերը։ Սեպտեմբերի սկզբներին ՀՂ^-ին հայտնի դարձավ, որ հին 

՚ վարչակարգի որոջ ղեկավար գործիչներ կապեր են հաստատել բրիտա
նական դեսպանության հետ^'։ Դրան ի պատասխան, կարծես ֆրան
սիական մեծ հեղափոխության օրինակով, սեպտեմբերի 13-ին ՀՂԽ-ն 
որոջում կայացրեց .ստեղծել Հեղափոխության տրիբունալ, որի նախա
գահ սեպտեմբերի 16-ին նջանակվեց Ա. է. Բաղդադին, անդամներ՝ Հա
սան Իբրահիմը և ՄՀ Ա. Սադաթը։ Տրիբունալը առաջին նիստը գումարե֊ 
լով սեպտեմբերի 26-ին ջարունակեց իր գործունեությունը մինչև 1954 թ. 
հունիսի 30-ը։ Հեղափոխության տրիբունալի կողմից այդ ընթացքում 
դատապարտվեցին հին վարչակարգի մի շարք աչքի ընկնող գործիչներ, 
այգ թվում' նախկին վարչապետ Իբրահիմ Աբդել Հագին, նախկին մի
նիստրներ Ֆ. Սիրագ էդ-Դինը, Մահմոլդ Սուլեյման Ղանամը, Իբրա
հիմ Ֆարագր, Ֆարուկի մերձավորներից իջխան Արաս Հալիմը, Ահ մ եղ 
Նակիբը, Մահմոլդ Հիլմի Հուսեյնը, Ֆարուկի մամուլի գծով խորհրդական 
Քարիմ Բ՚արեթը, Կահիրեի նախկին նահանգապետ Մուհամեդ Քամիլ 
Կ ավիշը, աչքի ընկնող լրագրողներ' Մահմոլդ և Հուսեյն Աբող Ֆաթհ եղ
բայրները, Աբուլ Խեյր Նադիրը, Մահմոլդ Շուքրին և ոլրիջներ։ Սրանց 
դեմ հարուցված մեղադրանքները հանգում էին հիմնականում կուսակ
ցությունների զտմանը, հողային բարեփոխումների օրենքին ընդդիմանա
լուն, նախկին իշխանության մեջ սեփական դիրքերի և ազդեցության չա- 
րաջահմանը, ոչ պիտանի զենքի գնման գործում ունեցած մասնակցու- 
թյանը,

Վերոհիջյալ գործիչների մի խոշոր մասը վաֆդականներ էին, սա
կայն Վաֆդի հեղինակությունը սասանեց նաև նրա առաջնորդ Մ. Նահ- 
հասի տիկնոջ, Հէուզուի' Զեյնւսբ ալ-Վաքիլի սկանդալային գործը։ քէու֊ 
զուն, լինելով ձեռներեց կին, կարողացել էր իր և իր ընտանիքի ջահերին 
ծառայեցնել ամուսնու պաջտոնն ու դիրքը։ ոչ օրինական ճանապարհով 
կուտակել մեծ հարստություն։ Հեղափոխության տրիբունալը այս գործը 
վարելով բացահայտ աղմուկով, պատռեց հին կուսակցություններից ա- 
ոավել զորեղի «պատվավոր նախագահի» անձի շուրջը հյուսված լուսա
պսակը։

ՀՂԽ-ն 1953 թ. աշնանը ջարունակում էր իր դիրքերն ամրապնդել 
իշխող բարձունքներում։ Հոկտեմբերի սկգբին ներքին գործերի մինիստր 
նջանակվեց %. Մոհի էդ-Դինը, կոմունիկացիաների մինիստր' Գամալ'Սա֊ 
լիմը։ Ազգային գվարդիայի հրամանատար նջանակվեց Քամ ալ էդ֊Դին 
Հուսեյնը։ Միաժամանակ ձգտելով թուլացնել Մ. Նադիրի դիրքերը։ ՀՂԽ-ն 
նրա կողմնակից, Կահիրեի կայազորի պետ Ահմեդ Շավկիին ազատեց 
իր պարտականություններից, քանի որ սա, ելույթներ ունենալով, պըն- 

դում էր, որ «բանակը պետք է վերադառնա զորանոցները» և տեղը զիջի 
պառլամենտին։ Բացի այդ, նա աջ ու ձախ բացահայտորեն քննադա
տում էր ՀՂ^-ին և Նասերին66։ Այդ նույն ժամանակ, ՀՂԽ-ի անդամների 
_և մասնավորապես Գ. Ա. Նասերի ելույթներում, աստիճանաբար վերա֊ 
.նում են պառլամենտի վերականգնման անհրաժեշտության մասին խոս
քերը։ Այժմ Գ. Ա. նասերն ավելի շատ խոսում է հոգևոր մաքրագործ- 
..ման մասին կոշ անելով եգիպտացիներին իրենց սրտերից հանել քենը, 
նախանձը, ատելությունն ու անհանդուրժողականությունը։ Նրան ամեն 
տեղ ընդունում են ծափերով։ Բայց նա ամենքին շարունակ բացատրում 
է, որ ծափահարություններով ոչինչ չի իրականացվում։ Ամեն մի եգիպ
տացու խնդիրն է պատասխանատվության իր բաժինը վերցնել երկրի 
ապագայի նկատմամբ։ Երկիրը դեմոկրատական ուղիով կարող է զար
գանալ միայն, եթե նրա ժողովուրդն ազատագրվի շահագործումից, 

.տնտեսական հետամնացությունից6*։ Միաժամանակ զգացվում է, որ 
Գ. Ա. Նասերը մեծ ջանքեր է թափում Ազատագրության կազմ ակերպու- 
թյանը զանգվածային բնույթ, նրա անդամների նախաձեռնությանը լայն 
հնարավորություն տալու համար։

1953 թ. աշնան ամիսներին Նասերի և իր զինակիցների ելույթները 
բավականաչափ պարզորոշ ընդգծում էին, որ հեղափոխությունը իրա
կանացնողները փառքի և իշխանության համար չեն գործել, որ նրանք 
հասարակ ժողովրդի ծոցից ելած մարդիկ են։ Դա կարծես ինչ-որ չա
փով Մ. Նադիրին դնում էր անհարմար դրության մեջ, քանի որ նա, 
փաստորեն հին վերնախավին պատկանող մեծահարուստ էր և ամենօր
յա փառաբանման առարկա։ Բայց, եթե դա գումարվում էր հանրապե
տության հռչակումից հետո ՀՂեւ-ի անդամների հետ մշտապես սրվող 
հարաբերություններին, երբ Նասերն այլևս չվստահելով նրան պետական 
քո լոր գործերի վարումն իր ձեռքն էր վերցրել, դրանով նրան վերապա
հելով միայն որոշումների տակ ստորագրողի դերը65, ապա նա այլևս չէր 
կարող չզգալ, որ իշխանության գլուխ գտնվելու իր օրերը հաշվված են։ 
Բայց այս հանգամանքները գործի միայն՜ երկրորդական կողմն էին։ 
Գլխավորն այն էր, որ Նագիբը բոլոր միջոցներով ձգտում էր սահմանա֊ 
փակել ՀՂԽ֊ի իշխանությունը' չխորշելով իր աջակցությունը ցույց տալ 
վերջինիս հակառակորդներին։ Դեկտեմբերի 3-ին Կահիրեի համալսա
րանում ելույթներով հանդես եկան նա և Նասերը։ Իր ելույթում Մ. Նա
դիրը, ուսանողների փոթորկալի ծափահարությունների տակ, հայտարա
րեց, որ շուտով կընդունվի նոր Սահմանադրությունը և կվերականգնը- 
վեն պառլամենտն ու ազատությունները65։ Գ. Ա. Նասերը, ոչինչ չխո- 

’ սելով այդ մասին, պարզորոշ կերպով ուսանողներին բացատրեց, որ իշ
խանության և ժողովրդի ուժը պետք է հավասարակշիռ լինի, եթե ժողո
վուրդը թույլ է, իշխանությունն արդար լինել չի կարող։ Այժմ հետադի
մությունը, ավատատերերը, ստրկացնողները, կապիտալի ազդեցությու
նը բանեցնողները փորձում են վերադարձնել այն, ինչ ունեին։ նրանք 
ուղում են մոլորեցնել ժողովրդին և օգտագործել նրան սեփական նպա
տակներին հասնելու համար։ Ազատությունն իրականալի դարձնելու 
համար պետք է նախապես ազատագրվել բռնապետության և ստրկու
թյան հոգեբանությունիցս։ Փաստորեն նասերը բացահայտորեն հակա
դրվեց նադիրին, ցույց տալով, որ ազատության հին հասկացողությունն 
այլևս պիտանի չէ Եգիպտական նոր իրականության մեջ։

Բայց եգիպտական հետադիմությունը հանձինս Վաֆդի գործիչների 
և հատկապես մուսուլման եղբայրների, նադիրի լռելյայն համաձայնու
թյամբ շիկացնում էր դրությունը և երկրի հասարակության տարբեր 
խավերի մեջ դժգոհություն սերմանում ՀՂԽ֊ի նկատմամբ։ Դրա արտա
հայտությունը հանդիսացան 1954 թ. հունվարի 12-ի դեպքերը։ Այդ օրը 
Կահիրեի համալսարանում ուսանողները նշում էին Սուեղի ջրանցքի գո
ւռ ու ոլսանող-նահատակների օրը։ Մուսուլման եղբայրները և նրանց 
հետևորդ ուսանողները կարծես խորհրդանշելու համար որ իրենք անց
նում են պայքարի իրենց հին ձևին, իրենց ուսերի վրա պահած բերում 
են նավաբ Սաֆավիին, որն իրանական հայտնի ահաբեկիչ էր66։ Մու
սուլման եղբայրների ու նրանց հետևորդների գրգռիչ գործունեությունը 
պատճառ դարձավ, որ Ազատագրության կազմակերպության տեղական 
կոմիտեի անդամներն ու կողմնակիցները ընդհարվեն նրանց հետ։ Մու
սուլման եղբայրները, օգտագործելով մահակներ ու հրազեն, ծեծեցին և 
վիրավորեցին մեծ թվով ուսանողների69։ ՀՂԽ-ն, որն այդ ժամանակ ար
դեն, անկասկած, առիթ էր փնտրում վերջ տալու Մուսուլման եղբայր
ների կազմակերպությանը, չհապաղեց օգտագործել ընձեռված հնա
րավորությունը։ Հունվարի 14֊ին հրապարակվեց Մուսուլման եղբայր
ների կազմակերպությունը ցրելու մասին որոշումը։ նադիրը, ինչպես 
և պետք էր սպասել, դեմ էր այդ կազմակերպության վերացմանը։ նա 
դեմ դուրս եկավ նաև հունվարի վերջերին Ֆ. Սիրագ էդ-Դինի նկատ
մամբ' Հեղափոխության տրիբունալի վճռին, որով վերջինս ազատա
զրկվում էր 15 տարով^0։

Բայց այս հանգամանքները նշանակալից բան չէին ներկայացնում 
նադիրի արդեն փետրվարի վերջերին ձեռնարկած քայլերի հանդեպ։ 
Հարցն այն էր, որ 1953 թ. փետրվարից սկսած նա ջանում էր ՀՂԽ-ի 

նկատմամբ սահմանել սեփական վերահսկողություն: ՀՂԽ-ն բազմիցս 
կտրականորեն մերժել էր այդ91 և որոշումներ էր ընդունում ըստ մեծա
մասնության դիրքի: 1954 թ. հունվարի դեպքերը եկան մի ավելորդ ան
դամ հավաստելու, որ նադիրի կարծիքը որոշիչ լինել չի կարող ՀՂԽ-ի 
համար, չնայած նրա գրաված բարձր դիրքերին:

5. ԳԱՐՆԱՆԱՅԻՆ ՃԳՆԱԺԱՄԸ ԵՎ ՀԵՂԱՓՈԽԱԿԱՆ ՈԻԺԵՐԻ
ՎՃՌԱԿԱՆ ՀԱՂԹ՜ԱՆԱԿԸ

նադիրի ազդեցությունը ՀՂԽ-ի անդամները թերևս թերագնահա
տեցին: Իսկ նագիբը զգալով, որ այլևս այդ դրությունը երկար շարու
նակվել չի կարող, հույսը դրել էր հենց դրա վրա, երբ փետրվարի 
23-ին ներկայացրեց իր հրաժարականը զբաղեցրած բոլոր պաշտոննե
րից: ՀՂԽ-ն գիտակցելով ստեղծված իրավիճակի լրջությունը, փոր
ձեց համոզել նրան ետ կանգնել այդ ծայրահեղ քայլից: Այգ բանին հա
ջորդեց նրա պահանջը' իրեն վերապահել ՀՂԽ-ի բոլոր որոշումների նը- 
կատմամբ վետոյի իրավունքը, մինիստրներ նշանակելու և ազատելու, 
սպաներին առաջ քաշելու, պաշտոնանկ անելու և ծառայության վայրը 
փոխելու իրավունքներ^2: ՀՂԽ-ն, փետրվարի 24-ի երեկոյան սկսելով 
քննել իրադրությունը, հապաղում էր որոշում ընդունել: Առավոտյան 
հանդիպելով իրեն սպասող բազմաթիվ բանակային սպաների հետ, ո- 
րոնք ըստ երևույթին անհանգստացած էին նագիբի ստեղծած ճգնաժա
մային իրադրությունից, նասերը խորամանկորեն հայտնեց, որ ինքը և 
ՀՂԽ-ի անդամները որոշել են հրաժարվել իշխանությունից, քանի որ 
այլևս չեն կարող համագործակցել Մ. նագիբի հետ: Այս քայլը նպատակ 
ուներ պարզել սպաների դիրքը ՀՂԽ-ի և նրա իրական առաջնորդի նը- 
կատմամբ: նասերի հայտարարությունը բուռն վրդովմունք առաջացրեց 
սպաների մեջ և նրանք սկսեցին գոչել а անկցի նագիբը, անկցի նագիբը»: 
Մի սպա դիմելով նասերին ասաց. «Գամա'լ, մենք քեզ կսպան՛ենք եթե 
դու հրաժարական տաս: Մենք կսպանենք Հեղափոխության Խորհրդի այն 
բոլոր անդամներին, որոնք կհետևեն քեզ և հրաժարական կտան»ՏՅւ 
Ստանալով սպաների աջակցությունը, ՀՂԽ-ն շարունակեց իր նիստը: 
Սալահ Սալիմը 26-ի վաղ առավոտյան (ժամը 3 անց 30 րոպեին) ելույթ 
ունենալով թղթակիցների առջև ասաց, որ ՀՂԽ-ն որոշել է ընդունել նա
դիրի հրաժարականը բոլոր պաշտոններից: ՀՂԽ-ն Գ. Ա. նասերի ղեկա
վարությամբ շարունակելու է իշխանությունն իր ձեռքում պահել մինչև 
որ իրականացվի հեղափոխության գլխավոր նպատակը' գաղութատիրա- 

կան ղորթերի դուրսբերումը երկրից^Կ Հայտարարվեց նաև, որ 
Գ. Ա. նասերը նշանակվել է վար լա պետ և երկրում մտցված է արտա
կարգ դրություն։ Սակայն իրադարձությունները շուտով ծավալվեցին 
ՀՂԽ-ին և նասերին աննպաստ ուղղությամբ։ Սա պատահական չէր1 
Առանց զգուշորեն և աստիճանաբար նախապատրաստելու երկրի հասա
րակական կարծիքը, ՀՂԽ-ն հանկարծակի բերեց եգիպտական ժողովըր- 
դին, երկրի ղեկավարությունից հեռացնելով «հեղափոխության առաջ
նորդդ համարվող Մ. նադիրին։

նույն օրը ՀՂԽ-ի որոշման դեմ դուրս եկան հեծելազորի սպաները։ 
Երեկոյան 40 սպաներ Խ. Մոհի էդ֊Դինի գլխավորությամբ հավաքվե
ցին հեծելազորայինների զորանոցում և պահանջեցին նագիբի վերադար
ձը։ 27-ի վաղ առավոտյան նրանց պատվիրակությունը հանդիպեց նա
դիրի հետ և խնդրեց նորից կանգնել իշխանության գլուխ- որպես հան
րապետության պրեզիդենտ^։ ՀՂԽ-ի և բանակի մեջ առաջացած տարա
կարծություններից օգտվեցին Վաֆդի կողմնակիցները և մուսուլման եղ
բայրները, որոնք 27-ին աղմկոտ ցույցեր կազմակերպեցին' պահանջե
լով նագիբի վերադարձը։ Երկրին Ապառնում էր քաղաքացիական պա
տերազմը։ ՀՂԽ-ն, երկյուղ կրելով դրանից, որոշում ընդունեց նագիբի 
վերադարձի մասին. «Ազդի միասնությունը պահպանելու համար Հեղա
փոխության Ղեկավար Խորհուրդը հայտարարում է գեներալ Մուհամ- 
մեդ նագիբի վերադարձը հանրապետության պրեզիդենտի պաշտո
նին, որին համաձայն է նաև ինքը»95։ Այսպիսի որոշում ընդունելու 
անհրաժեշտության մեջ որոշ դեր խաղաց նաև սուդանցիների դժգոհու
թյունը Մ. նագիբի հեռանալու կապակցությամբ։ Սուդանցիների համար 
թերևս նշանակություն ուներ ծնունդով սուդանցու ղեկավար դերը Եգիպ
տոսում։ Բացի այդ, նրանք նրա վաստակին էին վերագրում 1953 թ. 
Ս ուդանի ինքն որոշման վերաբերյալ եգի պտ ա ֊ ան գլի ական համաձայ- 
նագրի կնքումը։ Բոլոր դեպքերում, ինչպես իրավացիորեն նկատում է 
Ս. ն. Կուրդղելաշվիլփն, «ՀՂԽ-ի մեծամասնության և գեներալ նագիբի 
միջև սրվող պայքարը,, ըստ էության, հանդիսանում էր Եգիպտոսում 
խորացող դասակարգային պայքարի պրոցեսի օբյեկտիվ արտացոլումը, 
որի ընթացքում երկրի բուրժոււոկալվածատիրական վերնախավը ձգտում 
էր իջխտնությունից հեռացնել ՀՂԽ֊ին, Աղատ սպաներին...»91 ։

Չնայած նագիբի վերադարձին, ՀՂԽ-ն վարչապետի պաշտոնը թո
ղեց Գ. Ա. նասերին։ Սակայն ՀՂԽ-ի դեմ ուղղված ցույցերը շարունակ
վեցին նաև փետրվարի 28֊ին։ Հատկապես ակտիվորեն էին գործում մու
սուլման եղբայրները, որոնք դրդում էին ուսանողությանը զինված ընդ-

հարումների։ նրանց նպատակը պարզ էր. անկարգություններ հրահրե- 
լով իրար հակադրել բանակին և ժողովրդին, զինված ընդհարումներ 
առաջացնել, պառակտել բանակը, հնարավորին չափ անկայուն դարձ
նել դրությունը և խարխլելով ՀՂԽ-ի Դիրքերը բանակում ու ժողո- 
վյրդի մեջ, զավթել ՜ իշխանությունը։ Վաֆդը նույն տակտիկայով և 
միասնաբար գործելով մուսուլման եղբայրների հետ հետապնդում էր իր 
հին նպատակները։

Այս դրության մեջ ՀՎԽ-ն ճկուն և վճռական քաղաքականություն 
վարեց։ ճկուն' Նագիբի ժողովրդականության հետ հաշվի նստելիս, վըճ- 
ռական' բացահայտ ընդդիմադիր ուժերի դեմ։ Ձերբակալվեցին 119 
մարդ, 46 մուսուլման եղբայրներ, 21 սոցիալիստներ, 5 վաֆդականներ 
և 47 ուրիշներ^։ ՀՎԽ-ին հաջողվեց վերջ դնել հակակառավարական 
ցույցերին' ուժ գործադրելով և առժամանակ փակելով Կահիրեի, Ալեք- 
սանդրիայի և Այն Շամսի համալսարանները։ Օգտվելով այն բանից, որ 
նագիբը մարտի 1-ի առավոտյան մեկնեց Խարտում' մասնակցելու սու֊ 
դանական պառլամենտի բացմանը, ՀՂԽ-ն ձերբակալեց նաև Խ. Մոհի 
էդ-Դինին և նրա կողմնակից ութ սպաների։ Բանակում և ոստիկանու
թյան մեջ զտումներ կատարվեցին և պաշտոններից հեռացվեցին կամ 
տեղափոխվեցին անհուսալի սպաները։ Մարտի 5-ին պատասխանելով 
փարիզյան «ՄոնղՏ թերթի թղթակցի հարցին թե նագիբը մասնակցում 
է ՀՂԽ-ի աշխատանքներին, նասերն ասաց, որ գեներալը այլևս ոչ 
ՀՂԽ-ի, և ոչ էլ' կառավարության անդամ է, «և չնայած դրան մասնակ
ցում է մեր աշխատանքներին խորհրդակցական ձայնի իրավունքով, 
որը նորմալ հանգամանք է պետության ղեկավարի համար»0՞։ Այսպիսով 
նագիբի վերադարձը իշխանության գլուխ ճգնաժամի առաջին փուլում, 
կարելի է համարել պյուռհոսյան հաղթանակ։ նագիբը կորցրեց ՀՂԽ-ի 
նախագահի և վարչապետի պաշտոնները, որոնք անցան նասերին։

Սակայն հետադիմությունն ավելի ու ավելի էր աշխատում հեղի֊ 
նակազրկել ՀՂԽ-ին ժողովրդի աչքում։ Ամենուրեք խոսում էին, թե վեր
ջին քսան ամսում երկիրն ականատես է միայն հեռացումների։ Հեռաց
վեցին Ֆարուկը, Վաֆդը, մուսուլման եղբայրները, մյուս կուսակցու
թյուններն ու քաղաքական գործիչները։ Եվ ահա նոր հեռացում։ Եվ ո՞վ 
էր հեռացվում' «հեղափոխության առաջնորդը»։ Զինվորականները երկի
րը տանում են դեպի անարխիա, անիշխանություն, իսկ ավելի ճիշտ' 
ռազմական դիկտատուրա։ Առաջին մեղավորն, իհարկե, Նասերն է, որը 
վերջերս ցուցաբերում է անհագուրդ իշխանատենչություն։ Սահմանա
դիր հանձնաժողովի նախագահ Ալի Մահերը հայտարարում է, որ а եթե 

նասերը հեռանա այսօր, կլինի մի հայրենասեր, իսկ եթե հեռանա երեք 
ամիս անց' կլինի մի հանցագործ^00:

Իանակը ձՂԽ-ի վերահսկողության տակ էր, բայց երկրի անկայուն 
դրությունը շարունակվում էր: Անհրաժեշտ էր բորբոքված կրքերը, գոնե 
առժամանակ, հանգստացնել: Հարկավոր էր հուսալի հենարան գտնել 
ժողովրդի մեջ:

Մ արտի 5-ին ելույթ ունենալով, Գ. Ա. նասերը հրապարակեց Հ-ՂԽ—ի 
որոշումը' անհապաղ անցկացնել Հիմնադիր ժողովի ընտրություններ, 
որպեսզի այն կարողանա իր նիստը դում ար ել ոչ ուշ, քան հուլիսի 23-ը: 
Այն կունենա երկու խնդիր' նոր Սահմանադրության քննարկումը և 
հաստատումը և պառլամենտին փոխարինելը մինչև նոր Սսահմանա
դրության դրույթներին համ ապատասխան պառլամենտի գումարումը: 
Հիմնադիր ժողովի ընտրությունները պետք է լինեն ուղղակի քվեարկ- 
մամբ և ազատ մթնոլորտում: Արտակարգ դրությունը վերացվում է Հիմ
նադիր ժողովի ընտրություններից մեկ ամիս առաջ: Գրաքննությանը 
վերջ է տրվում և ՀՂԽ֊ն շարունակելու է իր պարտականությունները 
կատարել մինչև նոր պառլամենտի գումարումը101:

Մ արտի 9-ին վարչապետի պաշտոնից հրաժարական է տալիս 
Գ. Ա. Նասերըւ ՀՂԽ֊ի և կառավարության համատեղ նիստում որոշվում 
է նագիբին վերադարձնել ոչ միայն վարչապետի, այլև ՀՂ^-ի նախա
գահի պաշտոնը: նասերը նորից դառնում է վարչապետի և Հ՚ԷԽ-ի նա
խագահի տեղակալ: Շ. ն. Կուրդղելաշվիլին ՀՂԽ֊ի և նասերի այս քայ
լերը համարում է տակտիկական մի նահանջ, որի նպատակն էր երկրի 
լայն հասարակության առաջ մերկացնել «դեմոկրատիայիս և «պառլա
մենտարիզմիս կարծեցյալ ջատագովների իրական հակահեղափոխա
կան դեմքը և ժողովրդին համախմբել հեղափոխական բանակի 
շուրջը102՛

Կառավարությունը ընդհանուր ներում է շնորհում բոլոր քաղբան֊ 
տարկյալն երին, այդ թվում վերջին ամիսներին Հեղափոխության տրի
բունալի կողմից տաժանակրության դատապարտված քաղաքական հին 
գործիչներին: Ազատ են արձակվում նաև Խ. Մոհի էգ-Դինը103 և մյուս 
սպաները, ինչպես նաև Հ. Հոդեյբին և ձերբակալված մյուս մուսուլման 
եղբայրները:

Մարտի 8-ին Մ. Նազիրը, որպես հաղթող, դիմում է եգիպտական 
ժողովք դին. «Իմ մեծ ցանկությունն է վերջապես իրականացնել պառլա
մենտական դեմոկրատիայի վերականգնումը Եգիպտոսում: Ես կրում եմ 
ձեր ազատության և ձեր սրբազան իրավունքների երաշխիքը»^0*:

Սալահ Սալիմը մարտի 12-ին ելույթ է ունենում հեծելազորային
ների առջև և հայտարարում, որ երբ երկիրը քաղաքացիական իշխա
նության անցնի, ՀՂԽ-ի սպաները կազմելու են նոր կուսակցություն։ 
«Մենք իսկական սոցիալիստներ ենք», ասում է J/ա105։ Վաֆդականները, 
մուսուլման եղբայրները և հետադիմական մյուս կազմակերպություննե
րը աշխույժ գործունեություն են ծավալում։ նրանք կազմակերպում են 
պրոպագանդիստական լայն արշավ ընդդեմ ՀՂ,Խ-ի և նասերի, ուսանող
ներին դրդում են ցույցերի։ Այս պայմաններում տեղի է ունենում ՀՂթս-ի 
նիստը!№, որը որոշում է կայացնում.

իշխանությունը մինչև 1954 թ. հուլիսի 24-ը հանձնել Հիմնա
դիր ժողովին և հեղափոխությունը հայտարարել ավարտված, բ) քաղա
քական կուսակցություններին թույլատրվում է վերսկսել իրենց գործու
նեությունը, գ) ՀՂԽ֊ն չի կազմելու նոր կուսակցություն, դ) բոլոր քա
ղաքացիներն օգտվում են քաղաքական իրավունքներից, ե) Հիմնադիր 
ժողովի ընտրությունները լինելու են ազատ և ուղղակի, զ) անհապաղ, 
Հիմնադիր ժողովի առաջին իսկ նիստում, որը տեղի է ունենալու 1954 թ, 
հուլիսի 23-ին, ընտրել Հանրապետության պրեզիդենտ^։

Ահա. քսան ամսվա դաժան պայքարը կարծես ավարտվում էր հե
տադիմության հաղթանակով։ Դա «փայլուն» մանևր՞ էր Նասերի կող
մից, թե հետադիմության արշավի ծայրակետը, ուր բարդությունները 
հանկարծ պարզվեցին և հստակորեն երևաց հին, կոտրած տաշտակի 
ուրվագիծը, ' դժվար է ասել։ Մի բան պարզ է, որ Գ. Ա. Նասերը համառ 
ջանքեր թափելով, այդ պայքարում ցուցաբերելով անկոտրում կամք, 
կարողացավ իրադարձությունների զարգացումը տանել ՀԴթօ-ի համար 
նպաստավոր ուղիով։

Մինչ այդ տեղի էին ունենում բուռն ցույցեր տարբեր դրոշների 
տակ։ Մինչ գեներալ Նագիբը ուղեկցում էր նախորդ օրը Կահիրե ժամա
նած Սաուդյան Արաբիայի թագավոր Սաուղին, մարտի 25-ին Նասերը 
հանդիպում Հ. Հոդեյբիի հետ, որի արդյունքը լինում է այն, որ մու
սուլման եղբայրները որոշում են աջակցել զինվորականներին^, Հաջորդ 
օրը ՀՂԽ֊ն սկսում է մայրաքաղաք տեղափոխել Ազգային գվարդիայի 
զորամասերը։ Նո՛ւյն օրը Ազատագրության կազմակերպության 150 ան
դամներ և նրանց համակիրները ցույցի են եյնում ընդդեմ հին կուսակ
ցությունների գործունեության վերսկսման և հանուն ՀՂԽ-ի գործու
նեության շարունակման։ Նասերը նույն կազմակերպության միջոցով 
կապվելով փոխադրամիջոցների աշխատողների արհմիության ղեկավար 
Մավի Ահմեդ Սավիի հետ, ապահովում է նրանց աջակցությունը ՀՂԽ-ին^, 

Մ արտի 27-ին սկսվում է փոխադրամիջոցների աշխատողների ընղհա
նուր գործադուլը, որին միանում են այլ արհմիություններ իրենց բան
վորներով, գյուղատնտեսական բանվորներ, մանր առևտրականներ և 
ծառայողներ։ Գործ՛ադուլավորների թիվը հասնում է 1 մլն-ի։ Երկրռւմ 
կանգ է առնում հաղորդակցությունը^0։ նույն օրը երեկոյան տեղի է ու
նենում Ազատ սպաների ընդհանուր ժողովը, որը դեմ է կանգնում մար
տի 5֊ի և 25-ի որոշումներին և իր աջակցությունն է արտահայտում 
Գ. Ա. Նասերին^։ Հաջորդ օրերը համընդհանուր գործադուլը կազմա
լուծում / ամբողջ երկրի տնտեսական և հասարակական գործունեությու
նը։ Անընդհատ նիստ գումարելով, ի վերջո ՀՂԽ-ն 29-ի երեկոյան ըն
դունում է հետևյալ որոշումները.

1. Հետաձգել մարտի 5-ի և 25-ի որոշումների իրագործումը մինչև 
անցումային ժամանակաշրջանի ավարտը։

2. Անհապաղ կազմակերպել Ազգային խորհրդակցական խորհուրդ, 
որն իր մեջ կներառի ժողովրդի տարբեր խավերի, կազմակերպություն
ների և շրջանների ներկայացուցիչներին։ Նրա կառուցվածքը և գոր
ծունեության ոլորտը կսահմանվի օրենքով112։

Անտարակույս, ժողովրդական զանգվածների դերը ՀՂԽ-ի այս հաղ
թանակի մեջ վճռական նշանակություն ունեցավ։ Բանվորները, գյուղա
ցիությունը, մյուս դեմոկրատական ուժերը միահամուռ ոտքի կանգնե
լով տապալեցին հետադիմության մտադրությունները' երկիրը վերա
դարձնել դեպի հինը, արդեն մերժվածը։ Նրանք վճռական պահին պար
զորոշ գիտակ՛ցեցին, որ երկիրը վերափոխումների ուղփով կարող է տա
նել միայն ՀՂԽ-ն, որն անցյալ ժամանակամիջոցում հաստատել էր դա 
իր անողոք պայքարով ընդդեմ հին վարչակարգի։

Մարտի 29-ի որոշումը եգիպտական դեմոկրատական ուժերի վըճ֊ 
ռական հաղթանակն էր հետադիմության դեմ մղված պայքարում։ Այն 
իր բնույթով հեղափոխական էր, որովհետև երկրռւմ հաստատում էր 
կայուն ներքաղաքական վիճակ, որն իր հերթին հնարավորություն տվեց 
լուծելու ազգային-ազատագրական շարժման գլխավոր հարցը' երկրից 
դուրս բերել օտարերկրյա զորքերը և ապահովել անկախությունը։ Այն 
եգիպտական հեղափոխական, դեմոկրատական ուժերի իշխանությունը 
ամրապնդելով, միաժամանակ հնարավորություն ընձեռեց՛ երկրի առջև 
ծառացած արտաքին քաղաքական հարցերին ավելի շատ ուշադրություն 
նվիրել, քանի որ տվյալ դեպքում արտ աքին քաղաքական շատ հարցեր 
օրգանապես կապված էին երկրի ներքին կյանքի և տնտեսական զար
գացման խնդիրների հետ։

Եգիպտական հետադիմությունը գարնանային ճգնաժամում պար
տությունը կրեց բաց մարտադաշտում։ Սա առավել քան կարևոր Լ, 
քանի որ Վաֆդը, մուսուլման եղբայրները, մյուս հին կուսակցություննե
րը ու հետադիմության կողմնակիցները մի ավելորդ անգամ ցույց 
տվեցին իրենց սն ան կո ւթյո Л ը , չկարողանալով ժողովրդական զանգված
ների համար ձգողականություն ունեցող ոչ մի նոր գաղափարական և 
սոցիալական այլ ուղի առաջ քաշել և բացահայտ պայքարում բարո
յապես և քաղաքականապես ջախջախվեցին երիտասարդ ու անփորձ 
սպաների կողմից։ Հետադիմության տարաբնույթ ուժերը քայքայվելով 
ներքին հակասություններից և ՀՂԽ֊ի հասցրած հարվածներից, չնայած 
հուսահատ ջանքերին, ի վիճակի չեղան մարտադաշտ իջնել միասնական 
ճակատով։ Նրանց քաղաքական պայքարի բազմամյա փորձը ստեղծված 
նոր պայմաններում ամուլ և ոչ պիտանի դուրս եկավ։

ՀՂԽ-ն ապրիլ ամսին մի շարք միջոցառումների դիմեց, որոնք ա- 
վելի կայունացրին երկրի ներքին դրությունը։ Ապրիլի 5-ին որոշվեց 
զտումներ անցկացնել մամուլի մ արմիններում, համալսարաններում 
ապահովել կարգապահությունը^, հին վարչակարգի մեղսակիցներին 
մեկուսացնել իշխանությունից և ղրկել քաղաքական իրավունքներից, 
միջոցառումներ ձեռնարկել ապահովելու համար ժողովրդի տարբեր խա
վերի ջահերը, հեղափոխական իշխանության ապահովության համար 
ընդունել օրենսդրական համապատասխան դրույթներ և գավառական 
խորհուրդն  երում ընտրել նրան նվիրված անձերի^*։ Ապրիլի 15-ին, 
ի կատարումն այս որոշման, վերացվեց եգիպտական լրագրողների արհ
միությունը։ Հաստատվեց, որ 24 լրագրողներ և 14 ամսագրեր ժամա
նակին օգտվել են Ֆարուկի կառավարական գաղտնի դրամական ֆոն
դերից և այդ արհմիության ղեկավարության 7 անդամներ, այդ թվում 
նախագահը և քարտուղարը անմասն չէին մնացել դրան ցից։ Շուտով 
սկսվեց վաֆդական «ալ-Միսրիտ թերթի հրատարակիչներ Մ. Աբուլ 
Ֆաթհի և Հ. Աբուլ Ֆաթհի դատավարությունը, որոնք մեղադրվում էին 
գոյություն ունեցող վարչակարգի դեմ դավադրություններ գրգելու մեջ։ 
Հեղափոխության տրիբունալը սրանց դատապարտեց համապատասխա
նաբար 10 և 15 տարվա ազատազրկման, որն ինքնաբերաբար հանգեց
րեց «ալ-Միսրիի» դադարեցմանը, որի վերջին համարը լույս տեսավ 
1954 թ. մայիսի 4-ին։ Նախքան այդ երկրռւմ վերահաստատվել էր գրա
քննությունը։ Ապրիլի 15-ին հրապարակվեց նաև հին գործիչներին քա
ղաքական իրավունքներից ղրկելու որոշումը։ Ըստ այս որոշման, բանա
կային շարժմանը նախորդած տասը տարիներին մինիստրական պաշ- 

տոններ զբաղեցնելու համար քաղաքական իրավունքներից զրկվեցին 
Մ. Նահհասը, Ֆ. Սիրազ էդ-Դինը, Սալահ էդ-Դինը, Նագիբ ալ- 

Հիլալին, Իբրահիմ Ֆարադը, Աբդել Սալամ Ֆահմի Գուման, Մուհամեդ 
Հուսեյն Հեյքալը, Իբրահիմ Աբդել Հադին, Աբդուլ Ռազզակ աս-Սան Հու
րին և ուրիշներ, թվով 35 մարդ, որոնք Վաֆդի, Լիբերալ-սահմ ան ադրա- 
կան և Սաադական կո։ սա կզությունն երի ղեկավար գործիչներ էին'-™։ 
Ապրիլի 27-ին ձերբակալվեցին հեծելազորի 16 սպաներ և հանձնվեցին 
Հեղափոխության տրիբունալին' մեղադրվելով բանակում խռովություն 
հրահրելու և գոլություն ունեցող վարչակարգը ուժի միջոցով տապալե
լու. դիտավորության մեջ։ նրանց ղեկավարն էր կապիտան Ահմեդ Ալի 
Հասան ալ-Մասրին, որը նախկինում եղել էր Ազատ սպաների կազմա
կերպության անդամ և մասնակցել ռազմ ական հեղաշրջմանը։ Այնուհ ե- 
տև ձերբակալվեցին նաև 25 քաղաքացիական անձեո, որոնց գլխավո
րում էր նույնպես Ազատ սպաների կազմակերպության նախկին անդամ 
կապիտան Մուստաֆա Քամալ Սիդկին^™։ Սրանց դեմ հարուցված մե
ղադրանքները նույնն էին, ինչ որ սպաների դեմ։ Ընդհանրապես պետք 
է ասել, որ այդ ժամանակ երկրռւմ սանձազերծված էր հակակոմունիս
տական արշավ և ձերբակալվածներից շատերին հիմնականում մեղա֊ 
դրբում էին «կոմունիստական գործունեություն» ծավալելոլ մեջ։ Ի վերջո 
ալ-Մասրին դատապարտվեց 15 տարվա բանտարկության, 12 սպաներ' 
տարբեր ժամկետների բանտարկության, պայմանական ազատազրկման, 
իսկ երեքը անմեղ ճանաչվեցին^"?։ Մ. Բ. Սիդկին ազատազրկվեց հինգ 
տարով, 21 հոգի' 1 —10 տարով և երեքն էլ արդարացվեցին1™։

Մ. Նադիրը նշում է, որ սպաները հիմնականում Խ. Մոհի էդ-Դինի 
կողմնակիցներն էին1™։ Ինքը' Խ. Մոհի էդ-Դինը, ապրիլի 6-ին արդեն 
հեռացել էր Եգիպտոսից, իսկ մայիսի 1-ին հանվեց ՀՂԽ-ի կազմից, երբ 
Ա. Սադաթը հաղորդեց մամուլին, թե իբր նա խոստովանել է ՀՂԽ-ին, 
որ կոմունիստ է120։ Բանակից հեռացվեց նաև իր ձախ հայացքներուէ 
հայտնի, Ազատ սպաների կազմակերպության անդամ Ցուսուֆ Սադիկը։ 
Բավականին մութ հանգամանքներում հեռացվեց ՀՎԽ-ի անդամ Աբդել 
Մոնեյմ Ամինը, որը թ. Ուիքոքի կարծիքով Նասերի վարչակարգի ձախ 
ընդդիմության կողմնակից էխ2է։ Ի տեղի պետք է ասել, որ եգիպտական 
կոմունիստական խմբերի, այդ թվում ՀաԴեԲ՚ՈԻ-ի գարնանային ճըգ֊ 
նաժամի ընթացքում գրաված դիրքի և գործունեության մասին աննշան 
նյութեր կան և մեծ մասամբ կողմնակալ հեղինակների մոտ։ Սակայն 
մի բան պարզ է, որ եգիպտական կոմունիստները դրականորեն չէին 
վերաբերվում զինվորականների իշխանության հաստատմանը, քանի որ

վերջիններս նրանց նկատմամբ շարունակում էին նախորդ վարչակարգի 
բռնություններն ու հալածանքները։ Ինչևէ, վերը նշված և նման կարգի 
այլ միջոցառումները, որոնք ձեռնարկվեցին ՀՂԽ-ի կողմից 1954 թ. հե
տագա ամիսներին, նպաստեցին երկրռւմ իշխանության ամրապնդմանն 
ու կայունացմանը։

Կորցնելով «հեղափոխության առաջնորդի» լուսապսակը և չունենա
լով կայուն հենարան ժողովրդի մեջ ու բանակում, գեներալ Մ. նա գիրը 
ստիպված էր ապրիլի 17-ին հրաժարվել վարչապետի և ՀՂԽ-ի նախա
գահի պաշտոններից։ նույն օրը Սալահ Սալիմը հայտարարեց, որ ՀՂԽ-ի 
նախագահ է նշանակվել Գ. Ա. նասերը։ Հաջորդ օրը նասերը կազմեց 
կառավարություն, որի մեջ ներառվեցին ՀՂԽ-ի անդամների մեծ մասը: 
Զ- Մոհի էդ-Դինը, Հոլսեյն Շաֆիին, Սալահ Սալիմը, Հասան Իբրահի- 
մը, Գամալ Սալիմը, ՛քամ ալ էդ-Դին Հուսեյնը, Ա. Լ. Բաղդադին հա
մապատասխանաբար գլխավորեցին ներքին գործերի, ռազմական, ազ
գային կողմնորոշման ու սուդանական գործերի, պրեզիդենտական գոր
ծերի, կոմունիկացիաների, սոցիալական գործերի և աշխատանքի, մոլ֊ 
նիցիպալային գործերի մինիստրությունները։ Այսպիսով, կարելի է ա- 
սել, որ կառավարությունն ու ՀՂԽ-ն օրգանապես միավորվեցին։

Ասպարեզում մնացած Մուսուլման եղբայրների կազմակերպու
թյունը, հավատարիմ իր անսկզբունք դիրքորոշումներին, շուտով նո
րից հակադրվեց ՀՂԽ-ին։ Բայց աշնանը, երբ նրա գործակալները փոր
ձեցին սպանել նասերին, ՀՂԽ-ն ջախջախիչ հարված հասցրեց կազմա
կերպության ամբողջ մեխանիզմին, դրանով վերջ տալով հետադիմու
թյան վերջին ջոկատի հավակնություններին։ Նադիրը, որը 1954 թ. ամ
ռանն ու աշնանը մշտապես հակադրվում էր ՀՂԽ-ի քաղաքական գծին, 
նոյեմբերի 14-ին ՀՂԽ-ի որոշմամբ հեռացվեց իր պաշտոնից։ Որոշվեց 
պրեզիդենտի պաշտոնը թափուր թողնել, առժամանակ նրա գործերը 
հանձնելով ՀՂԽ-ի տնօրինությանը։

8. ԿԱՌԱՎԱՐՄԱՆ ԴԵՄՈԿՐԱՏԱԿԱՆ ՀԱՄԱԿԱՐԳԻ ՃԱՍՏԱՏՈԻՄԸ

Անցումային ժամանակաշրջանը թևակոխում էր իր ավարտը և ան
ցած տարիների ներքին ու արտաքին հետադիմության դեմ մղած պայ
քարի փորձը հնարավորություն էր տալիս ամփոփումներ կատարել նա
խանշելու համար հեղափոխության զարգացման հետագա ուղղություն
ները։ Այդ բանը կատարեց Գ. Ա. նասերը։ Իր 1955 թ. մարտի 28-ի ե- 
լույթում նա հռչակեց եգիպտական հեղափոխության վեց սկզբունքները։ 

Մենք դեռ կանդրադառնանք այս սկզբունքներին։ Այժմ միայն նշենք, որ 
այդ սկզբունքներից 6-րդը նախատեսում էր երկրում «հաստատել նոր
մալ դեմոկրատական կյանք*։ Այս արտահայտությունը, ներառելով իր 
մեջ անցումային ժամանակաշրջանի մոտալուտ ավարտը, միաժամա
նակ հանդիսանում էր հին պառլամենտական «դեմոկրատիայիս ժխտու
մը։ Մեջ բերենք Դ. Ա. նասերի նույնիմաստ բազմաթիվ բացատրու
թյուններից մեկը։ 1955 թ. հուլիսի 22-ի ելույթում նա ասում էր- 
г... Մ ենք չենք վերադառնա պառլամենտական հին կյանքին, որը կու
սակցությունների բորսա էր...Ա, «1956 թ. հունվարին Եգիպտոսը կտես
նի պառլամենտ, որը չի լինի բառերի վաճառատուն... կուսակցություն
ների համար, այլ պառլամենտ, որ կանգնած կլինի այն հիմքերի վրա, 
հանուն որոնց կատարվեց հեղափոխությունը»^։ Այս ուղղությամբ աշ
խատանքն արդեն տարվում էր վաղուց։ 1953 թ. հունվարի 13-ին. 
ստեղծված սահմանադրական հանձնաժողովը, որի մեջ, ինչպես գի՜
տենք, ճնշող մեծամասնությունը հին կուսակցությունների պարագլուխ
ներն ու հայտնի գործիչներն էին և, ի դեպ, որոնցից շատերը տարբեր 
մեղադրանքներով հեռացված էին հանձնաժողովից կամ նույնիսկ բան
տարկված հին ու նոր մեղքերի համար, առաջադրանք ունենալով մշա- 
կել նոր Սահմանադրության նախագիծը, միայն 1954 թ. օգոստոսին 
ներկայացրեց այն, որը, սակայն, իրենից ներկայացնում էր 1923 թ. 
Սահմանադրության փոփոխված տարբերակը^։ ՀՂԽ-ն այն ընդունելի 
չհամարեց և նոր հանձնաժողով ստեղծեց Գ. Ա. նասերի գլխավորու- 
թյամբ։

ՀՂԽ-ն 1956 թ. հունվարի սկզբին հաստատեց ն՛որ հանձնաժողովի 
մշակած նախագիծը և նույն ամսի 16-ին այն դրեց համաժողովրդական- 
քննարկման։ Հունիսի 23-ը հայտարարվեց երկրի պրեզիդենտի ընտրու
թյան ու Սահմանադրության հանրաքվեի օր։ Այդ օրը Սահ մ անադրու- 
թյան օգտին քվեարկեց հանրաքվեի մասնակիցների 99,8 տոկոսը և պրե
զիդենտության միակ թեկնածուի, Նասերի օգտին' ընտրողների 99,9 տո- 
կոսը^է նոր Ս ահմանադրությունը կազմված էր ներածականից և 196 հո,դ- 
վխւծ պարոլնսւկող վեց գլո՛ւխներից։ Եգիպտոսը հռչակվում էր.՛ արաբական՛ 
անկախ և ինքնիշխան դեմոկրատական հանրապետություն, որի ժողո
վուրդը մասն է կազմում արաբական ազգի (հոդ. 1)։ Իսլամը հայտա
րարվում էր պետական կրոն (հոդ. 3)։ Սոցիալական համերաշխությունը 
համարվում էր եգիպտական հասարակության հիմքը (հոդ. 4)։ Եգիպ
տացիներին երաշխավորվում էին ազատություններ (հոդ. 6), ինչպես 
նաև մասնավոր նախաձեռնության ազատություն, եթե այն «չէր վնա- 

■սում հասարակության շահերին» (հոդ. 8)։ Տարբեր հոդվածներով փակ
վում էին ավատատիրական հողատիրության վերադարձի հնարավորու
թյունները։ Ս ահմ անադրոլթյունը եգիպտացիներին տալիս էր սոցիալա
կան ապահովության (հոդ. 21), աշխատանքի (հոդ. 52), բուժօգնության 
Հհոդ. 56) և արհմիություններ կազմելու (հոդ. 55) իրավունքներ։ Օրենս
դիր իշխանությունը պետության մեջ իրականացնելու էր Ազգային ժո- 
ղովը, որի պատգամավորի տարիքը 30-ից ցածր չպետք է լիներ։ Ընտ
րություններին մասնակցելու իրավունք էր տրվում 18 տարին լրացած 
րոլոր եգիպտացիներին։ Սա նշանակում էր, որ առաջին անգամ լինելով, 
ընտրելու և ընտրվելու իրավունք էին ստանում նաև եգիպտուհիները։ 
Պետության ղեկավարը, որին տրվում էին լայն լիազորություններ, հան
դիսանում էր նաև կառավարության ղեկավարը։ Հատկանշական է, որ 
՛նոր Սահմանադրության 192-րդ հոդվածով նախատեսվում էր Ազատ լո
դրության կազմակերպության փոխարեն ստեղծել Ազգային միության 
կազմակերպությունը։ Դեռ մայիսի 30-ին, նասերը, «ալ-Գումհուրիա» 
թերթի խմբագրապետի հարցերին պատասխանելիս, Ազգային միությու
նը դիտում էր իբրև մի ազգային ճակատ, որը իրագործելու է հեղափո
խության նպատակները, արգելք է հանդիսանալու գաղութատիրության 
կամակատարների կիսաօրինական կազմակերպությունների ստեղծմանը, 
աշխատելու է ամրապնդել երկրի անկախությունը, զարգացնել տնտե
սությունը և ստեղծել բարեկեցիկ մի հասարակարգ^25։

Հունիսի 29-ին նասերը կազմեց նոր կառավարություն, որը որոշեց 
■Ազգային ժողովի ընտրություններն անցկացնել հուլիսի 3-ին։ Սահմա
նադրության ընդունումով և այդ օրը ընտրված Ազգային ժողովի գոր
ծունեությունով երկիրը դուրս էր գալիս անցումային ժամանակաշրջա
նից ու թևակոխում զարգացման մի նոր փուլ։

Գ է Ո Ի Խ ԵՐԿՐՈՐԴ

ՊԱՅՔԱՐ ՀԱՆՈՒՆ ԱՆԿԱԽՈՒԹՅԱՆ ԱՄՐԱՊՆԴՄԱՆ ԵՎ ԴՐԱԿԱՆ 
ՉԵԶՈՔՈՒԹՅԱՆ ՔԱՂԱՔԱԿԱՆՈՒԹՅԱՆ ՈՐԴԵԳՐՈՒՄԸ

1. ՀԱՐԱԲԵՐՈՒԹՅՈՒՆՆԵՐԸ ԱՆԳԼԻԱՑԻ ԵՎ ԱՄՆ-Ի ՀԵՏ ՀԵՂԱՓՈԽՈՒԹՅԱՆ 
ՍԿԶԲՆԱԿԱՆ ՇՐՋԱՆՈՒՄ

Հեղափոխությունից անմիջապես հետո, նրա վերջնական հաջողու
թյան համար կարևոր հարց էր արտաքին հնարավոր միջամտության 
կանխումը։ Ամբողջ բանակի և կառավարոության վրա վերահսկողու- 

թյան հաստատումից հետո, բանակային շարժման համար հիմնական 
ւԼտանգը, որն աոավել լրջորեն կարող էր ազդել հեղաշրջման հաջող 
վախճանի վրա, օտարերկրյա զորքերի առկ՜այությունն էր Սուեզի ջրանց
քի գոտում։ Արդյոք ՚Բրիտանիան ի՞նչ դիրք կգրավի հեղաշրջման հան
դեպ' կպահպանի՞ չեզոքություն, թե՞ «երկրի կայունության», «գահի 
պահպանությանդ կամ էլ «օտարերկրացիների անվտանգության ապա
հովմանդ պատրվակով կմիջամտի երկրռւմ ծավալվող իրադարձություն
ներին։ Վերջին միտքը միանգամայն հնարավոր էր, քանի որ դրա նա- 
խաղ եպերը եղել էին ինչպես 1882-ին, 1919-ին, 1942-ին, այնպես էլ մի 
քանի ամիս առաջ 1952 թ. հունվարին։ Այս հնարավորության դեմն առ
նելու համար ՀՂԽ-ն պետք է անմիջապես դիվանագիտական և ռազմա
կան որոշակի միջոցների դիմեր։ Այդ ժամանակ բրիտանական դեսպան 
Ռալֆ Ստիվենսոնը բացակայում էր Եգիպտոսից, իսկ նրան փոխարի- 
նոլլ Մայքլ Քրեսվելը ԱՄն-ի դեսպան Ջեֆերսոն Քեֆ երի ի հետ գտնվում 
էր Ալեքսանդրիս/յում, ուր իր ամառն էր անցկացնում թագավորը և ուր 

ւ ժամանել էր հեղաշրջման նախորդ օրը կազմված կառավարությունը 
ն. ալ-Հիլալիի գլխավորությամբ։ Այս պատճառով էլ ՀՂԽ֊ի կողմից 
հուլիսի 23-ի վաղ առավոտյան ԱՄն-ի դեսպանատուն ուղարկված 
Եգիպտոսի ռազմաօդային ուժերի հետախուզության պետ, Ազատ սպա
ների կազմակերպության անդամ փոխգնդապետ Ալի Սաբրին հանդի
պեց իրենց կառավարության հետ ոչ անմիջապես կապվելու հնարավո
րություն ունեցող դիվանագետների հետ։ Դեսպանության նրան միակ 
ծանոթ անձնավորությունը' ռազմաօդային ուժերի կցորդի օգնական 
Դեյվիդ էվանսը խոստացավ անմիջապես Ջ. Քեֆերիին հաղորդել, որ
պեսզի վերջինս էլ իր հերթին հաղորդի բրիտանական դեսպանորդին, որ 
անցած գիշեր Եգիպտոսում տեղի ունեցածը ներքին գործ է, վերաբերում 
է միայն եգիպտական ժողովրդին, օտարերկրացիների կյանքին և ու
նեցվածքին վտանգ չի Ապառնում և որ բրիտանացիները, եթե ձեռնպահ 
մնան միջամտությունից, կդիտվեն ինչպես մյուս օտարերկրացիները։ 
Ա. Սաբրին խնդրեց նաև հայտնել բրիտանական դեսպանորդին, որ եթե 
Անգլիան միջամտի երկրի գործերին, ապա դրա պատասխանատվությու
նը կընկնի իր' Անգլիայի վրա։ Թագավորին հեռացնելու Ազատ սպանե
րի մտադրության մասին, իհարկե, ոչ մի խոսքով չհիշատակեց^։ 
Դ. էվանսը անմիջապես կատարում է իր խոստումը։ Այդ նույն ժամա
նակ ՀՂԽ-ի այլ պատվիրակները մի առ մի այցելում էին օտար այլ դես
պանատները և բացատրում, որ կատարվածը պետական հեղաշրջում չէ, 
այլ ներքին մաքրագործմանն ուղղված քայլ2։ Չբավարարվելով դրա- 

նով, ՀՂԽ-ն բրիտանական ուժերի հավանական շարժումը կանխելոլ նը- 
պատակով ռազմական բնույթի որոշակի քայլերի դիմեց Jուեզից Կահի- 
րե ձգվող մայրուղին փակելու համարել

Այդ նույն առավոտյան Ֆարոլկը բազմիցս դիմում է ամերիկյան 
դեսպան Р եֆերիին, որպեսզի վերջինս բրի տ ան ա ցին երի ց պահանջի օգ
նել իրեն։ 4? եֆերին, առարկելով բրիտանացիների միջամտությանը, իր 
պաշտպանությունն է խոստանում Ֆարուկի և նրա ընտանիքի անդամ֊ 
ների ապահովության գործում։ Բայց, ինչպես երևում է, սկզբում Ֆարոլ֊ 
կին դա չէր բավարարում և նա Մոնթազա պալատից ռադիոյով կապ

վում է ջրանցքի գոտում գտնվող բրիտանական ուժերի գլխավոր հրա
մանատարի հետ և պահանջում գրավել Կահիրեն, իսկ անհրաժեշտու
թյան դեպքում հրաման տալ բրիտանական ռազմ անավերին' ռմբակոծել 
Ալեքսանդրիան։ Այս առաջարկությունն անմիջապես հաղորդվում է 
Լոնդոն։ Անգլիայի արտաքին գործերի մինիստր Անտոնի Իդենը Ֆարուկի 
■այս առաջարկության վերաբերյալ կապվում է ԱՄՆ-ի պետքարտուղար 
Դին Աչեսոնի հետ։ Վերջինս էլ պրեզիդենտ Հ. Բփումենի հետ խորհրդակ- 
ցելուց հետո Իդենին հայտնում է, որ ամերիկյան կառավարությունը 
կտրականապես դեմ է արտաքին միջամտությանը' տվյալ իրադրությու
՛նում։ Դրանից հետո միայն Անգլիան որոշում է չկատարել Ֆարուկի 
.պահանջը*։ ԱՄՆ-ի և Անգլիայի կառավարությունները ՛նադիրից պահան
ջում են միայն Ֆարուկի անձի անձեռնմխելիությունը։ Բացի այդ էլ 
արդեն Կահիրեի փողոցները ողողվել էին բանակային շարժմանը իրենց 
■աջակցությունը արտահայտող ցուցարարներով և այդ դրության մեջ 
արտաքին միջամտությանը անպատեհ կլիներ։ Բրիտանիայի համար պա
հը կորսված էր։ Կեսօրից հետո բրիտանական դեսպանատանը կայացած 
■մամուլի ասուլիսում հայտարարվում է, որ բանակային շարժումը Եգիպ
տոսում ներքին բնույթ ունի և արտաքին միջամտության կարիք չի զգաց
վում^։ Բայց օտարերկրյա միջամտության գնալով թուլացող հնարավո
րությունն արդյունք էր նաև այն բանի, որ այդ ժամանակ թե' ԱՄՆ-ում, 
և թե' Անգլիայում կոնկրետ ոչինչ հայտնի չէր հեղաշրջման ձեռնարկող
ների նպատակների մասին։ Ավելի նպատակահարմար էր համբերել և 
սպասել իրադարձությունների ծավալմանը։ ՀՂԽ-ի կողմից ամ երիկամ ետ 
հայացքներով հայտնի Ալի Մ ահերի նշանակումը վարչապետի պաշտո
նում ինքնըստինքյան հանգստացուցիչ հանգամանք հանդիսացավ հատ
կապես ամերիկյան դիվանագիտության համար։ Օտարերկրյա միջա- 
մըտության համար առիթ չէին տալիս նաև Նագիբի ստորագրությամբ 

.ՀՂԽ-ի հրապարակած հայտարարությունները, որոնց մեջ հեղաշրջման 

՚ նպատակներն արտահայտվում էին բացառապես ներքին ասպարեգնե-

Արևմտյան դիվան տգիտությունը Ֆարուկի հեռացումը երկրից ըն
դունեց վատ թաքցրած գոհունակությամբ։ Բ՛ազավորի հեռացումը, անա- 
կընկալ լինելով հանդերձ, ոչ մի վնաս չէր հասցնում նրա ջահերին։ Եգիպ
տոսում և արտասահմանում նրա ճակատագրի նկատ մ ամբ եղած ան
տարբերությունը բացատրվում է ինչպես նրա արտառոց վարքագծով, 
իշխանության չարաշահումներով, մեքենայություններով, որոնք նրան 
հեղինակաղրկել էին երկրի ներսում, այնպես էլ նրա երկդիմի արտաքին 
քաղաքականությամբ, որ նրան, հատկապես բրիտանացիների աչքում, 
դարձրելէր անբարեհույս գործընկեր։ Հուլիսի 26-ի երեկոյան բրիտանա
կան արտգործմինիստրությունը հայտարարեց, որ Բրիտանիան մեծ ու
շադրությամբ հետևում է ստեղծված իրադրությանը, բայց չի միջա- 
մըտելոլ դրան, քանի որ այն համարում է Եգիպտոսի ներքին գործը: 
Միաժամանակ նա չի հապաղի ձեռք առնել անհրաժեշտ միջոցներ, եթե 
րրիտանահպատակներին կամ նրանց շահերին վտանգ սպառնա0։ Նույն
պիսի հայտարարություն արվեց նաև 2 օր անց համայնքների պալատում 
Ա. Ի դեն ի կողմից1, և հուլիսի 31 ֊ին արտգործմինիստրության բանա
խոսի կողմից6։ Հուլիսի 29֊ին Եգիպտոսում Ֆրանսիայի դեսպան ԿոՎ դը 
Մյուրվիլը հայտարարեց, թե Եգիպտոսում պատահած դեպքերը Ֆրան
սիան համարում է բացարձակապես ներքին հարց6։ Միաժամանակ Լոն
դոնը հրաժարվեց իր դիվանագետների հավատարմագրերը' ուղղված Ահ֊ 
մեզ Ֆուադ երկրորդ թագավորին, ներկայացնել «թագավոր Եգիպտոսի և 
Սուդանի)։ տիտղոսի նշումով10։ Անգլիան, հավատարիմ իր ավանդական 
քաղաքականությանը, զգալով, որ մոտ ապագայում դժվար կլինի պահ
պանել իր դիրքերը և' Եգիպտոսում, և Սուզանում, ձգտում էր արհես
տական դժվարություններ թողնել նրանց միջև, ձևանալով Սուդանի ինք- 
նորոշման իրավունքի ջատագովը։

ԱՄՆ-ը նախորդ երեք տարիներին շարունակաբար Եգիպտոսի նկատ
մամբ, մեղմ ասած, ոչ՜բարեկամական դիրք էր գրավում, քանի որ վեր
ջինս հրաժարվում էր միանալ մ երձավորարևելյան ռազմական մի 
խմբակցություն ստեղծելու ԱՄՆ-ի ջանքերին։ Սակայն երկրորդ համաշ
խարհային պատերազմից հետո նա, ձգտելով նավթով հարուստ և ստրա
տեգիական դիրք ունեցող Մերձավոր արևելքում ուժեղացնել իր ազդե
ցությունը, չէր խորշում ընդհարվել այդ շրջանի հին, արդեն թուլացած 
և հեղինակազուրկ գաղութատեր պետության' իր դաշնակից Անգլիայի 
հետ և «նոր)) հիմունքների վրա գրավել նրա տեղն այդ շրջանում։ Ռազ- 

մ աքաղաքական միասնությամբ կապված, բայց տնտեսական հակադիր 
շահերով գործող իմպերիալիստական այս տերությունների մրցակցու
թյան թեժ պահին էր ահա, որ Եգիպտոսում տեղի էր ունենում իշխա
նության փոփոխությունը։ ԱՄՆ֊ն իր հովանավորության տակ առնելով 
բանակային շարժումը, կասկածից վեր է, որ գիտակցում էր նրա հակա֊ 
բրիտանական ուղղվածությունը։ Դեսպան Բեֆերիին հեղաշրջումից ան
միջապես հետո հավաստվեց, որ նոր իշխանություններն ԱՄՆ-ի հետ 
ցանկանում են ունենալ «բարեկամական» հարաբերություններ11: Ան
շուշտ, ինչպես ցույց տվեցին հետագա իրադարձությունները, ՀՂԽ-ի 
կողմից տակտիկական քայլ էր դա, որն ապակողմնորոշեց ամերիկյան 
դիվանագիտությանը' եգիպտական հեղափոխության նախնական ժամա
նակահատվածում։ Բայց, եթե ընդհանրապես խոսենք իմպերիալիստա
կան երկրների միջամտությունից ձեռնպահ մնալու մասին, ապա վճռա
կան ազդեցություն ունեցան նաև մի շարք այլ գործոններ։ Նախ, հայտ
նի է, որ այդ ժամանակ միջազգային լարվածության թեժ օջախներ էին 
առաջացել Հնդկայինում և Կորեայում, իմպերիալիստական երկրների 
հիմնական ուշադրությունը սևեռելով իրենց վրա։ Ազգային ֊ազատա
գրական զարթոնքի պայմաններում, Մերձավոր արևելքում ստեղծելով 
լարվածության մի նոր օջախ, դժվար կլիներ դրա հնարավոր հետևանք
ների կանխատեսումը։ Անհնարին էր հաշվի չնստել բանակային հեղա
շրջման հանդեպ արաբական մյուս երկրների դիրքի հետ։ Հեղաշրջման 
լուրը «խորը տպավորություն» թողեց Իրարում և էիբիայում^։ Հատկա
պես Բաղդադում այն գոհունակությամբ ընդունվեց, հույսեր առաջացան, 
թե Եգիպտոսի նոր կառավարությունն ի վերջո կմիանա մերձավորա- 
րևելյան ծրագրված ռազմական խմբակցությանը, որի համար Նուրի Սաի- 
դի հետադիմական կառավարությունն առավել շահագրգռվածություն էր 
ցուցաբերում։ Սիրիական կառավարությունը նույնպես արտահայտեց 
իր գոհունակությունը բանակային շարժման հանդեպ^։ Դրա առթիվ 
սուդանցիների առաջնորդները ևս իրենց շնորհավորանքներն ուղարկե
ցին Նագիբին^։ Լիբանանի արտաքին գործերի մինիստրության բանա
խոսը հայտարարեց, որ դա բացարձակապես ներքին հարց է։ Նույն ո- 
գով արտահայտվեց նաև Հորդանանի կառավարությունը^։ Եթե արաբա
կան երկրների կառավարությունների այսպիսի դիրքը օտարերկրյա մի
ջամտության հնարավորությունների հաշվի մեջ կարևոր տեղ ուներ, 
ապա առավել ևս կարևոր էր Մերձավոր արևելքում ա ռաջա դի մական 
ուժերի ազդեցության տարածման և համախմբման ավելի սերտացման 
հնարավորությունը բացահայտ միջամտության հանդեպ, մի բան, որի՜ 

դեմ իմպերիալիստական երկրները մեծ ջանքեր էին թափում։ Օտարերկ
րյա միջամտությունը կանխելու հաշիվների մեջ երկրորդական դեր 
չունեին համաշխարհային հասարակական կարծիքը, սոցիալիստական 
երկրների պարզորոշ դիրքավորումը նման իրադրությունների նկատ
մամբ։ Վերջապես այդ հաշիվների մեջ ավելի իրական էր համարվում 
այն հնարավորությունը, որ կհաջողվի Եգիպտոսի նոր վարչակարգը ներ
քաշել ռազմական մի խմբակցության մեջ և օգտագործել կոմունիզմի 
դեմ իմպերիալիստական տերությունների խաչակրաց արշավանքում։

Այս իրադրությունում ԱՄՆ֊ը և Անգլիան հենարաններ էին փընտ
րում նոր իշխանությունն երի մեջ։ Բանակային շարժմ ան կողմից առաջին 
.պլան մղված Մ. Նադիրը թերևս սկզբում առեղծված էր բոլորի համար, 
ի տարբերություն իր նախաւզատվոլթյուններով հայտնի Ալի Մահերի։ 
Արդեն օգոստոսի 10-ին Լոնդոնի «Սանդի դիսպետչը» յուրօրինակ ռևե- 
րանս է կատարում Նադիրի հանդեպ, կանխատեսելով նրան նոր առա
ջարկված «Արևելքի ռազմ ական ուժերի համագործակցության)) կազմա
կերպության զինված ուժերի հրամանատարի պաշտոնը™։ Բայց սա ոչ 
միայն ռևերանս էր փառասեր գեներալին, այլև ուղղակի հենվում էր 
վերջինիս օգոստոսի Տ֊ի այն հայտարարության վրա, որով նա մեծ նշա
նակություն էր տալիս Մերձավոր և Միջին արևելքում ռազմական դաշին
քի ստեղծմանը*՜1։ Սակայն Անգլիայի հետ իր հարաբերություններում, 
արդեն օգոստոսի սկզբին, երևան եկավ ՀՎԽ֊ի պարզորոշ գիրքը։ Այն 
շարադրեց Ալի Մահերը' դրա նախօրյակին անգլիական «Դեյլի Մեյլիս 
թղթակցի հետ՛ ունեցած հարցազրույցում։ Դա հանգում էր հետևյալին։ 
Եդիպտոսի և Մեծ Բրիտանիայի ապագա համաձայնագիրը պետք է 
հենվի ՄԱԿ-ի սկզբունքների վրա և հաշվի առնի եգիպտացիների ազգա
յին բաղձանքը Նեղոսի հովտի միավորման վերաբերյալ™։ Այսինքն' Ան֊ 
գլիան պետք է իր զորքերը դուրս բերի Եգիպտոսից և թույլ տա Սուզա
նի միավորումը Եգիպտոսի հետ, մի բան, որի ձևին ու բովանդակու
թյանը բազմիցս դեմ էր արտահայտվել անգլիական կառավարությունը։ 
Այս հայտարարությունները, ինչպես ցույց էին տալիս այդ ժամանակ֊ 
վա մամուլի արձագանքները, փաստորեն համարվեցին ամերիկյան 
դիվանագիտության հաղթանակը Եգիպտոսում։

Եվ իսկապես, նախնական շրջանում կարծես գործը այդ ձևով էլ 
■գնում էր։ 0գոստոսի կեսերին Ա. Մահերը հանդիպելով Ջ- •Բեֆերիի հետ 
.ամերիկյան ռազմական օգնության պահանջ է ներկայացնում։ հոսքը 
.վերաբերում էր դեռ Կահիրեի հրդեհից հետո Ֆարուկի ԱՄՆ֊ի կառավա
րության հետ կնքած գաղտնի պայմանագրին, որով վերջինս պարտա-

վորվել էր Եգիպտոսին մատակարարել 5 մլն դոլլարի զենք^։ Իհարկե. 
Ֆ Այրուկին անհրաժեշտ էին այնպիսի զենքեր, որոնցով կարողանար ճըն- 
շել ժողովրդական ելույթները և զինացուցակի մեջ մտցվել էին հիմնա
կանում զրահամեքենաներ, գնդացիրներ և այլ թեթև զենքեր։ Այնինչ 
բանակային շարժման ղեկավարները բանակի հիմնական պարտակա
նությունը համարելով երկրի անվտանգության ապահովումը, ձգտում 
էին ստանալ այնպիսի զենքեր, որոնցով կարողանային հակահարված 
տալ արտաքին ամեն մի հարձակման։ Օգոստոսի 27-ին պետ դեպարտա
մենտի ներկայացուցիչը հայտարարեց, որ զենքի Եգիպտոս առաքման 
հնարավորությունը կախված է այդ երկրի «Մերձավորարևևլյան պաշտ
պանության կազմակերպությանը» միանալուցս0։ Կարծես արդեն սկսում 
էր գծագրվել ԱՄՆ-ի դիրքը նոր Եգիպտոսի հանդեպ։ Օգոստոսի 28-ին 
եգիպտական կառավարությունը նորից է դիմում ամերիկյան կառավա
րությանը օգնություն խնդրելով բանակի վերակառուցման համար։ Սեպ
տեմբերի 2-ին Դ. Աչեսոնը հայտարարեց, որ հ արաբերությունն երը 
ԱՄՆ-ի և Եգիպտոսի միջև ավելի բարեկամ ական և համերաշխ են դառ
նում. «Մենք ակնկալում ենք համագործակցություն և համատեղ շա
հերի իրականացման նոր հորիզոններով մի դարաշրջան»  ̂։ Սեպտեմբերի 
կեսերին Եգիպտոսը մեծացրեց իր ռազմական առաքելությունը ԱՄՆ-ում, 
ակնկա՛լելով ռազմական օգնություն այնտեղից։

Ալի Մահերի հրաժարականը և հողային բարեփոխումների օրենքի 
ընդունումը փոփոխական զգացումների տեղի տվեց ԱՄՆ-ում։ Մի կող
մից մտահոգություն էր պատճառում ամերիկամետ գործչի հեռացումը 
ասպարեզփց, մյուս կողմից ավատատիրական ավագանու դիրքերի թու
լացումը համարվում էր հարված անգլիական շահերին։ Ընդհանրապես 
ԱՄՆ-ին որոշակիորեն անհանգստացնում էր եգիպտական ղեկավարու
թյան աշնան ամիսներին . արտաքին քաղաքական ասպարեզում վարած 
ոչ այնքան կոնկրետ գործունեությունը, որը պատասխան չէր տալիս 
մի շարք հարցերի։ Չնայած դրան, ամերիկյան զանազան աստիճանի 
դիվանագետները շարունակում էին լավատեսություն հայտնել ամերի֊ 
կաեգիպտական հարաբերությունների վերաբերյալ 1952 թ. ամբողջ աշ
նան ընթացքում։

Հոկտեմբերին ամ երիկյան կառավարությունը Եգիպտոսից պահան
ջեց ներկայացնել նոր զինացուցակ, որը փոխարինելու էր Ֆարուկի կազ
մածին։ ՀՂհ-ն ներկայացրեց մեկ զրահատանկային դիվիզիայի և կոր
ծանիչ ռեակտիվ ինքնաթիռների երեք էսկադրիլիաների զինացուցակ։ 
նոյեմբերի 5-ին Կահիրե է այցելում ԱՄՆ-ի պաշտպանության մինիստրի 

օգնական Ուիլյամ Ֆոստերը, որը նասերի հետ քննարկում է զինացու
ցակը։ Որոշվում / ռազմական մի առաքելություն ուղարկել ԱՄՆ, տե
ղում դրա հետ կապված հարցերի լուծման համար։ Այն գլխավորեց Ալի 
Սաբրին։ Ինչպես նշում է Մ. Հեյքալը, Նասերը վստահ էր, որ գործը տե
ղից շարժվելու է և բանակի սպաների հետ հանդիպելով ասում է, թե 
ինքը շուտով սպասում է նոր զենքերի առաջին խմբաքանակի ժաման
մանը։ Մի սպա դիմելով Նա սերին ասում է. «...ես վախենում եմ, որ 
Ալի Սաբրին ինքը լիֆի առաջին զինաքանակը»22։ Եվ իսկապես, ամե
րիկյան կողմը պատճառ բռնելով պրեզիդենտի փոփոխությունը, ամեն 
կերպ ձգձգում էր այդ հարցը։ Ալի Սաբրին ի վերջո ձեռնունայն վերա
դարձավ Կահիրե։ Այսպիսով, չնայած արտաքնապես խանդավառ հայ
տարարություններին, եգիպտական հեղափոխության նախնական ժամա
նակամիջոցում եգիպտաամերիկյան հարաբերությունները հեռու էին 
գոհացուցիչ լինելուց։ ԱՄՆ֊ի դիրքը Եգիպտոսի հանդեպ համահավա- 
քորեն հանգում էր հետևյալին, թուլացնել Անգլիայի դիրքերը և ի հաշիվ

1 նրա ուժեղացնել իր ռազմաքաղաքական և տնտեսական ազդեցությունը, 
Եգիպտոսին ներքաշել մի ռազմ ական դաշինքի մեջ՝ նրա զինված ուժե
րը ի սպաս դնելով Արևմուտքի շահերին։ Քանի որ եգիպտական նոր ղե
կավարները կոնկրետ խոստումներից խուսափում էին, ապա ԱՄՆ-ն աշ
խատում էր ձգձգել զենքի առաքումը, դա դարձնելով ճնշում բանեցնելու 
միջոց։ Ամերիկացիները լավ էին ըմբռնում Եգիպտոսի որևէ դաշինքին 
հարելու նշանակությունը։ Մի կողմ թողնելով նրա ռազմաստրատեգիա
կան դիրքը, պետք է ասել, որ ռազմական դաշինքին նրա միանալը որ
պես առավել ազդեցիկ արաբական երկրի, իր ետևից կտաներ նաև այլ 
արաբական երկրների։ Իսկ սա իր հերթին սերտ շաղկապված տեսք 
կտար այսպես կոչված «Հյուսիսային յարուսին», որի ստեղծման հա
մար արևմտյան երկրները ԱՄՆ֊ի գլխավորությամբ ոչ մի ջանք չէին 
խնայում։ Դրանով ոչ միայն Սովետական Միության հարավային սահ
մանները կշրջապատվեին ագրեսիվ ռազմական պատնեշով, այլև հար
ված կհասցվեր շրջանի առաջադիմական ուժերին, կզսպվեին ազգային֊ 
ազատագրական շարժումները և հնարավորություններ կստեղծվեին օգ
տագործելու Մերձավոր արևելքի մարդկային ու բնական ռեսուրսները ի 
շահ Արևմուտքի։

Իայց Եգիպտական ժողովրդի ազգային շահերը պահանջում էին 
վերջ տալ երկրի կախյալ դրությանը և, առաջին հերթին, դուրս վտա
րել օտարերկրյա զորքերը, որոնց ներկայությունը բոլոր չարիքներից 
գլխավորն էր։ Այդ լավ էին գիտակցում երիտասարդ սպաները և դրա 

համար էլ օտար միջամտության հնարավորությունը կանխելուց անմի
ջապես հետո իրենց ուշադրությունը կենտրոնացրին Անգլիայի հետ ունե
ցած երկարատև վեճերի լուծման վրա։ Դրանք հիմնականում Սուեզի 
ջրանցքի գոտուց անգլիական զորքերի դուրսբերման և Սուդանի ապա
գայի հարցերն էին։ Թագավորական վարչակարգի և Անգլիայի կողմից 
այդ երկու հարցերը արհեստականորեն կապկպվել էին միմյանց23, որն 
անհնար էր դարձնում այդ տարաբնույթ հարցերի առան ձին ֊առան ձին 
լուծումը։

Համառոտակի ասենք, որ Հ^ԼԽ֊ին հաջողվեց արագորեն սահմանա
գիծ մտցնել այդ երկու հարցերի միջև և առաջին հերթին լուծել սուդա- 
նական հարցը։ 1953 թ. փետրվարի 12-ին Եահիրեում բրիտանական 
դեսպան Ռ. Ստիվենսոնը և Մ. նա գիրը ստորադրեցին Սուդանի ինքնա
վարության և ինքնորոշման համաձայնագիրը, որը պայմաններ ապա
հովեց ինչպես Սուդանի անկախություն ստանալու, այնպես էլ Եգիպտո
սից օտարերկրյա զորքերի դուրսբերման հարցի լուծման համար։ Սուդա- 
նի հարցի լուծումը եգիպտական հեղափոխության առաջին խոշոր ար
տաքին քաղաքական հաղթանակն էր։

2. ԱՆԳԼՈ-ԵԳԻՊՏԱԿԱՆ ԲԱՆԱԿՑՈՒԹՅՈՒՆՆԵՐԸ ԵՎ 1954 Թ. 
2ԱՄԱ9ԱՅՆԱԳՐԻ ԿՆՔՈՒՄԸ

Սուդանի հարցի շուտափույթ լուծումը, ՀՂԽ-ի կարծիքով, լինելու 
էր նախահիմք անգլիական զորքերի դուրսբերման համար։ Նախորդ 
վարչակարգի և անգլիական կողմի երկարատև, ձգձգվող բանակցու
թյունները Արևմուտքում այն պատրանքն էին ստեղծել, թե հնարավոր 
կլինի գոյություն ունեցող իրավիճակը պահպանել մինչև որևէ ձևով 
Եգիպտոսին համոզելը' ռազմական մի դաշինքի անդամագրվել, որը կա
պահովեր նաև Սուեզի ջրանցքի նկատմամբ Արևմուտքի վերահսկողու
թյունը։ Բանակային շարժման հենց սկզբից, սակայն, նոր իշխանու
թյունները, ելնելով ներքին լարված իրադրությունից, խուսափում էին 
որոշակի արտահայտվել այդ մասին։ Դրա փոխարեն, Սուեզի ջրանցքի 
գոտու անգլիական զորքերի նկատմամբ նրանց դիրքը կոնկրետ էր և 
պարզորոշ։ Դա այն էր, որ «զավթիչն իր մահակը պետք է դնի ուսին 
և հեռանա»24։ Ներքին կայունացմանը զուգընթաց, ավելի հստակորեն էր 
գծագրվում եգիպտական արտաքին քաղաքականությունը։ Ազատագրու
թյան կազմակերպության ծրագրում արաբական միասնականության 
ձգտումն առավել շոշափելի էր արտահայտվում ի դեմս օտար զորքերի 
Նեղոսի հովտից դուրսբերման, բոլոր արաբական երկրների հետ ավելի 

սհրտ բարեկամական հարաբերությունների հաստատման, Արաբական 
լիգտյի ազդեցությունն ուժեղացնելու համար ռեգիոնալ մի ուժի ստեղծ
ման պահանջների։ Միաժամանակ Եգիպտոսը կախյալ երկրների շահե
րին իր պաշտպանությունն էր արտահայտում։ Սա ցույց է տալիս, որ 
Եգիպտոսի ղեկավարներն իրենց և այլ արաբական կախյալ երկրների 
աղդ աչին պայքարին միջազգային բնույթ էին տալիս, դեմ կանգնելով գա
ղութարարությանը ընդհանրապես։ Սա արդեն էական փոփոխություն 
էր Եգիպտոսի արտաքին քաղաքականության մեջ։ ճիշտ է, այս փոփո
խությունը դեռ բավականին ժամանակ պասսիվորեն էր արտահայտվե
լու' կապված ներքին իրադրության հետ, բայց և այնպես որոշակիորեն 
ցույց էր տալիս երիտասարդ սպաների, նրանց առաջնորդ Գ. Ա. նասերի 
քաղաքական կողմնորոշման կոնկրետ ուղղվածությունը։ Սակայն այս 
փոփոխությունը, ինչպես երևում է, արևմտյան տերություններն այնքան 
էլ լուրջ չընդունեցին։ Երեք տարով անցումային ժամանակաշրջանի 
հաստատումը և նագիբի իշխանության ընդլայնումը դնահատելով իբրև 
«ուժեղ մարդուս դիրքերի ամրապնդում, նրանք ակտիվ քայլերի սկսե
ցին դիմել իրականացնելու համար իրենց ծրագրերը։ Համատեղ պաշտ
պանության Մի ջին արևելյան հրամանատարության և Միջինարևելյան 
պաշտպանական կազմակերպության ծրագրերի մերժումից հետո նրանք 
ձգտում էին Մերձավոր և Միջին արևելքում ռազմական դաշինք ստեղ
ծել առանց իրենց անմիջական մասնակցության։ Այդպիսին էր Մուսուլ
մանական դաշինքի ծրագիրը, որի վերաբերյալ 1953 թ. փետրվարին 
Եահիրեում անպտուղ բանակցություններ էր վարում Պակիստանի ար
տաքին գործերի մինիստր քէաֆրուլլա խանը26։

Մարտի սկզբին Իդենի այցը Վաշինգտոն հանգեցրեց նրան, որ Էյ
զենհաուերը մի նամակով դիմեց Մ. նագիբին, հորդորելով անմիջապես 
բանակցություններ սկսել Սրիտանիայի հետ, քանի որ վերջինս «... ան
կեղծ ձգտում ունի բավարարել Եգիպտոսի հիմնական պահանջները...»։ 
Էյզենհաուերը չէր թաքցնում, որ Միացյալ նահանգները համամիտ են 
Բրիտանիայի այն ցանկությանը, որ Սուեզի ջրանցքի վերաբերյալ տար
վելիք բանակցություններն ավելի լայնորեն արծարծեցին ամբողջ Մեր
ձավոր. արևելքի պաշտպանության հարցը։ Դրա փոխարեն ԱՄն-ը խոս
տանում էր նյութական օժանդակություն ցույց տալ Եգիպտոսին26։ Այս 
նամակը ցույց է տալիս, որ իմպերիալիստական երկրները, անկախ 
իրենց հետապնդած կոնկրետ նպատակներից, Եգիպտոսին Արևմուտքի 
գլխավոր շահերին ծառայեցնելու հարցում գործում էին միասնականո- 
րեն։

Շուտով սկսված նախնական խորհրդակցություններն անգլիացինե
րի հետ փոխհասկացողության բացակայության պատճառով մարտի 
14-ին դադարեցվեցին։ Անգլիական կողմն այդ խորհրդակցություննե
րում շարունակում էր պնդել, որ գրավող զորքերն անհրաժեշտ է մնան 
Եգիպտոսում, հնարավոր դարձնելու այդ երկրի և Մերձավոր արևելքի 
պաշտպանությունը օտար հարձակումից։ Պատասխանելով դրան Գ. Ա. 
Նասերը մարտի 17-ին մամուլի ասուլիսում հայտարարեց, որ «երբ մենք 
գաղութատիրությունն արմատախիլ անենք մեր երկրից, Արևմուտքը 
վստահ կարող է լինել, որ մենք նրանից հարյուրապատիկ և հազարա
պատիկ ավելի կպաշտ պան ենք մեր ազատությունն ու անկախությու
նը,.,»22 ։ Ապրիլի Ակզրին տեղի ունեցած Արաբական լիգայի 18-րդ նըս֊ 
տաշրջանի մասնակիցներն իրենց աջակցությունը հայտնեցին Եգիպտոսի 
կառավարության դիրքին28։ Ապրիլի ընթացքում Նասերի մի շարք ելույթ
ները ցույց են տալիս, որ Եգիպտոսը վճռականորեն մերժում էր փոխ
զիչումային որևէ համաձայնության գալ Անգլիայի հետ։ Նա դեմ էր 
տեխնիկական օգնության և մասնագետների միջոցով անգլիական ներ
կայությանը, դեմ էր, որ դուրսբերումը կապվփ որևէ պայմանի հետ, 
դեմ էր որևէ ռազմական խմբակցությանը, հարցի խաղաղ լուծումը 
ցանկալի համարելով, դեմ չէր սակայն անհրաժեշտության դեպքում ու
ժի գործադրման անցնելուն։

Ապրիլի 27֊ին սկսվեցին պաշտոնական բանակցությունները Սուն
գի։ ջրանցքի գոտու անգլիական զորքերի դուրսբերման հարցի շուրջը։ 
Նախնական քննարկումները ոչինչ չտալով, անգլիական պահպանողա
կանների կառավարությանը հակեցին այն մտքին, որ ապագա բանակ
ցություններում Անգլիայի դիրքերը ավելի ամրապինդ կլինեն, եթե նա 
խոսի ամբողջ Արևմուտքի անունից։ Ի տեղի պետք է ասել, որ դրան էր 
ծառայում Իդենի մարտի 5-ի այցը Վաշինգտոն։ Ամերիկյան կառավա
րությունը զգուշորեն խուսափեց դրանից, առաջարկելով, որ անգլիացի
ներն իրենք անմիջականորեն բանակցեն եգիպտացիների հետ29։ Պարզ 
է, ԱՄՆ-ի ղեկավարները չէին ցանկանում Մերձավոր արևելքի ժողո- 
վուրդների աչքում վարկաբեկված գաղութատեր պետության հետ ուղղա
կիորեն միավորվածի դերում հանդես գալ։ Բացի դրանից եգիպտական 
կառավարությունը մարտի 15-ին բրիտանացիներին հաղորդել էր, որ 
դեմ է բանակցություններին ԱՄՆ-ի մասնակցությանը։ Այս իրա
դրության մեջ սկսված բանակցություններում, ինչպես նախորդ հանդի
պումներում, անգլիացիները ձգտում էին ինչ-որ ձևով անպայմանորեն 
իրենց վերահսկողության տակ թողնել մասնավորապես Սոլեզի ռազմա֊ 

կայանը։ Եգիպտական կողմը, որը պահանջում էր բրիտանական ուժերի 
11'1"1 դուրսբերում և ամբողջական վերահսկողություն ջրանցքի վրա, պարզ 
է, կտրականապես հրաժարվում էր բրիտանական առաջարկությունների 
նույնիմաստ տարբերակներն ընդունել։ Մայիսի 6-ին բանակցություն
ներն ընդհատվեցին փոխըմբռնման եզրեր չգտնելով։ Երկու օր անց 
հայտարարվեց, որ ԱՄն-ի պետքարտուղար Ջ՛ Ֆ. Դալլեսը մայիսի 
11 ֊ին այցելելու է Եգիպտոս։ ԱՄն-ը, անհանգստացած խորացող դժվա
րություններից, ձգտում էր փոխզիջումային մի ելք գտնել։ Մայիսի 10-ին 
նագիբը, ըստ երևույթին ի նկատի ունենալով արևմտյան մամոՎՈւմ իր 
նկատմամբ «դիկտատոր» բառի ավելի հաճախակիացող հոլովվելը և 
անգլիացիների կամակոր գիրքը բանակցությունների ժամանակ, հայ
տարարեց, որ «երբ մենք ազդարարում ենք լրիվ և անվերապահ դուրս
բերման Եգիպտոսի անվիճելի իրավունքը, մենք ներկայացնում ենք հե
ղափոխությունը և մեր թիկունքին ունենք ազգը։ Ես չեմ պատկերաց
նում, թե ինչպե՞ս այդպիսի մի պարզ և արդարամիտ պահանջը կարիք 
կունենա քննարկման»30։ Ինչպես երևում է նադիրի այս հայտարարու
թյունը հավասարակշռությունից հանել էր Բրիտանիայի վարչապետ Ու. 
Յերչիլին, որը Դալլեսի ժամանման օրը ելույթ ունենալով Համայնքների 
ւգալատում բանակցությունների ընդհատման մեղքը ամբողջովին բար
դեց «դիկտատոր» Նադիրի և «կառավարող խունտայի» վրա։ նրա ասա
ծը ավելորդ անգամ ապացուցում էր, որ անգլիական կառավարությու
նը երբեք էլ չէր ձգտել Մուեղի ջրանցքի հարցը բանակցությունների 
առարկա դարձնել և որ եգիպտացիների պահանջով էր, որ դրանք ըս- 
կըսվեցին և այժմ էլ, իբր, նրանք են, որ «ձեռքերը լվանում» են դրա- 
նից3^։ Չերչիլը, իհարկե, կոպտորեն արտահայտվելով, նենգափոխում էր 
Նագիբի հայտարարության վերևում մեջբերված երկրորդ նախադասու
թյան իմաստը։

Այդ ժամանակ թերթերում լուրեր էին պտտվում, թե ԱՄն-ը պատ- 
րաստւԼում է տնտեսական օգնություն ցույց տալ Եգիպտոսին։ Ամերի
կացիներին էր վերագրվում նաև իբր շուտով նախատեսվող հաշտու
թյան կնքումը Իսրայելի հետ։ Դալլեսի ժամանման օրը «ալ-Միսրին» 
ութ սյունականոց իր խմբագրականը, գրված Մահմոլդ Աբուլ Ֆաթհի 
կողմից, վերտառել էր «Մենք ձեզ ատ՚ո ւմ ենք պարոն Դալլես» արտա
հայտությամբ։ Մի քիչ ներքև ւսսվում էր. «Դուք կարծում եք, թե մեզ 
կգնե՞ք ձեր 4-րդ կետով33, այդ դո'ւք եք, որ կարիք ունեք հոգևոր մի 
4-րդ կետի»33։ Դալլեսը Կահիրեում մնաց երեք օր։ Բանակցություննե
րի ժամանակ նա առաջին հերթին ամեն կերպ փորձում էր եգիպտական 

ղեկավարներին հակել մ երձավորարևելյան մի դաշնագրության: 
Գ. Ա. Նասերի այն հարցին, թե ումի՞ց է պաշտպանվելու այգ դաշնա
գրությունը, նա ուղղակիորեն պատասխանեց' Սովետական Միությու
նից։ Նասերը զարմանալով ասում է, որ Եգիպտոսը ոչ մի խնդիր 
չունի ՍՍՀՄ֊ի հետ և որ վերջինս երբեք չի հարձակվել Ն. գրավել 
եգիպտական հողերը։ «Նա մեր հողերի վրա հենակետեր չունի, այնինչ 
Բրիտանիան շարունակում է Եգիպտոսին գաղութային գրավման տակ 
պահել արդեն 70 տարիս։ Դրան Դալլեսը պատասխանում է, թե անգլիա
ցիները, որոնք Եգիպտոսում կշարունակեն մնալ նախատեսվող դաշնա
գրության հովանու տակ, կլինեն այգ դաշնագրությանը ենթակա և նրանց 
թույլ մ՛ տ["ԼՒ բարձրացնել իրենց դրոշակը։ Նասերը ապշում է այս 
մտածելակերպի վրա. «Եթե ես իմ ժողովրդին հայտնեմ, թե բրիտանա- 
ցիների դրությունը փոխվելու է և նրանք զավթիչներից դառնալու են 
համագործակցողներ միայն դրոշակի փոփոխումով, ապա մարդիկ 
կծիծաղեն ինձ վրա»^։ Օգտագործելով Դալլեսի ներկայությունը Կահի֊ 
րեում, Նասերը նորից է զենքի առաքման հարցը բարձրացնում։ Դալլե- 
սի պատասխանը յուրօրինակ էր. թե Տերչիլը հեռախոսով այդ հարցով 
կապվել է Էյզենհաուերի հետ 1ւ նախազգուշացրել, որ եթե Եգիպտոսին 
զենք մատակարարվի, ապա դրանք «կօգտագործվեն սպանելու համար 
բրիտանական զինվորներին, որոնք երկրորդ աշխարհամարտի ընթաց
քում ծառայել են Էյզենհաուերի հրամանատարության տակ»։ Այս հան
գամանքը, Դալլեսի ասելով, խոր ազդեցություն է թողել Էյզենհաուերի 
վրա։ Նա պահանջել է Եգիպտոսի ներկայացրած զինացուցակը և երբ 
համոզվել, որ այնտեղ գերակշռում են թեթև զինատեսակները, որ պետ
քական են հայդուկային կռիվների համար, որոշել է «ոչինչ չանել», 
առանց, սակայն, պաշտոնապես մերժելու եգիպտական պահանջը^։ 
Այստեղ Մ. Հեյքալը բանն այնպես է ներկայացնում, թե իբր Էյզեն
հաուերին հին, Ֆարուկի ներկայացրած զինացուցակն էին ներկայացրել, 
դրա համար էլ աչն անպատասխան է մնացել։ Բայց հարցն այն է, որ 
ԱՄՆ-ի կառավարությունը զենք առաքելու և տնտեսական օգնություն 
ցույց տալու իր պատրաստակամությունը նախքան այդ և ղրանից հե
տո էլ, միշտ պայմանավորում էր Եգիպտոսի կողմից Արևմուտքի նկատ
մամբ կոնկրետ պարտավորությոլնների ստանձնումով։ Այսպես էլ Դալլե- 
սի այցն ավարտվեց անարդյունք։ Հունիսի 1-ին նա հայտարարեց, որ 
Միջինարևելյան պաշտպանական կազմակերպությունն ավելի շուտ ապա
գայի, քան մոտակա հնարավորության գործ էՅՇ։ Սա արդյո՞ք նշանա
կում էր, որ ԱՄՆ֊ն այլևս ձեռք էր քաշում Եգիպտոսին որևէ ռազմական 

դաշինքի մեջ ներքաշելու իր ձգտումներից։ Բնավ էլ ոլ։ Պրեզիդենտ Էյ
զենհաուերի կառավարությունն իր իշխանության առաջին ամիսներին 
այն համոզմունքին հանգեց, որ նախքան. եգիպտաանգլիական հակա
սություններին ինչ-որ լուծում տալը, եգիպտական կառավարությունը 
դժվար թե բանակցությունների նստի ռազմական որևէ դաշինքի հար
ցով։ Այււ համոզմունքը հենվում էր ինչպես նասերի, այնպես էլ եգիպ
տական մյուս ղեկավարների' կոմունիզմի հանդեպ ունեցած մտավախոլ- 
թ/ան վրա։ Սրանից էլ ելնելով ԱՄՆ֊ն առժամանակ հետաձգեց Եգիպ
տոսին ռազմական մի դաշինքի մեջ ներքաշելու իր ծրագիրը, ամբողջ 
ուշադրությունը սևեռելով այսպես կոչված «պաշտպանության հյուսի
սային յարուսի» ծրագրի իրականացման վրա, որը առաջին հերթին նե
րառելու էր սովետական սահմանին առընթեր մերձավոր և միջին արևել
յան երկրները' Թուրքիան, Իրանը և Պակիստանը, իսկ հետագայում 
պետք է ընգլայնվեր արաբական երկրների, այդ թվում Եգիպտոսի 
հպվքն,

Ձեր չի լի վերոհիշյալ ելույթը կարծես ազդանշան հանդիսացավ 
եգիպտական քաղաքացիական անձնակազմի վրա ջրանցքի գոտում ան
գլիական զորքերի պրովոկացիոն հարձակումների համար։ Անգլոեգիպ
տական և ա մ երի/լա եգիպտական բանակցությունների անհաջող վախճա
նը և պատասխան հայդուկային հարձակումների հաճախակիացումները, 
առիթ ծառայեցին բրիտանա ցին երին համալրել ջրանցքի գոտու զորամա
սերը' Մալթայից այստեղ նետելով նոր զինվորական ստորաբաժանում
ներ։ Դրան հանդիման, մայիսի 20-ին եգիպտական ժողովրդին ուղղված 
կառավարական ուղերձում կոչ էր արվում թույլ չտալ հայդուկային 
պատերազմի նախորդ սխա քները և հիմնավորապես նախապատրաստ
վելուց հետո անցնել պայքարին։ Սուեզի ջրանցքի գոտում 80 հազար 
բրիտանական զինվորների առկայությունը, իհարկե, մեծ սպառնալիք 
էր ազգային իղձերի իրականացման ճանապարհի սկզբում գտնվող և 
ներքաղաքական դեռ ոչ այնքան կայուն դրություն ունեցող կառավարու
թյան համար։ Սակայն-դրանից հետո էլ դեռ մասնակի ընդհարումները 
շարունակվում էին։ Այս իրադրության մեջ ԱՄՆ-ը նպատակ ունենալով 
շահել եգիպտացիների համակրանքը, սկսեց իր դեսպան Ջ- Քեֆերիի 
մՒ2"8հլԼ ջանքեր թափել բանակցությունների վերսկսման համար։ Որպես 
դրանց արդյունք, ոչ պաշտոնական բանակցություններն սկսվեցին հու
լիսի 3-ին։ Ընդհատումներով դրանք շարունակվեցին մինչև հոկտեմ
բերի 21-ը։ Նասերի հոկտեմբերի 11 ֊ի ելույթը լույս է սփռում այդ ոչ 
պաշտոնական բանակցությունների ձգձգման վրա։ Եգիպտոսը, որ պա֊

հանջում էր բրիտանական զորքերի անվերապահ և լրիվ դուրսբերում , 
այգ բանակցությունների ժամանակ որոշակի' զիջումներ էր արել, հա֊ 
մաձայնելով բրիտանական զորքերի քսան ամիսների ընթացքում դուրս֊ 
բերումից հետո զինծառայողների երկրռւմ մնալու և արաբական երկըր- 
ներից մեկի վրա օտարերկրյա հարձակման դեպքում բրիտանական զոր֊ 
քի վերադարձին։ Բրիտանացիները, որոնք ոգևորվել էին այդ զիջումնե
րից, առաջ էին քաշել նոր պահանջներ, որ իրենց իրավունք վերապահ֊ 
վի նաև Թուրքիայի, իսկ հետո նաև Պակիստանի և Հունաստանի հար
ձակման ենթարկվելու դեպքում ևս վերադառնալ36։ Այդ բանակցություն
ները փակուղի էին մտնում, եթե նորից Ջ- Рեֆերին չառաջարկեր դրանք 
առժամանակ դադարեցնել, մինչև Սուդանում տեղի ունեցող պառլա
մենտական ընտրությունների ավարտը, որոնք սկսվելու էին նոյեմբերին։

Ընտրություններն սկսվեցին նոյեմբերի 1-ին։ նոյեմբերի 13-ին Իդե֊ 
նը ընտրությունների' ի վնաս անգլամետ տարրերի ընթացքը փորձեց 
բարդել եգիպտական կառավարության գործունեության և պրոպագան
դայի վրա36։ Դեկտեմբերի 15֊ին բրիտանական պառլամենտի 41 պահ
պանողական անդամներ, ցանկանալով օգտագործել առիթը, Համայնք
ների պալատում առաջարկ մտցրին անհապաղ դադարեցնել ջրանցքի 
վերաբերյալ բանակցությունները^3։ Իրենց հերթին եգիպտացիները հույ
սերը որոշակիորեն կորցրած ձգձգվող բանակցություններից և մայիսի 
20-ի կառավարական կոչին համապատասխան, ստեղծում էին կամա
վորական զորամիավորումներ, որոնց նախատեսված էր օգտագործել 
ջրանցքի գոտում, անհանգստության մեջ պահելու համար անգլիացինե
րին,

Միաժամանակ եգիպտական ղեկավարությունը բանակցությունների 
ձգձգման մեջ տեսնում էր նաև արևմտյան մյուս երկրների, մասնավո
րապես ԱՄն-ի կառավարության չկամությունը և քաղաքական երկ
դիմությունը։ նոյեմբերի 20-ի իր ելույթում նասերը հեղափոխական 
անկեղծությամբ պարզեց իր կարծիքը Արևմուտքի հանդեպ' ասելով, որ 
այդ այսպես կոչված «ազատ աշխարհը» կոկորդով մեկ բղավում է, որ 
ինքն- оւթյում է փոքր ժողովուրդներին իրենց ապագան տնօրինելու հա
մար, բայց այդ խոսքերն «ափիոն են» թմրեցնելու համար ստրկացած 
ժողովուրդներին, քանի որ նա իրականության մեջ կողոպտում է այդ 
ժողովուրդների հարստությունները, փոխարենը միայն խոստումներ 
շռայլելով։ «Ահա ձեզ օրինակ Ամերիկան, բոլոր թերթերն ասում են, թե 
մեզ վարկ է տրամադրելու, օգնելու է մեզ իրագործելու մեր արտա
դրական ծրագրերը։ ...Հեղափոխությունից հետո տասնչորս ամիս է ան֊ 

ցել, բայց դեո մենք ոչինչ լենք տեսել..., այդ բոլորը միայն խոստում
ներ են եղել, խաբեություն և սուտ են եղել*։ Նասերը միանգամայն որո
շակիորեն արդեն գիտակցում էր, որ "եթե մենք ուզում ենք ուժեղ հայ
րենիք կառուցել, եթե մենք ուզում ենք, որ մեր զավակները լինեն ա- 
զատ, մենք պետք ՛է հավատանք մեր ուժին և հենվենք դրա վրաս, քանի 
որ ԱՄՆ-ն ամբողջապես կապված է իր դաշնակից Անդլիայի հետ, իսկ 
նա և իր դաշնակիցը միասնական ծրագիր և միասնական քաղաքակա
նություն ունեն։ "Երբեք մի հավատացեք, թե Ամերիկան մեզ կօգնի»41։ 
Եվ պատահական չէ, որ դեռ օգոստոսին իրաքյան «ալ-Բալաղ» թերթի 
թղթակցի հարցին ի պատասխան նա ասում է, որ «Միակ ուղին, որի մի
ջոցով մենք կարող ենք իրագործել արաբական բոլոր ժողովուրղների 
նպատակները, արաբական միասնականությունն էյ/42։

Եթե բանակային շարժումից հետո որոշ ժամանակ Նասերը դեռ հա
վատում էր ԱՄՆ֊ ի միջոցով Եգիպտոսի ազգային բաղձանքներն իրակա
նացնելու հնարավորությանը, ապա Դալլեսի այցելությունից հետո պար
զորոշ երևում է, որ այդ հավատը, զարնվելով դառն իրականությանը, 
խարխլվել էր։ Այստեղ առկա է առաջին խորը հիասթափությունը։ Սա
կայն Նասերը Նասեր էր նրանով, որ այսպիսի իրադրության մեջ կոնկ
րետ եզրակացություններ էր անում և կոնկրետ այլուղի նախանշում։ 
Ներքին բարդ իրադրությունը, իմպերիալիստական երկդիմի քաղաքակա
նությունը, անպտուղ բանակցություններն ազգային գլխավոր հարցի 
շուրջը և կոմունիզմի հանդեպ կանխակալ վերաբերմունքը տվյալ ժամա
նակամիջոցում այն հիմնական գործոններն էին, որ երկվության էին 
մատնել Նասերի արտաքին քաղաքական գործունեությունը։ Նասերի 
քաղաքական հայացքների բյուրեղացումը դեռ ժամանակի և իրադար
ձությունների ծավալումից հարստացած փորձի պետք ուներ։

Ան գլի ական զորքերի Սուեզի ջրանցքի գոտուց դուրսբերմ ան վերա
բերյալ բանակցությունների ընդհատումը սկիզբ դրեց գաղութային զոր
քերի վրա Ազգային գվարդիայի և հայդուկային խմբերի նորանոր հար
ձակումներին։ Սա դեռ 1952 թ. վերջերից ընդունված այն քաղաքակա
նության շարունակումն էր, ըստ որի, եթե հնարավոր չէ անգլիացիներին 
պարտության մատնել, ապա միանգամայն հնարավոր է նրանց ներկա
յությունը Եգիպտոսում անտանելի դարձնել։ Եթե Նասերը և իր ընկերնե
րը ձգտում էին նույնիսկ որոշակի զիջումների գնով անպայման հաս
նել բրիտանական ուժերի դուրսբերմանը, ապա բրիտանական կառա
վարությունն ամեն ինչ անում էր ձգձգելու համար բանակցությունները։ 
1952—1953 թթ. բրիտանական բոլոր առաջարկներն իրենց զանազան 

կողմերով, ինչպես արդեն ասել ենք, նպատակ ունեին դուրսբերման 
հարցը պայմանավորել Եգիպտոսի ռազմական մի դաշինքի անդամա֊ 
գրվելու հարցի հետ: Համահավաքորեն դրանք հետևյալն էին' ա) ան֊ 
գլի ական զորքերը Եգիպտոսից դուրս էին բերվելու փուլ առ փուլ, 
բ) Սուեզի ջրանցքի ռազմական հենակետը մնալու էր բրիտանական 
վերահսկողության տակ, գյ Եգիպտոսը մտնելու էր Մերձավոր արևելքի 
«պաշտպանականդ մի կազմակերպության մեջ, դյ Անգլիան և Եգիպտո
սը համագործակցելու էին Եգիպտոսի հակաօդային պաշտպանությունն 
ապահովելու գործում, ե) Անգլիան և ԱՄՆ֊ը Եգիպտոսին տրամագրելու 
էին ռազմական և տնտեսական օգնություն: Անգլիացիներին թվում էր, 
թե այս առաջարկությունների ձևակերպումն երի թեթևակի փոփոխում
ներով ժամանակ կարելի է շահել և ԱՄՆ-ի համագործակցությամբ ի 
վերջո եգիպտացիներին պարտագրել իրենց առաջարկների հիմնական 
դրույթները: Մյուս կողմից էլ 1954 թ. գարնանային ճգնաժամը համըն
կավ արևմուտքի իմպերիալիստական շրջանների հովանավորությամբ 
ձեռնարկվող «հյուսիսային յարուսիդ կազմ ավորման սկզբի հետ, որն 
ավելի նպատակահարմար էր դարձնում բանակցությունների վերսկսման 
ձգձգումը: Փետրվարի 19-ին հրապարակվեց թուրք-պակիստանյան դա
շինքի նախագիծը։ Պարզ է, ԱՄՆ֊ը և Բրիտանիան ցանկանում էին 
նախքան մի համաձայնագրի կնքումը'որոշակի երաշխիքներ ստանալ, որ 
Եգիպտոսը ինչ-որ ձևով կկապվի ապագա դաշինքներին։

Երբ 1953 թ. հոկտեմբերին եգիպտական կառավարությունը երկրից 
բրիտանական զորքերի դուրսբերման հարցի լուծումը արագացնելու նը- 
պատակով համաձայնվեց, որ Թուրքիան հարձակման ենթարկվելու դեպ֊ 
քում ևս անգլիական զորքերն իրավունք ունենան վերադառնալու ջրանց
քի գոտի, անգլիական կառավարությունը, ըստ երևույթին, դա համարեց 
եգիպտական զիջումների սկիզբը։ Ինչպես գիտենք, դրանից հետո բրի֊ 
տանացիները ձգտում էին ապագա համաձայնագրում նույն իրավունքը 
ձեռք բերել Հունաստանի և Պակիստանի հարձակման ենթարկվելու 
պայմաններում, ինչը հանդիպեց եգիպտացիների կտրական մերժմանը։ 
Այժմ, երբ սպասվում էր թուրք-պակիստանյան դաշինքի կնքումը, ավե
լի որոշակի հաոնեց այդ զիջման նշանակությունը, եթե հաշվի։ առ
նենք, որ Թուրքիան արդեն ՆԱՏՈ-ի անդամ էր, իսկ Պակիստանը ԱՄՆ-ի 
հետ ռազմ ական դաշինքի կնքման վերաբերյալ աշխույժ բանակցու
թյուններ էր վարում^։ Եվ ահա գարնանային ճգնաժամն առիթ ծառայեց 
Անգլիական կառավարությանը ճնշում բանեցնելու եգիպտական ղեկա
վարության վրա' նոր զիջումների հույսով։ Չնայած այդ ճգնաժամը 

մտնում էր իր վճռական փուլը, հայդուկային ջոկատները և Ազգային 
գվարդիայի խմբերն ավելի ակտիվորեն էին անհանգստացնում ջրանց
քի գոտու անգլիական զավթիչներին։ Վկայակոչելով այս հանգամանքը, 
մարտի 22-ին Իդենը համայնքների պալատում հայտարարեց, որ ան
հնար է Եգիպտոսի հետ բանակցություններ վերսկսել տվյալ պայման
ներում^։ Այսպիսով բանակցությունների վերսկսման հարցը նորից փա
կուղու էր հանդիպում, քանի որ եգիպտական հետադիմությունն իր գոր
ծունեությամբ երկիրն անկայուն դրության էր հասցրել և ազգային֊ 
դեմոկրատական ուժերն այդ դրության մեջ հնարավորություն չունեին 
դիվանագիտական աշխույժ գործունեություն ծավալելու, որն իր հերթին, 
օգտագործեցին գաղութարարները' ձգձգելու համար բանակցություննե
րի վերսկսումը։

Գարնանային ճգնաժամի վերջում, երբ Կարաչիում ապրիլի 
2֊ին ստորագրվեց թուրքպակիստանյան համաձայնագիրը, որը հիմք 
դրեց Բաղդադի դաշինքին, երբ հակակոմունիստական արշավը. Եգիպ
տոսում ծավալվեց աննախադեպ չափերով, երբ ջախջախիչ հարված 
հասցվեց ներքին ընդդիմությանը, Արևմուտքում տիրող դարձավ այն 
կարծիքը, թե Եգիպտոսում իշխանությունն անցել է մի մարդու ձեռքը, 
որի ազդեցությունը և ուժը «բավարար երաշխիք են ապագա պայմա- 
նադրի համարս։ Ա. Մ. Գոլդոբինը տեղին նշում է. «Այժմ դա կարող է 
անհավանական թվալ, բայց, 1954 թ. գարնանն արևմտյան շատ քա
ղաքագետներ նասերի հաղթանակը գն ահ ատ եցին... իբրև մի ամուր իշ
խանության հաստատում, որի հետ կարելի է համաձայնության դալ»45։ 
նորից հատկապես աշխուժորեն սկսեց գործել ամերիկյան դիվանագի
տությունը։ Հունիսի երկրորդ կեսին, եգիպտաամ երիկյան բանակցու
թյունների ժամանակ, ԱՄն֊ի ներկայացուցիչները մեծ ջանքեր էին գոր
ծադրում նախնական մի համաձայնության գալ ջրանցքի հարցի շուր
ջը, մինչև ամսվա վերջում էյզենհաուեր-Չերչիլ հանդիպումը։ «Ալ- 
Գումհուրիան» գրում էր, որ եգիպտական քաղաքական շրջաններում 
զգուշությամբ են վերաբերվում ջրանցքի հարցում եգիպտաանգլիա- 
կան վեճի լուծմանը «օգնելու» ամերիկյան ջանքերին։ Այդ շրջանները 
հայտարարում են, որ Եգիպտոսը կհրաժարվի այդ կարգի օգնությունից, 
երբ տեսնի, որ դրա ետևում քողարկված են Մերձավոր արևելքում «հա
մագործակցություն հաստատելու անդլոամերիկյան փորձերը»46։ Բայց և 
այնպես այդ բանակցությունները, ըստ երևույթին, որոշակի արդյունք
ներ էին տվել։ Դա երևաց Վաշինգտոնում Էյզենհաուերի և Չերչիլի հան
դիպման արդյունքներում։ Հետագա իրադարձությունները ցույց են տա-



լիս, որ արևմտյան տերությունները որոշակի փոփոխություն մտցրին 
Եգիպտոսի նկատմամբ իրենց քաղաքականության մեջ: Այս փոփոխու
թյունն այն էր, որ որոշակիորեն սահմանազատվեցին ջրանցքի գոտուց 
բրիտանական զորքերի դուրսբերման և Եգիպտոսին որևէ ռազմական 
դաշինքի անդամակցելու հարցերը: Դժվար է հավատալ, թե արևմտյան 
երկրների քաղաքականության այս փոփոխությունը կապված էր միան 
հայդուկային պատերազմի ուժեղացումով, կամ, ավելի ևս, իբր 
ծընային ռումբի դարում ջրանցքի ստրատեգիական նշանակության կո
րուստով: Որոշ տեղեկություններ գալիս են ասելու, որ եգիպտական կա
ռավարության արտաքին քաղաքականության մեջ ինչ-որ նոր տարրեր 
են արտահայտվում 1954 թ. ամռանը և աշնանը: Հայտնի է, որ Իրաքը 
մեծ ջանքեր էր թափում արաբական աշխարհում, ձգտելով թոլրք-պա- 
կիստանյան դաշինքին միավորել նաև արաբական երկրներին: Հայտնի 
է նաև, որ Եգիպտոսն արդեն երկար ժամանակ ժխտական վերաբերմունք 
ուներ դրա նկատմամբ: Այդ հակասության մեջ արտացոլվում էր ոչ 
միայն արաբական աշխարհում հեգեմոն դերի հարցը, այլև արաբական 
աշխարհի ազգային-ազատագրական շարժման և հետադիմության ուժե
րի հստակ տարանջատումը: Ոայց ի՞նչ է դուրս գալիս: Վաշինգտոնյան 
հանդիպումից մեկ ամիս անց, հուլիսի 27-ին, անգլաեգիպտական հա
մաձայնագիրը բրիտանական զորքերի դուրսբերման վերաբերյալ նա- 
խաստորագրվում է: Մի քանի օր անց, օգոստոսի 7-ին, նասերը «ուխ
տիս է մեկնում Մեքքա և բանակցություններ վարում Սաուդյան Արա- 
բիայի և Պակիստանի ղեկավարների հետ «իսլամական միասնության» 
հարցի շուրջըՈ: նասերի վերադարձից անմիջապես հետո արաբական եր֊ 
կըրներ լայն շրջագայության է մեկնում Ս. Սալիմը: Իրարում նա հան
դիպում է նուրի Սաիդի հետ: Գեներալ Ա. Ոիզրին իր գրքում մեջբերում 
է կատարում իրաքյան Ժողովրդի տրիբունալի փաստաթղթերի ժողո
վածուից, ուր պատմվում է այդ հանդիպման մասին: նախ նուրի Սաիդն 
իր շնորհակալությունն է հայտնում նասերին' Թուրքիայի նկատմամբ իր 
վերաբերմունքը փոխելու համար: Ապա երկու կողմերը համաձայնվում 
են, «որ անհրաժեշտ է վերանայել համատեղ անվտանգության դաշինքը 
(ի նկատի ունի Արաբական լիգայի երկրների միջև 1950 թ. ապրիլի 
13-ին Կահիրեում կնքված Արաբական համատեղ անվտանգության դա
շինքը— Ե. Ա.), որպեսզի այն ավելի ուժեղացվի: և դարձվի գործնական 
հզոր միջոց, որը հնարավորություն տա արաբական երկրներին դիմա
գրավել ցանկացած վտանգ...: Երկու կողմերը ուսումնասիրելու են այս 
հարցը, և անհրաժեշտ կապեր են պաշտպան հլու Ամերիկայի և Անգլիա- 

,ի հետ' այս կապակցությամբ*! Ս. Սալիմը և ն. Սաիդը համաձայնվում 
են, որ սեպտեմբերին վերջինս այցելի Կահիրե' քննարկելու համար 
ԱՄն-ի և Անգլիայի հետ ունեցած երկու երկրների միակողմ կապերի 
արդյունքները։ Դրանից հետո երկու կողմերը միասին այս հարցը քըն- 
նա.մ են ԱՄն-ի և Անգլիայի ներկայացուցիչների հետ, նախքան դրա 
ներկա լացնելը մնացած արաբական երկրներին համընդհանուր համա
ձայնության հասնելու համար*9։ Սեպտեմբերի 16-ին Կահիրեում կայա
նում է նուրի Ս աիդ-նասեր հանդիպումը։ ոԵգիպտաիրաքյան բա
նակցությունները, քննարկման դրված բոլոր հարցերի շուրջ, ընթացան 
էրիվ անկեղծության և կատարյալ փոխհասկացողության մթնոլորտում» , 
դրում էր "ալ-Դումհուրիան» սեպտեմբերի 17֊ին և ապա շարունակում, 
որ ո...Կահիրեի բանակցությունների արդյունքները... մեծ բարիք են ա֊ 
րաբական բոլոր երկրների համար։ Դրանք առնչվում են Սալահ Աալիմի 
արաբական մայրաքաղաքներում տարբեր ասպարեզներում ներկայումս 
վարվող բանակցությունների հետ։ Արաբական հաջորդական այս բա
նակցությունների արդյունքները դրվելու են արաբական պետությունների 
ղեկավարների քննարկմանը' հաստատվելու համար»։ Բանակցություն
ներից անմիջապես հետո նասերը դիմում է Թուրքիայի պրեզիդենտին և 
Իրաքի թագավորին' այցելել Կահիրե։ նույն սեպտեմբերին Կահիրեում 
հիմնվեց այսպես կոչված Իսլամական կոնգրեսը, որի նպատակն էր 
իսլամի տարածման ընդլայնման աջակցումը մասնավորապես Աֆրի֊ 
կալում։ Կոնգրեսի նախագահ դարձավ Ա. Ս ադաթը։ Անտեղի չէ նաև 
անդրադառնալ նասերի օգոստոսի 30-ի ամերիկյան ոՅունայթեդ սթեյթս 
նյուզ էնդ ուորլդ րիփորթ» ամսագրի թղթակցի հետ ունեցած հար
ցազրույցին։ Նա սկզբունքորեն դեմ արտահայտվելովթուրք-պակիստան֊ 
յան դաշինքին արաբական որևէ երկրի մասնակցությանը, որը կարող է 
արդեն քողարկված ձևով ետ բերել գաղութարարներին, միաժամանակ 
այն թեզն էր զարգացնում, թե կոմունիստները կարող են օգտագործել 
այդպիսի դաշինքի նկատմամբ ժողովրդի հակակրանքը, տարածելու հա
մար իրենց քարոզչութ՛յունը ամբողջ Մերձավոր արևելքում և արաբա
կան աշխարհում և որ արաբները, երբ անհրաժեշտ զենք ստանան, ի 
վիճակի կլինեն իրենք ապահովել այդ շրջանի անվտանգությունը*9։ 
Պարզ է, թե զենքը ումից էր պահանջվում։ նույն 30-ին Անգլիան վերաց
րեց Եգիպտոսին զենք վաճառելու արգելքը, որ մտցվել էր դեռ 1951 
թվականից։ Վերջապես, հոկտեմբերի 19֊ի համաձայնագրի ստորագրու
մից շատ չանցած' նոյեմբերի 6-ին, ԱՄն֊ը համաձայնվեց 40 մլն դոլ
լարի օգնություն ցույց տալ Եգիպտոսին99։ Ինչպե՞ս հասկանալ այս բո- 

լորը։ Հավանականությունից հեռու չէ, որ արևմտյան տերությունները, 
աշխատելով օգտագործել կոմունիզմի նկատմամբ եգիպտական ղեկա
վարների կանխակալ մտայնությունը, արաբական և իսլամական համա- 
■գործակցության ձգտումները, խուսափելով խորացնել հակասություննե
րը' փոխելով իրենց քաղաքականությունը զորքերի դուրսբերման հար
ցում, աջակցելով նրանց ընդդեմ մուսուլման եղբայրների, ֆինանսական 
օգնություն ընձեռելով, որոշակի հավաստիացումներ պետք է որ ստացած 
լինեին նասերից, նրա սրտին մոտ մուսուլմանական կամ արաբական, 
թեկուզ կրոնական կամ ազգայնական առումով, հակակոմունիստական 
բնույթի մի որևէ դաշնագրություն ստեղծելու հարցի լուրջ քննարկման 
վերաբերյալ։ նասերը, որ հեղափոխության գլխավոր խնդիրն այդ ժա
մանակ համարում էր օտարերկրյա զորքերի դուրսբերումը երկրից, հեն֊ 
■վելով հետագա իրադարձությունների վրա պետք է ենթադրել, որ դիմել 
.էր տակտիկական քայլի, մանավանդ որ այդ բոլորը որոշակի ոչինչ չէին 
.պարտավորեցնում Եգիպտոսին։

1954 թ. հոկտեմբերի 19-ին, Կահիրեում Գ. Ա. նասերը և Մեծ Բրի- 
•յոանիայի պետական մինիստր Անտոնի նաթինգը ստորագրեցին այն հա
մաձայնագիրը, որը սկիզբ էր դնելու Եգիպտոսի դարավոր գաղութացման 
.ավարտին։ Համաձայնագիրը երկկողմ անիորեն անվավեր էր հռչակում 
1936 թ. պայմանագիրը։ Համաձայնվող կողմերն ընդունում էին, որ 

.Unլեզի ծովային ջրանցքը հանդիսանում է եգիպտական հողերի անքակ
տելի մասը, որ այն ունի տնտեսական, առևտրական և ստրատեգիա
կան միջազգային նշանակություն և հավաստում էին իրենց հավատար

մությունը 1888 թ. Կոստանդնուպոլսի համաձայնագրին' ջրանցքի ազատ 
նավագնացության վերաբերյալ։ Բրիտանական ուժերը Եգիպտոսից դուրս 
էին բերվելու համաձայնագրի կնքման օրից սկսած քսան ամսվա ըն
թացքում։ Ընդ որում 4 ամիս անց դուրս բերված կլինեին այդ ուժերի 
22 տոկոսը, 8 ամիս անց 35 տոկոսը, 12 ամիս անց' 54 տոկոսը, 
16 ամիս անց' 75 տոկոսը և ժամկետի վերջում' մնացածը։ 1950 թ. 
Արաբական համատեղ անվտանգության դաշինքի անդամ երկրները կամ 

.Թուրքիան, եթե զինված հարձակման ենթարկվեին արտաքին մի տե- 
րության կողմից, ապա Եգիպտոսը պարտավորվում էր անհրաժեշտ 
դյուրություններ ընձեռել Բրիտանիային' վերադարձնելու իր զորքերը 
Սուեզի ռազմական հենակետը, ապահովել ջրանցքի անխափան աշխա
տանքը և տրամադրել իր նավահանգիստները։ Բրիտանական զորքերի 
վերադարձի հարցը շտապ քննության առարկա էր դաոնալու, եթե վերո
հիշյալ երկրները նաև արտաքին հարձակման սպառնալիքի տակ լինեին։ 

Ջրանցքը սպասարկելու էր 1200 հոգուց կազմված անգլիական քաղա
քացիական մի անձնակազմ։ Համ ա ձայն ա գիր ը, որը կնքվեց յոթ տարի 
ժամկետով, կարող էր երկարաձգվել, եթե մինչև այդ ժամկետի ավարտը 
կողմերը համաձայնվեին այդ կապակցությամբս ։ Այն, չնայած իր 
•իոխդիջո։մային բնույթին, պատմական նշանակություն ուներ։ Վերջա- 
պես, առանց որևէ արտաքին կոնկրետ պարտավորության, առանց արև- 
մբայան երկրների հետ դաշինքի մեջ մտնելու, Եգիպտոսին հաջողվեց 
ձեոք բերել նախանշված ժամկետ, որի ընթացքում երկիրը ձերբազատ
վելու էր օտարերկրյա ներկայությունից։ Գաղութային զորքերը Եգիպտո
սում միշտ էլ եղել էին ազգային-ազատագրական շարժման ճնշման, 
երկրի անկախության սահմանափակման գործիք, ներքին հետադիմու
թյան պատվարը։ Ազատվելով նրանց ներկայությունից, երկիրն ազատ
վում էր արտաքին միջամտության մշտական սպառնալիքից, հիմքեր էին 
առաջանում արտաքին ամբողջական անկախ քաղաքականության հա
մար, ամրապնդվում էր նրա հեղինակությունը միջազգային ասպարե
զում։ Երկու տարվա ընթացքում եգիպտական ազգային հեղափոխական 
դեմոկրատները, թող որ որոշ տարընթացումներով և մասնակի գիջում- 
ներով, վերջնականորեն մոտեցան նեղոսի հովտից գաղութային զորքերի 
դուրսբերման հետևապես և' Ա ուդանի, 1ւ իրենց երկրի ազատագրության 
իրականացմանը։ Այս համաձայնագիրը նրանց երկրորդ և ավելի խոշոր 
դիվանագիտական և բարոյական հաղթանակն էր։ Այս հաղթանակը 
եգիպտական հեղափոխության մեջ թերևս ամ ենանշանակալից հաղ
թանակներից մեկն էր, քանի որ այն հաղթանակ էր ոչ միայն գաղութա
րարների նկատմամբ, այլև հին վարչակարգի կողմնակիցների։ Կարճ 
ժամանակում նոր ղեկավարությունը հասավ այն բանին, ինչի համար 
հին վարչակարգի բազմամյա գործունեությունն արդյունք չէր տվել։ 
նույն 19-ի երեկոյան ելույթ ունենալով նասերն ասաց, որ «Եգիպտոսի 
պայքարը 1Ւ վերջանում, որ հանուն հայրենիքի պայքարի առաջին փու- 
1Ը վերջացավ և նույն ժամանակ էլ սկսվում է հաջորդ փուլը... հզոր 
հայրենիքի կառուցումըյ>52։ Իհարկե, ընդհանուր հրճվանքի պայմաննե
րում, նասերը վաղաժամ էր սուրն ուղղում դեպի պատյան։ Ինչևէ, 
1954թ. հոկտեմբերի 19-ի համաձայնագրի դրույթներին համապատաս- 
խան, ՚1956 թ. հունիսի 13-ին Եգիպտոսն ազատվեց օտարերկրյա վեր
ջին զինվորի ներկայությունից։

3. ՀԵՂԱՓՈԽԱԿԱՆ ՓՈՐՏԻ ԸՆԴՀԱՆՐԱՑՈՒՄՆԵՐԸ

Եթե Եգիպտոսի արտաքին քաղաքականությունը 1954 թ. ամռան և 
չսշնան ամիսներին տարակուսանք էր առաջացնում, ապա անգլաեգիպ- 
.տա կան համաձայնագրի կնքումից ոչ շատ անց, արաբական միասնա
կանության գաղափարները, որոնք նախորդ երկուսուկես տարիներին 
առկախորեն էին հանդես գալիս, սկսում են իրենց կոնկրետ բովանդա
կությունը ձեռք բերել Բաղդադի դաշինքի ձևավորմանը զուգընթաց: Այս 
հանգամանքին նպաստեցին հատկապես արաբական աշխարհում տեղի 
ունեցող իրադարձությունները: 1954 թ. սկզբին Սիրիայում տապալվեց 
Ադիբ Շիշակլիի հետադիմական ռազմական վարչակարգը: Հակագա- 
ղութային զինված պայքարն ավելի մեծ չափերի հասավ Ալժիրում, հա֊ 
ճախակիացան հ ակաֆրան սի ական ելույթները Մարոկկոյում և հունի
սում, Սաոլդյան Արաբիայում ստեղծվեց «Ազգային ազատագրության 
ճակատս, որն իր նպատակը հռչակեց պայքար հանուն երկրի ազատա
գրության իմպերիալիստական գերիշխանությունից^: Պայքարը գաղու
թատիրության և իմպերիալիզմի դեմ ընդգրկել էր ողջ արաբական աշ
խարհը։ Բայց սա մի կողմը։

Արևմտյան մոնոպոլիաների աշխույժ գործունեությունը եգիպտա
կան տնտեսության տարբեր ոլորտներում (որը մենք կտեսնենք երրորդ 
գլխում) չնպաստեց երկրի տնտեսական զարգացմանը, որի հետ հույս 
էին կապել նոր ղեկավարները։ Դա այդպես էլ պետք է լիներ, քանի որ 
արևմտյան ընկերությունների գործունեության առանցքը կազմում էին 
առաջին հերթին արագ շահութաբեր ճյուղերի ընդգրկումը, հումքային 
բազայի ապահովումը, էժան աշխատուժի օգտագործումը և իրենց ապ
րանքների իրացման շուկայի ընդլայնումը։ Սրա քաղաքական կողմը 
հայտնի էր։ Այնինչ նոր ղեկավարությունը ցանկանում էր երկրի տնտե
սությունը տանել կտրուկ զարգացման ուղիով, որը կարողանար միլիո
նավոր եգիպտացիներին ապահովել աշխատանքով և արմատախիլ անել 
ծայրահեղ աղքատությունը, թշվառությունը և տգիտությունը։ Երկրի 
էներգետիկ կարողությունների թույլ զարգացածությունը չէր կարող 
ապահովել տնտեսության գոյություն ունեցող և ծրագրվող ճյուղերի վե
րելքին և ստեղծմանը։ Այդ պատճառով եգիպտական ղեկավարները ե՛
ռան դո ւև կերպով ձեռնամուխ եղան Ասուանի բարձրանիստ ամբարտակի 
ծրագրի իրականացմանը։ Այդ հիդրոտեխնիկական կառուցվածքը պետք 
է ապահովեր ոչ միայն հսկայական հողատարածություններ ոռոգելի 
դարձնելը, այլև կստեղծեր էներգետիկ հզոր բազա երկրի տնտեսական 

ղարդացման համար։ Ասուտնի մոտ ւսմ բարտակի կառուցման ծրագիրն 
առաջ էր քաշվել դեռ շատ վաղուց, բայց դրա տարբերակները ժամանակ 
առ ժամանակ մի կողմ էին դրվում հիմնականում ֆինանսավորման 
աղբյուրի բացակայության պատճառով։ Հեղափոխության հենց սկզբից 
այս հարցը բանակցությունների առարկա էր, բայց սա էլ կապվելով դա
շինքներին միանալու արևմտյան տերությունների դրած պայմանի հետ 
ան/ուծելի էր մնում։ 1956 թ. հուլիսի 26-ի իր նշանավոր ելույթում, 
(որի մեջ բառ—ազդանշանի օգտագործումով եգիպտական զինված ու
ժերին հրաման էր տրվում ազգայնացնել Սուեզի ջրանցքի ընկերությու
նը J, Նասերը պատմում է, որ 1953 թ. ֆինանսավորման դժվարություն
ները հաղթահարելու համար եգիպտական կառավարությունը դիմում է 
Վեր ակ ուռուցման և զարգացման միջազգային բանկին (ՎԶՄԲ)։ Նախ
նական հաշվարկներով ամբարտակի կառուցումը գնահատվում էր մոտ 
մեկ միլիարդ դոլլար և ֆինանսավորվելու էր 10 տարվա ընթացքում։ 
Բանկր եգիպտացիներին պատասխանում է, ճշտորեն հարմ արվելով 
արևմտյան երկրների դիրքին. «Դուք տարաձայնություններ ունեք Անգ- 
լիայի և Իսրայելի հետ, երբ վերջ դնեք դրանց, մենք կարող ենք ծրա
գիրը ֆինանսավորելս։ ՎՏԷՄԲ֊ն նույնիսկ չի խորշում Եգիպտոսի ներքին 
գործերին միջամտելուց, պահանջելով, որ պառլամենտի չգոյության 
պայմաններում ծրագրի իրականացման համար հանրաքվե անցկացվի։

. Եգիպտական կառավարությունը 1954 թ. ստիպված դիմում է անգլիա
կան, ֆրանսիական և արևմտագերմանական ընկերություններին, որոնք 
ի Վ^րջո խոստանում են 45 մլն ֆունտ ստեռլինգ։ Նույն ժամանակ էլ 
ամերիկացիները, ինչպես արդեն գիտենք, պարտավորվում են 40 մլն 
դոլլարի օգնություն տրամադրել։ Բայց «դրանք գրված էին լոկ թղթի 
վրաս^։ Արևմտյան ընկերությունները, ԱՄՆ-ի կառավարությունը և 
ՎթՄԲ-ն հարցի վերջնական լուծումը ձգձգում էին թուրք-պակիստան- 
յան դաշինքի նկատմամբ եգիպտական կառավարության ժխտական վե
րաբերմունքի վրա ազդելու միտումով։ Սա էլ մի կողմը։

Պաղեստինյան առաջին անհաջող պատերազմից հետո եգիպտաիս- 
րայելական սահմանի վրա մշտական բախումներ էին տեղի ունենում։ 
Իսրայելի ծավալապաշտական նկրտումները, հաճախակի պրովակա- 
ցի աները լուրջ վտանգ էին ստեղծել ոչ միայն Եգիպտոսի, այլև արա
բական սահմանակից մյուս պետությունն երի ապահովության նկատ
մամբ։ Դեռ 1953 թ. երկրորդ կեսին, երբ լուրեր էին պտտվում, թե 
ԱՄՆ-ի միջնորդությամբ հաշտության համաձայնագիր է կնքվելու 
Եգիպտոսի և Իսրայելի միջև, Նասերը շարադրել էր եգիպտական կառա- 

Հարության դիրքը' միանգամայն իրապաշտական ոգով. «Մենք հաշտու
թյուն չենք կնքի Իսրայելի հետ, մինչև որ Իսրայելը հարգի ՄԱԿ-ի որո
շումները և իրագործի դրանք և մինչև որ հարգի զինադադարի պայ
մանները, որոնք նա խախտում է ամեն օրտ^5։ Այս դրության մեջ, ինչ
պես արդեն գիտենք, Եգիպտոսը ջանքեր էր թափում անհրաժեշտ զենք 
ձեռք բերելու համար։ Ալի Սաբրիի անհաջող բանագնացությունից հետո 
նույնպես այդ ջանքերը շարունակվեցին։ Անհրաժեշտ է ընդգծել, որ 
Եգիպտոսն այդ ժամանակ զենքի մատակարարման միակ աղբյուրը հա
մարում էր արևմտյան երկրները։ Թե կանխակալ վերաբերմունքը սո
ցիալիստական երկրների հանդեպ և թե ներքին և արտաքին այլ րքոր- 
ծոններ անհնար էին դարձնում այլ աղբյուրն երի դիմելու հնարավորու
թյան ընդունումը։ ԱՄն-ի կառավարությունը երկերեսանիորեն պնդում 
էր, թե ուժերի հավասարակշռությունը պահպանելու համար արաբական 
երկրներին և Իսրայելին հավասարաչափ է զենք տրամադրելու։ Իրակա
նում նա զինում էր հիմնականում Իսրայելին։ Անգլիական կառավա
րությունը, որը Եգիպտոսին զենք վաճառելու արգելքը վերացրել էր, բա
վարարվեց չնշին քանակությամբ զինամթերք առաքելով Եգիպտոս։ Այդ 
կառավարություններն իրականում խրախուսելով իսրայելական պրո
վոկացիաները և դրանց շնորհիվ անհետաձգելի դարձնելով զենքի ձեռք
բերումը, միանգամայն վստահ էին, որ այդ հարցն իրենք են տնօրինե֊ 
լու և դրա համար էլ դա ճնշման գործիք էին դարձրել Եգիպտոսին 
ռազմական դաշինքի մեջ ներքաշելու ճանապարհին։ Իսկ ֆրանսիական 
կառավարությունը զենքի վաճառքը պայմանավորում էր Ալժիրում և 
Հյուսիսային Աֆրիկայի այլ երկրներում իր գաղութային քաղաքականու
թյան նկատմամբ Եգիպտոսի կառավարության թշնամական դիրքի վե
րանայումով։ Սա էլ մի ուրիշ կողմը։

Եգիպտոսի արտաքին քաղաքական և տնտեսական հարաբերու- 
թյունների միակողմ, արևմտամետ ուղղությունը կաշկանդում էր երկրի 
զարգացման պոտենցիալ հնարավորությունների օգտագործումը։ Մաս
նավորապես եգիպտական տնտեսության հիմունքային ճյուղի, բամ
բակագործության կախվածությունը կապիտալիստական համաշխար
հային շուկայի քմահաճույքներից, կայուն հիմք չէր ստեղծում երկրի 
տնտեսական հարատև աշխուժացման համար։ Հեղափոխության առաջ
նորդների վճռական ցանկությունը' երկիրը տանել տնտեսական կըտ- 
րոլկ վերելքի ուղփով, իր առարկայավորման համար կարիք սւներ սար
քավորումների, մեքենաների, հումքի, որոնց ձեռքբերումը կապված էր 
օտարերկրյա վալյուտայի առկայության հետ։ Բայց դա անհրաժեշտ չա֊ 

• փերով չկար։ Եգիպտոսը կարիք ուներ նոր շուկաների և համագործակ
ցող արտաքին տնտեսական հարաբերությունների։ Որպես արդյունք այս 
իրողության, 1353 թ. օգոստոսի 18-ին Կահիրեում կնքվեց եգիպտասո- 
վետական վճարման քլիրինգային հ ամ աձայն ագիրը, ինչը հնարավորու
թյուն տվեց ապագայում առևտրական գործարքները ՍՍՀՄ-ի հետ վա
րել հիմնականում շրջանցելով վալյուտային պատնեշը։ Այս հիմունքով 
և Ւ 1Րոլմն սրա, 1954 թ. մարտի 27-ին ՍՍՀՄ~ի հետ ստորագրվեց ա- 
ոևս/րական համաձայնագիր, որով փոխադարձաբար առևտրական, նա
վագնացս։ յին և մաքսային հարաբերություններում տրամադրվում էր 
առավել րարենպա ստման գործելակերպ։ Սովետական արտահանու
թյունը ներկայացնում էր արդյունաբերական սարքավորումներ, գյոլ~ 
գատնտեսական մեքենաներ, ավտոմեքենաներ, երկաթի և պողպատի 
արտադրանք, նավթամթերք, անտառանյութ, ցորեն, դեղորայք և այլն։ 
Դրանց փոխարեն Եգիպտոսը ՍՍՀՄ-ին էր մատակարարում բամբակ, 
բրինձ, մանածագործական արտադրանք, կաշվեղեն և այլն։ Համաձայ
նագիրը մեկ տարով էր, բայց ինքնաբերաբար շարունակվելու էր մինչև 
մեկ կողմի այն չեղյալ հայտարարելը^։ Սովետական և եգիպտական դի
վանագիտական առաքելությունները, որոնք գործում էին 1943 թ. օգոս
տոսի 26-ից, նույն ամսին վերակազմվեցին դեսպանությունների։ Ավե
լորդ չէ ասելը, որ նախքան այդ, հունվարին, Մոսկվա էր այցելել եգիպ
տական տնտեսական մի պատվիրակություն ռազմական մինիստրի տե
ղակալ Հասան Ռագիբի գլխավորությամբ։ Սկսած 1953 թ. Եգիպտոսը 
դիվանագիտական հարաբերություններ և առևտրական կապեր հաստա
տեց սոցիալիստական համագործակցության մի շարք երկրների հետ։ 
Սա կարևոր հանգամանք էր և փոխեց Եգիպտոսի տնտեսական կապերի 
միակողմ ուղղվածությունը։ Այլ կերպ ասած, 1953—1954 թթ-, երբ իմ
պերիալիստական երկրները հանուն որոշակի նպատակների առավել 
լայնորեն օգտագործեցին քաղաքական, ռազմական և տնտեսական բը- 
նույթի ճնշման լծակները, իրերի տրամաբանությունը եգիպտական ղե
կավարներին հանգեցրեց կանխակալ դրույթների վերանայմանը։

Ահա այս բոլոր կողմերն իրենց շաղկապվածոլթյամբ, կենսական ըն
թացքով, փակած ու բացած հնարավորություններով և ժամանւսկաշահ 
փորձով որոշակիորեն բյուրեղացրեցին հեղափոխության ղեկավարների և 
մասնավորապես^.Ա. Նասերի աշխարհայեցողությունը։ 1954‘թ. վերջերին 
լույս տեսավ նասերի «Հեղափոխության փիլիսոփայությունը» գիրքը, 
որը ձևակերպում էր եգիպտական հեղափոխության քաղաքական և հա
սարակական կողմերը։ նախ կանգ առնենք քաղաքական կողմի վրա։ Նա- 

սերն առաջին հերթին նշում է, որ աշխարհի ներկայիս իրադրության մեջ 
մեկուսացումը, ներփակվելը անհնար է։ Ամեն մի երկիր պարտադիր 
կերպով պետք է նայի իր շուրջը, գնահատի իր դրությունը, պայմաննե
րը, գտնի իր գործունեության կենսական ոլորտներն ու ասպարեզները, 
իր դրական դերն այս ալեկոծ աշխարհում։ Վկայակոչելով քարտեզը, 
նասերը նշում է երեք իրողություն, որոնք անհնարին է ժխտել։ Առաջի
նը, որ Եգիպտոսը արաբական միջավայրի մասն է, երկրորդը, որ նա 
աֆրիկյան մայրցամաքի մասն է և երրորդը, որ նա իսլամական աշխար- . 
հի մասն է (Հեղափոխության փիլիսոփայությունը, էջ 80—83)։ «Ան
կասկած արաբական միջավայրը... առավել կարևորն է և մեղ հետ ավելի 
սերտ կապվածը»։ Նասերը նշում է արաբական երկրների պատմական, 
հոգեկան և նյութական փոխկապվածությունը (էջ 87)։ Արաբական ժողո
վուրդները ապրում են աշխարհի միասնական մի շրջանում, նրանց դրու
թյունը նույնն է, պրոբլեմները նույնը, ապագան նույնը, թշնամին նույ
նը' գաղութատիրությունը։ «Բայց մեր ջանքերը ինչու են ցրված»։ Նա֊ 
սերն ասում է, որ այս հարցի պատասխանն ստացավ, երբ հանդիպում
ներ ունեցավ արաբ որոշ ղեկավարների հետ' պայքարը միասնականաց
նելու նպատակով, «...մեր ճանապարհի առաջին խոչընդոտը կասկա
ծամտությունն էր» (էջ 102—103)։ Մի փոքր ճկունությունը կբերի միաս
նական գիծ, որի վրա կկարողանան կանգնել բոլորը, պնդում է նասերը։ 
«Որևէ կասկած չունեմ, որ մեր միասնական պայքարը կարող է մեւլ և 
մեր ժողովուրդներին վերադարձնել այն, ինչ մենք ուղում ենք։ ...Մենք 
ուժեղ ենք, բայց դժբախտությունն այն է, որ չենք իմանում մեր ուժի 
չափը։ Նասերը արաբների ուժի հիմնական երեք աղբյուրներն է 
համարում սահմանակից ժողովուրդների մի խումբ լինելը, նրանց եր- 
կըրների ստրատեգիական կարևոր դիրքը և վերջապես նավթը, որի արդ
յունահանման կենտրոնն են այդ երկրները, և առանց որի անհնար է 
արդյունաբերությունը, փոխադրամիջոցերի շարժումը օդում, ջրում և 
ցամաքի վրա, իսկ պատերազմի զենքերը դաոնում են մի հասարակ եր
կաթի կտոր (էջ 104—106)։

Խոսելով երկրորդ իրողության մասին, նա որոշակիորեն նշուլք է, 
որ Եգիպտոսը չի կարող մեկուսացված մնալ Աֆրիկայի խորքերում 
հինգ միլիոն սպիտակամորթների և 200 մլն աֆրիկացիների միջև տե
ղի ունեցող արյունահեղ պայքարից։ Ւսլամական երկրները, որոնք ձըգ֊ 
վում են մայրցամաքներով և օվկիանոսներով, համա գործակցության մեծ 
հնարավորոթյուններ ունեն իրենց հոգեկան կապվածությամբ, եզրա
փակում է Նասերը (էջ 112—114)։ Այսպիսով, մենք տեսնում ենք, որ 

հ եղափո խո։ թյունից երկու տարի անց Նասերը վերջնականորեն կոնկ
րետացնում է Եգիպտոսի' ապագայում վարելիք քաղաքականության 
հիմնական ուղղությանը։ Դրանք են' պայքար հանուն արաբական միաս
նական ության, որը ՛կբերի արաբական երկրների գերի և կշռի մեծացում, 
պայքար ընդդեմ գաղութատիրության ոչ միայն սեփական երկրռւմ, 
արաբական աշխարհում, այլև նրանից դուրս, համագործակցություն 
մուսուլմանական երկրների հետ։ Սա որոշակի առնչվում է դրական չե
զոքացման հետ, բայց դեռ այն չէ։ Կենսական իրողությունը անթիվ այլ 
հանգամանքների խճողումով ազգային մանրբուրժուական գաղափարա- 
րախոսության առջև դնում էր նորանոր հարցեր։ ՄոլաովԺանական Թուր
քիան և Պ ակիս տանը իմպերիալիստների հետ ձեռք֊ձեռքի տված ըս- 
տ եղծում են ռազմական դաշինք, որի արժեքավորոթյունը արաբական 
երկրների համար Նասերը հրաժարվում էր ընդունել։ Մուսուլմանական 
երկրների աւլդային և ռեգիոնալ շահերն ու նպատակները հաճախ լինում 
են անհարիր և իրարամերժ։ Մուսուլմանական և արաբական Իրաքը դեմ 
չէ հարելու այդ դաշինքին, դրա մեջ ուրիշ արաբական երկրների ներգրա
վելուն։ Դինաստիական ու հեգեմոնիստական նկրտումները տարա- 
փեղկում են արաբական երկրները։ Սակայն այս իրողությունը, ինչպես 
ապագան ցույց տվեց, թեև որոշ սրբագրումների, չսասանեց Նասերի 
կոնկրետացող կողմնորոշումը։

Եգիպտական հեղափոխությունն իր նպատակը հայտարարելով օտար
երկրյա զորքերի դուրսբերումը երկրից և սոցիալական արդարության 
հաստատումը՛, իր զարգացման ընթացքում չէր խուսափում ո չ արտա
քին իմպերիալիստական ուժերի և ո'չ էլ ներքին հետադիմության հետ 
ընդհարվելուց։ 1954 թ. վճռական պարտության մատնելով ներքին հե
տադիմությանը և սկիզբ դնելով օտարերկրյա զորքերի դուրսբերմանը 
երկրից, հեղափոխության ղեկավարները, հենվելով նաև նախորդ տարի
ների հեղափոխական փորձի վրա, հնարավորություն ստացան ավելի 
որոշակիորեն կոնկրետս։ցնել այդ փորձի ընդհանրացումները։ Հաղթական 
պայքարի ընդհանրացումները, նշանավորելով հեղափոխության առաջին 
փուլի ավարտի սկիզբը, միաժամանակ պետք է ցույց տային սոցիալ- 
քաղաքական այն ուղղությունները, որոնք ապագայում դրվելու էին 
Եգիպտոսի արտաքին և ներքին քաղաքականության հիմքում։ Դրանք 
հայտնի դարձան որպես եգիպտական հեղափոխության վեց սկզբունք
ներ, որոնք հրապարակվեցին Գ. Ա. Նասերի կողմից' 1955 թ. մարտի 
28-ին.

ա) Վերացնել գաղութատիրությունը և նրա եգիպտական կամակա
տարներին։

բյ Վերացնել ավատատիրությունը։
գ) Վերացնել իշխանության վրա մոնոպոլիայի և կապիտալի տիրա

պետությունը։
դ} Ստեղծել ազգային ուժեղ բանակ:
եյ Հաստատել սոցիալական արդարություն։
զ) Հաստատել նորմալ դեմոկրատական կյանք6'։
Այս սկզբունքները, ինչպես հետագայում կնշվի Ազգային խարտիա- 

յում, թեկուզ «...հեղափոխական գործի կատարյալ տեսություն չէին»66, 
այնուամենայնիվ դարձան եգիպտական հեղափոխության կողմնորոշիչ 
հիմունքները մինչև խարտիայի ընդունումը 1962 թվականին։ Հեղափո
խական պայքարի գլխավոր կողմերի ընդհանրացումը և որպես ոկըզ- 
բուևքներ ընդունելը նշանակում էր, որ առաջիկայում ևս եգիպտական 
հեղափոխությունը ընթանալու էր նույն հիմնական ուղիով։

4. ԱՐԱՈԱԿԱՆ ՄԻԱՍՆԱԿԱՆՈՒԹՅԱՆ հԱԿԱԴՐՈՒՄԸ ԻՄՊԵՐԻԱԼԻՍՏԱԿԱՆ 
ՌԱԶՄԱՔԱՂԱՔԱԿԱՆ ԴԱՇԻՆՔԻՆ

Անգլիայի և ԱՄՆ-ի կառավարող շրջանները, ձգտելով ավելի ուժե
ղացնել ճնշումը Եգիպտոսի վրա, ջանում էին արագացնել թուրք-պա- 
կիստանյան դաշինքի ընդլայնումը։ Անդրկուլիսյան գործունեության շը- 
նորհիվ 1954 թ. վերջին Իրաքի մասնակցությունն այդ դաշինքին արդեն 
կանխորոշված էր։ Ն. Սաիդը սակայն, առերևույթ քողարկելով իրակա
նությունը, ճիգ էր թափում Նա սերին համոզելու համար։ Նրա միջնորդու
թյամբ, դեկտեմբերին, Կահիրե այցելեց թուրքական մի պատվիրակու
թյուն։ Ի միջի այլոց պետք է ասել, որ 1954 թ. ամռանից լուրեր էին 
պտտվում, մասնավորապես ԱՄՆ-ում և Անգլիայում, թե իբր Նասերը 
արևմտյան դիվանագետների հետ հանդիպելիս ժամանակ է պահանջել, 
որպեսզի Եգիպտոսը հարմարվի Արևմուտքի հետ մի դաշինքի մասնակ
ցության գաղափարին60։ Այս լուրերը փաստացի ոչ մի հիմք չունեին։ 
Դա երևան եկավ նաև թուրք պատվիրակության հետ հանդիպման ժա
մանակ, երբ Նասերը կատարյալ վճռականությամբ մերժեց միանալ 
թուրք-պակիստանյան դաշինքին պնդելով միջարաբական անվտանգու
թյան դաշինք ստեղծելու գաղափարը60։ Նույն դեկտեմբերի 12-ին տեղի 
ունեցած Արաբական լիգայի երկրների արտաքին գործերի մինիււտր֊ 
ների հանդիպման ժամանակ Նասերը մեկ առ մեկ նրանց համոզում էր 
արաբական անվտանգության դաշինքը թղթից գործի վերածել ստեղծե- 

լով արաբական միասնական բանակ։ Աոավել ոգևորությամբ, ինչպես 
նասերն / նշում, այդ մասին արտահայտվեց Իրաքի արտաքին գործերի 
մինիստր Մուսա Շահբանդարը, որը, ի հավելումն գրա, ջանքեր էր թա
փում ստանալու ՛Սասերի հավանությունը եգիպտա անգլիական համա֊ 
ձայնագրի կարգի իր ա բա անգլի ական համաձայնագիր կնքելու Համար, 
որի մեջ անգլիացիներին իրավունք վերապահվի իրենց զորքերը մտցնել 
Իրաք ոչ միայն արաբական որևէ երկրի կամ Թուրքիայի, ինչպես եգիպ
տա անգլի ական համաձայնագրի մեջ էր, այլև Իրանի հարձակմանը են֊ 
թարկվելու դեպքում։ նասերն իր համաձայնությունը տվեց։ Ընդունվե
ցին որոշումներ, որոնցով արաբական երկրներին հանձնարարվում էր 
օտար երկրների հետ դաշինքի մեջ չմտնել և ապավինել արաբական ան
վտանգության դաշինքին։ Այս էր իրականությունը, և նասերն ասում է, 
որ իրենց հանկարձակիի բերեց 1955 թ. հունվարի 12-ի թուրք֊իրաքյան 
համատեղ հայտարարությունը6^։ Հունվարի 6-ին Բաղդադ ժամանեց 
Թուրքիայի վարչապետ Ադնան Մենդերեսը և նուրի Սաիդի հետ նրա բա
նակցություններն ավարտվեցին թուրք֊իրաքյան դաշինքի նախաստո- 
րագրումով։ նրանք հրավիրում էին բոլոր արաբական երկրներին միա
նալ այդ դաշինքին։ Ա. Մենդերեսը Բաղդադից մեկնելուց առաջ թղթա
կիցներին հայտարարեց, թե ձեռք բերված համաձայնությունից դժգո
հողները կարճատես և անբարյացակամ մարդիկ են62։ Հունվարի 14-ին 
նասերն ընդունեց Կահիրեում Իրաքի դեսպան նակիբ առ-Ռավիին և 
հայտարարեց, որ եգիպտական կառավարությունը հիասթափված է Իրա
քի անջատողական գործունեությունից63։ Հունվարի 16֊ին Եգիպտոսի 
արտաքին գործերի մինիստր Մահմուդ Ֆավզին իր մոտ կանչելով ա- 
րաբ դեսպաններին և բացատրելով Եգիպտոսի դիրքը թուրք֊իրաքյան 
դաշինքի վերաբերյալ, հրավիրեց արաբական երկրների վարչապետների 
խորհրդաժողով դումարել հունվարի 22-ին։ նույն օրը երեկոյան Ս. Սա֊ 
լիմը վճռականորեն դատապարտեց Իրաքի գործունեությունը, այն հա
մարելով արաբ ազգի համար վնասակար և վտանգավոր։ նա մերժեց 
Սիրիայի վարչապետ Ֆարիս ալ֊Խուրիի այն ենթադրությունը, թե այդ 
դաշինքը կարող է ուղղվել նաև Իսրայելի դեմ6*։ Հունվարի 20-ին 
հայտնի դարձավ, որ նուրի Սաիդը Կահիրե չի ժամանելու «առող
ջական պատճառներով»։ Արաբ վարչապե տները ժամանելով Կահիրե 
հայտարարում էին, որ իրենք համագործակցելու են Եգիպտոսի հետ 
զորացնելու Արաբական լիգան66։ 22-ին խորհրդաժողովը բացվեց։ 
Այստեղ սակայն, նասերի համար պարզ դարձավ, որ գործը հա
ճելի խոսքերից այն կողմ դժվարությամբ է անցնում։ Փոխանակ վըճ-

ռականորեն դատապարտելոլ Իրաքի անջատողական գործունեությու
նը, խորհրդաժողովի մասնակիցներից շատերը արտահայտվեցին նր
բան համոզել դաշինք չկնքելու օգտին: Նուրի Սաիդը օգտվելով 
դրանից, Կահիրե ուղարկեց իր տեղակալ Մոլխթար Բաբային և 
նախկին վարչապետ Ֆադիլ Տամալիին, որոնց գործունեությունը Կա֊ 
հիրեում ավելի սասանեց համախմբվածությունը։ Հունվարի 30-ին ո- 
րոշվեց ընդհատել խորհրդաժողովը մինչև փետրվարի 3-ը և մի պատվի
րակություն ուղարկել Բաղդադ իրաքյան կառավարությանը տեղյակ պա
հելու «ներկա կացությանը»։ Նույն օրը Իրաքի կառավարությունը հայտա
րարեց, որ Իր աքն իրավունք ունի կնքելու որևէ համաձայնագիր, որևէ 
երկրի Հետ, որը օգտակար է նկատում իր շահերի և ամբողջականության 
համար66։ Անհրաժեշտ է նշել այս ժամանակներում թուրքական դիվա
նագիտության հակաարաբական գործունեությունը։ Խախտելով ընդուն
ված դիվանագիտական նորմերը, Կահիրեում Թուրքիայի դեսպան Ռիֆ֊ 
կի Զոռլոլն հանդիպումներ էր ունենում խորհրդաժողովի մասնակիցնե
րի հետ և ճնշում բանեցնում նրանց վրա։ Կանխապես լավատեղյակ լի
նելով Եդիպտոսի դիրքին, խորհրդակցության երրորդ օրը, այն է' հուն
վարի 24-ին, նա, թուրքական կառավարության անունից, ծանուցագիր 
հանձներ Մ. Ֆավզիին և խորհրդակցության պատվիրակությունների բո
լոր ղեկավարն երին հրավիրելով արաբական երկրներին միանալ դա
շինքին։ Թուրքական թերթերը պրոպագանդիստական լայն արշավ ըս- 
կըսեցին Եգիպտոսի դեմ, երբ Եգիպտոսը կտրականորեն մերժեց այդ 
հրավերը61։ Նրան հետևեցին մյուս արաբական երկրները։

Խորհրդաժողովի պատվիրակության բանակցությունները Ն. Սաիդի 
հետ արդյունք չտվեցին և այն մատնվեց անհաջողության։ Արաբական 
աշխարհում տիրող հակամարտություններն անհնարին դարձրին միաս
նական ճակատի ստեղծումը, չնայած եգիպտական ղեկավարներին հա
ջողվեց իրենց կողմը գրավել Ս աուդյան Արաբիային, Ե մենին, Լիրի ու
յին, Հորդանանին և Սիրիային։ Իրադրության ծավալման այս թեժ պա
հին Եգիպտոս այցելեց Հնդկաստանի վարչապետ Տավահառլալ Ներոլն։ 
Փետրվարի 17-ին հրապարակված Նասեր-Ներոլ հանդիպման համատեղ 
հայտարարության մեջ ռազմական դաշինքների ստեղծումը դիտվում էր 
իբրև խաղաղությանը չծառայող գործոն։ Միաժամանակ նպատակ էր 
դրվում ավելի սերտացնել երկու երկրների համագործակցությունը68։ Այս 
հանդիպումը վճռական դեր խաղաց Նա սերի արտաքին քաղաքական 
սկզբունքների կոնկրետացման համար։ Ա. Աբուլ Ֆաթհը պնդում է, իբրև 
Նասերը Ներոլի հետ հանդիպելուց հետո ևս չէր հավատում դրական շե- 

զորությանը՛", բայց իրսւկանությունն այն է, որ դրանից հետո Նասերի 
ելույթներում ույդ բանը կասկածի տակ դնող արտահայտություններն 
այլևս չեն նկատվում։ Անշուշտ դրան որոշակիորեն նպաստեց իսրայե- 
լական հարձակումը, որի մասին կխոսենք քիչ հետո։ Դրան, պետք է 
ենթադրել, որ նպաստեց նաև Հարավս լավի այի պրեզիդենտ Ի. Բ. Տիտո- 
յի հետ հանդիպումը, որը տեղի ունեցավ նույն փետրվարի վերջին։

Նասերի համար պարզ էր, որ Ւրաքին ետ կանգնեցնելն այլևս ան
հնար է։ Պարզ էր նաև, որ 1951 թ. Արաբական անվտանգության դա
շինքը ձախողման էր դատապարտվել։ Այդ հիմքի վրա այլևս անհնա
րին էր կառուցել արաբական միասնականությունը։ Այս պայմաննե
րում Նասերն ստիպված էր նոր սկիզբ գտնել։ Բայց նախքան այդ, ան
հրաժեշտ էր մեկուսացնել Իրաքին, հնարավորություններ ստեղծել նրան- 
դուրս բերելու արաբական երկրների շահերին օտար դաշինքից։

Փետրվար ամսին եգիպտական պրոպագանդան այնպիսի լայն ար
շավ ծավալեը թուրք֊իրաքյան դաշինքի դեմ, որ նրա կնքումից (փե֊ 
տըրվարի 24֊ին) հետո10 Իդենը, որը մեկնում էր ՍԵԱՏՈ-ի Բանգկռկխ 
նստաշրջանին մասնակցելու, հարմար գտավ իր ճանապարհին կանգ, 
առնել Եահիրեում։ Փետրվարի 26-ին նա առաջին և վերջին անգամ հան
դիպեց Նուսերին։ Նրան հետաքրքրում էր, թե եթե Նասերը նույնիսկ չի- 
ուզում, որ Եգիպտոսը մտնի Բաղդադի դաշինքի մեջ, ապա ինչու է 
հարձակվում Ն. Սաիդի և Իրաքի Հաշիմյանների վրա։ Նասերը պա
տասխանում է, որ Իրաքի գործունեությունը պառակտում է մտցնում 
արաբների շարքերի մեջ և նպատակ ունի մեկուսացնել Եգիպտոսին ա֊ 
րաբական աշխարհում, նրան միայնակ թողնելով իսրայելական վտան
գին դեմ հանդիման։ Այն վտանգում է արաբական միասնականության՜ 
հիմքերը1՝ ։ Ինչպես Դալլեսի հետ հանդիպման ժամանակ, նասերը հիմ
քերից զուրկ նկատեց ՍՍՀՄ ֊ի սպառնալիքը արաբական երկրների՜ 
նկատմամբ11։ Բաղդադի դաշինքի դեմ եգիպտական կառավարության՜ 
ծավալած պայքարը ուղղված էր իմպերիալիստական գերիշխանությանr 
արաբական երկրների շահերին անհարիր ագրեսիվ ռազմական խմբավոր
ման դեմ։ Այն միաժամանակ պայքար էր հանուն արաբական ժողո֊ 
վար գների համախմբման, միասնականության։

Մերձավոր արևելքի իմպերիալիստամետ շրջան՛ները Եգիպտոսի
այս դիրքորոշումը, սակայն, նկատում էին իբրև նրա անցումը հակա
ռակորդի ճամբարը։ Փետրվարի 27-ին Թուրքիայի արտաքին գործերի մի
նիստր Ֆ. Քյոփրուլուն ելույթ ունենալով հայտարարեց, թե «այժմ եր
կու ճակատներ գոյություն ունեն և դրանք են հարձակումի ճակատն ու 

քաղաքակրթության կամ խաղաղության ճակատը. միջանկյալ մի եր
րորդ ճակատ ստեղծելու փորձը պարզապես հարձակումի ճակատին 
■օգնել է նշանակելու»7^։ թուրքական մինիստրի այս հայտարարությունն 
արտացոլում էր իմպերիալիստական երկրների գնահատականը Եգիպ
տոսի անկախ դիրքավորման նկատմամբ։ Անկասկած, եգիպտական և 
արաբական մյուս d ո ղո վո ւր գների համար մեծ աջակցություն հանդի
սացան սովետական կառավարության 1955 թ. գարնանն արած մի շարք 
հայտարարությունները, որոնք այդ դաշինքը համարում էին գաղութա
յին ստրկացման նոր ձև և իմպերիալիզմի ագրեսիայի գործիք: Դրան
դից մեկում ասվում էր, որ թոլրք-իրաքյան դաշինքի ստեղծումը ձեռն
տու է միայն ագրեսիվ ուժերին, որոնք ձգտում են երկպառակություն 
սերմանել այդ շրջանի ժողովոլրդների միջև' իրենց ռազմաստրատեգիա
կան շահերին համապատասխան7^։

Բանա կռվին զուգընթաց իմպերիալիստական տերությունները օգ
տագործեցին նաև ճնշման այլ ձևեր, ընդհուպ խոշոր մասշտաբի ռազ
մական գործողություն, որն իրական ացրեցին սիոնիստական Իսրայելի 
ծավալապաշտ ղեկավարները։ Փետրվարի 28-ին իսրայելական ուժերը 
Գազայի շրջանում անցան զինադադարի գիծը և հարձակվեցին եգիպ
տական զորքերի վրա։ Երեք ժամ տևող ավազակային գործունեությու
նից հետո, ՄԱԿ֊ի դիտորդների ջանքերի շնորհիվ, նրանք ետ քաշվեցին։ 
Դիտորդները իսրայելական հարձակումը դն ահ ատեցին իբրև ամ ենածանր 
միջադեպը 1949 թ. զինադադարից հետո7*։ Այս հարձակումը եգիպտա
կան ղեկավարներին ցույց տվեց եգիպտական բանակի թույլ զինվածու
թյան սպառնալից վիճակը։ թերևս սրանից հետո է, որ Նասերը լրջորեն 
սկսեց մտածել զենքի ձեռքբերման այլ աղբյուրի մասին։ 1957 թ. հուլի
սի 22-ի իր ելույթում Նասերն ասաց. «Մինչև Գազայի վրա կատարված 
հարձակումը մեր մտքերը շատ չէինք զբաղեցնում իսրայելական վը- 
տանդով...։ Բայց Գազայի վրայի հարձակման ծուխը պարզեց վտանգա
վոր իրողությունը։ ...Դա այն է, որ Իսրայելն ինքը զինադադարի գծի 
ետևի գողացված սահմանը չէ, այլ այն, որ նա իրականության մեջ իմ
պերիալիզմի պլացդարմն է, Իսրայելից ավելի վտանգավոր ուժի, 
համ աշխարհ ային սիոնիզմի հավաքավայրը։... Այս իրողության ըմբըռ- 
նումը շրջադարձային կետ հանդիսացավ մեր մտածողության մեջ...»76։

Իսրայելական այս հարձակումը միաժամանակ ավելի արագացրեց 
Նասերի մտադրությունների իրագործումը' Բաղդադի դաշինքին հակա
դիր արաբական երկրների դաշինքի ստեղծումը։ Փետրվարի վերջերին 
և մարտի սկզբին Ս. Սալիմը բանակցություններ էր վարում Սիրիայում 

նորընտիր վարլապետ Սաբրի ալ֊Ասալիի և պաշտպանության ու ար- 
տարին գործերի մինիստր հալիդ ալ-Ազմի հետ։ Մարտի 2֊ին ընդու
նած համատեղ հայտարարության մեջ ասվում էր, որ երկու կառավա
րությունները, քննելով արաբական աշխարհում տիրող կացությունը, ո- 
րոշել են չմիանալ թուրք-իրաքյան դաշինքին, ստեղծել միասնական 
արաբական պաշտպանական և տնտեսական համագործակցության դա֊ 
շինք, որը հենվելու է հետևյալ սկզբունքների վրա. ա) մասնակից պե
տությունները միավորվում են ետ մղելու որևէ ագրեսիա ուղղված մաս
նակից որևէ պետության դեմ, բյ մշտական շտաբ-կայանով միացյալ 
հրամանատարություն պետք է ստեղծվի, որը կվերահսկի յուրաքանչյուր 
մասնակից երկրի' նրա տրամադրության տակ դրած զինված ուժերի- 
պատրաստականությունը, կստուգի նրանց սպառազինվածությունը-ր 
կազմը, տեղակայումը' համապատասխան միացյալ պաշտպանական 
ծրագրի։ Այս հրամանատարությանը կկոորդինացնի նաև ռազմական ար
դյունաբերությունը և կապահովի ռազմական նշանակության անհրաժեշտ 
հաղորդակցության միջոցները, գ) մասնակից պետությունները չեն կա
րող կնքել միջազգային ռազմական կամ քաղաքական պայմանագրեր 
առանց այլ մասնակից երկրների համաձայնության։ Այնուհետև նշվում՜ 
էր կողմերի ցանկությունը մասնակից երկրների տնտեսական միասնա
կան քաղաքականություն վարելու մասին՛11։ Դամասկոսից Ս. Սալի մը 
1մ. ալ-Աղմի հետ անցնում է էռ-Ռիադ և հանդիպում Սաուդ թագա
վորի հետ։ Վերջինս լրիվ հավանություն է տալիս մարտի 2-ի եգիպտա- 
սիրիական հայտարարությանը18։ Սաուդյան Արաբիայի Եգիպտոսի հետ՛ 
համագործակցելը այդ ժամանակներում, ինչպես հայտնի է, բացատըր- 
վում է մի կողմից Սաուդյան Արաբիայի անկախ քաղաքականություն- 
վարելու ձգտումով, մյուս կողմից Սաուդյանների և Հաշիմյանների տնե
րի հակամարտությամբ։ Այսպիսով, մենք տեսնում ենք, որ եգիպտա
կան կառավարության պայքարը թուրքիրաքյան դաշինքի դեմ չսահմա
նափակվեց միայն նրա մերժումով, այլև ակտիվ գործունեությամբ ըս- 
կըսեց հիմք դրվել մի հակակշիռ ուժի։

Իրավամբ, 1955 թվականը Եգիպտոսի ամենաեռանդուն արտաքին 
քաղաքական գործունեության տարին էր բանակային հեղաշրջման ըս- 
կը՚ւբից ի վեր։ Եգիպտական հեղափոխությունը վերջնականապես ձերբա
զատվում էր պատճառաբանված կամ տարակուսելի արտաքին քաղաքա
կանության զիգզագներից։ Բայց ւՀչ նրա համար, որ դա որևէ մեկի՛ 
կամքի արտահայտությունն էր, ոչ նրա համար, որ իմպերիալիստների 
կողմից Իրաքի ներքաշումը ագրեսիվ դաշինքի մեջ կպչում էր նասերի 

պատվախնդրությանը, որը, Ջ- Մառլոուի ասելով, հավակնում էր արա
բական աշխարհի ղեկավարությանը՛9, այլ նրա համար, որ աղգային- 
ազատագրական պայքարի տրամաբանությունն ինքնըստինքյան հան
գեցնելու էր դրան։

Չնայած ԱՄՆ-ի, Անգլիայի և Ֆրանսիայի պատվիրակները ՄԱԿ-ոլմ 
մարտի 29-ին, անհերքելի փաստերի առկայության պայմաններում, ո- 
րոնք հաստատվել էին ՄԱԿ-ի դիտորդների զեկուցագրերով, ստիպված 
էին դատապարտել փետրվարի 28-ի իսրայելական ագրեսիան, այնուա
մենայնիվ այգ երկրները չհրաժարվեցին շանտաժի և ահ՛աբեկման մի
ջոցով ազդել արաբական առաջադիմական երկրների դիրքորոշման վրա։ 
Իրենց արբանյակների և առաջին հերթին Թուրքիայի և Իսրայելի միջո
ղով նրանք Ապառնում էին Սիրիայի և Եգիպտոսի անվտանգությանը: 
ԱՄՆ-ի դեսպանը Սիրիայում մարտին հայտարարեց, թե Միացյալ Նա
հանգները մտադիր չեն զենք մատակարարելու որևէ մի նոր կազմակեր
պության, որը կստեղծվի թոլրք-իրաքյան դաշինքից անջատ60: Սա 
կոնկրետ ուղղված էր եգիպտա-սիրիա-սաուդյան կապերի դեմ: 

.Թուրք-իրաքյան դաշինքի կնքումից անմիջապես հետո Թուրքիան 
ականապատեց Սիրիայի հետ առնչվող իր սահմանները, դրանց առըն
թեր շրջաններում զորախաղեր էր անցկացնում և կոպտորեն ճնշում բա
նեցնում Սիրիայի վյրա, ստիպելու համար փոխել իր դիրքորոշումը: Ավե
լի էին հ աճախակիանում Իսրայելի զինված պրովոկացիաները Եգիպտո
սի նկատմամբ: Մյուս կողմից, իմպերիալիստները և նրանց դրածոնե
րը այդ նույն ժամանակ ջանում էին արաբական երկրների մեջ Իրաքին 
համախոհներ դտնել նրա մեկուսացման դեմն առնելու համար: Ն. Հով
հաննիսյանը անդրադառնալով այդ հարցին նշում է, որ «... իմպերիա
լիստական ուժերը հույս ունեին պառակտել արաբական երկրները, ճըն- 
շում գործադրել նրանց վրա և փորձել առան ձին-առան ձին նրանց ներ
գրավել այդ ագրեսիվ խմբավորման մեջօ61:

Լիբանանում Ք. Շամունի հետադիմական վարչակազմը իր իմպե֊ 
րիալիստամետ կեցվածքով թերևս ներգրավման համար ամենահարմարն 
էր արաբական մյուս երկրներից: Պ ատահական չէր, որ հունվարին 
■Ա. Մենդերեսը Բաղդադից վերադառնալու ճանապարհին կանգ առավ 
Բեյրութում, իսկ վարչապետների Իրաք ուղարկած պատվիրակությունը 
գլխավորում էր Լիբանանի վարչապետ Սամի Սոլհը, որը երկդիմի դիրք 
էր գրավել խորհրդաժողովի ժամանակ, որը որոշակիորեն նպաստեց 
խորհրդաժողովի անհաջողությանը: Մարտ ամսից սկսած լի բանան յան 
հետադիմությունը լարված ջանքեր էր գործադրում երկիրը ներքաշելու 

թ ռ։ր ք֊ի րա քյան դաշինքի մեջ և կամ ձախողելու եգիպտա-սիրիա- 
սաուդյան նախապատրաստվող դաշինքը։ Բայց, չնայած Շամունի ակ
տիվ գործունեությանը, Լիբանանի առաջադիմական և ազգային հայրե
նասիրական ուժերին հաջողվեց վիժեցնել իմպերիալիստամ ետ ուժերի 
մտադրոլթյունները1''2։ Բ՚ուրք-իրաքյան դաշինքի դեմ ելույթներն ընդ֊ 
ղրկել Լին ողջ Արաբական արևելքը, այդ թվում և Իրաքը63։

Արաբական ժողովուրդների հա կա իմպերիալիստ ական պայքարին 
իրենց համերաշխությանը հայտնեցին նաև գաղութատիրության լուծը 
թոթափած երկրները և առաջին հերթին Հնդկաստանը։ Դրա արտահայ
տությանը ՚ հանդիսացավ ապրիլի 6-ին կնքված հնդկա-եգիպտական 
բ ար ե կ ա մ ա թյան պայմանագիրը։

1955 թ. ընթացքում իմպերիալիստական երկրները Թուրքիայի և Իս
րայելի միջոցով ավելի ու ավելի էին Ապառնում արաբական երկրների 
անվտանգությանը։ Այս դրության մեջ եգիպտական կառավարությունն 
ստիպված էր ավելի մեծ ջանքեր թափել արագացնելու արաբական 
միասնական ճակատի ստեղծումը։ Բաղդադի դաշինքին ընդդեմ արա
բական երկրների ռազմական ու տնտեսական ուժերի համախմբումը 
դարձել էր նասերի գլխավոր նպատակը։ Դրա ուղղությամբ գարնանից 
շարունակվող բանակցությունները հոկտեմբերին ավարտվեցին Սիրիա
յի և Ս աուդյան Ար արիայի հետ հ ամարյա նույնօրինակ ռազմական հա֊ 
մաձայնադրերի կնքումով։ Սիրիայի հետ համաձայնագիրը կնքվեց հոկ
տեմբերի 20֊ին, իսկ Սաուդյան Արաբիայի հետ' 27-ին։ Պայմանավոր
վող կողմերը համաձայնվում էին, որ նրանցից մեկի վրա եթե հարձա
կում գործվի, ապա այն կհամարվի հարձակում նաև երկրորդ կողմի վը- 
րա։ Հետևաբար, իրագործելով համատեղ պաշտպանության իրավունքը, 
նրանք պարտավորվում էին շտապ օգնություն ցույց տալ հարձակման 
ենթարկված երկրին ու բոլոր միջոցներով ետ մղել հարձակումը և վե
րա կան դնել խաղաղությունը։ Միջազգային ասպարեզում լուրջ լարվա
ծություն առաջանալու դեպքում, նրանք պետք է խորհրդակցեին Մերձա
վոր արևելքի անվտանգությունը, արաբական երկրների տարածքային 
ամբողջականությունը կամ անկախությունը ապահովելու համար միջոց
ներ ձեռնարկելու վերաբերյալ։ Այս ամենի համար պայմտնավորվող 
երկրները համաձայնվեցին ստեղծել համագործակցության բարձրագույն 
մարմիններ' քաղաքական բարձրագույն խորհուրդ, ռազմական խոր
հուրդ և միացյալ հրամանատարություն^։ նույն կարգի արդեն եռակողմ 
համաձայնագիր ստորագրվեց մի քանի ամիս անց, 1956 թ. ապրիլի 
21-ին Ջիդդայում Սաուդյան Արաբիայի, Եմենի (հյուսիսային) և Եգիպ- 

տոսի միջև: Իսկ նույն թվի հոկտեմբերին, եռյակի ագրեսիայի նախօր- 
էակին, ռազմական դաշինք կնքվեց նաև Հորդանանի հետ: Ինչպես ապա
գան ցույց տվեց, այս. դաշինքները ռազմական առումով գործնական 
նշանակալից ղեր չունեցան: Բայց քաղաքական առումով դրանք եգիպ
տական հեղափոխության արժեքավոր հաղթանակներն էին արաբական 
աշխարհում և նրա ռազմաքաղաքական և տնտեսական միասնականու
թյան ձգտման արտահայտությունը: Դրանց շնորհիվ արաբական ազգա- 
յին-ազատագրական շարժումը խարխլեց արաբական իմպերիալիստա- 
մետ ու հետադեմ ուժերի դիրքերը արաբական տարբեր երկրներում և 
մասնավորապես Իրարում: Այսպիսով, արդեն երեք տարի անց առար- 
կայավորվեց Ազատագրության կազմակերպության ծրագրի 9-րդ կետի 
նախատեսումը:

5. ԱՆՅՈԻՄՉ ԴՐԱԿԱՆ ՉԵԶՈՔՈՒԹՅԱՆ ՔԱՂԱՔԱԿԱՆՈՒԹՅԱՆԸ

1954 թ. դեկտեմբերի 28-ին Հնդկաստանի և Ինդոնեզիայի վարչա- 
պետների նախաձեռնությամբ գումարված հինգ երկրների (Հնդկաստան, 
Ինդոնեզիա, Պակիստան, Բիրմա, Տեյլոն) ներկայացուցիչների համաժո
ղովը որոշեց հրավիրել Ասիայի և Աֆրիկայի երկրների ղեկավարների 
կոնֆերանս Ինդոնեզիայի Բանդոլնգ քաղաքում: 1955 թ. հունվարի վեր
ջին Եգիպտոսում Ինդոնեզիայի դեսպան Ռ. Հ. Աբդել Նազերը և կառա
վարության պատվիրակ Անվար Բ՛անին հանդիպեցին Նասերի հետ ու ի- 
րենց կառավարության անունից նրան հրավիրեցին մասնակցել ապրիլի 
18-ին գումարվելիք Բանդունգի կոնֆերանսին: Նասերն անմիջապես ըն
դունեց այդ հրավերը, որը սակայն Վաշինգտոնում շարժեց Դալլեսի 
«բարկությունը»86: Անտարակույս Նասերի այս քայլն ավելի սրեց Վա֊ 
շինգտոն-Կահիրե հիմնականում քողարկված հակասությունները: Ինչ
պես Ֆ. -P յոփրոլլոլե, այնպես էլ Դալլեսը երրորդ ուղղություն ոտք դը. 
նելը համարում էր դավաճանություն «արևմտյան քաղաքակրթությանը»: 
Սակայն ժամանակները փոխվել էին և Նասերն անհողդողդ էր իր վճռի 
մեջ: Վերադառնալով Բանդունդից նա ժողովրդին դիմելով հայտարա
րելու էր. «Գնացի ձեր անունից հայտարարելու, որ Եգիպտոսը դարձել է 
անկախ»86:

Ապրիլի 8-ին Նասերը Ս. Սալիմի և Մ. Ֆավզիի ուղեկցությամբ 
մեկնեց Ինդոնեզիա: ճանապարհին եգիպտական պատվիրակությունր 
կանգ առավ Եարաչիում, Դելիում և Ռանգոձում: Այս կանգառները Նա
սերն օգտագործում էր ոչ միայն Եգիպտոսի արտաքին ու ներքին քա- 

դ արականությունը բացատրելու համար, այլև գործնական խորհրդակ
ցություններ էր ունենում ճանապարհին իրենց միացող այլ երկրների 
պատվիրակությունների ղեկավարների հետ։ Մասնավորապես Բանդուն- 
Լքի ճանապարհին էր, որ սկիզբ դրվեց սոցիալիստական երկրների հետ 
ավելի սերտ հարաբերությունների հաստատման հնարավորությունների 
քննարկմանը և այդ ժամանակից է, որ սկիզբ առավ սոցիալիստական 
երկրներից զենք ձեռք բերելու նասերի աոաջին քայլը^ւ Ելույթ ունենա- 
/ուԼ Բանդունդում, կոնֆերանսի բացման հաջորդ օրը' ապրիլի 19-ին, 
նա ներկայացրեց իր երկրի ներբին քաղարականության սկզբունքները, 
իսկ այնուհետև կանդ առավ արտաքին քաղաքականության, ժողովուրդ֊ 
ների միջև հարարերո։ թ յունների և խաղաղության ապահովման հարցերի 
ւԼբա։ նրա ելույթի մեջ նախանշված բոլոր խնդիրները ձևակերպվեցին 
կոնֆերանսի որոշումների մեջ մտցնելու համար արված եգիպտական ա- 
ոաջարկություններում, որոնք ինչպես հնդիկ լրագրող Ռ. Բ. -Բարանջիան 
է իրավացիորեն նկատել, ամբողջությամբ մտցվեցին Բանդունգում միա
ձայն վավերացված հլիյտնի տասը սկզբունքների մեջ№ւ նասերը, իր 
ելույթը հիմնելով գաղութատիրությունը որպես ժողովուրդների համար 
rnL"P !.՛“I՛ՒԲ^՛I՛Ւ հիմքի վերացման անհրաժեշտության վրա, ժողովուրդ֊ 
ների միջև նորմալ հարաբերությունների ստեղծման, աշխարհում խա
ղաղության ապահովման համար առաջ քաշեց հետևյալ պայմանները. 
հաւԼատարմություն Մ ԱԿ ֊ի սկզբունքներին, ինքն որոշման իրավունքի 
ընդունումը բոլոր կախյալ ժողովուրդների համար, միմյանց ներքին 
գործերին չմիջամտել և յուրաքանչյուր երկրի սուվերենության հարդում, 
մարդու իրավունքների հարգում և ցեղային խտրականության վերացում. 
ժողովուրդների միջև արդարության, հավասարության և համագործակ
ցության հաստատում, и ւգ առա զին ությունների կրճատում ու թույլ զար
գացած երկրների ժողովուրդների կենսամակարդակի բարձրացում^։ 
Հիմնականում եգիպտական պատվիրակության ջանքերի շնորհիվ կոն
ֆերանսը, ի շարս այլ ժողովուրդների, իր աջակցությունն արտահայտեց 
նաև Ալժիրի, Բ՚ունիսի, Մարոկկոյի, Հարավային Եմենի և Պաղեստինի 
ժողովուրդների արդար պայքարին։

Բանդանդի կոնֆերանսում Նասերը ճանաչեց աշխարհը և աշխարհը 
ճանաչեց Նասերին։ Պետք է հատկապես ընդգծել, որ դեռ նախքան այդ, 
Նասերի և ընդհանրապես եդիւգտական կառավարության ոչ մի ելույ
թում, ոչ մի հայտարարության մեջ և ոչ մի ծրագրում այդքան հավա
քականորեն չէին ներկայացվել Եգիպտոսի արտաքին քաղաքականության 
ուղղությունները։ Հանդիպելով երրորդ աշխարհի ղեկավարների հետ,

խորամուխ լինելով նրան զբաղեցնող ընդհանուր հարցերի մեջ, աշխար
հին այդ ժամանակ հուզող խնդիրների մեջ, Նասերը վերջնականորեն 
պարզեր այն տեղն ու դերը, որն, ըստ իրեն, կարող էր ունենալ Եգիպ
տոսը միջազգային հարաբերություններում։ Դա, իհարկե, ո չ հանկար֊ 
ծակի պատահեց և ո'չ էլ որևէ մեկի կամքով։ Դրա տարրերը իրակա
նության մեջ նախապես ժամանակ առ ժամանակ երևում էին հեղափո
խությունից և, հատկապես, թ ուրք-իրաքյան դաշինքից հետո, բայց իր 
վերջնական տեսքով արտահայտվեց Բանդունգում։ Գաղութատիրության 
և իմպերիալիզմի դեմ եգիպտական ժողովրդի ազգային ազատագրական 
պայքարը բառացիորեն քայլ առ քայլ ապացուցեց եգիպտական ղեկա
վարներին, որ իրենց երկրի անկախությունը, ա ռաջա դի մ ելը և բարգա
վաճումը բացարձակապես անհարիր են և վաղեմի թշնամի Անգլիայի և 
այսօրվա «բարեկամս ու «հաշտարարս ԱՄՆ-ի նպատակներին։ Չնայած 
սառը պատերազմի պայմաններում տեղի ունեցող այս էվոլյուցիան զու
գորդվում էր Բաղդադի դաշինքի" ստեղծման ջանքերի հետ, այնուամե
նայնիվ դրանք կարողացան միայն հետաձդել ազգային֊ազատագրա
կան շարժման և իմպերիալիզմի միջև եղած հակասությունների արագ 
և ամբողջական բացահայտվելը, բայց չկարողացան դրա դեմն առնել, 
քանի որ այդ շարժման արմատները սնվում էին եգիպտական ժողովըր- 
դի՝ օտար տիրապետության դեմ պայքարելու վճռականությունից, արա
բական ժողովուրդների զարթոնքի անխուսափելիությունից, գաղութատեր 
և իմպերիալիստական երկրների և գաղութացված ու ճնշված ժողովուրդ- 
ների շահերի հակասության անհաշտելիությունից։ Այնինչ Բ\ էիթլը, մի 
կողմ թողնելով այս հանգամանքները, հակված է Եգիպտոսի անցումը 
չմիանալու ու դրական չեզոքության քաղաքականությունը բացատրել 
Նասերի' Տիտոյի կոմունիստական շարժման մեջ և Ներոլի Բրիտանական 
ազգերի համագործակցության մեջ ունեցած չեզոքության ձևերով հիա
նալով (admire)։ որը նրան տարավ իր սեփական անկախ գիծը փնտրե
լուն, որն էլ նա գտավ Բաղդադի դաշինքին հակադրվելու մեջ91։

Արտաքին քաղաքական գծի թեկուզ այս հիվանդագին ընթացքով, 
բայց իր նշանակությամբ կարևորագույն էվոլյուցիան նախորոշեց նա֊ 
սերական Եգիպտոսի հետագա միջազգային գործունեությունը, վերջնա
կանապես նրան տանելով չմիացման և դրական չեզոքության ուղղու
թյամբ։ Այդ ուղղությանն անցնելը եգիպտական հեղափոխության երրորդ 
խոշոր առաջընթացն էր Եգիպտոսի և արտաքին աշխարհի հարաբերու
թյունների մեջ։

Բան գունդի կոնֆերանսից հետո Եգիպտոսի հեղինակությունը կըտ-

րուկ բարձրացավ ամբողջ աշխարհում։ Եգիպտոսի աֆրիկյան գաղու
թացված ժողովուրդների պայքարի պաշտպանությունը մեծ դեր խաղաց 
այդ ժողովուրդն  երի' ազատագրման գործում։ Ինչպես Հուսեյն Շա ալանն 
է նշում իր «Աբդել Նասերը և աֆրիկյան ազատագրական շարժումը» 
հոդվածում, «... Կահիրեն դարձավ աֆրիկյան ազգայնականների կա
րևորագույն կենտրոնը92»։ Նասերի հովանավորությամբ էր որ հիմնվեց 
Աֆրիկյան լիգան, որը զգալի դեր խաղաց աֆրիկյան քաղաքական պայ
քարի ասպարեզում։ Նասերի կառավարությունն ամեն տեսակի օգնու
թյուն ցույց տվեց ■թենիայում բռնկված հակաբրիտանական Մաոլ֊Մաոլ 
շարժմանը, Գանայի, Գվփնեայի, Մալիի, Նիգերիայի և աֆրիկյան այլ 
երկրների ժողովուրդների ազատագրական պայքարին։ Նասերի պաշտ
պանությունը աֆրիկյան ժողովուրդների պայքարին նոր տարր էր մըտ- 
ցընոլմ աֆրիկյան իրականության մեջ։ Դա այն էր, որ եթե գաղութարար
ները արհեստական մասնատում էին մտցնում աֆրիկյան մայրցամ լո
քում՝ իրար հակադրելով նրա տարբեր ռասսաներին, էթնիկական խըմ- 
բերին և ռեգիոններին, նրանց տարաբաժանելով «Սպիտակ Աֆրիկայի», 
«Սև Աֆրիկայի», արաբախոս, ֆրանսախոս, անգլախոս և այլ «աֆրի- 
կաների», ապա, ինչպես արդեն գիտենք «Հեղափոխության փիլիսոփա
յությունը» գրքից։ Նասերն այդ մայրցամաքը դիտում էր միասնականու
թյան մեջ և նրա գործունեությունն սկսեց հանգել ընդհանուր պրոբլեմ
ներ ունեցող աֆրիկյան երկրների պայքարի միավորմանը։ Բուրժուական. 
պատմարանները Նասերի աֆրիկյան քաղաքականությունը քննելիս, աչք 
փակելով վերը նշված հանգամանքի նկատմամբ, ջանում են շահադի
տություն փնտրել այդ քաղաքականության մեջ։ Իհարկե, Նասերն ան
տարբեր չէր Աֆրիկայի խորքերում իսլամի ընդլայնմանը, որը երևում 
է 1954 թ. հիմնված Իսլամական կոնգրեսի խնդիրներից, բայց դա չէր 
նշանակում, ինչպես Վ. Լաքյորն է պնդում, թե իբր Եգիպտոսը, որպես 
«ղեկավար մուսուլմանական երկիր» հավակնում էր իսլամը տարածել 
ամբողջ «Սև Աֆրիկայի վրա»93, որը ինքնըստինքյան հետևություն է բե
րում, թե Եգիպտոսը հավակնում էր գերիշխանություն հաստատել Աֆ֊ 
րիկայում։ Այդ նույն ժամանակներում Եգիպտոսը օգնություն էր ցույց 
տալիս Կիպրոսի հայրենասերներին, ընդդեմ Անգլիայի և Թուրքիայի իմ
պերիալիստական գործունեության։ Ինչ վերաբերում է արաբական ազ
գային֊ ազատագրական պայքարին, Եգիպտոսի աջակցությունը գնալով 
ավելի ազդեցիկ էր դաոնում։ Եգիպտոսի ջանքերը Արաբական արևել
քում վիժեցրին իմպերիալփստական շրջանն երի և նրանց դրածոների պլան
ները' Բաղդադի դաշինքի մեջ ներքաշել արաբական այլ երկրների և դը֊

բանով մեկուսացնել Եգիպտոսին։ Ընդհակառակն, Իրաքն էր, որ որոշա
կիորեն մեկուսացավ արաբական աշխարհից։

Այսպիսով, արդեն 1955 թ. իրականություն դարձան Ազատագրու
թյան կազմակերպության ծրագրի 10 և 11-րդ կետերի պահանջները ևս։

В. ԶԵՆՔԻ ՄԱՏԱԿԱՐԱՐՄԱՆ ԱՐԵՎՄՏՅԱՆ ՏՆՐՈԻ^ՅՈԻՆՆԵՐԻ 
ՄԵՆԱՇՆՈՐՀԻ ՎԵՐԱ8ՈԻՄԸ

Իմպերիալիստական երկրները չէին դադարում ճնշում գործադրել 
Եգիպտոսի վրա, օգտագործելով զենքի մատակարարման և Ասուանի 
ամբարտակի շինարարության ֆինանսավորման խաղաքարտերը։ Միա
ժամանակ ԱՄՆ-ը, Անգլիան և հատկապես Ֆրանսիան ավելի ու ավելի 
էին մեծացնում ռազմական և ֆինանսական մատակարարումները Իսրա
յելին։ Այս հանգամանքները հաշվի աոնելով, 1955 թ. հունիսին եգիպ
տական կառավարությունը դիմեց ԱՄՆ-ին նորից խնդրելով զենք վաճա
ռել իրեն։ Հունիսի 30-ին ԱՄՆ-ի կառավարությունը «սկզբունքորեն» հա
մաձայնվեց Եգիպտոսին վաճառել 27 մլն դոլլարի զենք, այդ թվում 
սահմանափակ քանակով տանկեր, ինքնաթիռներ և թնդանոթներ9*։ 
ԱՄՆ-ը պահանջում էր դոլլարով վճարել դրանց դիմաց։ Եգիպտոսը չէր 
կարող, քանի որ օտար վալյուտայից համարյա զուրկ էր։ Այնուհետև 
չխոսելով այն մասին, որ պայման էր դրվում Բաղդադի դաշինքին միա
նալ, ԱՄՆ-ը զենք մատակարարելու դեպքում ցանկանում էր Եգիպտո
սում ունենալ նաև ռազմական մի հատուկ առաքելություն, որը կվերա
հսկեր այդ զենքի օգտագործումը95, որը միանգամայն անհարիր էր 
Եգիպտոսի ինքնիշխանությանը։ Եվ դա այն դեպքում, երբ նախքան 
այդ ԱՄՆ-ը մշտապես հայտարարում էր, թե ինքը զենք հավասարաչափ 
է արտահանելու Իսրայել և արաբական երկրներ։ Տեղին է նշել, որ Իս
րայելի նկատմամբ Եգիպտոսն այդ տարիներին բավականին զուսպ քա
ղաքականություն էր վարում' հիմնվելով ՄԱԵ-ի 1947 թ. նոյեմբերի 
29-ի որոշման վրա։ 1955 թ. հունիսին Եգիպտոսը Իսրայելին առաջար֊ 
կեց զինադադարի գծի երկու կողմերում ստեղծել ապառազմ ական ար
ված գոտի, որը փաստորեն մերժվեց Իսրայելի կողմից, քանի որ վեր
ջինս իր կողմից առաջարկեց բարձր մակարդակի բանակցություններ 
սկսել Եգիպտոսի և Իսրայելի միջև, որին Եգիպտոսը չէր կարող համա- 
ձայնել, որովհետև դա կնշանակեր Պաղեստինում իսրայելական զավ
թումների օրինականության ճանաչում։ Եգիպտոսը գտնում էր որ կապը 
Իսրայելի հետ պետք է իրագործվի միայն Զինադադարի հանձնախմբի 

միջոցով^6։ 1955 թ. ամռանը ավելի ու ավելի հաճախակի էին դարձել 
իսրայելական ուժերի հարձակումները Եգիպտոսի սահմանային դիրքերի 
վրա։ Գազայի շրջանում միայն օգոստոս ամսին և սեպտեմբերի սկզբին 
իսրայելցիները չորս անգամ լուրջ հարձակումներ գործեցին եգիպտական 
դիրքերի վրա։ Սեպտեմբերի 8-ին եգիպտա֊իսրայելական բախումների 
հարցը քննվեց Անվտանգության խորհրդում և որոշվեց, որ երկու կող
մերը իրենց ուժերը ետ քաշեն զինադադարի գծից ոչ պակաս 500 մետր։ 
Սեպտեմբերի 20-ին եգիպտական ուժերը ետ քաշվեցին զինադադարի 
գծից։ Բայց իսրայելական սպառնալիքը շարունակում էր մեծապես ան
հանգստացնել եգիպտական ղեկավարներին։

Չնայած Բաղդադի դաշինքի նկատմամբ Եգիպտոսի ժխտական վե
րաբերմունքին, չնայած Բանդունգում Նասերի հակագաղութատիրական 
և հակաիմ պերիալիստական ելույթներին, այդ ժամանակներում Արև
մուտքում դեռ այն մտայնությունն էր տիրում, թե նասերի գործունեու
թյունը բխում է ավելի շուտ նրա հակա անգլիական տրամադրվածու- 
թյունից, նրա' արաբական աշխարհում ղեկավար դերի հավակնությու
նից, քան թե չմիացման և դրական չեզոքության քաղաքականության 
արժեքավորությունը ընդունելուց կամ արևմտյան երկրների քաղաքա
կանությունից ընդհանրապես դժգոհ լինելուց։ Մասնավորապես ԱՄՆ-ում 
դեռ հույսերը չէին կորցրել Եգիպտոսին որևէ ձևով կապելու Արևմուտքի 
հետ։ Ամերիկյան քաղաքական շրջաններում այն կարծիքն էր տիրում, որ 
«արաբները, որպես իսկական մուսուլմաններ, բնական հակակրանք 
ունեն կոմունիզմի հանդեպ»91 ։ Այս մտայնությունը, ըստ երևույթին, 
հենվում էր Նասերի կոմունիստական շարժման նկատմամբ կանխակալ 
վերաբերմունքի և իսլամական կանխադրույթներին նրա հավատար
մության բացարձականացման վրա։ Բայց ժամ տնակները փոխվել էին։

Իսրայելական հարձակումների հաճախակիացումները, \Բաղդադի 
դաշինքի երկրների, մասնավորապես Թուրքիայի թշնամական և սպառ
նալից գործունեությունը, զենքի գնման բանակցությունների անհուսա
լի ձգձգումները արևմտմյան երկրների կողմից, Նասերին հակեցին վըճ- 
ռական միջոցների դիմել երկրի անվտանգության ապահովման համար։ 
1955֊թ. օգոստոսին եգիպտական կառավարությունը պաշտոնապես դի
մեց ՉեխոԱլովակիայի կառավարությանը զենքի ձեռքբերման հարցով։ 
Պբազայում սկսված բանակցությունների նյութը գաղտնիք չմնաց այդ 
տարիներին Եգիպտոսում լայն գործունեություն ծավալող ԱՄՆ-ի Կենտ
րոնական հետախուզական վարչության (ԿՀՎ) գործակալներից։ ԿՀՎ-ի 
ցանցը Եգիպտոսում գլխավորում էին նախ Բերմիթ Ռուզվելտը (պրեսփ- 

263 



դենտ Թ. Ռ ուզվելս։ ի թոռը) և ապա Ջեյմս էյքլբերգերը։ Վերջինիս Վա- 
շինգտոն ուղարկած զեկուցագրերը Պ րահայում վարվող բանակցություն
ների մասին, ինչպես երևում է, նախապես լրջորեն չէին ընդունվում։ 
Դալլեսը և իր մերձավորները կարծում էին, թե դա նասերի կողմից օգ
տագործվում է ճնշում բանեցնելու համար և այդ բոլորը «խաբկանք» էին 
համարում00։ Դալլեսի օգնական Ջ. Ալլենը Եգիպտոսին «սովետական օգ
նությունը" հարցից դուրս էր» համարում100։ Երբ սեպտեմբերի կեսերին 
եգիպտա-չեխական բանակցություններում հիմնականում համաձայնու
թյունն արդեն կայացված էր, Ջ. էյքլբերգերը մի նոր զեկուցագիր է ու
ղարկում Վաշինգտոն։ Դալլեսը Ք. Ռուգվելտին ուղարկում է Կահիրե 
պարզելու Նասերի մտադրությունը։ Վերջինս նասերից ստանում է հա
վաստիացում, որ չեխերի հետ համաձայնագիրն արդեն ստորագրվե
լուն մոտ 410|ք Ք. Ռ ուզվելս։ ի ջանքերը' նասերին ետ կանգնեցնել այգ 
քայլից, ձախողվեցին։ Սեպտեմբերի 20-ին համաձայնագիրն արդեն 
ստորագրված էր, բայց նասերն այդ մասին պաշտոնապես հայտարա
րեց միայն 27-ին մի զինվորական ցուցահանդեսի բացման ժամանակ։ 
Ինքնըստինքյան լուրն արդեն նորություն չէր ոչ Վաշինգտոնի, ո'չ Լոն
դոնի, ո չ էլ ընդհանրապես արևմտյան երկրների համար։ Եվ եթե այդ 
օրերին արևմտյան մամուլը և քաղաքական գործիչները հակաեգիպտա֊ 
կան կոպիտ արշավ սկսեցին, ապա դա ո չ թե հանկարծակիի գալու արդ
յունք էր, այլ կատարված փաստի հանդեպ նրանց տրամաբանական 
արձագանքը։ Չեխոսլովակիայից Եգիպտոսի զենք գնելու մեջ նրանք տես
նում էին Նասերի կողմից «դավաճանություն» արևմտյան երկրների շա
հերին, Եգիպտոսի անցումը հակառակորդի ճամբարը։ «Ռայմզը» գրում 
էր. «Եգիպտոսի զենք ստանալը կոմունիստն երից նրան կպարտավորեց- 
նի մասնագետների և խորհրդականների ներկայությունը տյդ երկ
րռւմ», ապա շարունակում, թե Եգիպտոսին ռուսական զենք մատակա
րարելն իրենից ներկայացնում է Ռուսաստանի ազդեցության մեծացում 
Եգիպտոսում մասնավորապես և արաբական երկրներում ընդհանրա
պես^"։ Այս էր Արևմուտքին անհանգստացնում։ Նրանց համար ի՞նչ 
նշանակություն կարող էր ունենալ, որ Եգիպտոսը, որպես ինքնիշխան 
երկիր, իրավունք ունի որևէ գործարք կնքել որևէ երկրի հետ առևտրա
կան ամենասովորական պայմաններով։ Նրանց չէին հետաքրքրում ո չ 
արաբական երկրների անվտանգությունը, ո'չ սեփական գործերը տնօ- 
րինելու իրավունքը և ո'չ էլ սեփական ուղիով ընթանալու ձգտումը։ Նը- 
րանք Մերձավոր արևելքում կուզեին տեսնել միայն իրենց ռազմատըն- 
տեսական շահերի ավանդական կամակատարներին։ ԱՄՆ-ը և Բրիտա֊ 

նիան, որ մինչ այդ ամեն կերպ զինում էին Իսրայելին, այժմ իրենց 
«անհանգստությունն» էին արտահայտում այդ շրջանում ռազմական 
մրցավազքի ծավալման անխուսափելիությունից100։ Սովետական կառա
վարության հոկտեմբերի 1-ի հայտարարության մեջ ասվում էր, որ 
ամեն պետություն իրավունք ունի հոգալու իր պաշտպանական կարիք
ները և այլ պետություններից զենք ձեռք բերել սովորական առևտրա
կան գործարքի միջոցով։ Եվ ոչ մի օտար պետություն իրավունք չունի 
միջամտելու դրան ու ներկայացնելու որևէ միակողմանի հավակնություն, 
որը կխախտեր այլ պետությունների իրավունքն ու շահերը10*, Այս հայ
տարարությունը գալիս էր սթափեցնելու նրանց, ովքեր դժվարությամբ 
էին ընկալում աշխարհում տեղի ունեցող փոփոխությունները։ Դալլեսի 
համար, որ այնքան բացահայտ և քողարկված ջանքեր էր թափել «Հյու
սիսային յարուսի» ձևավորման համար, Եգիպտոսի գործողությունը 
պետք է ներկայանար որպես դաշույնի հարված այդ յարուսի թիկուն
քին։ Առնվազն այդ են ցույց տալիս զանազան օտար հեղինակների ակ
նարկները այդ օրերին նրա գործունեության վերաբերյալ։ Արևմտյան 
պրոպագանդայի կատաղի հականասերական արշավի թեժ միջոցին նա 
Ջ. Ալլենին ուղարկում է Կահիրե։ «ալ-Ահրամի» վաշինգտոնյս/ն թըղ- 
թակից Լևոն Ք եշիշյանն իր թղթակցության մեջ ասում էր, որ հ. Ալլենին 
հ անձն արարված է ամեն ջանք թափել արգելելու Եգիպտոսի զենք գնելը 
կոմունիստական երկրներից, բայց ամերիկյան պաշտոնական գործիչ
ները հոռետեսորեն են տրամադրված Ալլենի առաքելության հաջողու
թյան նկատմամբ100։ Եվ իսկապես, նասերն իր վերաբերմունքը Ալլենի 
առաքելության հանդեպ դրսևորեց հենց սկզբից, ներկայացուցիչ չուղար
կելով օդանավակայան նրան դիմավորելու։ Ալլենի բոլոր ջանքերը շան
տաժի և գայթակղությունների միջոցով նասերին ետ կանգնեցնելու այդ 
քայլից, արդյունք չտվեցին, Գ. Ի. Միրսկին միանգամայն իրավացիորեն 
նշում է, որ այդ քայլը Եգիպտոսին պարտադրվեց Արևմուտքի կողմից106, 
Եվ իսկապես, երեք տարի անընդմեջ նասերը դիմում էր արևմտյան եր֊ 
կըրներին' ԱՄՆ-ին, Անգլիային, Ֆրանսիային, Իտալիային, Բելգիային և 
ուրիշներին, բայց առանց կոնկրետ պայմանի այդ երկրները չէին համա
ձայնվում Եգիպտոսին մատակարարել անհրաժեշտ զենք։ Եվ այժմ, երբ 
ստիպված կատարվեց այդ քայլը, արևմտյան քաղաքագետները իրենց 
«լուրջ տագնապն» էին արտահայտում դրա համար։ «Մերձավոր արևել
քում հավասարակշռությունը սասանվեց ու շուռ եկալթ07 , գրում է Հհ Ազուն, 
«մոռանալով», որ իր երկիրը' Ֆրանսիան էր, որ այդ հավասարակշռու
թյունը վաղուց շուռ էր տվել հօգուտ Իսրայելի, նրան մատակարարելով

մեծ թվով ինքնաթիռներ, տանկեր և այլն, էլ չխոսենք ԱՄՆ-ի և Անգլիա
ցի մատակարարումների մասին, որոնք Իսրայելի ստեղծման օրից խախ
տել էին Մերձավոր արևելքի ռազմական հավասարակշռությունը!

Եթե զենքի գնումը Չեխոսլովակիայից Արևմուտքի «տագնապն» 
առաջացրեց, ապա այն խանդավառորեն ընդունվեց արաբական առա
ջադիմական շրջաններում! Այսպես, սիրիական «առ-վէայ ուլ-Ամը» 
սեպտեմբերի 28-ին գրում էր, որ Նասերը քողազերծ արեց զենքի գների 
մասին վեճը, որի ետևում թաքնվում էին արևմտյան երկրները զենքի 
համար տեղի ունեցող բանակցություններում, որպեսզի քարշ տան 
Եգիպտոսին դեպի ռազմական մի դաշինք! Նույն օրվա լիբանանյան 
«ալ-Ջ արիդան» գրում էր, Որ «Հաղթանակը, որն իրագործեց Նասերը 
սովետական զենք ձեռք բերելով, Մերձավոր արևելքում մոլեգնող ճըգ- 
նամամի միակ լուծումն էր»ւ Սիրիայի կոմկուսի ղեկավար Խ. Բաքդաշը 
այդ օրերի իր մի ելույթում հայտարարեց, որ Սիրիան, որը մի քանի 
ամիս առաջ դիմակայեց թուրք-ամերիկյան ճնշմանը, միշտ իր կող
քին ուներ եղբայրական Եդիպտոսին, իսկ այսօր ինքն է կանգնել Եգիպ
տոսի կողքին իր ժողովրդով, իր պառլամենտով, իր կառավարությունով 
և իր բանակով100։

Նասերի հեղինակությունը մեծապես բարձրացավ արաբական աշ
խարհում, նա դարձավ արաբական ժողովուրղների ազգային ոգու իմ
պերիալիզմի և գաղութատիրության դեմ, ուժի և գերիշխանության դեմ 
ըմբոստացման առաջամարտիկը!

Չեխոսլովակիայից զենքի գնումը եգիպտական հեղափոխության 
հերթական սովորական հաղթանակներից չէր։ Այն լինելով դրական չե
զոքության և չմիացման քաղաքականության անցման առաջին արտա
հայտությունը, վերջ դրեց Մերձավոր արևելքում արևմտյան երկրների 
զենքի մատակարարման մենաշնորհին։ Ի. Պ. Բելյաևը հենց այդ քայլն 
է համարում եգիպտա֊ամերիկյան հարաբերությունների շեշտակի վա
տացման սկիզբը100։ Եվ կարելի է ասել ոչ միայն եգիպտա֊ամերիկյան, 
այլև եգիպտա-արևմտյան' ընդհանրապես։ Այսպիսի քայլի համար մեծ 
համարձակություն էր պետք։ Պատահական չէ, որ Վաշինգտոնում եգիպ
տական դեսպան Ահմեդ Հուսեյնը, որը արձակուրդով Կահիրեում էր գըտ֊ 
նըվում այդ օրերին, երբ լսում է զենքի գնման մասին, առանց այլևայ
լության մտնում է Նասերի կաբինետը և հավաստիանալով լուրի ճշտու
թյան մեջ, իրեն չի կարողանում զսպել և հիստերիկորեն բացականչում 
է. «Գվատեմալան, պարոն վարչապետ, Գվատեմալան...»110։ Միջազգա-

յին մոնոպոլիաների զոհերի' Մոսադեղի և Արբենեսի մասին հիշողու
թյունները դեռ շատ թարմ էին այդ ժամանակ։

նասերի այդ քայլն իր ձևով և բովանդակությամբ սկիզբ դրեց Մեր
ձավոր արևելքի աղդային-ազատադրական շարժման բնական դաշնա
կիցների' սոցիալիզմի երկրների հետ նպաստավոր համագործակցության 
հաստատմանը, այդ շրջանի ճգնաժամային պահերին նրանց օգնության 
արդյունավետության բարձրացմանը։ Դա Եգիպտոսի անկախ արտաքին 
քաղաքական ակտն էր, չպայմանավորված որևէ հանգամանքով Տեխոս- 
լովակիան Եգիպտոսին մատակարարում էր անհրաժեշտ զենք, ի փոխա
րեն նրա ավանդական արտադրանքի' բամբակի և բրնձի։ Այս կապակ
ցությամբ անտեղի չէ ասել, որ առևտրական հարաբերությունները սո
ցիալիստական երկրների հետ և Եգիպտոսի համար դրանց շահավետ 
բնույթն իրենց որոշակի ազդեցությունն ունեցան կանխակալ պատնեշ
ների փլուզման գործում։ Ի հակակշիռ ԱՄն-ի, որը համապատասխան 
զենք մատակարարելու իր չկամությունը քողարկում էր բարձր գնե֊ 

սոցիալիստական երկրները Եգիպտոսին մատակարարեցին այն
պիսի զինատեսակներ, որոնք հետագայում երաշխիք հանդիսացան եռ
յակի ագրեսիային հակահարված տալու գործում։

7. ՍՈԻԵՋԻ ՋՐԱՆՑՔԻ ԱՋԳԱՅՆԱՑհԻՄԸ

Ինչպես գիտենք, 1953 —1954 թթ֊ արևմտյան երկրները Ասուանի 
բարձրանիստ ամբարտակի շինարարության ֆինանսավորումը ճնշման 
միջոց էին դարձրել Եգիպտոսի նկատմամբ իրենց ռազմաքաղաքական 
նպատակներին հասնելու համար։ Այս հարցը մտավ իր լուծման վճռա
կան փուլը 1955 թ. աշնանը, երբ հոկտեմբերի 10-ին հայտնի դարձավ, 
որ ՍՍՀՄ-ը պատրաստակամություն է հայտնել ֆինանսավորելու ամ
բարտակի շինարարությունը^։ Արևմտյան քաղաքական շրջաններն 
ավելի լրջորեն սկսեցին մտահոգվել Եգիպտոսում իրենց դիրքերի վերջ
նական կորստի համար։ նրանք շտապեցին հայտնել իրենց պատրաստա- 
կամությունը ֆինանսավորման գործում։ Ինչպես գիտենք, հիդրոտեխնի
կական այս կառույցի նախնական արժեքը գնահատվում էր մեկ միլիարդ 
դոլլար (որոշ այլ տվյալներով) 1300 մլն), որից 400 մլն-ը օտարերկ
րյա ՛վալյուտայով։ Երկարատև բանակցություններից հետո, երբ ամբար
տակի ֆինանսավորումը պայմանավորվում էր Եգիպտոսի ինքնիշխա
նության համար անընդունելի առաջարկներով, ՎքէՄԲ֊ն համ աձայնվեց 
այդ նպատակով Եգիպտոսին վարկ տրամադրել 200 մլն դոլլարի չա
փով, եթե ԱՄն-ը և Մեծ Բրիտանիան տային մնացած կեսը^։ Այդ 

նպատակով Եգիպտոսի ֆինանսների մինիստր Աբդել Մոնեյմ Կայսունին 
նոյեմբերին այցելեց Լոնդոն ու Վաշինգտոն։ նրա վարած բանակցու
թյուններն այն արդյունքը տվին, որ դեկտեմբերի 17-ին հրապարակված 
ամերիկա֊անգլիական հայտարարության մեջ համաձայնություն էր 
հայտնվում ամբարտակի շինարարության ֆինանսավորելու վերաբերյալ 
և խոստում, որ շինարարության առաջին տարվա համար Եգիպտոսին 
կտրամադրվի 70 մլն դոլլարի օգնություն, որից 56 մլն-ը ԱՄՆ-ից, իսկ 
14-ը' Անգլիայից11*։ Համաձայնությունն ավելի կոնկրետացնելու համար, 
1956 թ. փետրվարին, Կահիրեում բանակցություններ վարվեցին 
ՎքԼՄԲ֊ի տնօրեն Ցոլջին Բլեքի հետ։ Վերջինս ջանում էր ամբարտակի 
ֆինանսավորումը կապել ԱՄՆ-ից և Անգլիայից մնացած 130 մլն դոլ
լարի օգնություն ստանալու անընդմե ջութ յան երաշխիքների, ինչպես նաև 
Եգիպտոսի տնտեսության վրա բանկի վերահսկողությունը սահմանելու 
հետ116։ Բանակցությունները վերջացան փոխզիչումային մի համաձայ
նությամբ, այն է' Նեղոսի ջրի օգտագործման հարցը Սուդանի հետ լու
ծելու դեպքում բանկը տրամադրում է իր խոստացած վարկը։ Եգիպտո
սը, Ւր Հերթին, համաձայնվեց, որ ՎքԷՄԲ֊ն կարող է վերահսկել միայն 
ամբարտակի շինարարության հետ կապված ֆինանսական գործերը^։ 
Բայց սրանից հետո էր, որ արևմտյան մամուլը մեծ արշավ սկսեց ամ
բարտակի շինարարության դեմ, թե իբր այն շոշափում է ոչ միայն Սու֊ 
դանի, այլև Եթովպիայի, Բենիս։ չի և Ուզան դա չի շահերը, կասկածի տակ 
էր դրվում ամբարտակի արժեքավորությունը և այլն։ Այս բոլորով արև֊ 
մրտյան երկրները քողարկում էին իրենց չկամությո։նը' ֆինանսավորե
լու շինարարությունը, իրենց դժգոհությունը Եգիպտոսի չմիացման քա
ղաքականությունից։ Բոմ։ առիթը, սակայն, ներկայացավ այլ կող
մից։ 1956 թ. մայիսի 16-ին Եգիպտոսը ճանաչեց ՅԺՀ֊ին։ Հուլիսի 19-իո 
ԱՄՆ-ի կառավարությունը հրաժարվեց իր վրա վերցրած պարտավորու
թյունից։ Հաջորդ օրերին ԱՄՆ֊ին հետևեցին Անգլիան ևՎՅՄԲ֊ն։ Հուլիսի 
26-ին Մուեզի ծովային ջրանցքի ընկերությունը ազգայնացվեց^։ Ազ
գայնացվեց, որպեսգփ եգիպտական ժողովրդի մեծ զոհերի գնով կա
ռուցած ջրանցքի արդյունքները ծառայեցվեն եգիպտական ժողովրդին 
և մասնավորապես նրա դարի կառույցին' Ասուանի բարձրանիստ ամ
բարտակի շինարարության ֆինանսավորմանը։ Եգիպտոսը վճռականո
րեն պաշտպանեց իր որոշումը և չենթարկվեց ոչ քաղաքական ճնշում
ներին, և ոչ էլ ուղղակի ռազմական ագրեսիային։ Եվ նա հաղթանակեց, 
որովհետև նրա կողմն էին աշխարհի ազատասեր մարդկությունը, սո
ցիալիստական հզոր համագործակցության երկրները ՍՍՀՄ-ի գլխավո- 

րությամբ։ 1957 թ. հունվարի 1-ին չեղյալ հայտարարելով 1954 թ. հոկ
տեմբերի 19-ի համաձայնագիրը, եգիպտական ժողովուրդը կոտրեց իր 
անկախությունը կաշկանդող շղթայի վերջին օղակը։

Հեղափոխության սկզբից ի վեր եգիպտական արտաքին քաղաքա
կան ուղղությունը. որակական փոփոխություններ կրեց։ Այդ ուղղությու
նը, իր վրա կրելով տարբեր գործոնների ազդեցությունը տարբեր ժամա
նակներում և տարբեր հանգամանքներում, հաղթահարելով կամ պար
տադրված լինելով հաղթահարել զանազան խոչընդոտներ, զիջելով կամ 
ստիպված լինելով նահանջել որոշ դեպքերում, ձևավորվեց և իր վերջնա
կան տեսքը ստացավ 1955 թ.։ Նրա որդեգրած սկզբունքները հիմնա
կանում անփոփոխ մնացին Եգիպտոսի հաջորդող բոլոր հեղափոխական 
տարիների ընթացքում։ Բայց այդ սկզբունքների որդեգրումը անհնարին 
կլիներ առանց եգիպտական հեղափոխության հիմնական քաղաքական 
հարցի լուծմանը օտարերկրյա զորքերի երկրից դուրսբերմանը, որը 
դարձավ այն կարևորագույն հաղթանակը, ինչի վրա հիմնվեցին արտա
քին քաղաքականության և, որոշակիորեն, ապագայում սոցիալ-տըն- 
տեսական ասպարեզն երում տեղի ունեցած վերափոխությունները։

ԳԼՈՒԽ ԵՐՐՈՐԴ

ՍՈՑՒԱԼ-ՏՆՏԵՍԱԿԱՆ ՎԵՐԱՓՈԽՈՒԹՅՈՒՆՆԵՐԸ ԵԳԻՊՏՈՍՈՒՄ 
1952-1956 ԹԹ.

1. ՍՈ8ԻԱԼ-ՏՆՏԵՍԱԿԱՆ ՀԵՏԱՄՆԱՑՈՒԹՅԱՆ ՀԱՂԹԱՀԱՐՄԱՆ 
ՈՒՂԻՆԵՐԻ ՈՐՈՆՄԱՆ ՃԱՆԱՊԱՐՀԻՆ

Առաջին խոշոր ծրագիրը, որին ձեռնարկեց ՀՂԽ֊ն իշխանությունն 
իր ձեռքը վերցնելուց հետո, վերաբերում էր երկրի սոցիալ-տնտեսա- 
կան կյանքին։ Մի այնպիսի գյուղացիական երկրի համար, ինչպիսին էր 
Եգիպտոսը, առաջնահերթ հարցը հանդիսանում էր գյուղում հասարա
կական հարաբերությունների վերանայման անհրաժեշտությունը։ Այդ 
պատճառով էլ պատահական չէր, որ հեղաշրջումից մի քանի օր անց այդ 
հարցը դարձավ քննարկման առարկա։ Մի շարք հանգամանքներ էին 
պայմանավորում այդ հարցին անհապաղ որևէ լուծում տալու անհրա
ժեշտությունը։ նախ և առաջ եգիպտական գյուղի հասարակական-տըն- 
տեսական հետամնաց կացութաձևը։ Չնայած կապիտալիզմը արդեն վա
ղուց էր մուտք գործել այդ երկիրը, բայց այն արտահայտվում էր ավա
տատիրական հարաբերություններին զուգորդված ձևով։ Մյուս հանգաման- 

քը գյուղում ,։ւղս։։։։իրության անսահմտնւսփագ բնույթն էր, որը ձեռնտու 
էր ֆինանսական հզորությամբ և իշխանությամբ օժտված խոշոր ավա- 
տատեր-կալվածատերերին։ Սրանք կազմելով եգիպտական հողատե
րերի 0,4 տոկոսը տիրում էին ընդհանուր հողատարածությունների 34,2 
տոկոսին1, որն ակնբախորեն ցուցադրում է հասարակական արդյունքի 
բաշխման տարաբևեռումը եգիպտական գյուղում, դրանից բխող բոլոր 
անարդարություններով և չարաշահումներով։ Հաջորդ հանգամանքը 
եգիպտական գյուղի գերբն ւսկությունն էր, որը խնդիր էր դնում ինչպես 
մշակելի հողատարածությունները մեծ չափերով ընդլայնել, այնպես էլ 
դրանց արդարացի բաժանում կատարել։ Չխոսելով արդեն սակավահող 
գյուղացիների մասին, պետք է նշել, որ մի քանի միլիոնի հասնողհողա- 
զուրկ գյուղացիներին հողով և աշխատանքով ապահովելը չափազանց 
ծանր գործ էր, բայց կենսականորեն անհրաժեշտ։ Գյուղում սոցիալական 
հենարան ստեղծելու և նոր իշխանությունների հարվածի թիրախը հան
դիսացող ավատ ատ իրական-կալվածատիրական վերնախավի դՒրՔ^ՐԸ 
խարխլելու, նրա իշխանության վրա ունեցած ազդեցությունը վերաց
նելու անհրաժեշտությունը թերևս տվյալ ժամանակամիջոցում այն գըլ- 
խավոր հանգամանքն էր, որ հակեց ՀՎԽ-ին անհապաղ փոփոխություն
ներ մտցնել եգիպտական գյուղի սոցիալ տնտեսական համակարգի մեջ։ 
Մյուս կողմից, գաղութատիրության ղործւոնեության արդյունք հանդի
սացող ազգային արտադրության միակողմանի բնույթը վերացնելու հա
մար անհրաժեշտ էր փոփոխություն մտցնել ո'չ միայն գյուղատնտեսու
թյան արտադրական կառուցվածքի մեջ, այլև միջոցներ գտնել խթանե- 
լու երկրի արդյունաբերական զարգացման համար։ Դրա համար, մի 
կողմ թողնելով այլ երկրորդական աղբյուրները, նրանք ավելի մեծ հույ
սեր էին կապում գյուղատնտեսության ոլորտում գոյացող կապիտալի 
հետ, որպես արդյունաբերական ծրագրերի իրագործման գլխավոր 
ֆինանսական աղբյուրի։ Որոշակի փոփոխությունների ձեռնարկելով 
գյուղի տնտեսական֊հասարակական կառուցվածքի մեջ, ի շարս այլ 
նպատակների, ՀՎԽ-ն մտադիր էր հավելյալ միջոցներ ձեռք բերել, քան 
սովորաբար պետական գանձարանը ստանում ՚ էր գյուղատնտեսությու
նից։ Վերջապես, երկրորդական նշանակություն չուներ ֆելլահների կեն
սամակարդակի մեջ բարեփոխումների հասնելու ձգտման հանգա- 
մ անքը%։

Եգիպտոսը խոշոր միջոցներ էր ծախսում արտասահմանից ժողո- 
վըրդական սպառման և այլ ապրանքներ ձեռք բերելու համար։ 1950— 
1952 թթ. ընթացքում ներմուծումների միջին տարեկանը կազմում էր 

մոտ 224 մլն եգիպտական ֆունտ^ւ Դա Եգիպտոսի համար մեծ գումար 
էր, մանավանդ, որ այդ գումարը նա վճարում էր օտարերկրյա վալյու
տայով։ Եգիպտոսի խոշոր բուրժուազիան, օտարերկրյա ընկերություն
ները տարիներ շարունակ իրենց կապիտալները ներդնում էին միայն 
արագ շահույթ բերող ձեռնարկների մեջ։ Մասնավորապես վերջինները 
շահագրգռված էին Եգիպտոսը տեսնել որպես իրենց ապրանքների իրաց
ման շուկա։ Դա քաղաքականորեն նույնպես նրանց ձեռնտու էր, որով
հետև Եգիպտոսի տնտեսական կախվածությունը, ինչպես մենք որոշ չա
փով արդեն տեսանք, միջոց էր ճնշում գործադրելու նրա կառավարու
թյան վրա։ Եգիպտոսի նոր ղեկավարները, որոնք ձգտում էին երկիրն 
ազատագրել գաղութատիրական ճնշումից, եգիպտական ժողովրդին ա- 
պահովել մի տանելի կենսամակարդակով, ամրապնդել ազգային բանա- 
նակը, ուղիներ էին փնտրում երկրի սեփական պահանջմունքները 
սեփական ուժերով րավարարելու համար։ Անհրաժեշտ էր առաջին 
հերթին ինչ-որ հավասարակշռություն մտցնել արտաքին առևտրի 
ասպարեզում, որտեղ ներմուծմ ան և արտահանման հաշվեկշիռը
վերը նշված տարիներին միջին հաշվով մոտ 50 մլն եգ. ֆ. բա
ցով էր արտահայտվում ի վնաս Եգիպտոսի։ Բայց ներմուծումների 
սոսկական կրճատումը ինքնըստինքյան հարցի լուծումը չէր, չնայած ան
հրաժեշտ է նշել, որ եգիպտական նոր ղեկավարոթյունը երկրի իշխանու
թյունն ստանձնելու առաջին տարիներին փաստորեն այդ ուղղությամբ 
գնաց։ Պետք էր ստեղծել տնտեսական այնպիսի հիմք, որը հնարավորու
թյուն կտար կրճատել ներմուծումները գոնե գյուղատնտեսական մթերք
ների և արդյունաբերական ոչ բարդ արտադրանքի գծով։ Դա հնարավո
րություն կտար երկրի արդյունաբերությունը զարգացնելու համար ա- 
զատել հավելյալ ֆինանսական միջոցներ։ Բայց դա, իր հերթին, պա
հանջում էր փոփոխություններ մտցնել գյուղատնտեսական արտադրու
թյան մեջ, և անմիջապես սկսել արդյունաբերական նոր ձեռնարկություն
ների և ճյուղերի ստեղծումը, էներգետիկ հենքի ընդլայնումը։ Բայց ան
միջապես դրանց ձեռնարկման համար նորից նախապես պահանջվում 
էին ֆինանսական միջոցներ։ Ստացվում էր մի «սատանայական շրջան»։ 
Դրանից դուրս գալու համար Եգիպտոսը կարիք ուներ խոշոր վարկա
վորման, բայց, հաշվի առնելով նրա այդ ժամանակվա միակողմ կապ
վածությունը իմպերիալիստական երկրների հետ, հասկանալի է, որ նը- 
րանցից վարկեր ստանալը որոշակիորեն հարցականի տակ էր դնում 
Եգիպտոսի անկախության նպատակադրվածությունը։ Չնայած այս հան
գամանքին, ՀՂհ՜ն նախնականորեն հույսեր էր կապում օտարերկրյա, 

մ ասնավորապես ամերիկյան վարկերի հետ, «Տրումենի ծրագրի» 4-րդ 
կետով «տեխնիկական օգնություն» ստանալու հետ, մանավանդ, որ հե
ղաշրջումից հետո ամերիկյան դիվանագետները և ընկերությունների 
ներկայացուցիչները ակտիվ գործունեություն էին վարում նոր իշխանու
թյուններին ամերիկամետ ուղղվածության հակելու համար։

Ազգային արդյունաբերության վերելքի համար մի կողմ չէր թող
նված նաև օտարերկրյա ընկերությունների հնարավորությունների օգ
տագործում ը։ ՀՂԽ-ն, ըստ ամենայնի, ենթադրում էր, որ բավական է 
ընդլայնել նրանց գործունեության ոլորտը, մեծացնել շահագրգռվածու
թյունը' հնարավոր կլինի օտար կապիտալը ծառայեցնել Եգիպտոսի ազ
գային շահերին։ Ռևերանսը օտարերկրյա ընկերությունների հանդեպ նոր 
իշխանությունն արեց հեղաշրջումից մեկ շաբաթ անց' հուլիսի 30-ին։ 
Կառավարական դեկրետով, 1947 թ. խառը ընկերությունների մասին 
№ 138 օրենքի 6-րդ կետը, որն այդ ընկերությունների մեջ եգիպտական 
կապիտալը սահմանում էր ոչ պակաս քան 51 տոկոս, փոխվեց և իջեց
վեց 49 տոկոսի5։ 1953 թ. ապրիլի 2-ին ընդունված օտարերկրյա կապի
տալի' տնտեսական զարգացման ծրագրերի մեջ ներդրման վերաբերյալ 
Arr 156 օրենքը մի շարք արտոնություններ էր սահմանում օտարերկրյա 
կապիտալի համար։ Այդ օրենքի Յ֊րդ հոդվածով եգիպտական տնտեսու
թյան տարբեր ճյուղերում ներդրված կապիտալի շահույթը, եթե այն ա֊ 
վելին չէր կազմում, քան ներդրված կապիտալի 10 տոկոսը, թույլատըր- 
վում էր փոխադրել երկրից դուրս։ Այն տարիներին, երբ այդ շահույթն 
ավելի էր, քան թույլատրված չափը, ապա հավելյալ գումարները փո
խանցվում էին հաջորդ տարիներին, որոնց ընթացքում շահույթը պակաս 
կլիներ երկրից դուրս հանելու թույլատրված չափից, ներդրման սկզբից 
հինգ տարի անց օտարերկրյա կապիտալը թույլատրվում էր փոխադրել 
արտասահման տարեկան մեկ հինգերորդի չափով, հինգ տարվա ընթաց
քում։ Օտարերկրյա կապիտալը թույլատրվում էր նաև օգտագործել 
Եգիպտոսի Կենտրոնական բանկի արտահանության հետ կապված գոր
ծարքներում5։ Հատկապես օտարերկրյա կապիտալի գործունեությունն 
աշխուժացնելու համար նույն ապրիլին հիմնադրվեց օտարերկրյա կա
պիտալի ներդրման հատուկ կոմիտե։ Օտարերկրյա ընկերությունների 
գործունեության դյուրացմանն էին ուղղված ներմուծման և արտահա
նության, մաքսային արտոնությունն երի վերաբերյալ ընդունված մի շարք 
օրենքները։ 1952 թ. դեկտեմբերի 2-ին 306 դեկրետով եգիպտական 
նավահանգիստներում թույլատրվում էր ստեղծել մաքսավճարից րյերծ 
պետական և մասնավոր ազատ գոտիներ։ Այս գոտիներում գործունեու- 

թյուն վարող ընկերություններն ազատ էին հարկ վճարելուց1 ։ Բացի վե- 
րոհիշյալեերից, դյուրություններ ընձեռվեցին արդյունաբերական ընկերու
թյուններին մեքենաների, սարքավորումների և հում նյութերի ներմուծ
ման ասպարեզում; միաժամանակ հավելյալ մաքսավճարներ դրվեցին 
պերճանքի և մի շարք այլ ապրանքների ներմուծման վրա։ Ոչ համազ
գային նշանակություն ունեցող տեղական արդյունաբերության մի շարք֊ 
արտադրանքների վրա դրված եկա մ տ ահ արկերը բարձրացվեցին, մաս
նավորապես, ոգելից խմիչքներ արտադրող ձեռնարկությունների վրա 
դրվեց հավելյալ 22,5 տոկոս հարկ6։ Նորաստեղծ շինարարական կազ
մակերպությունները և արդյունաբերական ձեռնարկությունները, որոնք, 
ունեին համազգային նշանակություն, ազատվեցին եկամտահարկից 7 
տարով։ Արժեթղթերի անվանական գինը 4 եգ. ֆ-ից աստիճանաբար 
իջեցվեց մեկի։ Սա, ինչպես Մ- Ֆ. Գատաուլլինն է նշում, հնարավորու
թյուն էր տալիս մոբիլիզացնել մանր խնայողությունները տնտեսական 
զարգացման համար3։

Ներքին ռեսուրսն երի համախմբմանը զուգընթա^վերակառուցվում կին 
տնտեսության կառավարման հաստատությունները, ստեղծվում էին նո
րերը։ Դրանցից գլխավորը թերևս Ազգային արտադրության զարգաց
ման մշտական խորհուրդն էր, որը հիմնվեց 1952 թ. հոկտեմբերի 2-ին։ 
Սրա պարտականություններից հիմնականն այն էր, որ նա իր հիմնադըր֊ 
ման առաջին տարում պետք է ուսումնասիրեր երկրի զարգացմանն ուղ
ղված ծրագրերի նախագծերը և ի վերջո կազմեր եռամյա տնտեսական 
զարգացման ծրագիր։ 1952—1953 թթ. ստեղծվեցին և վերակազմավոր
վեցին մի շարք այլ հաստատություններ, որ ուղղված էին տնտեսական 
կառավարման ապարատի ճկունացմանը և գործնականության բարձրաց-

Ինչպես տեսնում ենք, ՀՂհ—ի առաջին բոլոր նախաձեռնությունների 
մեջ, այդ թվում և գյուղում սոցիալական փոփոխությունների ձեռնար
կելու նրա շարժառիթն երի մեջ, առկա են ազգային արդյունաբերության 
զարգացումը խթանող՜հանգամանքները։ Եթե պարզ և որոշակի է արդ
յունաբերությունը կապիտալիստական ուղիով տանելու ՀՂԽ-ի կուրսը, 
եթե արդյունաբերության զարգացմանն ուղղված քայլերն իրենց մեջ 
պարունակում էին պակասավոր և արատավոր կողմեր, ապա բուն մտա
դրությունը' զարգացնել երկրի արդյունաբերությունը, դրանից բխող այ
լևայլ նպատակներով, միանգամայն թելադրված էր եգիպտական իրա
կանության կենսական պահանջներից։ ՀՂԽ֊ն, գործելով իր դասակար
գային հավատամքին համապատասխան, միաժամանակ նախապես տար- 

թերություն չտեսնելով մանր և խոշոր բուրժուազիայի, կոմպրադորական 
բուրժուազիայի մի կողմից, և աշխատավորության շահերի և ձգտումնե
րի միջև մյուս կողմից, հավակնում էր համերաշխ գործունեության մը- 
,ղե/ /"ЧТ խավերին ու դասակարգերին' հիմնվելով «համազգային» շար 
■ հերի վրա։ Բանակային շարժման աոաջին քաղաքական կազմ ակերպու- 
■թյան' Ազատագրության կազմակերպության ծրագրի 4-րդ և 5-րդ կետե
րը, որոնք վերաբերում էին իշխանությունների սոցիալ֊տնտեսական 
քաղաքականությանը, ոչ մի ձևով չէին շոշափում երկրի սոցիալական 

էաստի£անակարգի հարաբերակցության մեջ փոփոխություն մտցնելու խըն- 
դիրը։ 5-րդ կետի այն մասը, որն արծարծում էր տնտեսական մի հա
մակարգի ստեղծումը, որը կապահովեր «հարստության հավասար բաշ֊ 
ւխոլմւԸ», ոչինչ չէր ասում այդ բանին հասնելու ոչ ուղու, և ոչ էլ շարժիչ 
,ուժերի մասին։ Բայց ճիշտ չի լինի ասել, թե Նասերը եգիպտական հա
սարակությունը դիտում էր իբրև հակասություններից զերծ մի ամ
բողջականություն։ 1953 թ. իր մի ելույթում նա ասում է. «Երբ կատար
վեց հուլիսի 23-ի հեղափոխությունը, այն դեմ հանդիման ելավ երկու 
.դասակարգերին իրավազուրկ ժողովրդի դասակարգին և գործատերերի 
դասակարգին, ում մենք ժառանգություն ստացանք իրենց հայրերից ու 
.պապերից։ Նրանք կարծում էին, թե մեր պարտականությունն է իրենց 
ծառայելը, իսկ իրենց իրավունքն է մեզ ստրկացնելը»™։ Իհարկե, «դա
սակարգ» հասկացությունը Նասերի կողմից տվյալ դեպքում ներառում 
է «աղքատ -ու հարուստ» հարաբերակցությունը, բայց ոչ հակամարտ և 
անհաշտելի հասարակական խմբերի պայքարը։ Նասերը գործատիրոջ 
և աշխատավորի միջև եղած հակասություններն անլուծելի չէր համա
րում։. Ն/ււյն 1953 թ. մի ուրիշ ելույթում նա գոհունակություն էր հայտ
նում, որ «հեղափոխության հույսը սկսել է իրականանալ ու դա այն է, 
Որ գործատերը նստի բանվորի հետ կողբ-կողքի և նրանցից յոլրաքան- 
ԱՈւրը հավատա իր եղբորը»։ Աշխատավորի և գործատիրոջ միջև անար
դարացի հարաբերություններին, ըստ Նասերի, արդեն վերջ էր տրված. 
«Իսկ այժմ գործատերն ու բանվորը միասնական ձևով են մտածում և 
աշխատում նույն նպատակի համար, որն է' ծառայել Եգիպտոսին, 
միայն Եգիպտոսին»^։ Նասերը գտնում էր, որ Եգիպտոսի հասարակու
թյան որևէ խումբ չպետք է հակադրել մյուսներին և իշխանությանը վե
րապահում էր արդարադատ դատավորի դերը. «Մենք (ՀՂԽ-ն—Ե. Ա.) 
չենք ուզում մի խավի պահանջները ներկայացնել մյուսին և ոչ էլ բարձ
րացնել մի խավին մյուսների մակարդակին, և սա որպեսզի նրա հասա
րակական մակարդակը չբարձրացվի մյուս խավերի հաշվին։ Մենք ու- 

զում ենք լուծել ընդհանուր խնդիրը և ո'չ թե մասնավոր խնդիրները...г 
Մենք աշխատում ենք պաշտպանել բանվորին գործատերերից և պաշտ- 
պանել գործատերերին բանվորից։ Մենք կլինենք դատավորներ բանվորի 
և գործատիրոջ միջև»12։ ՀՂԽ-ի սոցիալական քաղաքականությունը բնո
րոշող այս խոսքերը երկրի հասարակական խավերի նկատմամբ նրա 
գրաված այս դիրքը փաստորեն անփոփոխ մնաց եգիպտական հեղափո
խության ողջ առաջին փուլում։

2. ԱՋԴԱՑԻՆ ԱՐԴՅՈԻՆԱԲԵՐՈԻԹՅՈԻՆԸ ՀԵՂԱՓՈԽՈՒԹՅԱՆ ԱՌԱՋԻՆ ՓՈՒԼՈՒՄ

Եգիպտական կառավարությունը համազգային խնդիրների լուծման՛ 
մեջ մեծ հույսեր կապելով մասնավոր կապիտալի հետ, ազգային արդ
յունաբերական համակարգի, ավելի ճիշտ նրա արտադրական հարաբե
րությունների մեջ փոփոխություններ չմտցրեց։ Բայց դրվատանքի է ար
ժանի նրա անփոփոխ ձգտումը՝ ընդլայնել արդյունաբերության տեսա
կարար կշիռը երկրի ազգային արտադրության մեջ։ «նոր դարաշրջանի 
(նոր վարչակարգի— Ե. Ա.) քաղաքականությունը հենվում է ժողովրդի 
դասակարգերի միջև եղած տարբերությունների մերձեցման վրա, դրա 
իրականացումը երաշխավորող երկարաժամկետ և կարճաժամկետ ծրա
գրերի նախապատրաստումով։ Այն ջանալու է թեթևացնել քաղաքացի
ների ուսին ընկած կյանքի ծանր բեռը' սահման դնելով թանկությանը, 
պայքարելով դրամի արժեքազրկման դեմ, բարձրացնելով բանվորի և 
գյուղացու կենսամակարդակը, քաջալերելով արդյունաբերությունը և ա֊ 
զատ առևտուրը, ներդնելով դրամագլուխները եգիպտական հումքերի 
շահագործման մեջ։ Կարևորագույնը, որին սևեռված է այժմ մեր ուշա
դրությունը, արտադրության աճն է առավել արագ թափով և հնարավոր 
մեծ չափերով», ասում էր նասերը 1953 թվականին^։ Արդյունաբերու
թյան ա՛րագ զարգացումը խթանելու եգիպտական ղեկավարության ձը գ՛
տումը հենվում էր երկրի լիակատար անկախության ապահովման, Արա
բական արևելքում նրա դերի բարձրացման, ժողովրդի կենսամակար- 
դակի բարելավման աներևակայելի թափով աճող գործազրկության դե֊ 
մըն առնելու անհրաժեշտության գիտակցման վրա։ Արդյունաբերության 
զարգացման համար նախադրյալները ի դեմս կառավարության շահա
գրգռվածության, երկրի հետախուզված հանքային հարստությունների 
(նավթ, երկաթաքար, վոլֆրամ, նիկել, ոսկի, ֆոսֆատներ և այ/ն), արդ
յունաբերական արդեն գործող որոշ ճյուղերի որոշակիորեն առկա էին։ 
Երկրի արդյունաբերականացմ ան~ կառավարության մտադրություններն 
ամփոփվում էին հետևյալում. 1. Ընդլայնել երկրի էներգետիկ հենքը 

ինչպես էլեկտրակայանների ցանցի, այնպես էլ նավթի արդյունահանու
թյան և վերամշակման կարողությունների ընդլայնումով, 2. Ստեղծել 
ծանր արդյունաբերություն, 3. Ստեղծել արդյունաբերական նոր ճյուղեր 
Д ընդլայնել գոյություն ունեցողները։ Եվ կառավարությունը, քաջալերե
լով ազգային մասնավոր կապիտալի գործունեությունը, դյուրություններ 
ստեղծելով օտարերկրյա կապիտալի ներդրման համար, աչքաթող չանե
լով նաև արդյունաբերության պետությանը պատկանող հատվածի հը֊ 
նարավորությունները, ակնկալում էր ոչ հեռու ապագայում առարկայա- 
վորված տեսնել այդ մտադրությունները։ Արդյունաբերության զարգա
ցումն ու խթանումը կազմակերպելու համար 1952 թ. դեկտեմբերին նա 
հրապարակեց մի օրենք, որով սահմանվում էր' ա) արդյունաբերության 
զարգացման կազմակերպում, բ) քաջալերանք և աջակցություն արդյու
նաբերության զարգացմանը, գ) արդյունաբերության զարգացումը ղե
կավարող վարչական մարմինների ստեղծումը, դ) արդյունաբերության 
րւպահովումը հիմնական և ընթացիկ մատակարարումներով)*։ Այս հիմ
քի վրա ընդունված որոշումները, օրենքները և դեկրետները տեղ թողնե
լով օտարերկրյա կապիտալի ներդրման համար և գլխավորապես սա
տարելով եգիպտական մասնավոր ընկերություններին օտարերկրյա մըր֊ 
ցակցութ յունի ց, նպաստեցին արդյունաբերական արտադրության ղեկա
վարող և նույնիսկ պլանային մարմինների ստեղծմանը։ Այսպես, 
1953 թ. հիմնվեց էլեկտրաէներգիայի պետական ծառայությունը, որն իր 
ձեռքում կենտրոնացրեց էլեկտրաէներգիայի արտադրության և սպառման 
գործը։ Նույն թվին հիմնվեց Հասարակական ծառայությունների մշտա
կան խորհուրդը։ 1955 թ. այդ և արդեն հիշատակված Ազգային արտա
դրության զարգացման մշտական խորհուրդը միացվեցին երկրի տըն֊ 
տեսության պլանային զարգացման առաջին հաստատության' Ազգային 
պլանավորման կոմիտեի մեջ։ Ազգային արդյունաբերության զարգաց
ման համար ստեղծված այլևայլ խորհոլրդների և միությունների ղեկա
վարման համար ի վերջո 1956 թ. ստեղծվեց նաև արդյունաբերության 
մինիստրություն։

Այժմ տեսնենք, թե ազգային բուրժուազիան ինչպե՞ս օգտագործեց 
կառավարության բարյացակամությունը։ Դրա փայլուն օրինակն էր «Մի֊ 
սըրո մոնոպոլիստական խումբը (ի դեպ, ասենք, որ Եգիպտոսին վե
րաբերող սովետական գրականության մեջ եգիպտական առևտրա ֆինան
սական և արդյունաբերական կապիտալի մոնոպոլիստական միտումնե
րի երևույթը անհրաժեշտ չափով լուսաբանված է և մենք կանգ չենք առ
նի դրա վրա)։ «Միսը» խմբի հիմքը «Միսր» դրամատունն էր, որն իր 

հիմնադրման սկզբում ունենալով 80 հազ. եգ. ֆ. դրամագլուխ 30 տար
վա ընթացքում 12,5 անգամ ավելացրեց այն և 1952 թ. հասցրեց արդեն 
1 մլն եգ. ֆ-ի 15» 1952 թ. դրամատան ղեկավարությունը վստահված 
էր երեք անձի' Մուհամմեդ Ռուշգիին, Մուհամմեդ ալ֊Ատալին և Ահ
մեդ Ֆուաղին։ Առաջին երկուսը վաղուց պատկանում էին դրամատան 
վերնախավին, մասնավորապես Ռուշդին, որը Մ. Տ. Հարբի փեսան էր։ 
Դրամատան հիմնադրումից հետո անցած տարիներին Եգիպտոսի ամ
բողջ տարածքում հիմնվեցին նրա 24 դոլստր֊ընկերոլթյունն երը։ Դրա
մատան վարչական խորհրդի անդամները հիմնականում նրա այդ դուս֊ 
տըր-ընկերությունների պրեզիդենտներն էին, ինչպես նաև եգիպտական 
որոջ խոշոր կապիտալիստներ, ասենք օրինակ' Ալի Յահյան, Մուհամմեդ 
Ֆար գա լին և այլն։ Դրամատունը և նրա ընկերություններն այդ տարինե
րին աստիճանաբար իրենց ձեռքն էին վերցնում եգիպտական արդյու
նաբերության առավել զարգացած ճյուղի տեքստիլ արդյունաբերության 
և նրա հարակից արտադրությունների, օդային և ծովային տրանսպոր
տի, առևտրաֆինանиական, ապահովագրական, տուրիզմի, հ յուրանոց- 
ների, դեղագործության, կինեմատոգրաֆիայի, տպագրության և կա
պիտալի շահավետ ներդրման համար այլ գործառությունների խոշորա- 
գույն բաժինները։ Գլխավորելով այդ ընկերությունները, «Միսր» դրա
մատունը, միաժամանակ, օտարերկրյա կապիտալի հետ համագործակ- 
ցելով, մասնակցում էր խառը ընկերությունների ստեղծմանը, վերա
հսկում պետական ձեռնարկությունների բաժնետոմսերի որոշակի քանա
կին։ Օրինակ, անգլիական «Բոուրինգ» և իտալական «Ասսիկուրագիոն 
Ջեներալ դի Տրիեստա» ընկերությունների հետ միասին նա հիմնեց 
«Սոսիետ դը Ասսյուրանս Միսր» ընկերությունը։ նա տիրում էր 10 
մլն ֆ. դրամագլխով եգիպտական պետական «նավթամթերքների կոո
պերատիվ ընկերության» բաժնետոմսերի վերհսկիչ ծրարին, ընկերու
թյուն, որի մենաշնորհն էր նավթամթերքների բաշխումը Եգիպտոսի ողջ 
տարածքում։ Այս կարգի օրինակների թիվը բավականին մեծ էր16։ Այս- 
պիսով, այս հի դրա միավորումն իր շոշափուկները տարածել էր եգիպ
տական տնտեսության բոլոր շահութաբեր ոլորտներում։ Ա. Ա. Մալիքը 
իրավացիորեն նշում է, որ «Խոսքը վերաբերում է մի իսկական մոնո
պոլիստական կենտրոնի, որը կանգ չէր առնում իր իշխանությունը տա
րածել վերահսկելու համար եգիպտական ողջ տնտեսությունը»^1։ «Միսր» 
խմբի բնույթը չփոխվեց նաև հեղափոխությունից հետո, նույնիսկ ավե
լին, եգիպտական կառավարության ազգային կապիտալի նկատմամբ 
ցուցաբերած հովանավորությունը, որի արտահայտության մի կարևոր 

կողմը հանդիսացավ նաև 1954 թ. փետրվարին ընդունված ներմուծվող 
ապրանքների մաքսավճարի մասին կառավարական դեկրետը, որով մե
ծապես ավելացվում էր այն ներմուծվող ապրանքներից գանձվող մաք
սային տուրքը, որոնց համանունը թողարկում էր եգիպտական արդյու
նաբերությունը^, եգիպտական մասնավոր կապիտալի այս միջնաբերդի 
համար ծառայեց որպես ավելի .մեծ շահույթներ կորզելու օրինական հե
նարան։ «Մի սրի» ղեկավարությունն ամեն կերպ քողարկելով իր ձեռնար
կումների մասշտաբները, անորոշ դարձնելով դրանց սահմանները, ամե- 
նադաժան շահագործման ենթարկելով իր ընկերություններում աշխատող 
բանվորներին, որի դեմ, ի դեպ, ընդվզեցին Քաֆր ադ-Դավվարի բան
վորները, անօրինականության և բանվորների քրտինքի գնով ևս հավել
յալ շահույթներ էր կորզում։ Միայն բանկի մաքուր շահույթները 1952 —
1957 թթ. տարեկան միջին հաշվով կազմեցին մոտ 800 հազ. եգ. ֆ.19։ 
Խմբի ընկերությունների թիվը աճեց ևս երեքով, իսկ բանկի անվանա
կան դրամագլուխը 1952 թ. 1 մլն եգ. ֆ. համեմատությամբ արդեն 
1955 թ. կրկնապատկվեց և հասավ 2 մլն-ի։ Այդ 2 մլն եգ. ֆ. անվանա
կան դրամագլխով բանկը վերհսկում էր 21 մլն եգ. ֆ. ընդհանուր ան
վանական դրամագլուխ ունեցող իր 27 ընկերություններին, որոնց տված 
նրա վարկերը կազմում էին 9 մլն եգ. ֆ.20։ Բանկի ակտիվները 1952 թ. 
մոտ 67 մլն եգ.ֆ-ից 1957 թ. հասան 110,5-ի, ռեզերվային ֆոնդը 4,8 
մլն-ից' 6,7-ի, ավանդները 58 մլն-ից' 85-ի21։ Մի փոքր ավելի ուշ,
1958 թ., բանկի և ընկերությունների մաքուր շահույթները կազմեցին 
եգիպտական մասշտաբներով հսկայական մի գումար' 5 մլն եգ. ֆ.22։ 
Խմբի գործարքներն ամփոփում էին գոյություն ունեցող տնտեսական բո
լոր մարզերը։ «Միսր» բանկի և ընկերությունների հսկայական շահույթ
ները բաժին էին ընկնում հիմնականում խոշոր կապիտալիստներին։ 
նրանցից 50-ը տիրում էր բանկի բաժնետոմսերի 42 տոկոսին, որոնցից 
10-ը' 20 տոկոսին, սակայն խոշորագույն բաժնետերը հայտնի ֆինան
սիստ Ահմեդ Աբբուդն էր, որը միայնակ տիրում էր ղրանց 14 տոկոսին՛*։

Իսկապես, եգիպտական բուրժուազիան ուղղակիորեն և ան ուղղա
կիորեն իր «ոսկե դարն» էր ապրում։ Միաժամանակ հատկանշական է, 
որ «Միսր» խումբը և ընդհանրապես եգիպտական մասնավոր ֆինան֊ 
սա արդյունաբեր ական կապիտալը, 1952—1957 թթ. արդյունաբերական 
հիմունքային ճյուղեր կամ ձեռնարկություններ չստեղծեց։ Դրանց հա
մար կպահանջվեին երկարաժամկետ ներդրումներ, որը ձեռնտու չէր 
արագ ստացվող շահույթների հետևից ընկած եգիպտական կապիտա
լիստներին, չնայած նրանք ձևի համար եզակի քայլերի էին դիմում զին- 

վորականների աչքերին թոզ փչելու համար։ Այսպես, օրինակ, երբ
1954 թ. փետրվարին կառավարությունը Համ բուրգի «Դեմագդ ֆիրմայի 
հետ հ ամաձայնագիր կնքեց Հելուանում մետալուրգիական գործարան 
կառուցելու ՛ և երկաթաքարի հանքավայրերի հետախուզման վերաբեր
յալ, ապա նոր ստեղծվող «Հելուանի պողպատաձուլական ընկերությանդ 
և «Երկաթե եգիպտական ընկերության» արժեթղթերի 20 տոկոսը գնեց 
«Միսրդ խումբը»2*։ Եգիպտական կապիտալիստների այսօրինակ «հայ
րենասիրականդ քայլերը եզակի բնույթ ունեին։ «Միսրդ խմբի գործու
նեությունից իր բնույթով չէր տարբերվում մյուս ֆինանսաարդյունաբե֊ 
րական և առևտրական խմբերի ու ընկերությունների գործունեությունը։

Եգիպտական կառավարության տված արտոնություններից, ինչ
պես երևում է, օտարերկրյա կապիտալը զգուշությամբ էր օգտվում։ Այս 
երևույթը թերևս իր հիմքում կապված էր արտաքին քաղաքական հան-, 
գամանքների հետ։ Ինչևէ, մի բան կարելի է որոշակիորեն ասել, որ 
օտարերկրյա ընկերությունները, եթե որոշակի պատրաստակամությամբ 
համագործակցում էին եգիպտական մասնավոր կապիտալի և կառավա
րության որոշ ծրագրերի իրագործման մեջ, որ վերաբերում էր գոյու
թյուն ունեցող տնտեսական ճյուղերի և նրանց հարակից արտագրու
թյունների ընդլայնմանը, ապա Եգիպտոսի համար հիմունքային նշանա
կություն ունեցող արտադրությունների ստեղծման նկատմամբ նրանք, 
մեղմ ասած, դժկամություն էին ցուցաբերում։ Եգիպտական խոշոր բուր
ժուազիայի հետ համագործակցելն արևմտյան մոնոպոլիաների կողմից, 
անտարակույս, այդ երկրի' Մերձավոր արևելքի որպես առավել խոշոր 
տնտեսական ու քաղաքական ուժի և նրա հեգեմոն դերի ըմբռնման և 
դրանից բխող հետևությունների արգասիքն էր։ Բայց Եգիպտոսը դարձավ 
նաև արևմտյան մոնոպոլիաների շահերի բախման ուրույն ասպարեզ։ 
Ավանդական, գլխավորապես անգլիական, ինչպես նաև ֆրանսիական 
կապիտալի ուժեղ դիրքերը, հատկապես 1952 թ. հետո, սկսեցին սասա
նել արևմտագերմանական ու ճապոնական մոնոպոլիաները և ընկերու
թյունները։ Իր մի գրքում է. էրհարդը գրում է. «Եգիպտոսը գտնվում է 
Մերձավոր ու Միջին արևելքի գերմանական առևտրական գործունեու
թյան կենտրոնում։ Արևելքի հետ մեր առևտրի ծավալի չափը մեծապես 
կախված է Եգիպտոսում ձեռք բերած մեր արդյունքներիցդ25։

Արևմտ յան մոնոպոլիաները Եգիպտոսում իրենց ուշադրությունը 
կենտրոնացրին հատկապես նավթի հ ետազոտությունների վրա։ Մինչև
1955 թ. նավթի հետախուզման կոնցեսիաներ ձեռք բերեցին 7 ընկերու
թյուններ, որոնցից միայն մեկն էր եգիպտական, մնացած 3-ը ամերիկ-

279 



յան էին, 2-ը' խառը միջազգային և մեկը' արևմտագերմանական28։ 
Առավել աշխուժորեն էին գործում «Կալտեքսը», սՇելլը», «Մոբիլ օյլըՏ։ 
Եթե մասնավորապես նայենք ամերիկյան գործունեությանը Եգիպտո
սում, այդ տարիների ընթացքում, ապա պարզորոշ երևում է, որ այն 
բազմաթիվ համաձայնագրերը, որ կնքվեցին 1953—1954 թթ. իրականու
թյան մեջ շատ քիչ բան տվեցին եգիպտական ժողովրդին։ Համ աձայնա- 
գրերից մեկը կարող էր վերաբերել հիվանդությունների դեմ պայքարին, 
մյուսը ջրամատակարարմանը, հաջորդը սանիտարական պայմանների 
բարելավմանը, անտառատնկմանը, հողամշակությանը և այլն, բայց ոչ 
մի համաձայնագիր չէր ներառում մետալուրգիայի, մեքենաշինության, 
էներգետիկայի և նման ոլորտները։ նույնիսկ ամերիկյան պրոպագան
դայի այդ թվականներին տարփողած ամենամեծ' 1954 թ. նոյեմբերի 
6֊ի 40 մլն դոլլարի (13,8 մլն եգ. ֆ.) օգնության համաձայնագրի նա
խատեսումները Եգիպտոսին պարտավորեցնում էին 6,5 մլն եգ. ֆ. 
հատկացնել ԱՄՆ-ից լոկոմոտիվներ ձեռք բերելու համար, 3 մլն ' ճա
նապարհաշինության համար, 1,5 մլն ' ներքին նավագնացության հա
մար, 2, 8 մլն կազմակերպելու համար ջրմուղ և ջրամատակարա
րում21։ Այս կարգի էր ամերիկյան օգնությունը, և եթե 1951 —1956 թթ. 
օգնությունն ընդհանուր առմամբ կազմում էր 32,5 մլն դոլլար28, ապա 
1953—1955 թթ. ԱՄՆ֊ի, Անգլիայի և Ֆրանսիայի կողմից բամբակի հա
մաշխարհային շուկայում պետական պահուստների հաշվին դեմպինգա- 
յին վաճառքի գործողությունները Եգիպտոսին հասցրին ավելի քան 
250 մլն դոլլարի վնաս29։ Անգլիական և ֆրանսիական ընկերություննե- 
րըն իր^9 կապիտալները ներդնում էին հիմնականում եգիպտական ա՛
վանդական արտադրության ոլորտներում և Սուեզի ջրանցքի շահագործ
ման մեջ (ի դեպ, որից Սուեզի ջրանցքի ընկերությունը 1952—1955 թթ. 
4 տարում միջին տարեկան եկամուտ ստանալով 82,7 մլն դոլլար, 
Եգիպտոսին մասնահանում էր տարեկան միայն 12,8 մլն 4ոԼԼա[^)*

Եգիպտական տնտեսության համեմատաբար ավելի լայն ոլորտներ 
էր ընդգրկում արևմտագերմանական ընկերությունների գործունեությու
նը, որոնք այդ տարիներին մասնակցեցին եգիպտական մի շարք տնտե
սական ծրագրերի' Հելուանի մետալուրգի ական կոմբինատի, Ասուանի 
ազոտի -.խոշոր գործարանի, մի քանի էլեկտրակայանների կառուցմանը 
և վերակառուցմանը, երկաթուղիների էլեկտրիֆիկացմանը և այլնի իրա
գործմանը8^։ Ընդհանուր առմամբ արևմտյան երկրների Եգիպտոսի հետ 

■ 1952—1956 թթ. ունեցած տնտեսական համագործակցության դինամի
կան արտացոլում էր այդ թվականների արևմտյան քաղաքականության 

հույսերն ու հիասթափությունները։ Ինչ վերաբերում է օտար մասնավոր 
կապիտալի ներհոսքին, որի հետ որոշակի հույսեր էր կապել եգիպտա֊ 
կան ղեկավարությունը, ապա ինչպես ուսումնասիրողների մեծ մասն 
է նշում, այն այնքան քիչ էր (1954—1956 թթ. 2 \մլն. եգ. ֆ.32), որ որևէ 
նշանակություն չէր կարող ունենալ Եգիպտոսի տնտեսական զարգացման 
մեջ։ Այս հանգամանքը, եթե հաշվի առնենք արված արտոնությունների 
լայն բնույթը, տարօրինակ կարող էր թվալ, բայց ուներ իր պատճառ
ները արևմտյան երկրների' տնտեսական ճնշման միջոցով քաղաքական 
որոշակի նպատակների հասնելու քաաքական ութ յան ը և ազգայնաց- 
ման վտանգը։ Այո, հենց 1952—1953 թթ. այս հնարավորությունն ար
դեն չէր բացառվում։ 1953 թ. հունվարի 30-ին ֆինանսների մինիստր 
Արգել Գալիլ Օմարին հանդիպելով օտարերկրյա գործարար շրջանների 
ներկայացուցիչների հետ հայտնեց, որ «...եգիպտական իշխանություն
ները քննարկում են... մի ամբողջ շարք ձեռնարկությունների ազգայ
նացումից զերծ պահելու վերաբերյալ օրենքի տեքստը, այն դեպքում, 
եթե դա (ազգայնացումը—Ե. Ա.) իրագործվելիս լինի Եգիպտոսում33։ 
Օտար կապիտալը և եգիպտական բուրժուազիան 1952—1956 թթ. հա
նուն իրենց քաղաքական և տնտեսական շահերի չէին խորշում շրջան
ցել նույնիսկ եգիպտական գործող օրենքների պատնեշը։ Այդ էր վկա
յում այդ տարիներին օտարերկրյա տարբեր ընկերությունների միջոցով 
իսրայելական ապրանքների մուտքը Եգիպտոս3*։ Այդ էր վկայում նաև 
այն, որ եգիպտական կապիտալիստների մի մեծ խումբ հանդիսանում 
էր իսրայելական տարբեր ընկերությունների բաժնետեր։ Նրանք Իսրայե
լում ունեին հյուրանոցներ, իսկ մի խոշոր ֆինանսիստ նույնիսկ' ցեմեն
տի գործարան33։

Հեղափոխական ղեկավարությունը իշխանությունն իր ձեռքը վերց
նելուց անմիջապես հետո որոշակիորեն միջոցներ ձեռք առավ տնտե
սության պետությանը պատկանող հատվածի ընդլայնման համար։ Դեռ 
մինչև հեղափոխությունը պետությանն էին պատկանում երկրի օդանա
վակայանները, նավահանգիստները, կապի հիմնարկությոմւները, լայ
նագիծ երկաթուղիները, էլեկտրակայանների մեծ մասը, ոռոգման կա
ռույցները, արդյունաբերական բանկը, ռազմական և որոշ թվով տյլ 
ձեռնարկությունները։ Այժմ արդեն, երբ իրադրությունը փոխվեց, այդ 
ձեռնարկությունների առջև պետք է դրվեն ո չ միայն պետական գանձա
րանին հավելյալ ' միջոցներ բերելու կամ երկրի անվտանգության կա
րիքները մասնակիորեն ապահովելու պարտականությունը, այլև դրանց 
ընդլայնման միջոցով տնտեսության վրա վերահսկողություն սահմանե- 

լը։ Այս առումով, սակայն, 1952—1956 թթ., չնայած որոշ քայլերին , 
եգիպտական պետական կապիտալիզմի բնույթը չփոխվեց, քանի որ ղե
կավարությունը, ընդունելով մասնավոր կապիտալի գործունեության 
խթանման կուրսը, դրանով իսկ երկրի հիմնական ներդրումների ոլորտը 
ան կառավարն լի էր դարձել։ Բոլոր դեպքերում ժամանակն իր գործն 
էր կատարում։ Եղած պետական ձեռնարկություններին ավելանում էր 
Հելուանի մետալոլրգիական գործարանը' տարեկան 250 հազ. տ. չոլ- 
գունի և 210 հազար տ. պողպատի արտադրական կարողությամբ, կա
ռուցվեցին Ասուանի քիմիական պարարտանյութերի գործարանը, Ալեք- 
սանդրիայի ստվարաթղթի ֆաբրիկան, ընդլայնվեցին Սուեզի պետական 
նավթազտարանի կարողությունները, 1955 թ. սկսվեց Կահիրեի և Ալեք
սանդրի այի նավթազտման նոր գործարանների շինարարությունը, Կա
ռուցվեցին ավիացիոն և ռազմական բնույթի նոր գործարաններ, նոր 
նավթամուղներ, որոնցից գլխավորի' Սուեզ—Կահիրե նավթամուղի շա
հագործումն սկսվեց 1956 թ., նավթի նոր պահեստարաններ, ընդլայն
վեց երկաթուղու ցանցը և այլն։ 1954 —1955 թթ. պետությունը գնեց 
նաև տեղական մի շարք գործարաններ36։ Պետությունը մեծ բաժին ու
ներ Ասո-անի բարձրանիստ ամբարտակի շինարարության նախնական 
ձեռնարկներում, այն իր վերահսկողությունը մեծացրեց որոշ բանկերի 
գործունեության վրա։ Բոլոր դեպքերում եգիպտական արդյունաբերու
թյան մեջ պետությանը պատկանող հատվածի բաժինը 1956 թ. դեռ 
կազմում էր միայն 16,6 տոկոս3՛1։ Միաժամանակ պետական արդյունա
բերական կարողությունների մեծացումը, արդյունաբերության կառա
վարման այլևայլ ծառայությունների ստեղծումը և տեղական արտա
դրությունն օտարերկրյա մ ր ց ակցությունի ց պաշտպանող օրենքների 
ընդունումը առաջ բերեցին որոշակի նախադրյալներ տնտեսական հա
մակարգի ապագա փոփոխությունների ոչ հիվանդագին ընթացքի հա
մար։ Այսինքն' Եգիպտոսի տնտեսության պետական հատվածը ստեղծ
վելու էր ոչ դատարկ հիմքերի վրա։

1952—1956 թթ. եգիպտական արդյունաբերության կառուցվածքի 
մեջ էական փոփոխություններ չկատարվեցին։ Նոր ճյուղերի ստեղծումը 
դեռևս սաղմնային վիճակի մեջ էր, թույլ էր երկրի էն եր դե տիկ հենքը 
(էլեկտրաէներգիայի արտադրությունը 1952 թ. 978 մլն կվ ժ-ից բարձ
րացավ 1545 մլն կվ ժ-ի, նավթի արտադրությունը համապատասխա
նաբար 2352 հազ. տ-ից նվազեց 1828 հազար տ֊ի33)։ Այնուամենայնիվ 
պետական և մասնավոր ներդրումների մեծացման շնորհիվ արդյունա
բերության համախառն արտադրանքը 1952 թ. համեմատությամբ 1957թ. 

աճեց 22%-ով3'’, իսկ նրանից ստացված ազգային եկամուտը' 51 % ֊ով*3 
և ընդհանուր ազգային եկամուտի մեջ նրա բաժինը 1952 թ. 10%-ից 
հասավ 18,5%*^։ Սա իհարկե, զարգացման ավելի արագ թափ էր, քան 
նախորդ իշխանության օրոք։ Սակայն, ընդհանուր հայացք գցելով արդ
յունաբերության ասպարեզում կառավարության ակնկալությունների 
և գործելակերպի հետևանքների տարբերության վրա, տեսնում ենք, որ 
եգիպտական նոր վարչակարգի 50-ական թվականներին վարած արդյու
նաբերության խթանման քաղաքականությունը, որն իրենից փաստորեն 
ներկայացնում էր հետագայում սադաթական վարչակարգի «բաց դըռ֊ 
ների» քաղաքականության նախնական տարբերակը, միանգամայն ձա
խողում կրեց։ Իսկ ինչու «... արդյունաբերականացումը առաջ չէր 
շարժվում»*3։ Հանդիսանալով հին վարչակարգի ժառանգության և նոր 
վարչակարգի փորձարարության պատվաստը, այն, ժամանակի ընթաց
քում ի հայտ բերեց իր անպտուղ լինելը։ Ազգային արդյունաբերության 
արագ զարգացմանը կարող էր կտրականապես խթան ել արտադրական 
բոլոր հիմնական միջոցների կենտրոնացումը պետության ձեռքում։ Ինչ
պես ճիշտ կերպով նշում է ն. Ա. Ուշակովան, մինչև 1956 թ. այդ ուղ
ղությամբ քայլեր համարյա չկատարվեցին*3։ Այնուպմենայնիվ, ժամա
նակի դասերը նրա համար են, որ դրանցից հետևություններ արվեն։ նա
սերի առջև կար երկու ուղի կամ վաճառքի հանել երկրի անկախությու
նը, կամ էլ փշրել նրա զարգացմանը խոչընդոտող կապանքները։ Իայց 
չէ՞ որ հեղափոխության նպատակը հենց երկրի քաղաքական ու տնտե
սական անկախության ապահովումն էր։ Փորձարարության արդյունքնե
րը գնալով ավելի ակնառու էին դառնալու։ նասերը ընտրելու էր երկրորդ 
ուղփն։

Եգիպտոսի տնտեսական զարգացման ընթացքին հետևելիս երևում 
է, որ այդ տարիներին ղեկավարությունը մեծ ջանքեր է թափել պետա
կան բյուջեում եկամուտների և ծախսերի մշտական անհամապատաս
խանությունը գոնե մեղմելու համար։ Չնայած երկրի հարկային համա
կարգի, այդ թվում նաև մաքսային գանձումների ոլորտում կատարված 
փոփոխություններին, պետական ապարատի ծախսերի կրճատմանն 
ուղղված քայլերին, տնտեսական ու սոցիալական որոշ ծրագրերի հե
տաձգմանը և ծայրահեղ խնայողության քաղաքականությանը, ազգային 
բյուջեի մեջ անհնար եղավ հավասարակշռություն մտցնել։ ճիշտ է, 
195211953 և 1953/1954 տնտեսական տարիներին հաջողվեց 1951/1952 
տարվա 38,8 մլն եգ. ֆ-ից ծախսերի գերազանցումը եկամուտն երին 
համապատասխանաբար իջեցնել 10,5 և 20,7 մլն եգ. ֆ֊ի, բայց հա- 

ջորգող տարիներին այն պահպաներ բարձրացման իր միտումը և 
1956)57 տնտեսական տարում կազմեց 81,8 մլն ֆունտ^ւ Ծախսերի' 
եկամուտների նկատմամբ ունեցած այս տարբերությունները կառավա
րությունը ստիպված էր փոխհատուցել պետական ռեզերվային ֆոնդի 
և օտարերկրյա վարկերի միջոցով, մի բան, որ նման էր երկսայր սրի։ 
Առաջին հերթին դատարկվում էր պետական գանձարանը^ և երկրորդ 
հերթին վարկատուները անվստահությամբ կվերաբերվեին նրա վճարու
նակությանը։ Եվ եթե դրանց էլ գումարվում էին քաղաքական շարժա
ռիթները, ապա դժվար չէ պատկերացնել այն ծանր դրությունը, Որից 
ելք գտնելը եգիպտական ղեկավարությանը տարան ի վերջո ազգայնա
ցումների անցնելուն և տնտեսական միակողմ կողմնորոշումից հրաժար
վելուն։

Արևմտյան երկրների' Եգիպտոսի տնտեսական զարգացման և մաս
նավորապես Ասուանի ամբարտակի շինարարության նկատմամբ ունե
ցած ոչ դրական վերաբերմունքը երկրի ղեկավարությանը համոզեց, որ 
տնտեսության միակողմ կողմնորոշումը չի կարող ապահովել երկրի 
տնտեսության վերելքը և ազգային իղձերի իրագործումը։ Այս իրողու
թյան ըմբռնումն իր արտահայտությունը գտավ, հատկապես 1954 թը- 
վականից, Եգիպտոսի սոցիալիստական երկրների հետ տնտեսական կա
պերի հ ար աճուն ընդլայնման մեջ։ Եգիպտոսի արտաքին առևտրի մեջ 
սոցիալիստական երկրների բաժինն ընդլայնվում էր' իր մեջ առնելով 
նոր բնագավառներ։ Եթե 1950 թ. Եգիպտոսի արտահանության մեջ սո
ցիալիստական երկրների բաժինը կազմում էր 10,6 տոկոս (18,5 մլն 
եգ.ֆ.յ, իսկ ներմուծման մեջ 6,5 տոկոս (13,6 մլն եգ.ֆ.)^, ապա 
1956 թ. դրանք համապատասխանաբար բարձրացան մոտ 30 տոկոսի 
(48, 4 մլն եգ. ֆ.) և 14 տոկոսի (26,7 մլն եգ. ֆ.)*1։ Տոկոսային հարաբե
րության թվերին այստեղ պետք է մոտենալ զգուշությամբ, քանի որ ե- 
գիպտական արտաքին առևտրական շրջանառությունն այդ տարիներին 
միտում ուներ նվազելու, բայց գումարային թվերը պերճախոս կերպով 
ցույց են տալիս, որ սոցիալիստական երկրների հետ առևտուրն ավելի 
քան կրկնապատկվել է։ Միաժամանակ հատկանշական է, որ սոցիալիս
տական երկրների հետ առևտրում Եգիպտոսն ուներ դրական հաշվեկշիռ։ 
Սա կարևոր հանգամանք է, եթե հաշվի առնենք, որ այդ տարիներին, 
չնայած կառավարության ներմուծումների կրճատման քաղաքականու
թյանը, Եգիպտոսի արտաքին առևտուրը շարունակաբար ուներ բացասա
կան հաշվեկշիռ։ Դրան հակառակ, զարգացած կապիտալիստական եր- 
կըրների հետ Եգիպտոսի առևտուրը նշված ժամանակահատվածում մըշ- 

տապես փակվել է բացասական հաշվե կշռովի 1950 թ. Եգիպտոսի արտա
հանումները կազմել են 119, 3 մլն եգ. ■ ֆ, ներմուծումները' 147,2, 
1955-ին, համապատասխանաբար' 72,0 և 137,7 մլն եգ.ֆ*3։ Ուշադրու
թյուն պետք է դարձնել հատկապես վերջին թվերի վրա։ ներմուծումը 
գերազանցում է արտահանությանը 65,7 մլն եգ.ֆ-ով։ Սա այն դեպ
քում, երբ նույն 1955 թվականին Եգիպտոսի արտաքին առևտրի բացը 
կազմում էր միայն 44,5 մլն եգ. ֆ.*9։ Ուրեմն Եգիպտոսի արտաքին ա- 
ռևտրի արևմտյան երկրների հետ ունեցած բացը նվազեցվում էր հիմ
նականում սոցիալիստական երկրների հետ առևտրում ունեցած դրական՝ 
հաշվեկշռի, ինչպես նաև արաբական երկրների հետ ունեցած առևտրա
կան շրջանառության կարգավորման միջոցով, որը, եթե նախորդ տա
րիներին փակվում էր իր վնաս Եգիպտոսի, ապա 1956 թ. փակվեց ներ
մուծումների նկատմամբ արտահանումների մոտ 800 հազ. եգ. ֆ-ի գե
րազանցումով^0։ Արևմտյան երկրների այս քաղաքականության պատ
ճառով եգիպտական արտաքին առևտուրը 1952—1956 թթ. միջին հաշ
վով տարեկան 46,6 մլն եգ.ֆ-ի51 բացով էր արտահայտվում, որը պատ
ճառ դարձավ երկրի ոսկու և օտարերկրյա վայլուտայի պաշարների կըտ- 
րուկ և տևական անկմանը։ 1951 թ. 957 մլն ամերիկյան դոլլարի դի
մաց, դրանք 1956-ին իջան 566 մլն-ի53։ Այս դրության մեջ առավել ար
ժեքավոր էր դառնում առևտուրը սոցիալիստական երկրների և մասնա
վորապես ՍՍՀՄ-ի հետ, որի դեպքում ներմուծված ապրանքների դիմաց 
հիմնական վճարումները կատարվում էին եգիպտական արտահանու
թյան ավանդական ապրանքների միջոցով։ Այս հանգամանքը եգիպտա
կան ղեկավարությանը ավելի էր հակում ընդլայնելու առևտուրը սոցիա
լիստական երկրների հետ։

3. ՀՂհ-Ի ՍՈ8ԻԱԼԱԿԱՆ ՔԱՂԱՔԱԿԱՆՈԻ^ՑՈԻՆԸ

Այժմ անդրադառնանք եգիպտական քաղաքում տիրող հասարակա
կան հարաբերություններին։

Ինչպես գիտենք, եգիպտական կոմունիստները բացասական գիրք 
գրավեցին զինվորականների իշխանության հանդեպ։ Սակայն բուն հե
ղաշրջման օրերին ՀաԴեԹՈԻ-ն աջակցում էր նրան53։ Այդ օրերի ոգևո
րությունը, նոր հույսերն ու ծրագրերն ընդգրկել էին եգիպտական առա
ջադիմական և դեմոկրատական բոլոր խավերը։ Երկրի աշխատավորու
թյունը և, մասնավորապես բանվոր դասակարգը, բնականաբար, ոչ 
միայն հույսեր և սպասումներ ուներ, այլև ձգտում էր անմիջական մաս֊ 

նակցություն բերել հին վերնախավի դեմ մղվող պայքարին, իշխանու
թյունների ուշադրությունը կողմնորոշել դեպի ժողովրդական զանգ
վածներին հուզող հարցերը։ Եթե նոր իշխանությունների սկզբնական 
շրջանի հայտարարությունները բավականին պարզ պատկերացում չէին 
տալիս նրանց որդեգրելիք ուղղության մասին, ապա մի բան միանգա
մայն պարզ էր, որ նրանք առաջիկայում պատրաստվում էին խոշոր 
հարված հասցնել թագավորական վարչակարգի հետ կապված խավերին 
և ղրկել նրանց իշխանության վրա ունեցած ուղղակի կամ անուղղակի 
ազդեցությունից,

Եգիպտական բանվորներն այս իրադրության մեջ պետք է որ օգ
տագործեին ստեղծված հնարավորությունն իրենց տնտեսական դրու
թյան մեջ բարելավումների հասնելու համար։ Դրա արտահայտությու
նը հանդիսացան «Միսր» մոնոպոլիստական միավորման «քաֆր ադ- 
Դավվարի մանածագործական ընկերության» Ալեքսանդրիս։ յի մոտ գըտ- 
նըվող Քաֆր ադ-Դավվարի մանածագործական կոմբինատի երեք գոր
ծարանների բանվորների ելույթները 1952 թ. ֊օգոստոսի 12-ին և 13-ինւ 
Երեք հերթափոխով աշխատող այս կոմբինատում աշխատում էր մոտ 
10 հազ. բանվոր։ Օգոստոսի 12-ի երեկոյան բանվորները արհմիութենա
կան մի պատվիրակություն ուղարկեցին ընկերության վարչության գրա
սենյակը։ Պ ատվիրակությունը «Հեղափոխության» և «ՄոլՀամմեդ նագիբի 
■անունից»5* վարչությանը ներկայացրեց բանվորների հետևյալ պահանջ
ները. աշխատավարձի բարձրացում, աշխատանքից բանվորների անօրի
նական հեռացումների դադարեցում, աշխատանքային կարգեր շնորհելիս 
րոլորի նկատմամբ հավասարության պահպանում, արհմիությունների ա- 
զատ ընտրություններ, արհմիության նստավայրի դուրսբերումը կոմբի
նատի տարածքից և ընկերության իրավաբանի հեռացումն իր պաշտո
նից^։ Բանվոր-պատվիրակներին վարչության աշխատակիցները ընդունե
ցին թշնամորեն։ Շուտով նրանք վարձու գործակալների օգնությամբ 
•փորձեցին մ տրակներով ցրել պատվիրակներին և նրանց օգնության եկած 
■բանվորներին։ Սա էլ հանդիսացավ ընդհարման սկիզբը, որի ժամանակ 
կրակի մատնվեցին գրասենյակների կահույքը և ընկերությանը պատկա- 
նող22 ավտոմեքենաները56։ Որ այդ ժամանակ բանվորները կարծում էին, 
թե իրենք գործում են հեղափոխության նպատակների համաձայն, ե- 
րևում է թեկուզ այն բանից, որ ընդհարումների ընթացքում նրանք գո
չում և պատերին գրում էին հեղափոխական կոչեր և լոզունգներ' «Կեցցե 
բանակի հեղափոխությունը», «Կեցցե ժողովրդի հ եղափոխությունը»5՛1։ 
Վարչության պահանջով շուտով ժամանեց ոստիկանությունը, իսկ առա- 

վոտյան, նաև բանակային զորամիավորումներ, որոնք դաժան դատաս
տան տեսան արդեն ցույցի ելած բանվորների հետ։ Ընդհանուր առմամբ 
զոհվեց վեց բանվոր, մեկ ոստիկան և երկու զինվոր, վիրավորվեց 
տասնվեց բանվոր և յոթ ոստիկան66։ Ձերբակալվեցին 576 բանվոր60։՜ 
Օգոստոսի 14֊ին վարչապետ Ալի Մահերի գլխավորությամբ մի
նիստրների խորհրդի նիստը որոշեց ստեղծել Ռազմական գերա
գույն ատյան, որի նախագահ նշանակվեց ՀՂ,Խ—ի անդամ Աբդել Մ ո- 
նեյմ Ամինը։ Այս ատ յան ը, ին չպե ս երևում է դատավարոլթյուններինյու- 
թերից, հապճեպորեն ապացուցված համարեց ցուցարար—բանվորների- 
նկատմամբ առաջ քաշված մեղադրանքները, որոնք հանգում էին գի
տակցական սպանության, հրդեհման, ուժ գործադրելոմւ, գողությանը- 
և օրենքի պահապաններին դիմադրություն ցույց տալուն60։ Ցույցերի և 
գործադուլի երկու առաջնորդները Մուհամեդ Մուստաֆա Խամիսը և 
Մուհամեդ Հասան ալ-Քակարին դատապարտվեցին կաղախանի, որն ի: 
կատար ածվեց Ալեքսանդրիայի Հուդրա բանտում, սեպտեմբերի 8-ինր 
Եվս 27 բանվորներ դատապարտվեցին 5—15 տարվա տաժանակրու
թյան6',

Այս իրադարձություններին անդրադառնալիս աոկա է կառավարու
թյան տարօրինակ կեցվածքը դրանց հանդեպ։ Հեղաշրջումից ընդա՛մենը։ 
20 օր անց եգիպտական աշխատավորությանը նա այնպիսի հարված՜ 
հասցրեց, որ դեռ երկար ժամանակ կասկածի տակ կդներ բանակային։ 
շարժման բուն նպատակները։ Մի բան պարզ է, որ եգիպտական կոմու
նիստները հանձին ՀաԴեՌՈԻ֊ի, որն այդ օրերին տարածած թռուցիկ
ներից մեկում Քաֆր ադ֊Դավվարի դեպքերը համարում էր որպես՜ 
«ժողովրդից ծագած շարժում»62 և որը կառավարության կողմից մեղա
դրվում էր բանվորներին ելույթների հրահրելու մեջ66, այս իրադարձու
թյունից հետո է, որ փաստորեն անցնում են բանակային շարժմանը, 
ընդդիմ ադիր դիրքերին։

Չի կաըելի անտեսել, որ հողային բարեփոխումների օրենքի ընդուն
ման նախաշեմին կատարված այս դեպքերը փորձ արվեց օգտագոր
ծել նրա հակառակորդների դեմ։ նագիբը օգոստոսի 14֊ի ելույթում այն՛ 
կարծիքն արտահայտեց, թե «միգուցե այս դեպքերը կազմակերպված լի֊ 
նեն նրանց կողմից, ովքեր մեծ շահեր կարող են ունենալ, երբ նոր կա
ռավարության ծրագրերը ձախողվեն...»6^։ Իրադարձությունների ծավալ
ման ժամանակ նագիբի արտահայտած այս մշուշապատ մտքերը հետա
գայում որոշ արաբ պատմաբանների գործերում որոշակի տեսք են ըս- 
տանում։ Օրինակ Ա. Ռ. առ-Ռաֆիին գտնում է, որ բանվորներին գոը- 

■ծա դուզի էին գրգել թագավորական նախկին վարչակարգի հետ կապված 
որոջ ֆեոդալական տարրեր, որոնք մեծ ազդեցություն ունեին Ք աֆր 
ադ-Դավվարի շրջանի ընկերությունների վարչությունում65։ Մյուս 
կողմից արևմտյան մի շարք պատմաբանների գործերում հանդիպում 
ենք մի ընդհանրացած կարծիքի, որով այդ դեպքերի պատասխանատվու
թյունը դրվում է եգիպտական ձախ ուժերի վրա։ Ժ. և Ս. Լակուտյար- 
ները դրանք ներկայացնում են իբրև (էձախ հեղաշրջման» մի փորձ66։ 
Հ. Դեքմեջյանը այդ դեպքերը համարում է а ձախ ծայրահեղականների» 
ձեռքի գործը61։ Իսկ Թ. Լիթլը դրանք վերագրում է կոմունիստների գոր
ծունեությանը66։ Այս և արևմտյան մյուս հեղինակների համար անկաս
կած, անվերապահ հիմք է ծառայել Մ. Նագիբի գրքում եղած այն պըն- 
. դումը, որով բանվորական այդ ելույթների բռնկման պատասխանս։֊ 
արվությունը դրվում էր ՀաԴեԹՈԻ-ի վրա69։ Բայց նույնիսկ թռուցիկ ծա
՛նոթությունն այս գործի հետ ուսումնասիրողին այն մտքին է բերում, 
որ միանգամայն անիրավացի են նրանք, ովքեր աջից կամ ձախից պա. 
տասխանատուներ են որոնում այդ ելույթների բռնկման համար։ tr-Բաֆր 
.ադ-Դավվարում Մուստաֆա Խամիսը և իր ընկերները պայքարում 
էին... աշխատանքային անտանելի պայմանների, ծանր շահագործման 
■դեմ», գրում էր այս կապակցությամբ Բեյրոլթի «ատ-Տարիկ» ամսա
՛գիրը70» Ուրեմն պարզ է, որ ՀաԴեՌՈԻ-ի վերը նշված բնորոշումը միան
՛գամայն համապատասխանում էր իրականությանը։

Բանվորների ելույթների նկատմամբ անհանդուրժողականության 
:ոչ պատահական բնույթը ապացուցվեց մեկ ամիս անց, սեպտեմբերի 
.երկրորդ կեսին, երբ «Աիբահի» ընկերության Ալեքսանդրիս։ յի մանածա
գործարանում գործադուլ բռնկվեց։ Գործադուլի ժամանակ աչքի ընկած 
։բանվոր Մոլհամեդ ալ֊Հովեյզին և 12 ուրիշներ անմիջապես հանձնվե
ցին Ռազմ ական գերագույն ատյանին և դատապարտվեցին տարբեր տա
րիների բանտարկության11։ Ինչ վերաբերում է կառավարության' բան
վորների նկատմամբ գործադրած դաժանություններին, ապա պետք է 
.ասել, որ այն կազմված լինելով նախկին փաշաներից և բեյերից, գոր
՛ծում էր իր դասակարգային շահերին համապատասխան և փորձում վար֊ 
կաբեկել զինվորականն երին ժողովրդի աչքում, ուզենալով հասկացնել, 
յւր բանակային շարժումը ոչ մի ընդհանուր բան չունի աշխատավորների 
սոցիալական պայքարի հետ։ Այստեղ պետք է նշել նաև, որ բանվորների 
նկատմամբ կատարված հաշվեհարդարները և հակակոմունիստական 
լայն արշավը ՀաԴեՌՈԻ-ին ինքնաբերաբար մղեցին դիմադրության' նոր 
վարչակարգի հանդեպ։

Քաֆր ադ֊Դավվարի և Ալեքսանդրիս։յի դեպքերը, ըստ երևույթին, 
որոշակի ազդեցություն թողեցին ՀՂհւ-ի' բանվորների նկատմամբ հե
տագա քաղաքականության վրա։ Աշխատելով ավելի հստակ դարձնել 
բանվորների և ձեռնարկատերերի հարաբերությունները, ՀՂԽ֊ն 1952 թ. 
աշնանը մշակեց այդ հարաբերությունների հիմունքները։ Դեկտեմբերի 
8-ին ընդունվեց աշխատանքային պայմանագրի կնքման մասին օրեն
քը, որով ձեռնարկատերերը պարտավորեցվում էին բանվորներին տալ 
կայուն աշխատավարձ։ Օրենքով որոշակիորեն սահմանափակվում էին 
բանվորների աշխատավարձի նկատմամբ ձեռնարկատերերի կամայա
կանությունների հնարավորությունները, արգելվում էր բանվորին աշխա
տանքային պայմանագրում նշվածներից հավելյալ աշխատանքներ 
հանձնարարել, եթե դրանք թելադրված չէին անհրաժեշտությամբ, իսկ 
եթե այդպիսին էին, պետք է վարձատրվեին հավելյալ չափով։ Ձեռնար
կատերերին արգելվում էր 17 տարեկանից բարձր անձանց համար աշ
խատանքային փորձնական ժամկետը վեց ամսից ավելի ձգձգել։ Նրանք 
պարտավոր էին բանվորներին տալ 14 օրով վարձատրվող արձակուրդ, 
իսկ տաս տարվա աշխատանքային ստաժի դեպքում' 21 օրով։ 100 բան
վորից ավելի ունեցող ձեռնարկությունների բանվորները տարեկան յոթ 
օր կրոնական և ազգային տոների ժամանակ աշխատանքից ազատ էին 
աշխատավարձի պահպանմամբ։ Բանվորի հիվանդ լինելու դեպքում 
ձեռնարկատերը պարտավոր էր անաշխատունակության համար տարվա 
ընթացքում վճարել առաջին տասնօրյակին աշխատավարձի 314-֊ի, երկ
րորդին' 1/2-ի և երրորդին' 1/4-ի չափով։ Ձեռնարկատերը պետք է մի
ջոցների դիմեր աշխատանքի անվտանգության կանոնների ապահովման, 
բանվորների առողջության պահպանման ուղղությամբ։ Մեծ ձեռնարկու
թյունները պարտավոր էին ունենալ իրենց բուժանձնակազմը անհրա
ժեշտ հարմարություններով։ Գործատերը բանվորի կողմից աշխատան
քային մեկ խախտման համար չէր կարող տուգանել բանվորին 10 օրվա 
աշխատավարձի գումարից ավելի, կամ մեկուսացնել նրան աշխատան
քից ավելի քան տասն՜ օր, ընդ որում մեկ ամսում դրանք չպետք է լի
նեին 5 օրվա աշխատավարձից կամ 5 օրվա մեկուսացումից ավելի։ 
Աշխատանքային վեճերի լուծման համար բոլոր նահանգներում և շըր- 
ջանն երում կազմվում էին հաշտարար հանձնաժողովներ' մասնակցու
թյամբ տեղի առաջին աստիճանի դատարանի նախագահի կամ դատա
վորներից մեկի (նախագահ), աշխատանքային բյուրոյի ներկայացուց֊ 
չի, ձեռնարկատիրոջ կամ նրա ներկայացուցչի, տվյալ ձեռնարկության 
բանվորական արհմիության' մի իերկայացուցչի կամ վիճարկող բանվոր- 

ներից մեկի, չեզոք մի ձեոնարկատերի և մի չեզոք, այլ արհմիության 
անդամ բանվորի (անդամներ)։ Յէր թույլատրվում համընդհանուր կամ 
մասնակի գործադուլի անցնել մինչև հաշտարար հանձնաժողովի, աշ
խատանքային բյուրոյի, դատարանի որոշումների ընդունումը։ ձեռնար
կատերն էլ, իր հերթին, իրավունք չուներ բանվորին առանց ծանրակշիռ 
հիմքերի հեռացնել աշխատանքից12։ Աշխատանքային պայմանագրի մա
սին այս օրենքը, անտարակույս, որոշակիորեն զուգահեռվում էր հողա
յին բարեփոխումների М 178 օրենքի հետ։ Խոսքն, իհարկե, ոչ թե հողա
տիրության սահմանափակման դրույթների մասին է, այլ վարձակալող- 
հողատեր, գյուղատնտեսական բանվոր-հողատեր հարաբերությունները 
սահմանագծող կարգավորման մասին, այլ խոսքով ասած, եթե հողային 
բարեփոխումների օրենքը կապիտալիստական տնտեսության պայման
ներում պետք է կարգավորեր գյուղացիական հարաբերությունները, ա֊ 
պա աշխատանքային պայմանագրի օրենքը կարգավորելու էր բանվոր 
դասակարգի աշխատանքային հարաբերությունները։ Իր ժամանակի հա
մար և գոնե օրենսդրական առումով այս օրենքը արժանի չէր ուսումնա
սիրողների անտարբերությանը մատնվելուն։ Իհարկե, օրենքն ուներ 
լուրջ թերություններ, մասնավորապես «բանվոր» տերմինի հասկացո
ղության բնագավառում, երբ բանվորների շարքից դուրս էին բերվում 
ժամանակավոր բանվորները, գործատիրոջ ընտանիքից ձեռնարկության 
մեջ ֆիզիկական աշխատանք կատարողները, ոչ մեխանիկական շարժի
չով աշխատող, մինչև հինգ աշխատող ունեցող արհեստանոցների բան
վորները, նավերի ամբողջ անձնակազմը և այլն, կամ տուգանքների և 
գործադուլների վերաբերյալ բավականին հեղհեղուկ ձևակերպումները։ 
Բայց և այնպես ընդհանուր առումով այս օրենքը դրական բնույթ ուներ, 
քանի որ սահմանափակում էր ձեռնարկատերերի կամայականություննե
րի հնարավորությունները, ապահովում բանվորներին աշխատանքային 
տանելի պայմաններով։

նույն դեկտեմբերի 8-ին հրապարակված № 319 օրենքը նույնպես 
վերաբերում էր բանվորների և ձեոնարկատերերի հարաբերությունների 
հարցին։ Այս օրենքը, որը կոչվում էր «Բանվորների արհմիություննե
րը», թույլ էր տալիս ձեռնարկություններում կազմակերպել արհմիու
թյուններ' որոնք կպաշտպանեին բանվորների իրավունքները և կբարե
լավեին նրանց նյութական ու հասարակական դրությունը։ Այս օրենքի 
թերի կողմերից էր այն, որ 50-ից պակաս աշխատող ունեցող ձեռնար
կությունների բանվորներին թույլ չէր տրվում արհմիություն կազմել։ 
Իսկ այնտեղ, ուր համաձայն 1942 թ. արհմիությունների մասին M 85 

օրենքի, արդեն կազմակերպվել էին, ապա նրանց գործունեությունը 
թույլատրվում էր շարունակել, եթե արհմիության անդամների . թիվը 
30-ից պակաս չէր։ Այս հանգամանքը մեծ նշանակություն ուներ Եգիպ
տոսի պայմաններում, քանի որ երկրռւմ գերիշխում էր մանրապրանքա- 
յին արտադրությունը։ Բանվորների քաղաքական ակտիվությանը վնա
սում էր նաև արհմիություններին քաղաքական հարցեր առաջ քաշելու 
հնարավորությունից ղրկելը։ Եթե դրական էր արհեստակցական ճյուղա
յին միությունների ստեղծմ ան իրավունքի վերահաստատումը, ապա 
Եգիպտոսի արհմիությունների համընդհանուր ֆեդերացիայի ստեղծման 
արգելումը™ զրկում էր առանց այն էլ փոքրաքանակ ու թույլ բանվոր 
դասակարգին միավորված կերպով հանդես գալուց ի պաշտպանություն 
սեփական շահերի™։ Այնուամենայնիվ, ընդհանուր առմամբ դեկտեմ
բերյան օրենքները որոշակի առաջընթաց քայլ էին եգիպտական բանվոր 
դասակարգի իրավունքների ընդլայնման ուղղությամբ։

Այսպիսով, կարող ենք ասել, որ ՀՂԽ-ն իշխանությունն իր ձեռքը 
վերցնելուց հետո առաջին ամիսներին մեծ ուշադրություն հանդես բերեց 
երկրի սոցիալական հարցերի նկատմամբ, որի արդյունքն էր դեկտեմ- 
բերյան օրենքների և հողային բարեփոխումների օրենքի ընդունումը։ 
Բայց այդ ուշադրությունը սոցիալական տարբեր խավերի միջև հարա
բերությունների որոշակիացման, հին վարչակարգի սոցիալական հենա
րանի խարխլման և մասնավոր կապիտալին արտոնություններ շնորհե
լու ուղղությամբ նպատակադրված էին. երկրի տնտեսության զարգաց
մանը խթանելու անհրաժեշտությամբ, առանց որի անհնար էր երկրի 
փաստական անկախությունը, որին այնպես ձգտում էին ազգային հե
ղափոխական դեմոկրատները։

Իր P"L"P միջոցառումներում, ձգտելով ընդլայնել ազգային տնտե
սության զարգացման հնարավորությունները, ՀՂԽ-ն կոնկրետ տնտե
սական ծրագրերի իրագործումը չէր կապում հասարակական զարգաց
ման որոշակի աստիճանի հասնելու հետ, այլ այդ, ինչպես մենք տես
նում ենք զարգացող շատ երկրների օրինակներով, ուր հասարակական- 
սոցիալական նպատակակետը միշտ արտահայտվում է տարտամ ձևով, 
թերևս պատճառ ունենալով հասարակական-տնտեսական կացութա
ձևերի համագիր գոյակցումը և արտադրողական ուժերի անհամաչափ 
զարգացումը, ավելի շատ փորձնականության բնույթ ուներ' այսինքն, 
փորձել ինչ-որ ձևով մեղմել ծայրահեղ անհավասարությունը։ Ուրեմն 
հասարական-սոցիալական նպատակի տարտամությունը ՀՂԽ-ին 
հանգեցնում էր «հեղափոխական փորձարարության» աննախատեսելի

հետևանքներով սոցիալ-տնտեսական քաղաքականության որդեգրմանը։ 
Բայց եգիպտական ազգային հեղափոխական դեմոկրատների և առաջին 
հերթին Նասերի առավելությունն այն էր, որ նրանք արագ կողմնորոշ- 
վում էին միջոցառումների արդյունքներին համապատասխան։ Սրանով 
էլ հենց բացատրվում է Եգիպտոսի հասարակական-տնտեսական բնույ֊ 
թի միջոցառումների օրենսդրական ակտերի միջոցով անընդհատ կատա
րելագործումը հեղափոխական առաջին փուլի ընթացքում։

Եթե մասնավոր և օտար կապիտալի գործունեությունը խթանող 
քաղաքականությունը եգիպտական հասարակության որևէ խավին օգուտ 
տվեց, ապա առաջին հերթին դա խոշոր բուրժուազիան էր։ Իր ոլորտում 
ունենալով քաղաքային բնակչության հազիվ 3 տոկոսը, այն վեր հաս
նող տնտեսական իր բուրգի ստորին աստիճանի վրա ուներ տարեկան 
3400 եգ. ֆ. եկամուտ ունեցողներին, այն դեպքում, երբ քաղաքային 
բնակչության 10 տոկոսը կազմող որակյալ բանվորների տարեկան միջին 
եկամուտը չէր անցնում 60 ֆունտից™, էլ չխոսելով արդեն բնակչության 
հսկայական բազմությունը կազմող ստորին խավերի մասին, որոնք չըն- 
չինագույն և հիմնականում պատահական եկամուտներով էին պահպա
նում իրենց գոյությունը։ Դժվար է համաձայնվել այն մտայնության 
հետ, թե իբր հեղափոխության առաջին տարիներին որոշակի հարված 
է հասցվել խոշոր բուրժուազիային։ Այն մանր-մունր օրենսդրական 
ակտերը, որոնք ինչ-որ սահմանների մեջ էին դնում նրա գործունեու
թյունը, ասենք օրինակ' 1954 թ. հունվարին ընդունված ընկերություն
ների մասին 26 օրենքը, որով արգելվում էր միաժամանակ անդամ 
լինել վեցից (ի՞նչ քիչ է) ավելի ընկերությունների վարչական խորհուրդ- 
ներում և սահմանափակում ընկերության ստացած մաքուր շահույթից 
խորհրդի անդամների բաժինը 10 տոկոսի™, կամ 1955 թ. մարտին ըն
դունված М 155 օրենքը, որը 60-ից բարձր տարիք ունեցողներին արգե
լում էր առանց կառավարության համաձայնության ընկերությունների 
տնօրեն նշանակելը1'1 և այլն, իրականության մեջ ոչնչով չազդեցին ե- 
գիպտական խոշոր բուրժուազիայի գործունեության վրա։ Թերևս ինչ-որ 
չափով իրենց վրա հարված կրեցին հողային գործարքների մեջ իրենց 
կապիտալը ներդրած կապիտալիստները, իսկ ավելի շատ բուրժուա
զիայի այն ներկայացուցիչները, որոնք կապված էին նախկին վարչա
կարգի ապօրինի գործողությունների հետ։ Իսկ հիմնականում եգիպտա
կան բուրժուազիան 1952—1956 թթ. իրեն զգում էր ինչպես ձուկը ջրում։ 
Բայց իշխանությունների ձգտումների և մասնավոր կապիտալի շահերի 
հակասությունը այդ տարիներին սրբագրումներ մտցրեց եգիպտական 

խոշոր բուրժուազիայի գործունեության մեջ։ Դա արտահայտվեց հետև
յալում։ Այդ տարիներին 10֊ից ավելի բանվոր ունեցող ձեռնարկություն
ների թիվը 3445-ից բարձրացավ 3514-ի։ Հետաքրքրական է, որ եթե մա- 
նըր և միջին բուրժուազիայի գործունեության ոլորտում գտնվող 10— 
49-ը բանվոր ունեցող ձեռնարկությունների թիվը 1952-ի 2734-ի դիմաց 
ավելացավ 104-ով և 1956 թ. հասավ 2838-ի, կազմելով բոլոր արդյու
նաբերական ձեռնարկությունների (չհաշված 10-ից պակաս բանվոր ու
նեցող, հիմնականում տնայնագործական ձեռնարկությունները, որոնց 
թիվը անցնում էր 130 հազարից) 81 տոկոսը, ապա 50֊ից 499 ու 500 և 

բանվոր ունեցող ձեռնարկությունների թիվը նվազեց համապա
տասխանաբար 633-ից 608-ի և 78-ից 68-ի™։ Այս երևույթն իր հիմքում 
ուներ երկու գլխավոր շարժառիթ։ Առաջին' այն արտացոլում էր եգիպ
տական խոշոր բուրժուազիայի, ինչպես նաև օտարերկրյա ընկերություն
ների այդ տարիների հակումը' ոչ միայն հրաժարվել արդյունաբերական 
խոշոր ծրագրերից, այլև կրճատել խոշոր արտագրությունը, ներդրումնե
րը հիմնականում կենտրոնացնելով շուկայի պահանջմունքներին ավե
լի ճկունություն ցուցաբերող՛ մանր ձեռնարկումների մեջ։ Դրա հետևան- 
քըն էր եգիպտական ընկերությունների թվաքանակի կտրուկ մ եծացումը. 
դրանց թիվը 1952 թ. 26636-ից 1956-ին հասավ 34014-ի™։ Երկրորդ' 
ազգայնացման հնարավորությունը, որը չէր բացառվում այդ տարինե
րին, ինչ խոսք, մշտական երկյուղի մեջ էր պահում եգիպտական խոշոր 
բուրժուազիային։ Ի միջի այլոց, այս բանը ցույց է տալիս խոշոր բուր
ժուազիայի իշխանության տնտեսական քաղաքականության վրա ներ
գործելու սահմանափակ բնույթը, որը ձգտում էր համազգային շահերը 
ներկայացնել և խուսափել առանձին սոցիալական խմբի շահերն արտա
հայտելուց։ Բուրժուազիան աղգայնացման առաջին հարվածը, ոչ առանց 
հիմքերի, ենթադրում էր, որ հասցվելու է խոշոր ձեռնարկումներին և 
հետևաբար աշխատում էր խուսափել հենց դրանցից։ Եգիպտական 
հայտնի տնտեսագետ Ռիֆաաթ Սաիդը նշում է, որ այդ իրականությու
նից խոշոր բուրժուազիան ելք էր գտնում իր ձեռնարկությունները 
«...վերափոխելով և ստեղծելով այստեղ ու այնտեղ սփռված բազմաթիվ 
մանր ձեռնարկություններ մի մեծ արտադրական միավորի փոխա
րեն. ..я80։ Դրա հետևանքն էլ այն էր, որ խոշոր և հարաբերականորեն 
խոշոր մասնավոր ձեռնարկությունների թիվը կրճատվեց։ Անտարէսկույս, 
այս բոլորը կատարվում էր անանուն ընկերությունների, դրածո անձե
րի միջոցով։ Այս առումով էլ դժվար է սահմանել, թե այդ տարիներին 
որտեղ էր վերջանում խոշոր բուրժուազիան և որտեղից սկսվում միջինը,

կամ նույնիսկ մանրը։ Եվ ոչ միայն այդ տարիներին, այլև դրանից հե
տո էլ։ Իհարկե, ավելի հեշտ է, ինչպես որոշ ուսումնասիրողներ են դա 
անում, խոսել եգիպտական «նոր դասակարգից», «նոր խավերից», բա յց 
երևույթի էությունը դրանից չի փոխվում։

Միջակ և մանր ձեռնարկությունների թվաք ան ակի աճը երևութական 
տպավորություն էր ստեղծում եգիպտական սոցիալական միջին խավերի 
դիրքի և ազդեցության ամրապնդման վերաբերյալ։ Իրականությունը, 
սակայն, այն էր, որ եգիպտական միջին ու մանր բուրժուազիան նեղ
վելով խոշոր և օտար կապիտալի երկրի տնտեսության շահութաբեր բո
լոր ոլորտները ընդգրկելու գործունեությունից, ավելի շատ կարիք ուներ 
օրենսդրական պաշտպանության, որն այդ տարիներին, որոշակիորեն 
կարելի է ասել, նա չստացավ։ Միջին խավերի' մանր ու միջին արդյու
նաբերողների, առևտրականների, այսպես կոչված «ազատ մասնագի
տության» տեր անձանց և այլնի համար կառավարության տնտեսական 
քաղաքականությունը ոչինչ չտվեց։

Սխալ կլինի ասեչ, թե Նասերը և նրա որոշ համախոհներ, որոնք 
պատկանում էին այդ նույն միջին խավին, ժխտել են հասարակական 
ճնշման գոյությունը և դբա դեմ պայքարելու անհրաժեշտությունը։ 
Իհարկե, Նասերը հեռու էր սոցիալական հեղափոխության իրական ար
ժեքը ըմ բռնելուց և, ինչպես հատուկ է մանրբուրժուական դաղափա- 
րախոսին, նա դեմ էր դրան. «Սոցիալական հեղափոխությունը խարխը- 
լում է արժեքները, սասանում է համոզմունքները, պայքարի է հանում 
քաղաքացիներին իրար դեմ, իշխում են փտածությունը, կասկածամտու
թյունը, ատելությունն ու եսասիրությունը», ասում է նա, բավականու
թյամբ մատնացույց անելով եգիպտական հեղափոխության քաղաքական 
և սոցիալական ոչ հիվանդագին ընթացքը և նշելով, որ, ի տարբերություն 
այլ երկրների, քաղաքական ու սոցիալական հեղափոխությունը Եգիպ
տոսում միաժամանակ է տեղի ունենում81 ։ Բայց այս հանգամանքը նը֊ 
րան չէր խանգարում տեսնել հասարակական ճնշումը. «Ես ձեզ ասում 
եմ, մենք դեռ չենք աղատվել հասարակական ճնշումից», ասում էր նա 
1953 թվականին82, «Մեր հասարակարգը... չի դադարել շահագործո
ղական հասարակարգ լինելուց», ասում էր նա 1956 թվականին88։ Բայց 
Նասերը ոչ միայն տեսնում էր, այլև իր ելույթներում անհամար անգամ 
կրկնում էր, որ պետք է ազատագրվել հասարակական ճնշումից։ Բայց 
ինչպե՞ս։ Պետության ընդունած տնտեսական ծրագրերը դանդաղությամբ 
էին իրագործվում մասնավոր և օտար կապիտալի կողմից դրանց 
հանդեպ անտարբերության պատճառով։ Եվ եթե արտադրության աճով 

Էր պայմանավորվում ժողովրդի կենսամակարդակի բարձրացումը, հե
տևաբար և դասակարգերի միջև եղած տարբերությունների մեղմացումը, 
ապա ինչպե՞ս կարելի է վերացնել հաս՛արակական ճնշումը' ճնշողների 
իրավունքների և գործունեության հնարավորությունների ընդլայնումով։ 
Տնտեսական զարգացման կառավարության ձգտումների և իրականու
թյան հակասությունը չէ՞ր արդյոք, որ հեղափոխության առաջին փուլում 
սոցիալական բարեփոխումների համեստագույն արդյունքներ արձանա
գրվեցին։ Հնարավո՞ր էր պայքարել, ասենք, գործազրկության դեմ, ու
նենալով ազգաբնակչության աճի մեծ թափ և դրա իրականացման հիմ
նական լծակները թողնել մասնավոր կապիտալի հայեցողությանը։ 
1952—1956 թվերին ընդամենը 700—800 հազար կազմող եգիպտական 
բանվոր դասակարգն իր թվի տոկոսային որոշ բարձրացումով չէր հաղ
թահարել քաղաքի աշխատող բնակչության մեջ տոկոսային նվազեցման 
իր միտումը։ Եվ ինչպե՞ս կարող էր հաղթահարել, երբ բնակչությունն 
այդ տարիներին աճեց մոտ 3 մլն-ով, երբ գյուղի հավելյալ աշխատու
մը շարունակաբար ձգտում էր դեպի քաղաք, իսկ նոր ստեղծվող աշխա
տատեղերի թիվը դրա համեմատությամբ շատ չնչին էր։ Բանվորական 
արհմիությունների ստեղծման նկատմամբ իշխանությունների անբարյա
ցակամ դիրքը ավելի էր թուլացնում հասարակական ճնշման դեմ պայ
քարի ընդունակ սոցիալական ումերի համախմբումը։ Բանվոր դասա
կարգի թվաք ան ակի փոքրությունը, նախկին ֆ ալլահ ի հոգեբանություն 
ունեցող կազմը, հարաբերականորեն նրանց բարձր վարձատրվելը, աշ
խատատեղի կորստի մշտական երկյուղը, իշխանությունների կողմից 
զանազան խոչընդոտները այն հանգամանքներն էին, որ ետ էին պահում 
բանվոր դասակարգի դասակարգային և քաղաքական գիտակցության 
բարձրացումը, առանց որի անհնար էր պայքարել հասարակական ճընշ- 
ման դեմ։

Այնուամենայնիվ իր' կառավարության սոցիալական որոշ միջոցա
ռումների իրագործմանն անցնելը սկիզբ էր դնում այդ ասպարեզում 
ավելի բարենպաստ պայմաններում առաջադիմության համար։ ՀՂ,Խ-ն 
պետք է որ լավ գիտակցեր, որ նույնիսկ քաղաքական միջոցառումների 
հրատապության ըմբռնումը ժողովրդական զանգվածներին չէին շեղի ի֊ 
րենց առօրյա վիճակի բարելավման ակնկալությունից։ Այս տեսակետից 
հատկանշական է «ալ֊Միսրիում» 1952 թ. սեպտեմ բերի 11-ին հրա
պարակված, վարչապետ նադիրին ուղղված մի եգիպտուհու «բաց նա- 
մակըօ։ Եգիպտոլհին նշում էր, որ ինքը միջին կարողության տեր ըն
տանիքից է, ապրում է ամուսնու և հինգ երեխաների հետ։ Դիմելով Նա- 

գիրին ասում էր. «Ինչ որ արել եք զտումը, թագավորին հեռացնելը, հո֊ 
ղատիրության սահմանափակումը, բոլորը լավ է։ Բայց ես իմ ընտանիքի 
բարեկեցության վրա ոչ մի փոփոխություն չեմ զգում։ Մենք' կանայքս, 
չենք հավատա Ձեր կարգերին, մինչև որ այդ կարգերը շբարձրացնեն 
մեր կենսամակարդակը»։ Իհարկե, վաֆդական թերթի այս հրապարա
կումը կարող էր ունենալ այլևայլ նպատակներ, եթե հաշվի առնենք որ 
նոր իշխանությունը դեռ չէր բոլորել իր կառավարման երկու ամիսը։ Բո
լոր դեպքերում այդ նամակի բովանդակությունն, արտահայտում էր ժո
ղովրդական զանգվածների ակնկալումները։ Նման տրամադրություննե
րը, ըստ երևույթին, գաղտնիք չէին ՀՂԽ-ի համար։ Հաջորդ օրը թերթե
րը հաղորդագրություն տվեցին այն մասին, որ սեպտեմբերի 17-ից բնա
կարանային վարձը իջեցվում է 15 տոկոսով8*։ Եգիպտական աշխատա
վորության համար կարևոր նշանակություն կունենար սեպտեմբերի 
15-ին ընդունված բնակարանային շինարարության թեկուզ և համեստա- 
գույն ծրագրի իրագործումը։ Դրանով նախատեսվում էր առաջիկա երեք 
տարում կառուցել 22 հազար մինչև 4 սենյականոց բնակարան88։ Ըստ 
ալ֊Ռաֆիի, սակայն, մինչև 1959 թ. հուլիսը կառավարության' միջոց
ներով կառուցված բնակարանների թիվը հասնում էր միայն 18 հա
զարի88։ Կարևոր նշանակություն ունեցավ 1955 թ. օգոստոսի 31 ֊ի 
№ 419 օրենքը, որով հիմք դրվեց բանվորների սոցիալական ապահովա
գրությանը։ Համաձայն այս օրենքի, հիմնվեց Բանվորների ապահովա
գրության և խնայողությունների հաստատությունը, որը պետք է նպաս
տեր ծերությունից, անաշխատունակությունից, մասնագիտական հիվան
դություններից և գործազրկությունից բանվորների ապահովագրմ անը8"1 ։

Ավելի նշանակալից էին լուսավորության բնագավառում ձեռնարկ
ված միջոցառումները։ 1953)54 ուսումնական տարում գործող 6751 
դպրոցներին 1955)56 ուս.տարում ավելացել էին ևս 1615-ը, իսկ աշա
կերտության թիվ ր համապատասխանաբար 1392741-ից հասել էր 
1860942-ի88։ Ազգային կադրերի պատրաստման գործին ծառայեց բարձ
րագույն կրթության ցանցի ընդլայնումը։ Բարձրագույն ուսումնական 
հաստատություններում 1952)53 ուս. տարվա 41000-ի88 փոխարեն 1955)56 
ուս. տարում սովորում էին 59550 ուսանողի։ Դրանց մեջ արդեն զգալի 
մաս էին կազմում կանայք, օր.' 1954/55 ուս. տարվա 56240 ուսանողնե
րից աղջիկներ էին 5689-ը կամ 10,1 տոկոսը^։ ,

1954 թ. փետրվարին բժշկական կադրերի քանակն ու որակավորու
մը բարձրացնելու համար հիմնվեց առողջապահական բարձրագույն 
ինստիտուտ, ինչպես նաև մեծացվեց օգնական բուժանձնակազմ պատ֊ 

րաստող միջնակարգ հաստատությունների ուսանողների թիվը» Դրա շը֊ 
նորհիվ բուժհիմնարկն երում աշխատողների թիվը 1952 թ. մոտ 36000֊ի 
դիմաց 1957-ին կազմեց ավելի քան 50000^։ Առողջապահական համա
կարգում վիճակի ՛բարելավումը Եգիպտոսի սոցիալական կարևորագույն 
խնդիրներից էր, եթե հաշվի առնենք, որ մահացությունն այդ երկրռւմ 
բարձրներից մեկն էր աշխարհում։ Նորածինների մեջ այն կազմում էր 
1000-ից 136-ը, իսկ մեծահասակների մեջ 22-ը93։ Այս դրությունը պայ
մանավորված էր բուժական համակարգի թուլությամբ, կենցաղային և 
սանիտարական վատ պայմաններով, թերասնումով և այլն։ Բուժաշխա
տողների թվի մեծացման հետ ընդլայնվեց բուժհիմնարկների ցանցը։ 
Կառուցվեցին ևս 250 հիվանդանոցներ և բուժարաններ, որոնք տեղա
բաշխված էին գլխավորապես նահանգական վայրերում։ Բուժհիմնարկ
ների ծառայություններից 1956 թ. օգտվում էին 5 մլն եգիպտական քա
ղաքացիներ^։ 1952 թ. սեպտեմբերին կառավարությունը որոշեց տարե
կան մի որոշ գումար հատկացնել ընտանիքներին' դեղամիջոցներ հայ- 
թայթելու համար33։ քէանազան համաճարակային ու տարափոխիկ հիվան
դությունների առկայությունը կապված էր նաև խմելու ջրից բնակչու-. 
թյան մեծամ առնության զրկված լինելու հետ։ Կառավարությունը ծրա
գիր էր մշակել, ըստ որի, մինչև 1958 թ. այդ պրոբլեմը պետք է լուծվեր։

Ինչպես տեսնում ենք, տնտեսական համակարգի թուլությունն իր 
ետևից բերում էր սոցիալական ոչ նշանակալից արդյունքներ։ Հինդ 
տարին, իհարկե, մեծ ժամանակամիջոց չէ պատմական հաշիվ ներկա
յացնելու համար, և բարեփոխումների սկիզբ դնելն իսկ գնահատելի էր։

Ելնելով եգիպտական կառավարության քաղաքում վարած սոցիալ- 
տնտեսական քաղաքականության այս բոլոր հետևանքներից, կարելի է 
ուղղակիորեն ասել, որ նոր իշխանությունները հեղափոխության առաջին 
փուլում եգիպտական քաղաքային բնակչության մեջ սոցիալական հենա
րան չստեղծեցին։ Բայց նրանց դիրքերն այդ ժամանակ քաղաքում ա- 
մուր էր ազգային անկախ ակտիվ քաղաքականություն վարելու շնորհիվ, 
հանգամանք, որ շատ կարևոր էր և սակայն որը երկար ժամանակ չէր 
կարելի շահագործել։ Այդ դրության շարունակումն, ի վերջո, վտանգ 
կարող էր ներկայացնել հեղափոխության բախլոի համար։

Ընդհանուր առմամբ անդրպդառնալով հեղափոխության առաջին 
փուլում Եգիպտոսի սոցիալ֊տն տես ական զարգացման համեստ տեղա
շարժերին և նկատվող բացասական երևույթներին, պետք է ասել, որ դը- 

րանք ունեին օբյեկտիվ և սուբյեկտիվ բնույթի բազմաթիվ պատճառներ։ 
Դրանք են' 1) իմպերիալիստական երկրների հակաեգիպտական քաղա
քականությունը, 2) արտաքին քաղաքական անկայուն վիճակը, որը 
ստիպում էր բյուջեի 25— 30 տոկոսը հատկացնել երկրի անվտանգու
թյան ապահովման նպատակին, 3) ներքին հետադիմության ստեղծած 
անկայուն ներքաղաքական իրավիճակը, 4) նոր վարչակարգի սոցիալ֊ 
տնտեսական միջոցառումների ոչ արմատական բնույթը, 5) մասնավոր 
ներդրումներին պետականորեն ուղղություն տալու իշխանությունների 
անզորությունը, 6) ժողովրդական լայն զանգվածների գնողունակության 
թուլության պատճառով ներքին շուկայի նեղ լինելը, 7) երկրի էներգե
տիկ թույլ հենքը, 8) ազգային տնտեսության անապահովվածությունը 
որակյալ կադրերով, 9) նոր տեխնիկայի և տեխնոլոգիայի ներդրումների 
դանդաղության հանգամանքը, 10) պետական բյուրոկրատական ապա
րատի դժվարաշարժությունը։ Սրանք այն գլխավոր պատճառներն էին, 
որոնք արգելակում էին Եգիպտոսի սոցիալ-տնտեսական արագ առա
ջադիմությանը։



ՎԵՐՋԱԲԱՆ

1952 թ. հուլիսյան հեղափոխությանը Եգիպտոսում, ունենալով հա-- 
կաիմպերիալիստական, հ ակագաղութատիրական, հ ակա ավատատիրա
կան և բուրժուա դեմոկրատ ական բնույթ, պայմանավորեց Եգիպտոսի նո
րագույն պատմության հեղափոխական ժամանակաշրջանի (1952— 
1971 թթ-) քաղաքական Ոլ սոցիալ-տնտեսական զարգացման հիմնա
կան ուղղությունները։

Հեղափոխական ժամանակաշրջանի առաջին փուլի (1952—1956թթ.ի 
կարևորությունն այն է, որ այդ ժամանակամիջոցում երկրի հեղափոխա
կան ուժերը ծանր պարտության մա տնեցին ներքին հ ետ ադիմությանը r 
սկիզբ դրեցին երկրի հասարակական քաղաքական համակարգի վերա
կառուցման համար, կայոլնացրեցին իշխանությունը և դրանց շնորհիվ 
հնարավորություն ստացան ակտիվ դիվանագիտական ջանքեր գռրծա- 
դրել և, ի վերջո, երկիրն ազատել օտարերկրյա ռազմ ական ներկայու
թյունից։ Այս հաղթանակը եգիպտական ազգային հեղափոխական դե
մոկրատներին թույլ ավեց իրենց ժողովրդի շահերին ու ձգտումներին 
համապատասխան փոփոխություններ մտցնել երկրի արտաքին քաղա
քական կողմնորոշման մեջ։

Սակայն հեղափոխության առաջին փուլում եգիպտական հասարա
կական ֊տնտեսական համակարգի մեջ, դրական տեղաշարժերի կողքին, 
առկա էին նաև որոշակի բացասական երևույթներ։ Եթե իշխանության 
համակարգի փոփոխությունը նոր վարչակարգը ձերբազատեց արտոնյալ 
դասակարգերի ազդեցությունից, եթե հողային բարեփոխումները նրա 
համար սոցիալական կայուն հենարան ստեղծեցին գյուղում, ապա ազ
գային և օտար մասնավոր կապիտալի գործունեության խթանման ու 
դասակարգերի հաշտեցման նրա որդեգրած քաղաքականությունը հնա
րավորություն տվեց ներքին հետադիմությանը, իշխանությունը զիջելով 
հանդերձ, պահպանել իր տնտեսական հզորությունը։ Պարզ է, որ հե
ղափոխությունը իրագործողների, նրա ղեկավարության մանրբուրժուա
կան աշխարհայացքը իր կնիքն էր դնում նրանց ձեռնարկած սոցիալ- 

■տնտեսական միջոցառումների ոչ արմատական բնույթի վրա, ինչը իր 
բացասական ազդեցությունն էր թողնելու հեղափոխության ապագայի 
վրա,

Հեղափոխական ժամանակաշրջանի երկրորդ փուլի (1956— 
1961 թթ.) սկզբում օտարերկրյա ընկերությունների ազդայնացումը դը- 
րական դեր խաղաց երկրում տնտեսության պետական հատվածի ստեղծ
ման գործում. Միաժամանակ, այդ փուլում, ակնառու կերպով բացա֊ 
հայտվեց խոշոր բուրժուազիայի համազգային շահերին ծառայելու չկա
մությունն ու անընդունակությունը. Այս հանգամանքը ավելի ակնբա- 
խորեն արտացոլվեց եգիպտասիրիական միասնության հանդեպ խոշոր 
.բուրժուազիայի դիրքի մեջ, որի համար արաբական միասնականություն 
գաղափարը նշանակում էր միայն իրացման նոր շուկաների և տնտեսա
կան գործունեության ընդլայնման նոր ոլորտի ընդգրկում.

Այս իրողության ըմբռնումը եգիպտական ղեկավարներին ստիպեց 
Վերանայել իրենց դիրքը խոշոր բուրժուազիայի նկատմամբ. Եգիպտա
կան հեղափոխության երրորդ փուլը (1961— 1967թթ.) նշանավորվեց 
խոշոր բուրժուազիային ու հողատերերին հասցված հարվածներով, Դը- 
րանց շնորհիվ ավելի ամրապնդվեց տնտեսության պետական հատվածը, 

■ որն արդեն սկսեց որոշիչ դեր ունենալ երկրի տնտեսական զարգացման 
գործում. Հողազուրկ հազարավոր գյուղացիական ընտանիքներ հողա
կտորներ ստացան,' Հեղափոխական փորձով հարստացած ազգային հե֊ 
ղափոխական դեմոկրատներն ընտրեցին զարգացման ոչ կապիտալիս
տական ուղին.

Ներքին հետադիմությունն այս պայմաններում, ի վիճակի չլինելով 
ակտիվ գործունեություն վարել իր դիրքերն ամրապնդելու համար, բայց 
օգտագործելով տնտեսական միջոցառումների ոչ արմատական բնույթը, 
֊սողանցքներ գտնելով դրանց շրջանցման համար, կարողացավ իր տըն- 
֊տեսական դիրքերը որոշակիորեն զերծ պահել վերջնական կորստիցւ

Եգիպտական հեղափոխության առաջադիմական վերափոխումների 
կուրսը, զարգացման կապիտալիստական ուղու մերժումը և, հատկապես, 

■ակտիվ հակաիմպերիալիստական ու հակագաղութատիրական քաղաքա
կանությունը, որը որոշակի դեր ունեցավ արաբական աշխարհում գա֊ 
յլութա տիրական մնացուկների վերացման, հետադիմական վարչակար
գերի աստիճանական փլուզման և, հետևապես, իմպերիալիստական 
‘երկրների Մերձավոր արևելքում ունեցած դիրքերի խարխլման գործում, 
՛նրա դեմ միավորեցին այդ շրջանի հետադեմ ուժերին և իմպերիալիս
տական երկրներին։ Նրանց կողմից 1967 թ. սանձազերծած ագրեսիան, 

բախվելով եգիպտական ժողովրդի վճռական ընդդիմությանը, թեև ի վի֊ 
ճակի չեղավ անմիջապես Եգիպտոսին շեղել առաջադիմական ուղուց,. 
բայց իր ետևից բերեց աղետաբեր հետևանքներ։

Հեղափոխական ժամանակաշրջանի վերջին փուլը (1967—1971 թթ.) 
ռազմական պարտության ու ներքին տնտեսական ծանր դրության պայ֊ 
մ աններում, նշանավորվեց արդեն հանուն իշխանության պայքարի ծա
վալումով։ Հետադիմության գործուն էությունն սկսեց կրել ավելի ու ավե
լի հարձակողական բնույթ։ Այս փուլում եգիպտական ազգային հեղա
փոխական դեմոկրատների կառավարությունը, փաստորեն, նահանջեց հե
տադիմության ճնշման առջև' մասնավոր կապիտալին ընձեռելով մի- 
շարք արտոնություններ։ Հեղափոխության առաջնորդ Գ. Ա. նա и երի հան
կարծահաս մահը ավելի սրեց իշխանության համար մղվող պայքարը։

նասերի մահից հետո պրեզիդենտ դարձած Մ. Ա. Սադաթը, հենվե
լով եգիպտական բուրժուազիայի և հետադիմության մյուս ջոկատների 
վրա, 1971 թ. մայիսի 15֊ին կատարեց պետական հեղաշրջում' երկրի 
ղեկավարությունից հեռացնելով ազգային հեղափոխական տարրերին։

70-ական թվականն երին Եգիպտոսի ղեկավարությունը, Մ. Ա. Աա- 
դաթի գլխավորությամբ, վարելով իմպերիալիստամետ, հակաժողովըր- 
դական ու հակաազգային քաղաքականություն, դավաճանական գործար
քի մեջ մտավ ագրեսորի և միջազգային իմպերիալիստական շրջանների 
հետ։ Այս հակաժողովրդական քաղաքականությունը, որը պատճառ դար
ձավ Եգիպտոսում սոցիալ-տնտեսական և քաղաքական դրության վատ
թարացմանը, Ա. Սադաթի համար անձնապես կործանարար եղավ։

Չնայած վերը նշված հանգամանքներին, հեղափոխական ժամանա
կաշրջանում Եգիպտոսում կատարված առաջադիմական վերափոխու
թյունները խոր արմատ են ձգել եգիպտական իրականության մեջ և, 
դժվար թե, հնարավոր լինի դրանք ամբողջապես արմատախիլ անել։

Е. А. АБГАРЯН

ПОЛИТИЧЕСКИЕ И СОЦИАЛЬНО-ЭКОНОМИЧЕСКИЕ 
. ИЗМЕНЕНИЯ НА ПЕРВОМ ЭТАПЕ египетской 

РЕВОЛЮЦИИ (1952—1956 гг.)

В революционном развитии Египта (1952—1970 гг.) важное 
место занимает его первый этап (1952—1956 гг.) Это—период 
укрепления революционного режима, важных политических и 
социально-экономических перемен.

Прогрессивное крыло египетской национально-демократи
ческой революции во главе с Г. А. Насером после долгой и 
ожесточенной внутриполитической борьбы сумело разгромить 
сторонников буржуазного парламентаризма и установить в стра
не революционно-демократический режим. Эволюция этой борьбы 
способствовала постепенному изменению общественно-полити
ческих взглядов руководителей революции.

Стремление руководителей революции преодолеть социаль
ную и экономическую отсталость страны путем установления 
более справедливых принципов распределения национального 
богатства и хозяйственных реформ, на первбм этапе революции 
не венчалось ощутимыми социально-экономическими успехами. 
Несмотря на это, общественно-политический курс, проводимый 
руководством революции, обеспечил режиму Насера полити
ческую поддержку со стороны широких народных масс. В то же 
время стало очевидным нежелание развитых капиталистических 
стран оказать помощь в экономическом развитии Египта.

По мере развития и укрепления революционного режима в 
Египте усугубилось противоречие между целями египетской ре
волюции и международного империализма. Несмотря на усили
вающееся год за годом давление со стороны империалистических 
кругов, которые хотели заставить Египет принять участие в аг
рессивных блоках, египетская революция не только устояла перед 
нажимом этих кругов, но и добилась одной из важнейших своих це
лей—вывода иностранных войск с территории Египта. Более того, 
египетская революция ликвидировала монополию поставки ору
жия западных держав, установила дружеские отношения со 
странами социализма и встала на путь позитивного нейтралитета 
в международных отношениях.

VIj էj _^ааяаЛ

l(W -IW) О

.d-oLgJI VIj а-acI+a» У։.? Aa^Iaa^JF

AaJoF«jJIAaJ-LjjJF Ajo_;jMF —LiJ

^L&aJI F* —AnJ _)—■^֊-•֊J՛ —Ia֊C Jl^a- A~i_j^_>

a*Joi*jJI ^1—Jo—՛ 015՜_^l ^Aa1*>^.j Հյ^ bjlj^l AajL^J_^OI _jCoJl 

_)j Ji * Jl_ Li I лЛ».։^л^_с. j^jl^jSJI (JLijJI <ձՍ 5 .Aj_j_jJJJI

.o_jj-aJI osliJ ^_y£ 1<-1=* yij ^5CaJI ^jS

(_уССбАа-У1 oXJI ^_yJ֊^ ^lOa-sJI (O_jJ ^^aJI Aj_j_j_aJI 5з1алЛ Ol

d^^o^kJI oJ^aJI <_y՜9 ~~‘—^Յ՜է—Աք-Լօ-кЗ У1 .5

<ОУ1еь4-11 a— _j-*J֊«֊ll Ol_jlskJ УI (_yJI (J—‘Ljolxaiiyi (О1г*-30эУ IJ

^j-J^aaJI ^Jl Ols ‘<ձՍձ ձր- [•Ղր11 cP-cJ i-t-cl-ծ֊^-»- УЬ ԼօԱճյ У1 

L^uIaa» LaAi^-jAsLiJI ^UiJjl^o!^9 6_j_jaJI ooIaj <CL—>_jLo(_jOJI(_rcl^is».y|j 

£0-1 ^jOIaaJJ IaIs. OjLj Os jJI CjISj^J .AaajOLJI_ZAAl^aJI J֊*.9 Q_o Ln-Jj 

^jj.Jo-a.J l_Aj\Jl ujU_^b-*JI ^j-aU q-c °_j_j-L-LdJI LJL^I^I jj

•լ^__ր<օ^յ| ^Lo.aJ УI 

Li«x cjIAjIUJI jOobjl ‘_j^e (_5_j_^iJI fUoJjl ձԼ_յ_՜յ_յյճ_յ^_«յ

pC^JLj .Ал_г—ILeJI LJl^l^Jb 1j^._.~а-бЛ 5_,jJJI j_jliAl ^jajL^a91cL>-jIj

У1 Л1_^У AjJ^O— yiyb -jJJ uJjL-JI kaAJI

‘>_......oj-j-jlJ ~jJI <ձԱ֊յ !•>g>o I pJ Lj^№—4—JI 6_j_^aJI OLi ։a_a—aIjjaJI 

Q—о <Laa_a_х>У1 tOl_^iJI ^_jJ=> cr*-^ ’-s-9՛ -a*I |«J=֊cl (З**8*-՛ ст® Lob

iOl$3bA_<J—sb Aa-j^bJI Jj _aJI (J֊*.? ^N—JI ^jlXlLol յ^ճ՜ з j&t

լյ-jlaj У1 iLkaJI (_j.j^Jo j_yJ֊C л֊-Л J'AA-S^I^Aiz УI 1(Я_о OjIaj J Լձ1շ։-<3 

.aJjuJI ouyjl Jlou.

ՕԳՏԱԳՈՐԾԱԾ ԳՐԱԿԱՆՈՒԹՅՈՒՆ ԵՎ 

